
NË KËTË NUMËR FESTIV TË GAZETËS “EPOKA E RE” MUND TË LEXONI SHKRIME 
TË LLOJLLOJSHME NGA POLITIKA, EKONOMIA, KULTURA, SPORTI DHE KOLUMNE

PROF. DR. IBRAHIM GASHI:
Roli  i kulturës politike 

në frenimin e procesit të 
konstituimit të institucioneve

në Kosovë gjatë vitit 2025

BEHXHET SHALA - BAJGORA:
TRINGA IBRAHIMI, 

RRUGËTIMI DREJT YJEVE!

Në numrin festiv gazeta “Epoka e re”
vjen me një përmbledhje analitike të
ngjarjeve kryesore që shënuan Kosovën
dhe botën. Me shkrime mbi zhvillimet
ekonomike, sfidat dhe trendët që karak-
terizuan vitin, si dhe një shkrim të veçan-

të kushtuar veteranëve të UÇK-së dhe
çlirimtarëve në Hagë. Pjesë qendrore e
këtij numri festiv është kolumna e gjen-
eralit Kudusi Lama, e cila hedh dritë mbi
veteranët dhe krerët e UÇK-së që po
mbahen padrejtësisht në Hagë. Po në

këtë numër festiv trajtohet edhe ngecja e
dialogut Kosovë - Serbi, me analiza mbi
pasojat politike dhe diplomatike, si dhe
shkrime nga fusha e kulturës dhe sportit,
duke plotësuar mozaikun e një viti të
ngarkuar me ngjarje.

Veteranët e 
UÇK-së një çerek
shekulli pas luftës
që krijoi shtetin e

Kosovës
Prof. dr. Kudusi LAMA, 

gjeneral në pension 

GËZUAR
2026!

VALON MURTEZAJ:
Politika e jashtme 

globale në një botë 
me shumë kriza

Mal QORRAJ

PRISHTINË, DHJETOR/JANAR - Viti
2025 ishte i ngarkuar për
Kosovën, i shënuar nga
zhvillime politike, diplomatike
dhe shoqërore që ndikuan
drejtpërdrejt në rrjedhat e
brendshme dhe në pozitën
ndërkombëtare të vendit. I gjithë
viti që po lëmë pas u
karakterizua nga bllokada
institucionale, politike dhe
ekonomike. Madje mund të
thuhet se ishte kryesisht vit
zgjedhor gjatë të cilit u mbajtën
katër palë zgjedhje: zgjedhjet e
rregullta parlamentare të 9
shkurtit, zgjedhjet lokale të 12
tetorit, balotazhi i 9 nëntorit si
dhe, së fundmi, zgjedhjet e
parakohshme parlamentare të
28 dhjetorit.

Vetëvendosja fiton zgjed-
hjet e 28 dhjetorit 

Lëvizja Vetëvendosje ka fituar
zgjedhjet parlamentare të 28
dhjetorit, duke fituar 49.30 për
qind, pasuar nga PDK-ja me
21.01 për qind, LDK-ja me 13.59
për qind dhe AAK-ja me 5.68 për

qind. Ndërkaq Lista Serbe, e
afërt me Beogradin, fitoi 4.74 për
qind të votave.

BE-ja i heq masat
Kosovës

Bashkimi Evropian (BE) ka
vendosur t’i heqë të gjitha masat
ndëshkuese ndaj Kosovës, duke
ia mundësuar vendit të përfitojë
miliona euro ndihmë financiare
qysh në fillim të vitit 2026. Ishte
presidentja e Kosovës, Vjosa
Osmani, ajo që njoftoi e para se
BE-ja vendosi t’i heqë të gjitha
masat deri në fund të janarit.
Vendimi vjen pasi u bë kalimi i
pushtetit lokal në mënyrë
paqësore në veriun e banuar me
shumicë serbe, pasi ishin
pikërisht tensionet në këtë pjesë
të Kosovës që shtynë bllokun të
vendoste masa ndëshkuese ndaj
saj verën e vitit 2023. 

Kelmendi lirohet nga
pozita e ushtruesit të

detyrës së Kryeprokurorit
të Shtetit

Këshilli Prokurorial i Kosovës e
ka liruar Besim Kelmendin nga

pozita e ushtruesit të detyrës së
Kryeprokurorit të Shtetit pas
kërkesës së tij me shkrim një
javë pasi gjykata e lartë e anuloi

shkarkimin e tij që kishte nxitur
polemika dhe kritika. Në një
mbledhje të jashtëzakonshme të
Këshillit Prokurorial, kërkesa e

Kelmendit për t’u liruar nga
detyra u miratua me 6 vota për,
asnjë kundër dhe asnjë
abstenim. Atë do ta pasojë

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

Ngjarjet kryesore që shënuan
Kosovën në 2025-n  

Bedri Hamza u zgjodh kryetar
i ri i Partisë Demokratike të
Kosovës gjatë Konventës së
mbajtur të kësaj partie

pasditen e 17 nëntorit. Hamza
u zgjodh përmes votimit të
hapur dhe për të nuk votoi
askush kundër. Ai nuk kishte

kundërkandidat dhe zgjedhja
e tij u bë pasi Memli Krasniqi
dha dorëheqje nga kreu i
partisë.

Hamza zgjidhet kryetar i PDK-së

Agron Qalaj, i cili u ricaktua
ushtrues detyre i
Kryeprokurorit.

Shpend Ahmetit i ngrihet
aktakuzë për deklarim të

pasaktë të pasurisë

Prokuroria Speciale ka njoftuar
se ka ngritur aktakuzë ndaj ish-
kryetarit të komunës së
Prishtinës, Shpend Ahmetit, për
mosraportim apo raportim të
rremë të pasurisë. Sipas
aktakuzës, Ahmeti, i cili
shërbeu kryetar i Prishtinës për
dy mandate, nga viti 2013 deri
më 2021, kishte paraqitur “me
dashje” deklarata të pasakta të
pasurisë, pasi thuhet se nuk
kishte deklaruar deponimet në
para të gatshme nga 2018 deri
në vitin 2022. Sipas aktakuzës,
shuma e përgjithshme e
mjeteve të padeklaruara arrin
vlerën prej 172 600.00 eurosh.

Betohen kryetarët e rinj
serbë të komunave në

veri të Kosovës

Më 5 dhjetor në katër komunat
e banuara me shumicë serbe në
veri të Kosovës, kryetarët e rinj
nga Lista Serbe e rimorën
pushtetin. Lista Serbe ka
paralajmëruar se do t'i anulojë
vendimet e kryetarëve
shqiptarë dhe do të kërkojë

qasje në dokumentet e
komunave. BE-ja mirëpriti
dorëzimin e qeverisjes
komunale në katër komunat në
veri.

Komunat në veri votojnë
për t’u tërhequr nga

Asociacioni i Komunave
të Kosovës

Komunat me shumicë serbe në
veri të Kosovës, Mitrovica e
Veriut, Leposaviqi, Zveçani dhe
Zubin Potoku, kanë votuar më
18 dhjetor për t’u tërhequr nga
Asociacioni i Komunave të
Kosovës të enjten, pasi duan të
jenë pjesë e një asociacioni të
veçuar të komunave me
shumicë serbe në vend. Ky
vendim vjen pasi Lista Serbe -
partia më e madhe e serbëve të
Kosovës që mbështetet nga
Serbia - e riktheu pushtetin në
këto katër komuna pas
zgjedhjeve lokale të tetorit. 

Shqipëria pajisjet me sis-
temin amerikan Javelin

Shqipëria ka pranuar dërgesën
e parë në dhjetor me sistemin
kundëtanke Javelin nga Shtetet
e Bashkuara të Amerikës, bëri
me dije Ministria e Mbrojtjes.
Sipas ministrit shqiptar të
Mbrojtjes, Pirro Vengu, pajisja e
Forcave të Armatosura të

Shqipërisë me këtë sistem
përbën një hap të rëndësishëm
në rritjen e kapaciteteve

mbrojtëse dhe përmbushjen e
synimit për modernizimin e
ushtrisë.

Osmani takon në Vatikan
Papa Leonin XVI, ia

kërkon njohjen 

Presidentja e Kosovës, Vjosa
Osmani, tha se gjatë takimit me
Papa Leonin XVI në Vatikan kanë
diskutuar për thellimin e
bashkëpunimit, me shpresën që
Selia e Shenjtë “do të marrë së
shpejti vendimin e shumëpritur
për njohjen formale të
Republikës së Kosovës”. “Kosova
mbetet e përkushtuar t’i forcojë
marrëdhëniet me Selinë e
Shenjtë dhe ta avancojë
miqësinë tonë historike, duke u
udhëhequr nga vlerat që na
bashkojnë”, tha Osmani, e cila ka
ftuar Atin e Shenjtë për vizitë në
Kosovë.

Gjykata Speciale e liron
me kusht Isni Kilajn

Ish-kryetari i Malishevës, Isni
Kilaj, është liruar nga Dhomat e
Specializuara të Kosovës në
Hagë, pasi gjykatësi vendosi se
mbajtja e tij në paraburgim nën
akuzat për pengim të drejtësisë
nuk ishte “as e arsyeshme, as
proporcionale”. Gjykata Speciale
njoftoi më 10 dhjetor se gjykatësi
erdhi në përfundim se e drejta
themelore e Kilajt për lirim
peshon më shumë sesa rreziku
që ai të ketë ndikim në procesin
e drejtësisë në gjyqin ndaj ish-
krerëve të Ushtrisë Çlirimtare të
Kosovës, i cili është buzë
përfundimit.

Lahuta futet në listën e
UNESCO-s për mbrojtje

urgjente

Lahuta, një vegël e njohur
muzikore shqiptare, është futur
edhe zyrtarisht në Listën e

Kosova ka nënshkruar
marrëveshje me prodhuesin
amerikan të industrisë 
ushtarake, AM General, për
blerjen e sistemeve moderne
të artilerisë së lëvizshme,
HUMVEE Hawkeye 105mm,
njoftoi të mërkurën ministri i

Mbrojtjes, Ejup Maqedonci.
Në një shkrim në ‘Facebook’,
Maqedonci theksoi se “me
këtë blerje ushtria jonë po
kalon në një fazë tjetër
zhvillimi, atë të rritjes së
fuqisë së zjarrit direkt për
qitje në distanca të largëta”. Ai

e vlerësoi marrëveshjen si hap
të rëndësishëm për forcimin e
kapaciteteve mbrojtëse të
Kosovës dhe për ndërtimin e
një ushtrie moderne, të aftë,
të gatshme dhe ndërvepruese
me aleatët strategjikë të
vendit.

Kosova nënshkruan ujdi për blerjen 
e sistemeve të artilerisë HUMVEE
Hawkeye nga prodhuesi amerikan

Presidenti i ShBA-së, Donald Trump, ka
nënshkruar Aktin e Autorizimit të
Mbrojtjes Kombëtare (National Defense
Authorization Act), i cili autorizon më
shumë se 901 miliardë dollarë për

programet e mbrojtjes dhe përfshin edhe
Kosovën. Ky ligj pasqyron rëndësinë që
Shtëpia e Bardhë dhe Kongresi i Shteteve të
Bashkuara i kushtojnë sigurisë së Kosovës
dhe stabilitetit të Ballkanit Perëndimor.

Akti i Autorizmit të Mbrojtjes Kombëtare
përmban disa mesazhe si paqja, stabiliteti
dhe se e ardhmja demokratike e Kosovës
janë interesa strategjike të Shteteve të
Bashkuara të Amerikës.

Trumpi nënshkruan Aktin e Autorizimit të Mbrojtjes
Kombëtare ku përfshihet edhe Kosova

Trashëgimisë Kulturore
Jomateriale të Organizatës së
Kombeve të Bashkuara për
Edukim, Shkencë dhe Kulturë,
UNESCO, njoftoi kryeministri i
Shqipërisë, Edi Rama. “Lahuta
është shpallur zyrtarisht pasuri
e trashëgimisë kulturore
jomateriale në listën e
UNESCO-s, për mbrojtje
urgjente”, pati njoftuar Rama
në ‘Facebook’.

Konjufca dështon ta
bëjë qeverinë, hapet

rruga për zgjedhje

Nënkryetari i Lëvizjes
Vetëvendosje, Glauk Konjufca,
nuk i siguroi votat e nevojshme
për ta formuar Qeverinë e re të
Kosovës. Konjufca ishte figura
e dytë e LV-së, pas liderit të
partisë, Albin Kurtit, që nuk i
siguroi votat e nevojshme. Në
ekspozenë e tij, Konjufca tha se
ekzekutivi i tij, nëse zgjidhet,
do t’i trajtojë çështjet kryesore:
“buxhetin e shtetit, miratimin
e Planit të Rritjes, disa
marrëveshje ndërkombëtare
financiare, ekzekutimin e
pagave dhe miratimin e
buxhetit për Prishtinë, Gjilan
dhe Zubin Potok”. 

Kushtetuesja në
Shqipëri rikthen Veliajn

në krye të Tiranës

Gjykata Kushtetuese e
Shqipërisë ka rrëzuar një
dekret të presidentit Bajram
Begaj dhe një vendim të
qeverisë shqiptare, duke
rikthyer në krye të Bashkisë së
Tiranës, Erion Veliajn, dhe
duke anuluar mbajtjen e
zgjedhjeve në këtë komunë. Në
dekretin e rrëzuar të Begajt, 9
nëntori ishte shpallur datë për
mbajtjen e zgjedhjeve të
pjesshme lokale në Bashkinë e
Tiranës. Ndërkaq, Kushtetuesja
rrëzoi vendimin e qeverisë
shqiptare për shkarkimin e
Veliajt.

Kosova mbajti edhe
zgjedhjet lokale 

Republika e Kosovës në vitin
2025 ka mbajtur edhe zgjedhjet
lokale. Në zgjedhjet e mbajtura
më 12 tetor dhe 9 nëntor
(balotazhi), Lëvizja
Vetëvendosje dhe LDK-ja kanë
fituar nga shtatë komuna, PDK-
ja gjashtë, AAK-ja pesë dhe
Nisma një komunë. Lëvizja
Vetëvendosje ka fituar në:

Podujevë, Gjilan, Mitrovicë e
Jugut, Shtime, Obiliq, Fushë-
Kosovë, Kamenicë. LDK-ja ka
fituar në: Prishtinë, Lipjan,
Podujevë, Dragash, Junik, Viti
dhe Istog.  PDK-ja ka fituar në:
Prizren, Ferizaj, Skenderaj,
Vushtrri, Kaçanik  dhe Hani i
Elezit.  AAK-ja ka fituar në:
Gjakovë, Deçan, Rahovec,
Suharekë dhe Klinë. Nisma ka
fituar në Malishevë, ndërsa
Ramiz Lladrovci, kandidat i
pavarur, ka fituar në Drenas.  

Kurti nuk i siguron votat
për qeveri të re

Propozimi i mandatarit Albin
Kurti për një mandat të ri
katërvjeçar nuk mori përkrahjen
e nevojshme prej 61 votash në
Kuvendin e Kosovës. Kështu, me
56 vota për, 52 kundër dhe 4
absentime, Kuvendi nuk e
zgjodhi qeverinë e re të
Republikës së Kosovës. Kryetari

i Kuvendit, Dimal Basha, tha se
tani përgjegjësia kalon te
presidentja Vjosa Osmani dhe i
mbylli punimet e seancës.

Konstituohet Kuvendi
pavarësisht prej kundër-
shtimeve të Listës Serbe

Deputetët e Kuvendit të Kosovës
e zgjodhën Nenad Rashiqin
nënkryetar të Kuvendit nga
komuniteti serb, pasi të nëntë
deputetët e Listës Serbe nuk i
siguruan votat e nevojshme.
Lista Serbe e kundërshtoi këtë
hap dhe konsideroi se janë bërë
shkelje kushtetuese. Me gjithë
kundërshtimet, kryetari i
Kuvendit, Dimal Basha, e shpalli
Kuvendin të konstituuar.

Ulutash rikthehet në
komandën e KFOR-it

Gjeneralmajori turk Ozkan
Ulutash ka rimarrë detyrën e
komandantit të misionit
paqeruajtës të NATO-s në
Kosovë, KFOR. Ai zëvendëson
në krye të KFOR-it
gjeneralmajorin italian Enrico
Barduanin i cili më 11 tetor 2024
kishte marrë udhëheqjen e
misionit pikërisht nga gjenerali
Ulutash. Ulutash falënderoi
paraardhësin e tij për punën e
bërë dhe tha se është i gatshëm
të punojë drejt konsolidimit të
mëtejmë me autoritetet e
Kosovës.

Vdiq aktori Enver
Petrovci

Më 22 shtator, në moshën 71-
vjeçare, ndërroi jetë aktori Enver
Petrovci. Enver  Petrovci lindi
më 28 shkurt 1954 në Prishtinë.
Ishte aktor dhe regjisor. Studioi
në Shkollën e Lartë Pedagogjike
në Prishtinë në Degën e
Aktrimit, pastaj mbaroi
studimet për aktor edhe në
Fakultetin e Arteve Dramatike
në Universitetin e Beogradit.

Ish-kryeministri i
Shqipërisë, Fatos Nano, ka
vdekur më 31 tetor në
moshën 73-vjeçare. Ai
kishte qenë i shtruar prej

disa ditësh në një spital
privat në Tiranë, ku po
trajtohej për probleme
shëndetësore. Ai prej
kohësh kishte probleme me

mushkëritë, ndërkaq
gjendja e tij shëndetësore u
përkeqësua ditët e fundit,
raporton transmetuesi
publik i Shqipërisë.

Vdes ish-kryeministri i Shqipërisë, Fatos Nano

Është hapur për qarkullim të
këmbësorëve ura e re mbi lumin Ibër,
që lidh Mitrovicën e Jugut, të banuar
me shumicë shqiptare, dhe atë të
Veriut, të banuar me shumicë serbe.

Ura e re u përurua më 17 dhjetor nga
kryeministri në detyrë, Albin Kurti,
ushtruesi i detyrës së ministrit të
Infrastrukturës, Hysen Durmishi, dhe
kreu i Mitrovicës së Jugut, Faton Peci.

Hapet ura e re për këmbësorë mbi lumin Ibër Akademikja Justina Shiroka Pula
është zgjedhur kryetare e Akademisë
së Shkencave dhe Arteve të Kosovës.
Ajo është gruaja e parë që udhëheq
këtë institucion të themeluar më
1975 dhe pason në këtë detyrë
akademik Mehmet Krajën. Gjatë

mbledhjes më 19 dhjetor, AShAK-u
zgjodhi edhe kryesinë e saj, ku
Fejzullah Krasniqi u zgjodh
nënkryetar, ndërkaq Bardh Rugova
sekretar shkencor. Mandati i kryetarit
të  AShAK-ut është katërvjeçar me
mundësi rizgjedhje.

Justina Shiroka Pula bëhet gruaja e parë në krye të AShAK-ut

ShBA-ja pezullon dialogun
e planifikuar strategjik
me Kosovën shkaku i
veprimeve të qeverisë

Më 12 shtator ShBA-ja ka
pezulluar dialogun strategjik me
Kosovën për shkak të veprimeve
të qeverisë në detyrë, duke
cituar rritje të tensioneve dhe
paqëndrueshmërisë. Dialogu
ishte planifikuar për t’i forcuar
lidhjet ekonomike dhe
diplomatike, por veprimet e
kryeministrit Albin Kurti janë
parë si sfida për përparim.
Vendimi amerikan erdhi në
kohën kur autoritetet e Kosovës
po kritikojnë vendimet e
Gjykatës Kushtetuese.

Kushtetuesja vendos
masë të përkohshme që
ndalon çdo veprim për

formimin e qeverisë së re

Më 5 shtator Gjykata
Kushtetuese e Kosovës njëzëri ka
vendosur masë të përkohshme
përmes së cilës ua ndalon
deputetëve të ndërmarrin
veprime si dhe ndalon
zhvillimin e ndonjë procedure
për formimin e Qeverisë së re të
Kosovës. Kjo masë, e cila ishte në
fuqi nga 5 deri më 30 shtator, u
kritikua nga fituesja e
zgjedhjeve, Lëvizja
Vetëvendosje, e cila ka bërë
thirrje të ecet përpara me
formimin e qeverisë së re.
Gjykata e vendosi këtë masë në
mënyrë ex officio dhe në bazë të
kërkesës së deputetëve të Listës
Serbe.

Basha distancohet nga
artikulli kundër UÇK-së

Kryetari i porsazgjedhur i
Kuvendit të Kosovës, Dimal
Basha, e ka distancuar sërish
veten më 28 gusht nga një
artikull që flet për ish-Ushtrinë
Çlirimtare të Kosovës (UÇK). Në
punimin ku ai është bashkautor,
thuhet se “sipas rasteve të
hetuara, fondet për UÇK-në
erdhën nga shqiptarë të
zakonshëm në diasporë, por
edhe nga trafikantët e drogës që
operonin në gjithë Evropën
Perëndimore dhe në Shtetet e
Bashkuara”. Basha tha se
“distancohem nga të gjithë ata
që kanë shkruar kundër kësaj
vlere”.

Liburn Aliu jep dorëheqje
nga pozita e ministrit pas

zgjedhjes së Bashës
kryeparlamentar

Liburn Aliu ka dhënë dorëheqje
si ministër i Infrastrukturës për
shkak, siç tha, zgjedhjes së
Dimal Bashës në pozitën e
kryetarit të Kuvendit të Kosovës.
“Dua t’ju njoftoj që sapo e
dorëzova te kryeministri i
Republikës së Kosovës, Albin
Kurti, letrën e dorëheqjes sime
nga detyra e ministrit në
Ministrinë e Mjedisit,
Planifikimit Hapësinor dhe
Infrastrukturës”, shkroi Aliu në

“Facebook” më 27 gusht. Ai
shpjegoi se dorëheqja e tij vjen
pasi bashkëpartiaku i tij, Dimal
Basha, u zgjodh kryetar i
Kuvendit të Kosovës.

Dimal Basha zgjidhet
kryetar i Kuvendit të

Kosovës

Deputeti i Lëvizjes
Vetëvendosje, Dimal Basha, më
26 gusht 2025 është zgjedhur
kryetar i Kuvendit të Kosovës,
duke marrë 73 vota. Kuvendi
zgjodhi edhe tre nënkryetarë
nga partitë shqiptare: Albulena
Haxhiun, Vlora Çitakun dhe
Kujtim Shalën. Emilija Rexhepi
u zgjodh nënkryetare nga
pakicat joserbe, ndërsa
konstituimi ngeci te votimi i
kandidatit për nënkryetar nga
pakica serbe.

FSK-ja furnizohet me
autoblinda nga ShBA-ja

Forca e Sigurisë së Kosovës
është furnizuar me autoblinda
që janë blerë në Shtetet e
Bashkuara të Amerikës,
njoftuan autoritetet.
Kryeministri në detyrë i
Kosovës, Albin Kurti, ka njoftuar
më 15 gusht se ky furnizim
është dëshmia e radhës e
partneritetit “të palëkundur me
ShBA-në”, por edhe hap i
rëndësishëm për fuqizimin e
kapaciteteve mbrojtëse të
vendit.

Institucionet e pavarura
mbeten peng i Kuvendit

Dhjetëra institucione dhe
agjenci të pavarura të Kosovës,
organet kolegjiale dhe
individuale të të cilave
emërohen nga Kuvendi i
Kosovës, janë jofunksionale ose
funksionojnë me mungesa për
shkak të mosveprimit të
legjislativit. Për shkak të
mospajtimeve politike të
subjekteve parlamentare,

deputetët e legjislaturës së
nëntë, e cila doli nga zgjedhjet e
mbajtura më 9 shkurt, nuk kanë
arritur ta konstituojnë
Kuvendin që nga 15 prilli e deri
më tash.

Vetëvendosja fiton zgjed-
hjet e 9 shkurtit, por jo

mjaftueshëm për t’i bërë
institucionet  

Lëvizja Vetëvendosje doli partia
e parë në zgjedhjet e rregullta
parlamentare të mbajtura më 9
shkurt. Ajo fitoi 42.30 për qind
të votave, pasuar nga PDK-ja
20.95 për qind, LDK-ja 18.27
për qind dhe AAK-Nisma 7.06
për qind. Pavarësisht këtij
rezultati që mori LV-ja, nuk i
mjaftoi për t’i formuar vetë

institucionet e Kosovës dhe
vazhdoi pothuajse gjatë gjithë
vitit 2025 bllokada
institucionale.

Sheshi ‘Xhorxh Bush’:
Punimet ndalen, përplasjet
vazhdojnë mes institucioneve

komunë - qeveri

Punimet që parashiheshin ta
transformonin sheshin “Xhorxh
Bush”, në kryeqytetin e Kosovës,
gjatë vitit 2025 janë përcjellë me
më shumë polemika sesa
punime. Problemi qëndron te
mosmarrëveshjet në mes të
komunës së Prishtinës dhe
Ministrisë së Kulturës, Rinisë
dhe Sporteve për atë se çka
rrezikon asetet e trashëgimisë
kulturore e çka jo.

Policia e Kosovës në krizë
gradimesh

Policia e Kosovës po funksionon
me strukturë të çrregullt për
shkak të bllokimit të gradimeve.
Pozita kyçe vazhdojnë të
mbulohen nga zyrtarë pa gradën
e duhur. Zyrtarë brenda policisë
thonë se në shumë pozita
kërkohen gradime. Ata theksojnë
se politizimi i proceseve dhe
dështimet administrative po
minojnë seriozitetin dhe
efikasitetin e institucionit.

Sorenseni konfirmohet
përfundimisht emisar për
dialogun Kosovë - Serbi

Peter Sorensen ka marrë
pëlqimin përfundimtar nga
ministrat e jashtëm të Bashkimit
Evropian për pozitën e
përfaqësuesit të posaçëm të
bllokut për dialogun për
normalizim të raporteve në mes
të Kosovës dhe Serbisë.
Paraprakisht, më 24 janar
ambasadorët e BE-së kishin
konfirmuar Sorensenin në këtë
pozitë.

Ngrihet aktakuzë për
vrasjen e Liridona

Ademajt

Më 15 janar Prokuroria
Themelore në Prishtinë ka
njoftuar se ka ngritur aktakuzë
ndaj katër personave për vrasjen
e 30-vjeçares Liridona Ademaj në
nëntor të vitit 2023, pas
përfundimit të hetimeve.
Fillimisht, rasti ishte raportuar si
“grabitje me pasoja të vrasjes”,
por dy ditë më vonë Policia e
Kosovës njoftoi se lidhur me
rastin ka arrestuar dy persona.
Në mesin e tyre ishte edhe
bashkëshorti i Liridonës, Naim
Murseli. Ky proces gjyqësor po
vazhdon.

Në Hagë të Holandës më 14
shtator mijëra shqiptarë nga
diaspora, por edhe nga Kosova,
protestuan duke kërkuar
drejtësi për ish-krerët e

Ushtrisë Çlirimtare të Kosovës.
Protesta e 14 shtatorit u thirr
nga mërgata shqiptare dhe u
mbështet nga Organizata e
Veteranëve të Luftës së UÇK-së

(OVL-UÇK). Protesta në
kryeqytetin holandez u mbajt
në një park që gjendet afër
selisë së Dhomave të
Specializuara.

Në Hagë kërkohet drejtësi për ish-krerët e UÇK-së

Mes tensioneve në Kuvendin e
Shqipërisë, deputetët kanë
votuar për programin politik
për periudhën 2025-2029 dhe
përbërjen e qeverisë së re, e
udhëhequr nga Edi Rama. Ky
është mandati i katërt i Ramës

në krye të ekzekutivit shqiptar,
pasi subjekti i tij, Partia
Socialiste, fitoi zgjedhjet e 11
majit 2025. Kryeministri
shqiptar, Edi Rama, doli në
foltore për ta paraqitur
programin, por tensionet u

rritën pasi në sallë u lëshua një
adresim i Diellës, ministres së
shtetit për Inteligjencë
Artificiale. Diella është një bot i
inteligjencës artificial. Qeveria
Rama 4, së bashku me Diellën,
ka 17 ministra.

Mes tensioneve, votohet programi dhe 
përbërja e Qeverisë së re të Shqipërisë



Veteranët e UÇK-së një çerek
shekulli pas luftës që krijoji
shtetin e Kosovës nuk e kanë
marrë të drejtën të jenë siç u
takon margaritari i kurorës së
shtetit të Kosovës e të kombit
shqiptar. Dhe kjo është e
domosdoshme jo për interesat
personale të veteranëve, siç
tentojnë ta arsyetojnë disa
politikanoanalistologë, por për
interesat e lavdisë dhe të
madhështisë së portretit të
kombit, atdheut e shtetit. Sepse
përvoja e historisë së botës e të
shteteve këtë ka treguar. Por po
duket se ne kemi elementë të
fuqishëm në kombin tonë, që
ende nuk kanë dalë nga hallkat e
të qenit i pushtuar ose skllav a i
dashuruar me pushtuesin. E të
tillët po duket se edhe aktualisht
po bëhen palë me armiqtë e
keqdashësit e shqiptarëve, për ta
mjegulluar historinë tonë të
vjetër e të re. 
Në Shtetet e Bashkuara të
Amerikës, ku mendoj se vlerat
kombëtare nderohen më qartë se
në çdo vend tjetër, për veteranët e
luftës në vijimësi shprehet vetëm
mirënjohje. Dhe çdo vit vetë
presidenti i ShBA-së përulet me
nderim përpara veprës së
veteranëve të luftës e figurës së
tyre madhështore në emër të të
gjithë kombit amerikan. 
Janë pikërisht veteranët e luftës
që me devotshmëri e çliruan
atdheun dhe janë forca më e
gatshme që me bindje ta
mbrojnë kombin tonë, duke
dhënë gjithçka nga vetja si dje
edhe sot e nesër për të qenë të
palëkundur në ballë të veprave
për sigurinë e atdheut dhe të
shtetit.
Nëpër botë është traditë që
kryetari i shtetit në një ditë të
caktuar për veteranët të vendosë
një kurorë në Varrin e Ushtarit të
Panjohur. Po ne në Kosovë ku e
kemi varrin e ushtarit të
panjohur, që është përfaqësues i
të gjithë luftëtarëve të cilët
luftuan e çliruan atdheun? Nuk e
kemi këtë varr. Dhe kanë kaluar
27 vjet prej kur është përfunduar
lufta e çliruar Kosova. A ka vërtetë
ndonjë vend tjetër që të jetë kaq
mosmirënjohës për çlirimtarët?
Nuk besoj. I vetmi vend në botë
që politikisht po përpiqet të
zhvlerësojë luftën e bërë për
çlirim dhe luftëtarët që e bartën
këtë luftë është Kosova. Cila është
arsyeja?
Duket sikur politikisht nuk
kuptohet se pa luftën e atyre
luftëtarëve që kanë fituar
emërtimin: Veteran të Luftës së
UÇK-së, nuk mund të ishte sot ky
shtet i pranishëm në familjen e
shteteve të botës. Duket se
politikisht nuk po kuptohet se në
menaxhimin e shtetit secili bën

aq sa mundet, sa di e sa ka
dëshirë, kur qytetarët e vendit me
të drejtë apo aksidentalisht me
votat e tyre e venë në pushtet për
një afat të caktuar. Duket se
politikisht megjithëse pa asnjë
përvojë profesionale, shtetarët
shkojnë me mendimin se i bën
karrigia ku ulen të mençur për të
bërë gjithçka pa pasur nevojë për
këshillën e profesionistit që ka
njohuri dhe përvojë. Duket se
politikisht shtetarët mendojnë se
çdo gjë fillon atë ditë që qytetarët
u japin pushtetin dhe gjithçka e
mëparshme duhet djegur e
zhdukur. Arrihet deri atje, sa edhe
policinë e shtetit, sa janë në
opozitë politikanët e quajnë
“polici e krimit”, ndërsa të
nesërmen e marrjes së pushtetit
ajo quhet polici e shtetit, të cilët
megjithëse janë të njëjtit njerëz,
të duket sikur këta politikanët e
ardhur në pushtet tashmë i kanë
vaksinuar brenda natës, duke i
bërë të jenë tjetër polici. E
megjithëse të gjitha këto për mua
janë qesharake, ja që janë
prezentë dhe po na prishin
shumë punë. Po na mohojnë
vlerat kombëtare e shtetërore. E
këtë mohim po e pësojnë edhe
veteranët, të cilët për fat të keq
nuk kanë luftuar nën flamurin e

asnjë partie politike, po nën
flamurin e kombit, për ta bërë
shtetin. 
Në ShBA-të dhe në shtetet e tjera
të zhvilluara e të qytetëruara, në
Ditën e Veteranëve të luftës
mbahen ceremoni të ndryshme
festive e përkujtimore në gjithë
hapësirat e vendit. Ndërsa ne në
Kosovë akoma nuk e kemi një
ditë të caktuar as për dëshmorët,
por për fat të keq as ditën e
çlirimit të atdheut nuk e kemi të
caktuar. Edhe ditës së çlirimit i
kemi vënë disa emërtesa e nuk e
kemi ligjëruar për ta nderuar, por
secili feston e përkujton sipas
asaj që vlerëson, ama një ligj për
këtë ditë nuk ka. Kështu që
ndoshta unë pretendoj shumë
kur kërkoj një ditë shtetërore për
veteranët. Ama që është e
detyrueshme është. Sepse shtetet
serioze këtë ditë e kanë kthyer
edhe në ditë pushimi zyrtar e me
programe shtetërore të
përkujtimit e festimit.
Britania Ditën e Veteranëve e
quan Dita e Kujtimit, të cilën e
nderon me një minutë heshtje në
orën 11.00 të ditës, sipas orës
lokale, në të gjithë hapësirat e
shtetit. Po ashtu edhe në ShBA-
të, ku përkujtohen veteranët dhe
të rënët prej krijimit të ShBA-ve e

deri në ditët e sotme. 
Ndërsa ne në Kosovë akoma
përkujtojmë betejat e
operacionet e Luftës Çlirimtare të
Kosovës, sipas mundësive që
kanë të interesuarit, të cilët mund
të jenë luftëtarë veteranë ose
familje të të rënëve. Por kjo nuk
është normale. Lufta dhe
luftëtarët nuk nderohen me
mundësi individuale e me
financime të privatëve. Këto ditë
të lavdisë, të lirisë dhe të sigurisë
së Kosovës duhet të nderohen e
realizohen me programe
shtetërore. 
A nuk shihet se edhe vlerat e
luftës së UÇK-së po luhaten duke
shkuar andej nga janë
pjesëmarrësit ose pasardhësit që
kanë mundësi financiare? Kjo
nuk është normale dhe as nuk
duhet të jetë e pranueshme. 
Të shkohet deri atje sa të flitet e
veprohet për një veteran a të
rënë, që mund të kenë veprimtari
episodike në luftë, me gjithë
respektin edhe për këta, sepse
unë kam thënë që edhe ai i cili e
ka marrë pushkën me 9 qershor
1999, për mua është njëlloj si të
ishte luftëtarë i orëve të para. Por
nuk mundet në pikëpamje të
ndërtimit të historisë, të ngrihet
episodikja mbi thelbësoren, mbi

kryesoren vetëm pse episodikja
ka mundësi të financojë para ose
të mbështesë një parti të caktuar
politike. Sepse kështu nuk mund
të kemi të vërtetë historike. E në
qoftë se do të kishim një program
shtetëror për vlerësimin e gjithë
veprimtarisë luftarake të UÇK-së
dhe të luftëtarëve të asaj lufte e të
rënëve në atë luftë, kuptohet që
specialistët nuk mund të lejonin
të ndodhnin kapërcime të tilla që
e shtrembërojnë luftën, për
interesat e politikave të klaneve
partiake e që interesave të
qeverisjes së përkohshme. 
Prandaj apeloj të ndryshohet ky
mentalitet feudal. Apeloj të
ngrihet shkalla e ndërgjegjes
kombëtare të politikanëve e
shtetarëve, të cilët realisht i
paragjykoj. Më vjen keq, sepse
dua vërtetë shtetarët dhe
politikanët e vendit tim, që
marrin në dorë fatet e qeverisjes
së këtij populli të lavdishëm t’i
dua pafundësisht, por nuk mund
të dua askënd që nuk e donë e
nderon atdheun e kombin
megjithëse flet në emër të tyre
dhe merr vendime në emër të
tyre, por duke u vetëlavdëruar e
duke u vetëvlerësuar, pa
menduar se duhet të jetë i
vlerësuar prej popullit që e ka
vënë të menaxhojë jetën e tij. 
E për të qenë më të qartë, duhet
ditur se historia e kombit është
historia e luftërave të tij për liri e
shtetformim. Jo aksidentalisht
shqiptarët në Kosovë u rreshtuan
të gjithë në një mënyrë ose tjetër
në radhët e UÇK-së. Prandaj
edhe kërkoj që të kthejmë
vështrimin nga veteranët e Luftës
së UÇK-së, luftëtarët më besnikë
e të përkushtuar si në të kaluarën
edhe në të ardhmen. Të cilët
është me vend të nderohen për
sakrificat e tyre, për guximin e
tyre, për dashurinë e tyre ndaj
atdheut e kombit, për krenarinë
që na kanë falur me veprën e tyre
luftarake, për kontributin e tyre
që na bën të kemi detyrim moral
të respektojmë kujtimin, jetën
dhe vlerat e veprës së tyre
heroike. Sepse lufta e tyre është
vijimësi e kontributit për
mbajtjen gjallë të vlerave dhe
virtytet e larta të atdhedashurisë.
Gjithë veteranët tanë të Luftës së
UÇK-së janë legjendarë, sepse në
atë kohë të vështirë, guxuan. Ata
u rreshtuan në atë organizatë
madhore që u quajt UÇK e që
mori mbi vete përgjegjësinë për
të çliruar Kosovën. Ishte disiplina
e tyre e çeliktë, ishte trimëria e
tyre e pashoqe, ishte humanizmi
i tyre i ndritur, ishte dashuria
njerëzore që i përshkoj në trup e
shpirt gjatë gjithë betejave të asaj
lufte legjendare, ishte
përkushtimi për ta bërë detyrën
me devocion, ishte bindja se

luftën do ta fitonim dhe atdheun
do ta çlironim, ishte drejtësia e
asaj lufte të cilës iu shërbye me
shumë shpirt nga çdo luftëtarë; të
cilat bënë që UÇK-ja të arrij të
fitojë përkrahjen e botës
moderne dhe të bëjë që gjithë
fuqitë botërore në përbërje të
NATO-s të rreshtohen me UÇK-
në për ta përfunduar atë luftë
finale, që përfundoj me çlirimin e
Kosovës nga pushtimi shekullor.
Prandaj është obligim të kthejmë
vështrimin e gjithë kombit nga
veteranët e UÇK-së, për t’u
dhënë atë që nuk u është dhënë
deri sot. Dhe jo për t’u dhënë
diçka materiale, ku u shkon
mendja vetëm politikanëve të
prishur dhe analistëve të pa
komb e Atdhe, por për t’u dhënë
vlerësimin dhe nderimin e
munguar për të cilin në radhë të
parë ka nevojë atdheu e kombi e
pastaj edhe individët që quhen
veteranë të Luftës së UÇK-së. 
Dikur në vitin 2000, akoma
mendohej se shteti fillon nga
nderimi i Luftës së UÇK-së dhe
luftëtarëve që e realizuan dhe e
fituan atë luftë. Për këtë edhe u
ideua të ngrihej një obelisk i lirisë
në qendër të Prishtinës, për të
cilin realisht Prishtina kishte dhe
ka nevojë, sepse pa atë obelisk
nuk e ka frymëmarrjen të plotë. U
caktua edhe vendi ku do të
ngrihej ky obelisk, u ndërtua
edhe maketi se si do të dukej ky
obelisk, u vendos edhe
gurthemeli i këtij obelisku, ku
morën pjesë me mijëra qytetarë e
luftëtarë, ku hodhën nga një
lopatë beton përfaqësues të
qeverisë, të politikës në tërësi, të
udhëheqësve të Luftës Çlirimtare
të Kosovës, të institucioneve
akademike e shkencore, të
institucioneve arsimore e në mes
tyre e pata edhe unë mundësinë
të lëshoj një grusht beton në atë
themel të atij obelisku. Por do të
kalonin vitet dhe ai themel do të
mbetej i pa finalizuar. Deri kur do
të vinte një kryetar komune i
Prishtinës, i cili do ta fshinte e
shkulte përfundimisht atë
gurthemel për ta zhdukur në
ndonjë themel të paligjshëm. E
kështu mbeti UÇK-ja pa
obeliskun e saj përfaqësues, ku
mund të shkonin luftëtarët e të
bënin nderim, ku mund të
shkonte populli të freskonte
kujtesën, ku mund të shkonin
politikanët e shtetarët e të
kujtonin se nuk janë ata të parët.
E megjithatë unë jam i bindur se
atdheu, kombi dhe siguria e të
ardhmes së tyre kanë nevojë
pikërisht të mos e shkëpusim
shikimin nga krijuesit e këtij
shteti modern që quhet Kosovë,
pasi pa ruajtur traditën nuk
mund të krijosh traditë, pa
ruajtur vlerën nuk mund të
krijosh vlerë, pa ruajtur e nderuar
luftëtarët nuk mund të krijosh
luftëtarë, pa ruajtur të kaluarën
nuk mund të kesh të sigurt të
ardhmen, pa e njohur e ruajtur
krenarinë nuk mund të krijosh
krenarinë e të sotmes dhe të të
ardhmes, pa mësuar se kush e
ndërtoi sigurinë nuk mund të
krijosh siguri në mjedisin ku
jetojmë e do të jetojmë. 
Prandaj apeloj për t’i shikuar me

nderim e dashuri veteranët e
Luftës së UÇK-së, sepse na
mjaftojnë armiqtë të cilët po
bëjnë luftë të gjithanshme për të
na lëshuar në vlerësimet e
Millosheviqit në vitin 1998, kur
thoshte se: ”me shqiptarët i kam
marrëdhëniet shumë të mira dhe
ata më duan mua edhe Serbinë,
por janë disa grupe kriminelësh
nëpër male të cilët do t’i vrasë të
gjithë”. Dhe ajo luftë sipas asaj
mendësie të Millosheviqit po
vazhdon edhe sot veçse më e
sofistikuar, më e acaruar, më e
masivizuar, më me ashpërsi, si
dhe më me inskenime të pa
konceptueshme normalisht, por
ja që armiku atë punë ka dhe do
të bëjë përpjekje të pa ndërprera
për t’ia arritur qëllimit të tij.
Në këtë vazhdë të veprimtarisë
kundërkombëtare shqiptare,
është edhe marrja peng e një
grupi luftëtarësh veteranë në
Hagë, për t’i ”gjykuar për krime
lufte”, pikërisht sepse kështu i
ndërtoj dosjet e akuzave
Beogradi. E është detyrë që ne të
mos lejojmë më të na
nëpërkëmben veteranët e Luftës
së UÇK-së nga armiqtë dhe ata
që u shërbejnë atyre. E për këtë
në radhë të parë duhet të
pastrojmë vetveten. Të kuptojmë
shqiptarisht se mbi vlerat tona
askush nuk duhet lejuar të hedhë
baltë. Dhe kjo jo për hatër të
luftëtarëve veteranë, por për
hatër të krenarisë kombëtare dhe
të sigurisë kombëtare. 
Nëse e kuptojmë se nuk mund të
kemi as siguri të kombit e shtetit
e as krenari të kombit e shtetit,
duhet pikërisht të tregojmë se si
dimë ne t’i vlerësojmë e
nderojmë luftëtarët veteranë që i
kanë shërbyer atdheut në luftën
që kemi kaluar. Pasi burrat dhe
gratë e kombit tonë do të marrin
qëndrimin e duhur e do të bëjnë
veprimin e duhur, vetëm në qoftë
se do të dinë e populli i tyre,
atdheu i tyre, shteti i tyre dhe
kombi i tyre do t’i vlerësojnë e
nderojnë për veprën që do të
kryejnë. Por nëse ne tregojmë siç
po tregojmë mosvlerësim për
veteranët e Luftës së UÇK-së, mbi
çfarë modeli do t’i thërrasim
burrat e gratë e Kosovës a të gjithë
shqiptarisë për të mbrojtur
atdheun në rast se do të na
kërcënohet siguria e tij? Pse një
burrë a një grua shqiptare duhet
të shkojë të bëjë sakrificë për një
popull që nesër do ta përbuzë?
Përse duhet një luftëtarë të jetë i
pa vlerësuar dhe i nëpërkëmbur
prej atij burri a gruaje shqiptare
që kur është kërcënuar siguria e
atdheut dhe e shtetit ka ikur nga
sytë këmbët? Dhe këtë nuk po e
imagjinoj, por po arsyetoj mbi
bazën e asaj çfarë kam parë e po
shoh çdo ditë në Kosovë. Dhe për
këtë unë personalisht fajësoj
politikën që bëhet kryesisht nga
politikanë të cilët kërkojnë të
marrin pushtet me çdo kusht,
megjithëse nuk kanë investuar
asgjë, po asgjë për këtë shtet të
Kosovës që duan ta sundojnë a
qeverisin. Por që realisht ata që
përpiqen të njollosin historinë e
lavdisë për të marrë pushtet me
çdo kusht nuk mendojnë si të
qeverisin, ata thjeshtë kanë

synim të sundojnë. 
Prandaj do të desha që të gjithë
mekanizmat shtetërorë, si në
gjithë botën të kenë të drejtat e
dekorimit. Të ketë dekorata të
veçanta me ligj kryetari i
komunës, komandantët e
forcave të FSK-së, komandanti i
FSK-së, ministri i Mbrojtjes,
ministri i Punëve të Brendshme,
kryeministri dhe presidenti. E të
gjitha këto nivele të kenë të
drejtën ligjore, që të veçojnë në
datat e caktuara të nderimit të
Luftës Çlirimtare të Kosovës, në
Ditën e Veteranëve, në Ditën e
Dëshmorëve, në Ditën e Çlirimit
etj., për të shpërndarë dekorata e
urdhra, për më të merituarit e për
të gjithë ata që në një çast të
caktuar kanë një eveniment, si
ditëlindje, përvjetorë karriere etj.
Një veprimtari e tillë mendoj se
do ta mbante ndezur ndjenjën e
nderimit për luftëtarët veteranë e
dëshmorët e atdheut, duke e
përcaktuar motivacionin meritor,
sipas një vlerësimi profesional e
ligjor.
Prandaj edhe duhet që shteti të
ketë një Ditë të Veteranëve si ditë
zyrtare të përkujtimit e nderimit
të të gjithë luftëtarëve të Luftës së
UÇK-së e ndoshta të jetë kjo ditë
edhe një ditë e të gjithë
luftëtarëve për atdhe e komb në
të gjitha kohët e historisë së
Kosovës në veçanti e asaj
shqiptare në përgjithësi. Duke e
bërë pra këtë ditë jo thjeshtë një
ditë paradash, fjalimesh e
përshëndetjesh, por një ditë për
të reflektuar thellë mbi jetën dhe
sakrificat e burrave dhe grave që
kanë çliruar Kosovën e që kanë
mundësuar të ndërtohet shteti i
saj, duke nderuar guximin e tyre,
përkushtimin e tyre dhe ndjenjën
e tyre të thellë të detyrës për të
mbrojtur të drejtën e shqiptarëve
për liri. Prandaj veteranët tanë
përfaqësojnë më të mirën tonë,
ata janë vullnetarët e çlirimit,
garantuesit e lirisë tonë. E të
organizosh me ta parada zyrtare
në Ditën e Veteranëve, do të thotë
t’i fuqizosh ata. Dhe kështu t’i
japësh zemër e forcë gjithë
popullit, gjithë atdheut e kombit.
Të kuptojmë se pa këta njerëz që
luftuan për vendin tonë, ne nuk
do të ishim sot në nivelin e lirisë e
krenarisë ku jemi.
Të ruhemi nga tendenca për ta
injoruar Ushtrinë Çlirimtare të
Kosovës, duke këmbëngulur se
UÇK-ja ka qenë e vogël dhe e pa
organizuar, sepse po bëhen
përpjekje që të pavleftësohet roli i
UÇK-së në lirinë dhe pavarësinë
që e kemi sot. Prandaj apeloj të
hiqet dorë nga përpjekjet për t’i
identifikuar veteranët luftëtarë të
UÇK-së me anëtarësinë e partive
politike. Sepse veteranët nuk janë
as të partive të majta, as të atyre
të djathta, as të atyre të verdha e
as atyre me lara. Veteranët janë të
kombit e si të tillë vlen të
nderohen e respektohen të parët. 
Nuk mund të flitet për një shtet
serioz kur nuk nderohen
Veteranët të cilët kanë veprën e
tyre në themelin e shtetit.
Prandaj shteti duhet të veprojë,
pasi nuk nderon vetëm
veteranët, por nderon luftën,
nderon qëndresën, nderon

heroizmin e luftëtarëve dhe
gjakun e derdhur. 
Është thënë se: Asnjë vendi të lirë
nuk i mungojnë veteranët e
luftës, sepse ata, parimisht, janë
arsyeja e lirisë. Ndërsa injorimi,
anashkalimi e përbuzja e tyre
është frikë nga guximi i tyre. Pasi
unë po shoh se këtë e bëjnë të
gjithë ata që kur veteranët
luftëtarë nëpër frontet e luftës
guxonin ata nuk guxonin. Dhe e
kuptoj që këtë ndryshim të madh
përbuzësit e sotëm nuk mund ta
falin. Sepse burracakët s’i shohin
dot me sy heronjtë.
Dhe ajo që dua të përkujtoi është
se Dita e Veteranëve nuk duhet
ngatërruar me Ditën e
Përkujtimit të Dëshmorëve.
Ditën e Përkujtimit të
Dëshmorëve nderon luftëtarët e
rënë në frontet e luftës. Dita e
Veteranëve u bën homazhe të
gjithë veteranëve të UÇK-së – të
gjallë apo të vdekur – por
veçanërisht falënderon veteranët
e gjallë që të ndihet në vijimësi
ndjenja e nderimit për prurësit e
lirisë. Duke treguar kështu se ne
jemi vend i trimave dhe dimë t’i
nderojmë trimat tanë. 
Veç sa për ta ditur, ju them: Serbia
sot vlerëson se ka pasur rreth 250
mijë pjesëmarrës në luftën e
Kosovës në vitin 1999. Dhe serbët
siç shihet megjithëse kanë një
faturë shumë më të lartë për të
shlyer, u bëjnë këtyre që i quajnë
veteranë të luftës, nderimet dhe
vlerësimet më të larta çdo vit, prej
vitit 1999, kur Millosheviqi
organizoi paradë ushtarake me ta
në Beograd dhe në vazhdimësi vit
pas viti nderohen, vlerësohen,
shpërblehen e dekorohen nga
autoritetet qendrore të shtetit dhe
organizatat e ndryshme që
merren me këto çështje. 
Ndërsa UÇK-ja që luftoi për ta
çliruar Kosovën dhe arriti ta bëjë
edhe shtet, i ka sot veteranët pa
një dekoratë trimërie, pa një
dekoratë mirënjohjeje. 
Prej nga shihet se: Ne në luftë dje
guxuam. Sot ata që bëjnë politikë
në paqe dështuan. 
Apeloj të marrë fund ky trend. 
Sepse ka edhe më tej: Veteranët
tanë, janë heronjtë më meritor në
botë. Të gjithë veteranët në botë
bëjnë luftë, mbrojnë atdheun,
shërbejnë diku, kryejnë një detyrë
të rrezikshme, kryejnë një mision
diku. Ndërsa veteranët tanë bënë
një luftë të madhe, u përleshën
me pushtuesin shumë më të
fuqishëm, krijuan një ushtri nën
pushtim, bënë një luftë të qartë, e
bënë ushtrinë qytetare të
respektuar të botës moderne, e

bënë ushtrinë botërore NATO
bashkëpunëtore dhe
bashkëluftëtare të vetes, e morën
forcën ajrore të NATO-s nën
komandë, duke bërë që për herë
të parë shqiptarët të komandojnë
botën, çliruan atdheun tonë
Kosovën, krijuan shtetin dhe e
bënë atë të jetë shtet
bashkëpunëtor i shteteve më
moderne e më të mëdha të botës
dhe i thanë popullit, merre, ja ku e
ke atdheun të lirë, ja ku e ke
shtetin të respektuar, ja ku i ke
shenjat e luftës të zhdukura,
zhvilloje dhe çoje në të ardhmen. 
E sot po e ritheksoj, udhëheqësit e
asaj lufte janë marrë peng nga
mafia politike europiane e
mbahen të izoluar në Hagë, nga
një prokurori mostër
bashkëpunëtore e mafies
kriminale të shtetit të Serbisë që
vijon politikat fashiste e
gjenocidale të shtetit të
Millosheviqit. Dhe çka është më e
keqja, shteti që ka lindur si
rrjedhojë e luftës që po e mbrojnë
ata me jetët e tyre, nuk është në
një front me ata, por përkundrazi
jo vetëm lejon të ngrihen akuza,
por ngre edhe vetë akuza. Vërtetë
si mund t’i japin të drejtë vetes
këta shtetarë?
Prandaj apeloj, që kombëtarisht
të gjithë të vëmë atdheun e
kombin mbi veten. Askush mos ta
identifikojë atdheun e kombin
me veten sepse përveç humbjes
së vetvetes edhe atdheut e kombit
i shkakton dhimbje të mëdha. 
Të mbajmë në vëmendje se
udhëtimi i secilit veteran
karakterizohet nga një ndjenjë e
thellë e detyrës dhe një dashuri e
pakufishme për vendin e tyre,
pikërisht se dinë ta vënë vendin
mbi veten, për të përballuar
fatkeqësitë me vendosmëri të
palëkundur dhe për të mbrojtur
vlerat që e bëjnë Kosovën shtet
krenar dhe kombin shqiptar
komb të sigurt. Dhe të kuptojmë
e të thirremi në fuqinë unifikuese
të Ushtrisë Çlirimtare të Kosovës,
që është modeli i unitetit të
shqiptarëve në luftë për çlirim.
Duke pasur të qartë se çdo
veteranë i Luftës së UÇK-së,
ndjen keqardhje që ka vetëm një
jetë për t’ia falur atdheut. 
Sepse duhet ta dimë mirë se nuk
është ndonjë fuqi mbinatyrore që
na shpëtoi nga pushtimi
jugosllav e serb dhe nga gjenocidi
i Millosheviqit, por ishim ne,
ishin luftëtarët e UÇK-së, që
kishin në ndërgjegje pasionin e
lirisë. Nderojini e dojini ata se
është treguesi sa e doni veten o
shqiptarë.



PRISHTINË, DHJETOR / JANAR - E
enjtja e 5 dhjetorit 2024 solli
seancën e fundit të legjislaturës
së tetë të Kuvendit të Kosovës.
Para zgjedhjeve parlamentare të
9 shkurtit të këtij viti, kjo
legjislaturë u shpërnda dhe 18
ligjet e miratuara të asaj dite
mbeten të fundit edhe tani kur po
mbyllet viti 2025, pasi që
deputetët e dalë nga zgjedhjet e
shkurtit nuk arritën as ta
konstituojnë Kuvendin deri në
gjysmë të tetorit.
Përveç 60 takimeve në sallën e
Kuvendit të Kosovës për
konstituim, këta deputetë u
mblodhën vetëm edhe tri herë.
Dy herë - më 26 tetor dhe 19
nëntor - për t’i votuar
propozimet e mandatarëve për
kryeministër, një herë më 19
nëntor për një seancë të
jashtëzakonshme për buxhet.
Dhe kështu, për një vit, asnjë ligj
nuk u miratua, ashtu siç edhe do
të pritej nga një qeveri në detyrë
dhe një kuvend jofunksional.
Por, rrethanat e 2025-s nuk ishin
“normale”, thotë Naim Jakaj nga
Instituti i Kosovës për Drejtësi
(IKD). “Do të duhej të
trajtoheshin me urgjencë disa
çështje jetike për funksionimin e
shtetit”, thotë Jakaj për Radion
Evropa e Lirë, duke përmendur
marrëveshjet ndërkombëtare,
ndarjet buxhetore për vitin 2026,
buxhetin për Radiotelevizionin e

Kosovës si dhe buxhetin për katër
komunat në veri të vendit.
Si një ndër “dështimet më
serioze”, ai e cilëson moszbatimin
e një aktgjykimi të Gjykatës
Kushtetuese për pagat në
sektorin publik, që ua
mundësonte punonjësve, të
cilëve u ishte ulur paga nga ligji i
ri, të vazhdojnë të marrin shtesa
transitore derisa pagat e reja të
barazohen me të vjetrat. “Kjo
tregon se problem nuk ka qenë
vetëm mungesa e institucioneve
funksionale, por edhe mungesa e
vullnetit për të respektuar rendin
kushtetues dhe detyrimet ligjore”,
thotë Jakaj.
Gjatë vitit 2025 qeveria në detyrë,
e udhëhequr nga kryeministri
Albin Kurti, mbajti gjithsej 39
mbledhje. Në mesin e tyre bëjnë
pjesë: Projektligji për Akademinë
e Drejtësisë, Projektligji për
Rekrutimin, Vlerësimin e
Performancës, Kontrollin e
Integritetit dhe Statusin e
Gjyqtarëve dhe Prokurorëve, si
dhe Projektligji për Ndryshimin
dhe Plotësimin e Ligjit për
Përgjegjësinë Disiplinore të
Gjyqtarëve dhe Prokurorëve.
“Mosshqyrtimi i këtyre nismave e
ka bllokuar një hap të
rëndësishëm drejt reformës së
thellë në sistemin e drejtësisë”,
thotë Jakaj, duke shtuar se një
pjesë e madhe e përgjegjësisë bie
mbi Lëvizjen Vetëvendosje, pasi

që si parti në pushtet ka pasur
kohë të zhvillojë “dialog politik
transparent dhe substancial”.
Por, jo vetëm fusha e drejtësisë ka
pësuar nga kjo paralizë
institucionale. Gjatë gjithë vitit në
temat e ndryshme që ka trajtuar
Radio Evropa e Lirë përgjigjet nga
shoqëria civile, madje edhe
institucionet shtetërore, kanë
përmendur se situata politike ka
pamundësuar adresimin e
shumë nevojave.
Për shembull, fondet e Planit të
Rritjes të Bashkimit Evropian për
Kosovën, buxheti i Radio
Televizionit të Kosovës, bordet
gjysmake të shumë agjencive,
Ligji për Parandalimin e
Vetëvrasjeve, amendamentimi i
Kodit Penal ashtu që të përfshihet
dhuna digjitale...
Marigona Shabiu, drejtoreshë
ekzekutive e Iniciativës së të
Rinjve për të Drejtat e Njeriut -
YIHR Kosova, thotë se viti 2025 ka
shfaqur “mungesë totale të
hapësirës për diskutim
parlamentar mbi çështje
thelbësore të të drejtave të
njeriut, drejtësisë tranzicionale
dhe sundimit të ligjit”. “Në
mënyrë konkrete nuk ka pasur as
vullnet dhe as mundësi për t’u
takuar me përfaqësues të
Kuvendit për t’i diskutuar
rekomandimet e dala nga raporti
i shoqërisë civile për vitin 2024, i
cili adreson mangësi serioze në
fushën e të drejtave të njeriut”,
thotë Shabiu për Radion Evropa e
Lirë.
Ajo thekson se në këtë situatë
kërkesat e shoqërisë civile kanë
mbetur jashtë agjendës publike
dhe legjislative. Një prej më të
rëndësishmeve, sipas saj, është
trajtimi i draftit të Kodit Civil.
“Mungesa e debatit parlamentar

dhe e konsultimeve publike
kuptimplota e ka lënë këtë proces
të pezulluar, duke humbur një vit
të tërë pa përparim ligjor”, thotë
Shabiu.
Më tutje, ajo thotë se jo vetëm që
kërkesat e shoqërisë civile nuk
janë adresuar, por se ajo dhe
gazetarët janë përballur edhe me
përpjekje të diskreditimit dhe
delegjitimimit, “përfshirë përmes
gjuhës denigruese dhe sulmeve
publike, pa pasur reagim adekuat
institucional apo mekanizma
mbrojtës funksionalë”.
Disa herë në vitet e fundit
Asociacioni i Gazetarëve të
Kosovës e ka kritikuar partinë në
pushtet, Lëvizjen Vetëvendosje,
dhe anëtarë të saj për gjuhën e
përdorur ndaj medieve. Së voni
një ankesë të tillë kanë bërë edhe
Bashkimi Evropian dhe Misioni i
OSBE-së në Kosovë.
Jakaj shton se 2025-ta është edhe
një vit tjetër në të cilin Kosova ka
mbetur pa bërë hapa të mëdhenj
në diplomaci të jashtme si, për
shembull, anëtarësim në
Këshillin e Evropës. “Këto janë
pasoja që e tejkalojnë një vit
kalendarik dhe rrezikojnë të
shndërrohen në probleme
strukturore”, thotë ai. Sipas tij,
pasojat janë të dyanshme:
politike dhe financiare. Për më
tepër, as kompensimi për to,
thotë Jakaj, nuk mund të jetë i
shpejtë apo i lehtë. “Realisht, do
të duhen të paktën dy deri në tre
vjet që të rikuperohet humbja e
prodhuar nga mungesa e
institucioneve funksionale gjatë
vitit 2025. Disa procese mund të
rifillojnë, por me kosto më të lartë
politike, financiare dhe
institucionale”, sqaron ai.
“Rreziku kryesor është që një
pjesë e reformave të humbasin

momentumin dhe
besueshmërinë, si brenda vendit,
po ashtu edhe në raport me
partnerët ndërkombëtarë”, shton
Jakaj.
Ai, po ashtu, thekson se viti i
ardhshëm do të jetë vendimtar
për ta përshpejtuar agjendën e
reformave.
Kosova është fare pranë edhe një
palë zgjedhjeve për këtë vit. Më
28 dhjetor do të mbahen
zgjedhjet e parakohshme
parlamentare nga të cilat pritet të
dalë legjislatura e dhjetë. Por,
Shabiu nga YIHR Kosova nuk
është e bindur se, pas formimit të
institucioneve të reja nga
zgjedhjet e ardhshme, kërkesat e
shoqërisë civile do të adresohen.
“Aktualisht, vullneti politik
mbetet i paqartë”, përfundon ajo.

LEGJISLATURA E NËNTË: 63 SEANCA, 
12 ORË E GJYSMË PUNË

Deputetët e dalë nga zgjedhjet
parlamentare të 9 shkurtit u takuan 63
herë në sallën e Kuvendit të Kosovës. Në
rreth 750 minutat punë, ata nuk arritën të
zgjedhin një qeveri të re apo ta miratojnë
buxhetin. Madje iu deshën 60 seanca për
ta konstituuar Kuvendin

Çfarë bëri
Qeveria e
Kosovës gjatë
vitit 2025?

Nga 9 janari e deri më 19
dhjetor të këtij viti Qeveria
në detyrë e Kosovës i mbajti
39 mbledhje. Në to u
morën vendime për
emërime në pozita të larta,
shpronësime për projekte
infrastrukturore, ndarje të
mjeteve për bursat
studentore, subvencione
për familje në nevojë,
mbështetje për projekte
kulturore dhe sportive, si
dhe masa të ndryshme
buxhetore dhe financiare
për institucione shtetërore.

PRISHTINË, DHJETOR/JANAR - Katër
njohje brenda një viti. Kosovën e
njohën shtet: Kenia, Sudani,
Siria dhe Bahamas. Aktualisht
Kosova është njohur nga 121
shtete të botës. Këto njohje të
reja fuqizuan subjektivitetin
ndërkombëtar të vendit tonë.
Edhe më të rëndësishme këto
njohje i bën fakti se ato erdhën
pas një kohe kur më shumë flitej
për rrezikun nga të
ashtuquajtura çnjohje sesa për
mundësitë e njohjeve të reja. 
Në vitet e undit, procesi i
njohjeve kishte shënuar rënie të
ndjeshme, ndërsa shteti i fundit
që e kishte njohur Kosovën para

këtij viti ishte Izraeli, në vitin
2021. Pas asaj kohe, përpjekjet
diplomatike ishin përqendruar
kryesisht në ruajtjen e njohjeve
ekzistuese dhe kundërshtimin e
fushatave për çnjohje.
Këto zhvillime e vendosin vitin
2025 si një moment kthese në
diplomacinë e Kosovës, duke
dëshmuar se procesi i njohjeve
nuk është mbyllur dhe se
hapësira për avancim
ndërkombëtar vazhdon të
ekzistojë. Katër njohjet e reja
brenda një viti përbëjnë një
sukses të rëndësishëm
diplomatik, sidomos në një
klimë globale të ndërlikuar dhe

në rrethana ku dialogu politik
dhe raportet ndërkombëtare
janë gjithnjë e më sfiduese.
Njohjet nga shtete të
kontinenteve të ndryshme
dëshmojnë për shtrirjen
gjeografike të mbështetjes për
Kosovën dhe rrisin peshën e saj
në arenën ndërkombëtare. Ato
jo vetëm që e konsolidojnë
pozitën e Kosovës si shtet
sovran, por krijojnë hapësirë për
thellimin e bashkëpunimit
diplomatik, ekonomik dhe
politik me vende të reja, duke
hapur perspektiva për
anëtarësim në organizata
ndërkombëtare dhe forume

globale. Në këtë kontekst, këto
njohje shërbejnë edhe si
përgjigje ndaj narrativave që për
vite me radhë e kanë paraqitur
Kosovën si shtet me subjektivitet
të brishtë ndërkombëtar.
Përkundrazi, viti 2025 dëshmon
se me angazhim diplomatik dhe
koordinim institucional, Kosova
mund ta rikthejë vrullin në një
proces që për një kohë të gjatë
ishte në stagnim.
Megjithatë, sfidat mbeten të
pranishme. Mungesa e njohjes
nga disa shtete fqinje si Bosnjë-
Hercegovina dhe Serbia, si dhe
nga pesë vende të Bashkimit
Evropian (Greqia, Spanja,

Rumania, Sllovakia dhe Qiproja)
vazhdon të jetë një pengesë
serioze për integrimin e plotë
euroatlantik. Kjo e bën edhe më
të domosdoshëm forcimin e
diplomacisë aktive dhe
ndërtimin e partneriteteve
strategjike, me synimin që
njohjet e vitit 2025 të shërbejnë
si bazë për hapa të tjerë përpara.
Në këtë prizëm katër njohjet e
reja nuk janë vetëm shifra, por
sinjale politik ese Kosova mbetet
realitet i pakthyeshëm shtetëror
në skenën ndërkombëtare dhe
se rruga drejt konsolidimit të
plotë të subjektivitetit të saj
vazhdon.

KATËR NJOHJE TË REJA NË 2025-n



Lirim GECI

HAGË, DHJETOR/JANAR - Gjykimi
maratonik në rastin e liderëve
të UÇK-së, Hashim Thaçit,
Kadri Veselit, Rexhep Selimit
dhe Jakup Krasniqit, tashmë ka
hyrë në fazën finale, pasi Zyra e
Prokurorit të Specializuar (ZPS)
dhe mbrojtja kanë përfunduar
paraqitjen e dëshmitarëve.
Bazuar në vendimin e trupit
gjykues, Gjykata Speciale ka
vendosur që dosjet
përfundimtare të dorëzohen
deri më 19 janar të vitit 2026,
kurse fjalët finale pritet të
paraqiten prej 9, 13, 16 dhe 18
shkurt. Pas fjalëve
përfundimtare, gjyqtarët kanë
kohë të paktën tre muaj për
dhënien e vendimit final. Pra,

vendimi në shkallën e parë për
katërshen e UÇK-së mund të
jepet në muajin maj, më së
largu deri në fillim të qershorit.
Ky vendim pritet të ketë peshë
historike për luftën e UÇK-së,
Kosovën, shqiptarët dhe për
rajonin. 
Para se të paraqiten këto afate
kohore, viti 2025 ka qenë i
mbushur me ngjarje të shumta
për dhe rreth Gjykatës Speciale.
Ajo çfarë e ka karakterizuar
vitin 2025 në raport me
Specialen, kanë qenë dëshmitë
e dëshmitarëve të mbrojtjes së
liderëve të UÇK-së dhe
protestat në Prishtinë, Hagë,
Strasburg, Tiranë dhe Shkup në
të cilat kanë marrë pjesë numër
i madh i protestuesve. Po gjatë
vitit 2025 liderët janë vizituar
nga personalitete të ndryshme

politike, përfshirë edhe
kryeministrin e Shqipërisë, Edi
Rama.

Dëshmitarët e mbrojtjes
së Thaçit çmontuan 

narrativen e prokurorisë
për UÇK-në

Fillimisht te ndalemi te
dëshmitarët që, pas
përfundimit të dëshmive të
dëshmitarëve të prokurorisë,
radhën e kanë pasur
dëshmitarët e mbrojtjes,
veçanërisht ata që ishin ftuar të
dëshmonin në favor të Hashim
Thaçit dhe të tjerëve në këtë
proces gjyqësor. Mbrojtja e
Thaçit ka nisur paraqitjen e
provave më 15 shtator të vitit
2025. Dëshmitarët e mbrojtjes,

kryesisht zyrtarë të lartë
perëndimorë me njohuri të
drejtpërdrejtë të ngjarjeve,
kanë filluar me James Rubinin,
ish-ndihmëssekretar i Shtetit
amerikan. Strategji e mbrojtjes
ishte të argumentonte se UÇK-
ja nuk kishte një strukturë të
qartë komanduese dhe se
Thaçi, shpesh jashtë Kosovës
dhe në rol politik, nuk
ushtronte autoritet mbi
operacionet. Rubini ka
dëshmuar për tri ditë radhazi,
ndërsa në sallë ishin të
pranishëm si vëzhgues edhe
zyrtarë aktualë të
Departamentit Amerikan të
Shtetit (DASh). Rubini ka
dëshmuar se Thaçi “kishte
eprorë nga të cilët duhej të
merrte miratim” dhe se ai ishte
“më shumë një fytyrë publike

për t'u prezantuar në
Perëndim”. “Hashim Thaçi
duhej t’u drejtohej këtyre
komandantëve të (UÇK-së) për
informacion, njohuri,
vendime… Kështu që, unë e
kam parë duke treguar respekt
ndaj tyre për çështjet
përmbajtjesore të UÇK-së”, ka
thënë Rubini.
Dëshmia e tij është mbështetur
nga një sërë personalitetesh që
e kanë pasuar atë në bankën e
dëshmitarëve, nga Paul
Williams, ish-këshilltar ligjor i
Kosovës, deri te Wesley Clark,
gjenerali që kishte udhëhequr
fushatën ajrore të NATO-s
kundër caqeve të atëhershme
jugosllave në vitin 1999. “Më
kujtohet që e kam parë Thaçin,
sepse ka qenë zëdhënës. Ishte i
pastër, i veshur mirë, dukej më

UÇK-ja DHE HAGA, 
KOSOVA HYN NË 2026-N DUKE PRITUR

VENDIMIN  ME PESHË HISTORIKE 

Viti 2025 ka qenë i mbushur me ngjarje të shumta për dhe rreth Gjykatës Speciale. Ajo çfarë e ka karakterizuar vitin që po e lëmë
pas në raport me Specialen, kanë qenë dëshmitë e dëshmitarëve të mbrojtjes së liderëve të UÇK-së dhe protestat në Prishtinë,
Hagë, Strasburg, Tiranë dhe Shkup në të cilat kanë marrë pjesë numër i madh i qytetarëve. Gjatë dëshmive të tyre, sidomos të
treshes amerikane, Wesley Clark, James Rubin dhe Christopher Hill, të cilit kanë qenë protagonistë gjatë luftës në Kosovë, janë

çmontuar argumentet e ZPS-së për UÇK-në. Tashmë kur ZPS-ja dhe mbrojtja kanë përfunduar me paraqitjen e provave, në
gjysmën e parë të vitit 2026 pritet të shpallet aktgjykimi për Thaçin, Veselin, Selimin dhe Krasniqin. Ky vendim pritet të ketë peshë

historike për luftën e UÇK-së, Kosovën dhe shqiptarët 

perëndimor se të tjerët. Nuk
dukej se kishte qenë në mal,
duke luftuar për një ose dy vjet
rresht. Ishte e qartë se ai nuk
ishte përgjegjës”, kishte thënë
Clarku.
Clark ishte dëshmitari i fundit i
mbrojtjes, duke e përmbyllur
dëshminë e tij më 18 nëntor të
vitit 2025. Paraqitja e ish-
ndihmës sekretarit amerikan të
Shtetit, James Rubin, para
dhomave të Specializuara të
Kosovës në Hagë, për të
dëshmuar për Hashim Thaçin,
ka marrë vëmendje të madhe
ndërkombëtare.
Për dëshmitë në Hagë,
konkretisht për atë të James
Rubinit, ka folur ish-gjyqtari
amerikan i EULEX-it, Dean
Pineles, i cili ka thënë se
Rubinu i njeh shumë mirë
zhvillimet e asaj periudhe dhe
se dëshmia e tij mund të
rezultojë shumë e
rëndësishme. “Mendoj se kjo
mund të rezultojë të jetë shumë
e rëndësishme. Së pari, James
Rubini është një diplomat, ish-
përfaqësues shumë i
respektuar dhe me përvojë të
madhe. Ai ka qenë në terren në
Kosovë gjatë periudhës së
luftës. Ai krijoi një marrëdhënie
me Hashim Thaçin në
konferencën e paqes në
Rambuje të Francës. Rubini,
gjithashtu, ka bashkëpunuar
me të gjatë demilitarizimit të
UÇK-së dhe ka krijuar disa
opinione shumë të
rëndësishme rreth hierarkisë së
UÇK-së dhe rolit të Thaçit
brenda asaj hierarkie. Ai ka

arritur në përfundimin se z.
Thaçi ishte në thelb fytyra e
UÇK-së, por pa autoritet
vendimmarrës dhe se ai nuk
ishte në majën e hierarkisë që
merrte të gjitha vendimet e
rëndësishme në terren. Pra,
mendoj se kjo dëshmi mund të
jetë shumë domethënëse sepse
nëse pranohet, ajo minon
teorinë e prokurorisë në këtë
rast, që ishte se ekzistonte një
hierarki shumë e rreptë dhe se
z. Thaçi dhe bashkëpërgjegjësit
e tjerë ishin në krye të saj dhe
kishin autoritet vendimmarrës,
duke i bërë ata përgjegjës si
pjesë e një ndërmarrjeje
kriminale të përbashkët për të
gjitha krimet dhe mizoritë që
ndodhën gjatë asaj periudhe të
luftës dhe menjëherë pas saj.
Pra, mendoj se gjykata duhet ta
shikojë shumë nga afër këtë
dëshmi”, ka thënë Pineles.

Clarku: Thaçi nuk mban
përgjegjësi për aktet e

dhunës apo hakmarrjes që
kanë ndodhur në Kosovë

Gjenerali amerikan në pension
me katër yje, Wesley Clark, i cili
ka udhëhequr fushatën ajrore
të NATO-s kundër caqeve

ushtarake serbe më 1999, në
dëshminë e tij, më 17 tetor, e ka
përshkruar UÇK-në si grup i
pavarur, i motivuar për të
luftuar, por pa zinxhir
komandues. “Unë nuk kisha
asnjë dyshim se ushtria serbe
frikësohej prej tyre, por
komandë dhe kontroll (të UÇK-
së) apo një forcë të koordinuar
nuk kam parë”, ka thënë
Clarku.
Clarku ka thënë se Thaçi nuk
ishte komandant ushtarak i
UÇK-së. I pyetur nëse ka qenë e
mundur që UÇK-ja të ketë
pasur zinxhir komandues
funksional me hierarki të plotë
e NATO-ja dhe Shtetet e
Bashkuara të mos e kenë ditur,
Clarku ka thënë shkurtimisht:
“Jo”. “Më kujtohet që e kam
parë Thaçin, sepse ishte
zëdhënës. Ishte i pastër, i
veshur mirë, dukej më
perëndimor se të tjerët. Nuk
dukej se kishte qenë në mal
duke luftuar për një-dy vjet
rresht. Ishte e qartë se nuk ishte
përgjegjës aty, nuk
komandonte aty”, ka thënë ai
më 17 nëntor.
Clarku ka thënë se nuk besonte
që Thaçi komandonte personat
që kryen akte të dhunës pas
çlirimit të Kosovës. Clarku
është shprehur se nuk kishte
dëgjuar për Shtabin e
Përgjithshëm të UÇK-së dhe as
nuk kishte informacione nëse
Thaçi kishte luftuar ose jo. “Unë
nuk kam prova e as dëshmi që
UÇK-ja ishte prapa kësaj, por
kam indikacione që dëshmojnë
të kundërtën”, ka thënë Clarku,

teksa u referohej pretendimeve
të asaj kohe për dëbimin e rreth
170 mijë serbëve. Në fund të
dëshmisë së tij, ai i kërkoi trupit
gjykues që ta lejonte të jepte një
vlerësim për rastin gjyqësor
ndaj ish-krerëve të UÇK-së. Ai
ka përsëritur bindjen që Thaçi
nuk mban përgjegjësi për aktet
e dhunës apo hakmarrjes që
kanë ndodhur në Kosovë. “E
kam ndjekur këtë gjykim dhe i
qëndroj bindjes së mëparshme
që Hashim Thaçi nuk është
përgjegjës për atë çfarë ka
ndodhur në Kosovë. Ai nuk
mban përgjegjësi për aktet
individuale të dhunës ose të
hakmarrjes”, ka thënë Clarku,
duke shtuar se UÇK-ja nuk
ishte terroriste pasi pjesëtarët e
saj luftuan për lirinë e tyre.

Rubin: Roli i Thaçit ishte
më shumë politik

Ish-ndihmëssekretari amerikan
i Shtetit, James Rubin, gjatë
dëshmisë së tij më 16 shtator,
ka thënë se UÇK-ja ishte pa
“kontroll dhe komandë
efektive”. “Nuk u thoshte
Hashimi komandantëve se
çfarë të bënin, por
komandantët i thoshin atij”, ka
thënë Rubinu. Sipas dëshmisë

së tij, në qershorin e vitit 1999
në Kosovë nuk kishte një qeveri
të përkohshme funksionale,
dhe as një Shtab të
Përgjithshëm të organizuar të
UÇK-së. “Shpesh ata e
ekzagjeronin, për ta krijuar
përshtypjen se ishin më të
organizuar sesa ishin në të
vërtetë, dhe për të treguar se
përqafonin parimet
demokratike”, ka thënë Rubin.
Ai e ka përshkruar rolin e Thaçit
në UÇK si politik, duke theksuar
se nuk kishte autoritet të plotë
mbi komandantët. Rubini ka
thënë se marrëdhëniet e Thaçit
me Shtetet e Bashkuara ishin të
veçanta dhe të një rëndësie të
jashtëzakonshme për të. Ai ka
theksuar se që nga takimi i parë,
kishte krijuar përshtypjen se
Thaçi e shihte Amerikën si
simbol të fuqisë dhe si
pasqyrim të asaj që ai e
konsideronte si shtet i fortë dhe
i besueshëm.

Hill: UÇK-ja, organizatë pa
strukturë vertikale dhe pa

organizim hierarkik 

I dërguari i posaçëm i ShBA-së
gjatë luftës në Kosovë,
Christopher Hill, në dëshminë
e tij, më 10 tetor, e ka

Gjatë vitit 2025 janë organizuar disa protesta në
mbështetje të liderëve të UÇK-së të cilët janë duke u
gjykuar në Hagë. Protesta e parë është mbajtur në
muajin gusht në Prishtinë ku kishin marrë pjesë një
numër i madh anekënd Kosovës, por edhe viset e tjera

ku ka shqiptarë. Organizatorët e kësaj proteste, por
edhe qytetarët, kanë vlerësuar se Gjykata Speciale
është duke e deformuar historinë e Kosovës.
Protestuesit e kanë cilësuar Specialen si kundër UÇK-
së dhe kundër Kosovës. Motoja e protestës ishte

“Kundër padrejtësisë! Në mbrojtje të UÇK-së dhe së
vërtetës”. Të njëjtat thirrje janë dëgjuar edhe në Hagë,
Tiranë, Strasburg dhe Shkup. Këto protesta, sidomos
ajo në Tiranë, ishte masive sa i përket numrit të
pjesëmarrësve.

Gjyqi ndaj UÇK-së, Prishtina, Haga, Tirana, Strasburgu dhe Shkupi dhe Strasburgu për drejtësi



31 DHJETOR 2025 DHE 1, 2 e 3 JANAR 202612 Gëzuar 2026!
www.epokaere.com 

përshkruar UÇK-në organizatë
pa strukturë vertikale dhe pa
organizim hierarkik. Hilli ka
thënë se UÇK-ja tentonte ta
bindte ShBA-në se ishte
organizatë dhe ushtri e
strukturuar mirë, por kjo nuk
kishte bazë në terren. Ai ka
thënë se përshtypja e tij ishte që
Thaçi nuk ishte një figurë
vendimmarrëse brenda UÇK-
së, pasi ka kujtuar se gjatë
negociatave në Rambuje atij i
duhej të konsultohej
paraprakisht me të tjerët brenda
UÇK-së dhe nuk mund të
merrte vendime krye më vete.
Diplomati amerikan në pension
ka thënë se nuk kishte
informacione se Thaçi ishte
përshirë në ndonjë aktivitet të
paligjshëm të shkeljes të të
drejtave të njeriut.

Durkee: UÇK-ja 
nuk kishte strukturë e

organizuar mirë

Michael Durkee, ish-këshilltar i
Wesley Clarkut, gjatë dëshmisë
së tij në Hagë, ka thënë se UÇK-
ja nuk kishte strukturë të
organizuar mirë dhe se
komandantët e zonave kishin
autonomi të madhe. “Pra, nuk
kishte një zinxhir të konsoliduar
komande në kuptimin e

koordinimit të autoritetit të
drejtpërdrejtë të komandës, siç
e kuptojnë në ushtritë
perëndimore”, ka thënë ai. I
pyetur nëse Hashim Thaçi
mund ta ndalonte dhunën në
atë kohë, ai e ka mohuar një gjë
të tillë. “Nuk kishte kompetencë,
nuk kishte autoritet Hashim
Thaçi për ta bërë këtë gjë
atëkohë. Ne kishim këtë
përshtypje që nuk kishte një
strukturë solide ose të
konsoliduar komanduese që
dikush të ishte në nivel të lartë
në Prishtinë dhe të jepte urdhra
të cilat më pas do të çonin në
veprime ose në operacione të
caktuara në terren nëpër zona
operative. Komandantët e
zonave operative kishin
autonomi të konsiderueshme
dhe ekzistonte vullneti i tyre për
të vepruar me kokën e tyre kur
ata e mendonin të
përshtatshme”, ka thënë
Durkee.

Duncan: UÇK-ja pa 
hierarki formale, Thaçi

s’jepte urdhra

Ish-diplomati britanik John
Stewart Duncan, këshilltar
politik i ish-komandantit të
NATO-s, Wesley Clark, gjatë
viteve 1998-2001 ka dëshmuar

në Hagë se UÇK-ja nuk kishte
një hierarki ushtarake të
formalizuar, por një organizim
të shpërndarë ku pushteti real
qëndronte te komandantët
rajonalë, që e kishte detyruar
NATO-n të bisedonte
drejtpërdrejt me ta për
çmilitarizimin. “Si rregull,
NATO-ja do t’i ftonte
komandantët e lartë dhe do të
bëhej një marrëveshje në mes të
gjeneralit Clark dhe cilitdo që do
të ishte nga pala tjetër. Nuk do të
shkonim kurrë në nivel rajonal.
Kjo shërben për ta kuptuar
strukturën hierarkike. Pra, si
funksiononte atje”, ka thënë ai.
Sipas tij, Thaçi nuk kishte
legjitimitet të plotë demokratik
në atë kohë dhe shumë vendime
kërkonin pëlqimin e
komandantëve të zonave. Ai ka
deklaruar se “nuk e ka parë”
Thaçin të jepte urdhra apo
direktiva.

Williamsi në Hagë: Thaçi
kishte presion nga

komandantët

Ish-këshilltari i ekipit të
Kosovës në Rambuje, Paul
Williams, ka thënë se Hashim
Thaçi kishte presion nga
komandantët lokalë. Ai ka
theksuar se edhe Adem

Demaçi po pengonte
progresin e bisedimeve e që, si
rezultat, Thaçi kishte shkuar ta
takonte në Slloveni. “Kishte
trysni nga jashtë, nga
komandantët lokalë. Kishte
presion ideologjik, kulturor,
prej Adem Demaçit, i cili po
pengonte progresin e
negociatave. Po them me të
ngjarë, po cenonte lëvizjen
për realizimin e marrëveshjes.
Prandaj, duhej trajtuar ky
aspekt (pavarësia)”, ka thënë
Williams.
Njeriu më i afërt i Bernard
Kouchnerit: UNMIK-u nuk

e ka 
trajtuar Thaçin si koman-

dant

Jock Covey, ish-zëvendës në
UNMIK i Bernard Kouchnerit,
gjatë dëshmisë në Hagë, ka
thënë se raporti i Hashim Thaçit
me komandantët e UÇK-së
kishte qenë i ndërlikuar. Madje
ai ka thënë se komandantët
kishin shfaqur mungesë
respekti ndaj Thaçit. “Kur
Jackosni pati nevojë t’i sillte
komandantët e UÇK-së, t’i
rivendoste aty, t’i bindte ata që
t’i pranonin kushtet e zbatimit
të marrëveshjes për krijimin e

TMK-së, si organizatë civile e
paarmatosur, KFOR-i ishte afër
afatit kohor që ishte dhënë, dhe
duhej ndihmë për t’i bindur
komandantët që të jepnin
përgjigje pozitive. Clarku bëri
prezantim shumë të fuqishëm,
të zgjatur për rëndësinë e
legjendës së Cincinatit, bile
hoqi edhe xhaketën e tij që ishte
i paarmatosur, dhe iu
nënshtrua kontrollit civil. Në
fund të paraqitjes së Clarkut,
Jackosni bëri pushim, njerëzit
morën pije. Të gjithë ishin aty,
përveç Thaçit, i cili qëndroi aty
ku ishte. Komandantët e tjerë
po bisedonin me gjeneralin
Clark. Unë me qëllim nuk pata
shkëmbime me Thaçin, as nuk
kam shikuar në drejtim të tij. Si
vëzhgues m’u duk se sjellja e
tyre ishte përçmuese ndaj tij.
Kishte shumë pak gjasa të
kërkonin udhëzime, apo
urdhra, apo t’i raportonin
aktivitetet tek ai”, ka thënë
Covey, duke shtuar se Agim
Çeku ishte individi me më së
shumti ndikim në UÇK. Ai ka
thënë se UNMIK-u nuk e ka
trajtuar Thaçin si komandant i
UÇK-së. “Unë flas në emër të
UNMIK-ut. UNMIK-u nuk e ka
trajtuar atë (Thaçin) si
komandant”, ka thënë Covey.

Liderët 
e UÇK-së 
do të mund
të flasin nga
20 minuta
gjatë
paraqitjes së
fjalëve finale 

Sipas agjendës, Hashim
Thaçi, Kadri Veseli,
Rexhep Selimi e Jakup
Krasniqi do të mund të
flasin nga 20 minuta
nëse duan në seancat e
fundit. Prokuroria do ta
ketë kohën e saj prej 5
orësh e 30 minuta ditën
e hënë, më 9 shkurt. Të
martën, më 10 shkurt,
Prokuroria do të
vazhdojë edhe prej 2 orë
e gjysmë, pra 8 orë në
total. Të martën,
gjithashtu, do ta thotë
fjalën përfundimtare
avokati i viktimave që ka
kërkuar dy orë kohë. Të
mërkurën fjalën finale e
thotë mbrojtja e Thaçit
prej 4 orë e gjysmë. Të
mërkurën pasdite, dhe të
enjten, mbrojtja e
Veselit, më pas e
Krasniqit dhe e Selimit.
Të hënën e 16 shkurtit
trupi gjykues do të
adresojë pyetje nëse ka.
Të mërkurën, më 18
shkurt, do ta ketë kohën
për përgjigje Prokuroria
prej 2 orë e gjysmë, e më
pas komente nga secili
avokat mbrojtës, kurse
krejt në fund janë fjalët
finale nga krerët e UÇK-
së, ku secili ka nga 20
minuta.

Faton DËRMAKU

PRISHTINË, DHJETOR / JANAR - Viti
2025 u karakterizua nga sfida të
mëdha ekonomike për
Kosovën. Inflacioni i lartë
vazhdoi ta rëndojë fuqinë
blerëse të qytetarëve, ndërsa
liberalizimi i tregut të energjisë
solli pasiguri dhe kosto shtesë
për familjet dhe bizneset. Në të
njëjtën kohë, rritja e kamatave
për kredi e bëri më të vështirë
qasjen në financim, duke
ndikuar drejtpërdrejt në
konsumin dhe zhvillimin
ekonomik të vendit.

Dhjetori i gëzueshëm me
nga 100 euro për fëmijët

dhe pensionistët 

Qeveria në detyrë e drejtuar

nga Albin Kurti edhe në këtë
dhjetor të 2025-s ka bërë
transferimin e shtesës prej 100
eurove për fëmijët 0-16 vjeç, si
dhe për përfituesit e
pensioneve bazike,
kontributeve, kategoritë e
luftës, aftësive të kufizuara,
dhe skemave të tjera sipas
kritereve të përcaktuara në
vendim.

300 milionë euro nga
investimet për vitin

2025

Fondi i Kursimeve Pensionale i
Kosovës (FKPK) ka njoftuar se
deri më 24 dhjetor 2025 ka
realizuar një kthim bruto nga
investimet prej 312 milionë
eurosh, duke e bërë vitin 2025
një nga më të suksesshmit në
historinë e institucionit. Sipas

njoftimit, meqë për vitin 2024
kthimi bruto nga investimet
ishte rreth 244 milionë euro,
rezulton se vetëm në dy vitet e
fundit FKPK-ja ka akumuluar
kthim bruto nga investimet
prej rreth 556 milionë euro.

Dogana gjatë vitit 2025
ka mbledhur 1 miliard e

968 milionë euro

Dogana e Kosovës gjatë vitit
2025 ka mbledhur 1 miliard e
968 milionë euro, ka njoftuar
drejtori i këtij institucioni,
Agron Llugaliu. Ai në një
konferencë për medie në
fundvit tha se kjo shumë është
135 milionë euro më shumë
sesa në vitin 2024 dhe 75
milionë euro më shumë sesa
në projeksionin e bërë në fillim
të vitit 2025.

ATK-ja: Mbi 1 miliard
euro të hyra të 

mbledhura nga tatimet

Gjatë këtij viti Administrata
Tatimore e Kosovës ka arritur të
mbledhë mbi 1 miliard euro të
hyra nga tatimet, duke thyer të
gjitha rekordet e mëparshme
dhe duke shënuar një moment
historik për financat publike të
Republikës së Kosovës. Ky
rezultat pasqyron rritjen e
përmbushjes vullnetare
tatimore, forcimin e
administrimit tatimor dhe
efektet pozitive të reformave
institucionale.

Punëtorët e KEK-ut kërko-
jnë rritje pagash

Sindikata e Re e Korporatës
Energjetike të Kosovës (SRKEK)

ka mbajtur një protestë në
dhjetor në sheshin “Nënë
Terezë” për rritje pagash, ku
punëtorët kërkuan trajtim më të
drejtë dhe përmirësim të
kushteve ekonomike në
përputhje me përgjegjësitë dhe
rrezikun e punës së tyre. Ata
kërkuan që paga mesatare t’u
rritet në 1 100.00 euro.

Qeveria Kurti rrit pagat
në sektorin publik

Qeveria e Kosovës, nën
udhëheqjen e kryeministrit
Albin Kurti, ka rritur pagat në
sektorin publik me dy etapa
gjatë vitit 2025: 55 euro më
shumë nga janari 2025 dhe 55
euro shtesë nga korriku 2025,
duke sjellë gjithsej 110 euro
rritje për punonjësit publikë.
Rritja realizohet duke shtuar

Ekonomia e Kosovës më 2025: 

INFLACION I LARTË, 
liberalizim i tregut të energjisë

dhe rritje e kamatave

koeficientet, jo vlerën e
koeficientit, një masë që do t’i
kushtojë rreth 120 milionë euro
buxhetit të shtetit. 

BE-ja mbi 180 milionë
euro fonde shtesë nga

IPA për Kosovën

Bashkimi Evropian ka liruar në
muajin dhjetor 181 milionë euro
fonde shtesë në kuadër të
Instrumentit të Asistencës së
Para-Anëtarësimit (IPA) për
Kosovën, duke riafirmuar rolin e
tij si partneri më i fuqishëm dhe
ofruesi më i madh i asistencës
financiare për vendin. Po ashtu,
sipas Planit të Rritjes së
Bashkimit Evropian për
Ballkanin Perëndimor, Kosovës i
janë dedikuar gjithsej 882
milionë euro fonde që synojnë
nxitjen e zhvillimit ekonomik,

reformave dhe afrimit me
standardet evropiane.

Rritet paga minimale 

Qeveria në detyrë e Kosovës ka
miratuar rritjen e pagës
minimale, e cila do të arrijë në
500 euro deri në korrik të vitit
2026. Paga minimale, e cila
është 350 euro, do të rritet në dy
faza, fillimisht në 425 euro në
janar, ndërsa në korrik do të
bëhet 500 euro në muaj për të
gjithë punëtorët me orar të
plotë.

Kosova pranohet në
Komitetin Ekonomik dhe

Social Evropian

Komiteti Ekonomik dhe Social
Evropian (EESC) është bërë
institucioni i parë i Bashkimit

Evropian që ka vendosur të
pranojë anëtarë nga Kosova.
“Me këtë nismë shpresojmë të
fuqizojmë projektet që nxisin
dialogun civil dhe social, duke
forcuar angazhimin dhe
bashkëpunimin brenda
komuniteteve kosovare”, thuhet
në thirrjen e publikuar në
uebfaqen e këtij komuniteti.

Kosova merr në kontroll
objekte në Graçanicë dhe

Shtërpcë 

Posta e Kosovës ka marrë
kontrollin e objekteve në
Graçanicë dhe Shtërpcë ku
ndodhej Posta e Serbisë. Posta e
Kosovës njoftoi mbrëmjen e 11
shtatorit se pas finalizimit të
procedurave ligjore, këto prona,
që tha se ishin shfrytëzuar nga
një operator ilegal, tani janë

regjistruar si pronë e ligjshme e
Postës së Kosovës. “Posta e
Kosovës mbetet e përkushtuar
në ofrimin e shërbimeve postare
e financiare cilësore, të sigurta
dhe transparente në gjithë
territorin e vendit”.

Kompanitë mund të
largohen nga Kosova për

shkak të rrymës

Aleanca Kosovare e Bizneseve
(AKB) ka paralajmëruar se
kompani vendëse, por edhe
investitorë të huaj, janë duke e
shqyrtuar mundësinë që të
largohen nga Kosova për në
vendet e rajonit për shkak të
liberalizimit të tregut të
energjisë. Kompanitë që nuk
kishin lidhur kontratë për
furnizim të energjisë elektrike u
shkëputën nga rrjeti elektrik.

Kreu i AKB-së, Agim Shahini, e
cilësoi si “goditje të rëndë dhe të
padrejtë” ndaj ekonomisë së
vendit. Sipas tij, mbi 200
kompani me mbi 10 000
punëtorë u shkëputën nga rrjeti
elektrik, duke shtuar se dëmi
është milionësh.

Investimet jashtë
Kosovës rriten për 55 %

Investimet direkte të bizneseve
të Kosovës jashtë vendit po
rriten ndjeshëm, duke arritur në
166.6 milionë euro në gjysmën e
parë të këtij viti. Kompanitë po e
braktisin tregun e Kosovës për
shkak të burokracisë, mungesës
së digjitalizimit, kostos së lartë
të energjisë dhe kushteve më të
favorshme në vende të rajonit.
Ekspertët thonë se largimi i
bizneseve dëmton rëndë

ekonominë e Kosovës, duke ulur
të hyrat publike dhe duke rritur
varësinë nga importet.

Përplasjet politike lënë
Prishtinën pa transport

publik

Banorët e kryeqytetit të
Kosovës, Prishtinës, gjatë fundit
të muajit nëntor dhe fillimit të
dhjetorit janë detyruar të bëjnë
zgjidhje alternative në mungesë
të transportit publik. Qeveria në
detyrë dhe zyrtarët komunalë
kanë vazhduar të mos i kursejnë
akuzat ndaj njëri-tjetrit për
situatën e komplikuar me
financat në komunë dhe
shkaktimin e këtij kaosi. Por, një
gjë dihet: Komuna e Prishtinës e
ka miratuar me vonesë buxhetin
për vitin 2025, rrjedhimisht
Ministria e Financave e ka
hartuar një version të buxhetit
për të. 

Liberalizimi i energjisë
rriti çmimet, uli

kapacitetet

Rritja mbi 100 % e çmimit të
rrymës, pas liberalizimit të
tregut të energjisë, ka detyruar
shumë biznese t’i pezullojnë
punësimet dhe ta ndalojnë
zgjerimin e linjave prodhuese.
Nga 27 kompani të licencuara
për tregtim e kanë bërë
konkurrencën minimale dhe

çmimet e furnizimit pothuajse
të pandryshueshme. Bizneset
po kërkojnë zgjidhje tek energjia
diellore për ta ulur varësinë nga
tregu i hapur dhe për t’i
mbrojtur të ardhurat dhe vendet
e punës.

Rriten kamatat për kredi

Normat e interesit në bankat
komerciale në Kosovë kanë
shënuar rritje të ndjeshme nga
muaji gusht i vitit që po lëmë
pas, duke rënduar buxhetet
familjare dhe planet investuese
të bizneseve. Dallimi ishte i
dukshëm: disa banka ofruan
kredi me norma interesi mbi 7
%, njëra 8 % - nga rreth 6 % sa
ishin më parë - ndërsa për
bizneset normat ngjiteshin mbi
10 %. “Kamatat janë rritur
shumë”, por askush nuk dha një
shpjegim të qartë pse. Ekspertët
sugjerojnë se konkurrenca më e
madhe në treg, përkatësisht
licencimi i bankave të reja,
mund t’i ulë kamatat.

Familjet e Kosovës u për-
ballen nën presionin e

inflacionit

Familjet në Kosovë po përballen
me rritje të lartë të çmimeve,
duke shpenzuar më shumë, por
duke blerë më pak. Anketa e IRI-
së zbulon se 45 % e qytetarëve e
konsiderojnë koston e jetesës si

problemin kryesor, një rritje nga
28 % vitin e kaluar. Agjencia e
Statistikave e Kosovës ka
njoftuar se për muajin nëntor
2025 ka pasur një rritje vjetore të
çmimeve prej 5.3 % dhe një
rritje mujore prej 0.4 %. Rritja
është shënuar në pemë, energji
elektrike, mish, qumësht, djathë
dhe vezë.

Mediana e pagave:
Kosovën e lënë prapa

vendet e tjera evropiane

Mediana e pagave e ndan të
gjithë fuqinë punëtore të një
vendi në dy gjysma: gjysma e
punëtorëve fitojnë më pak se
kjo shumë e gjysma tjetër më
shumë. Meqë nuk ndikohet nga
pagat shumë të larta apo shumë
të ulëta, siç ndodh me pagën
mesatare, ajo vlerësohet se e
tregon më mirë standardin e
jetës në një vend. Në Kosovë,
mediana e pagave është më e
ulët sesa e të gjitha shteteve të
Bashkimit Evropian, dhe të
paktën disa shtete të rajonit, si
Shqipëria e Serbia.

Bizneset bllokojnë
Prishtinën

Kompani të shumta në Kosovë
protestuan në Prishtinë më 29
maj kundër liberalizimit të
tregut të energjisë i cili hyri në
fuqi më 1 qershor 2025. Për dy

orë përfaqësuesit e tyre
bllokuan hyrjet kryesore të
kryeqytetit, duke paralajmëruar
se do të përballen me rritje
drastike të çmimeve dhe
mungesë të ofertave reale.
Derisa Zyra e Rregullatorit për
Energji refuzon ta shtyjë afatin,
qeveria në detyrë e kritikoi
Odën Ekonomike të vendit
duke thënë se ajo “nuk ka bërë
asgjë” për t’i përgatitur bizneset
për procesin.

ZRRE rrit për 16 %
çmimin e rrymës, 

qytetarët protestojnë

Rritja e çmimit të energjisë për
rreth 16 për qind u kundërshtua
përmes protestave në Prishtinë
më 11 prill. Qindra qytetarë
kërkuan anulimin e vendimit të
miratuar nga Zyra e
Rregullatorit të Energjisë. Të
prekur nga shtrenjtimi, ata e
shohin këtë masë si një barrë të
padurueshme për jetesën e tyre.

Dinari serb - i ndaluar në
rregullore, i pranuar në

treg

Tash e një vit Kosova e nxori
jashtë ligjit dinarin serb, por në
veri të vendit paraja e gjen
rrugën. Ndërsa bankat e
refuzojnë, dyqanet dhe shitësit
ende e pranojnë - disa më
hapur, të tjerët më në hije. Për

shumë qytetarë ndalesa nuk i
ka ndaluar transaksionet,
thjesht i ka bërë më të
komplikuara.

Kosova shpenzoi gati
900 milionë euro për

mall kinez

Kosova shpenzon mbi dy
milionë euro brenda një dite për
mallra të importuara nga Kina -
nga lodrat dhe pajisjet
elektroshtëpiake deri te
produktet ushqimore dhe ato
bujqësore. Të dhënat flasin për
një prani gjithnjë e më të madhe
të këtyre mallrave në tregun e
Kosovës. Sipas statistikave të
Doganës së Kosovës, vlera e
importit nga Kina është rritur
nga 452 milionë euro në vitin
2021 në 841 milionë euro në 11
muajt e parë të vitit 2025.

Bankat rritin tarifat 
e disa shërbimeve 

për 100 %

Një pjesë e bankave komerciale
në Kosovë këtë vit kanë
shtrenjtuar disa prej
shërbimeve për klientët e tyre.
Ngritje kanë pasur edhe tarifat
për tërheqje të parave në degë,
mirëmbajtje të kartelës e
aplikacionit e-banking. Ngritja
e tarifave po ndodh disa muaj
pasi bankat realizuan fitime
rekorde në Kosovë.



Viti 2025 përfaqëson një nga
periudhat më kritike për
funksionimin institucional dhe
stabilitetin demokratik të
Republikës së Kosovës që nga
shpallja e pavarësisë. Procesi i
konstituimit të institucioneve
pas zgjedhjeve parlamentare -
Kuvendit, Qeverisë dhe
organeve të tjera kushtetuese –
është shndërruar në një krizë të
thellë politike, duke nxjerrë në
pah jo vetëm dobësi strukturore
të sistemit politik, por edhe
probleme të rrënjosura në
kulturën politike të elitave dhe
aktorëve institucionalë. Ky
studim argumenton se kultura
politike ka luajtur një rol kyç në
frenimin dhe bllokimin e
procesit të konstituimit
institucional gjatë vitit 2025.
Në literaturën e shkencave
politike, kultura politike
kuptohet si tërësia e vlerave,
normave, qëndrimeve dhe
modeleve të sjelljes që
strukturojnë marrëdhënien e
aktorëve politikë me pushtetin
dhe institucionet. Një kulturë
politike konsensuale dhe
bashkëpunuese është parakusht
për funksionimin e
demokracive parlamentare,
veçanërisht në sisteme të
fragmentuara dhe pluraliste. Në
rastin e Kosovës, kultura politike

mbetet e brishtë dhe e
karakterizuar nga elemente
konfliktuale, çka ndikon
drejtpërdrejt në aftësinë e
sistemit për të prodhuar
stabilitet institucional.
Në përgjithësi, niveli dhe
struktura e kulturës politike të
një shoqërie lidhen ngushtë me
ekzistencën dhe jetëgjatësinë e
shtetit dhe të institucioneve të
tij. Në rastin e Kosovës,
mungesa historike e shtetësisë
dhe përvoja e gjatë e sundimit të
jashtëm kanë prodhuar një
kulturë politike fragmentare
dhe shpesh kontradiktore.
Shteti aktual i Kosovës
karakterizohet nga bashkëjetesa
e tre shtresave kryesore
kulturore: idealeve të
demokracisë liberale, traditës së
fuqishme të organizimit fisnor
dhe legacisë së sistemit socialist.
Këto elemente vazhdojnë të
ndikojnë mënyrën se si
qytetarët e perceptojnë shtetin
dhe marrëdhënien e tyre me
institucionet publike. Periudha
e pasluftës, e përkufizuar
shpesh si fazë tranzicioni, ka
ekspozuar tensionet ndërmjet
këtyre shtresave, duke i bërë ato
të dukshme në sjelljen politike
dhe sociale.
Një nga manifestimet më të
qarta të kësaj kulture politike

problematike gjatë vitit 2025
ishte pamundësia e subjekteve
politike për të ndërtuar shumicë
funksionale parlamentare.
Fragmentarizimi i skenës
politike, mungesa e
koalicioneve parazgjedhore dhe
refuzimi i kompromisit pas
zgjedhjeve dëshmojnë
dominimin e një logjike
përjashtuese, ku kundërshtari
politik shihet si pengesë dhe jo
si partner potencial në
qeverisje. Në këtë kontekst,
zgjedhjet nuk prodhuan
stabilitet demokratik, por
thelluan bllokadën
institucionale dhe pasigurinë
politike.
Një tjetër dimension i
rëndësishëm i rolit të kulturës
politike në krizën e vitit 2025
lidhet me instrumentalizimin e
institucioneve dhe
interpretimin selektiv të
normave kushtetuese. Partia
fituese e zgjedhjeve, madje me
një fitore bindëse (48 deputet),
por në ndonjë rast edhe aktorët
tjerë politikë, i trajtuan
institucionet jo si mekanizma të
interesit publik, por si mjete për
avancimin e agjendave partiake.
Kjo qasje u reflektua në
zvarritjen e procedurave,
bllokimin e seancave
konstituive dhe përdorimin e

procedurave ligjore si armë
politike, por shpesh edhe duke
shkelur kushtetutën më
pretendime se po “mbrojnë”
rregulloret dhe ligjin.. Një sjellje
e tillë jo vetëm që pengoi
konstituimin institucional, por
minoi edhe besimin e
qytetarëve në rendin kushtetues
dhe demokracinë përfaqësuese.

Pasojat institucionale dhe
ndërkombëtare

Kriza e konstituimit
institucional në vitin 2025 nuk
mbeti e kufizuar vetëm brenda
sferës politike të brendshme,
por prodhoi pasoja të thella dhe
shumëdimensionale në
funksionimin e shtetit dhe në
pozicionimin ndërkombëtar të
Republikës së Kosovës.
Mungesa e institucioneve
legjitime dhe funksionale
dobësoi ndjeshëm kapacitetin
shtetëror për të ndërmarrë
reforma ekonomike dhe sociale,
për të garantuar qeverisje
efektive dhe për të menaxhuar
çështjet e sigurisë kombëtare.
Paraliza institucionale ndikoi
drejtpërdrejt edhe në proceset
vendimmarrëse, duke krijuar
një vakum politik që u reflektua
në pasiguri të brendshme dhe

paqartësi strategjike.
Në planin ndërkombëtar,
dështimi për të konstituuar
institucionet shtetërore
kontribuoi në vazhdimin dhe
thellimin e masave ndëshkuese
të Bashkimit Evropian ndaj
Kosovës, të cilat u justifikuan
me mungesën e stabilitetit
institucional, paaftësinë për të
garantuar zbatim të
marrëveshjeve dhe deficitin e
përgjegjësisë politike. Këto
masa jo vetëm që ndikuan
negativisht në procesin e
integrimit evropian, por
prodhuan edhe pasoja të
drejtpërdrejta ekonomike dhe
zhvillimore, duke kufizuar
qasjen në fonde, projekte dhe
mekanizma mbështetës të BE-
së. Në këtë mënyrë, kriza e
brendshme institucionale u
shndërrua në pengesë
strukturore për avancimin
ndërkombëtar të Kosovës.
Një pasojë edhe më e ndjeshme
ishte krisja e marrëdhënieve me
Shtetet e Bashkuara të
Amerikës, e cila u manifestua
përmes ndërprerjes apo
pezullimit të elementeve të
partneritetit strategjik. Për herë
të parë pas pavarësisë, Kosova u
perceptua nga aleati i saj
kryesor si një shtet me deficit
serioz funksional dhe mungesë

ROLI I KULTURËS POLITIKE 
NË FRENIMIN E PROCESIT 

TË KONSTITUIMIT TË INSTITUCIONEVE 
NË KOSOVË GJATË VITIT 2025

31 DHJETOR 2025 DHE 1, 2 e 3 JANAR 202616 Gëzuar 2026!
www.epokaere.com 

Shkruan: Prof. dr. Ibrahim GASHI



Gëzuar 2026! 31 DHJETOR 2025 DHE 1, 2 e 3 JANAR 2026 17
www.epokaere.com 

Viti 2026 është shumë i shkurtër
për të sjellë një rend të ri botëror.
Por, në kohët që po jetojmë, edhe
një vit i vetëm është i
mjaftueshëm për të thelluar më
tej mungesën e këtij rendi. Kjo
sepse sistemi ndërkombëtar po
bëhet gjithnjë e më i
fragmentuar, më i
paqëndrueshëm dhe,
rrjedhimisht, më i
paparashikueshëm. Politika e
jashtme bashkëkohore po
tregohet se e ka të vështirë t’i
zgjidhë konfliktet përfundimisht,
duke bërë që ato të kthehen në
procese të zgjatura, me fillim dhe
fund të paqartë. Shtetet e
Bashkuara mbeten aktori
kryesor global, por veprojnë në
një botë të mbingarkuar me

kriza. Fuqia ushtarake, pesha në
sistemin ndërkombëtar dhe
diplomacia po plotësojnë njëra-
tjetrën, ndërsa kufijtë e
ndërhyrjes tradicionale në një
sistem ndërkombëtar të
fragmentuar nuk janë më
plotësisht të qartë.
Evropa, nga ana tjetër, në një
mënyrë po zgjohet nga një
iluzion i gjatë post-historik. Lufta
në Ukrainë e ka detyruar
Bashkimin Evropian të mendojë
më shumë në terma sigurie dhe
force. Investimet në mbrojtje,
pavarësia energjetike dhe
mbrojtja e infrastrukturës kritike
po shndërrohen në prioritete
strategjike afatgjata.
Lufta e shkaktuar nga invazioni
rus në Ukrainë mbetet një burim

tensioni global. Edhe nëse
intensiteti i luftimeve bie apo
arrihet një marrëveshje, për të
cilën po punohet intensivisht,
pasojat e këtij konflikti do të
vazhdojnë të ndikojnë rendin
ndërkombëtar. Rusia po sfidon
Perëndimin.
Lindja e Mesme mbetet një rajon
konfliktesh jo vetëm të ngrira,
por edhe të përsëritura, duke
prodhuar vazhdimisht kriza që
rezonojnë shumë përtej kufijve
të saj dhe ndikojnë drejtpërdrejt
stabilitetin global.
Kina, ndërkohë, po investon në
ndikim afatgjatë përmes tregtisë,
teknologjisë dhe diplomacisë,
duke shfaqur njëkohësisht
fuqinë e saj ushtarake, por pa
kërkuar përplasje të

drejtpërdrejta. Strategjia kineze,
siç duket, synon zgjerimin
gradual të ndikimit pa rrezikuar
konflikte të hapura. Ndërkohë,
pjesa tjetër e botës nuk është
krejtësisht spektatore. Rajone
dhe shtete të ndryshme në
kontinente të ndryshme po
veprojnë si aktorë aktivë dhe, në
shumë raste, po shfrytëzojnë
rivalitetin mes fuqive të mëdha
për të rritur autonominë dhe
peshën e tyre në sistemin e
marrëdhënieve ndërkombëtare.
Këtu mund të përmendim vende
si India, si dhe zhvillimet në
Amerikën Latine.
Siç duket, në vitin 2026, politika e
jashtme globale do të
formësohet nga një botë që po
mëson, ose ende nuk po mëson,

të funksionojë pa një rend
botëror të qartë. 
Në këtë kontekst, Kosova duhet
të mësojë të veprojë pa tronditje
të mëdha, siç ishte viti 2025. Kjo,
në terma më të thjeshtë,
nënkupton nevojën për
institucione qeverisëse të plota
dhe funksionale, si dhe
angazhim të qartë në forcimin e
aleancave euro-atlantike. Vetëm
përmes kësaj rruge, Kosova
mund të sigurojë fuqizimin e saj
në sistemin e marrëdhënieve
ndërkombëtare dhe të
perceptohet e të pranohet si një
aktor i përgjegjshëm dhe serioz,
gjë kjo e cila, për një shtet të ri si
Republika e Kosovës, është më
shumë se e rëndësishme. 
Gëzuar 2026!

POLITIKA E JASHTME GLOBALE
NË NJË BOTË ME SHUMË KRIZA

vullneti politik për të respektuar
standardet demokratike dhe
institucionale. Kjo situatë
sinjalizoi një moment kritik në
raportet Kosovë-ShBA, duke
dëshmuar se mbështetja
ndërkombëtare nuk është e
pakushtëzuar, por e ndërlidhur
ngushtë me funksionimin e
brendshëm demokratik dhe
institucional.
Për më tepër, paraliza
institucionale e vitit 2025 ndikoi
edhe në rreshtimet e Kosovës në
politikën e jashtme, duke e
dobësuar koherencën dhe
qartësinë strategjike të saj.
Mungesa e një qeverie
funksionale dhe e një Kuvendi
të konsoliduar e kufizoi aftësinë

e Kosovës për të vepruar si aktor
i besueshëm ndërkombëtar,
duke krijuar hapësirë për
rreshtime ad-hoc, të
paqëndrueshme dhe shpesh
kontradiktore me interesat
afatgjata shtetërore. Në këtë
kontekst, Kosova u perceptua
më shumë si objekt i politikës
ndërkombëtare sesa si subjekt
aktiv i saj.
Roli i faktorëve ndërkombëtarë,
megjithëse i rëndësishëm,
mbeti i kufizuar përballë
mungesës së vullnetit politik
vendor dhe deficitit të kulturës
politike konsensuale. Thirrjet e
vazhdueshme për përgjegjësi,
kompromis dhe respektim të
rendit kushtetues nuk

prodhuan efekt të
qëndrueshëm, duke dëshmuar
se pa transformim të thellë të
kulturës politike të brendshme,
mbështetja apo presioni
ndërkombëtar mbetet i
pamjaftueshëm për të
garantuar funksionim
institucional. Kjo situatë e bëri
të qartë se stabiliteti
ndërkombëtar i Kosovës është i
kushtëzuar drejtpërdrejt nga
kapaciteti i saj për të ndërtuar
institucione funksionale dhe
për të kultivuar përgjegjësi
politike të brendshme.
Nga perspektiva analitike, viti
2025 mund të interpretohet si
një pikë kthese për zhvillimin
institucional të Kosovës. Ai

shtron dilemë të qartë: ose
vazhdimin e modeleve
ekzistuese të sjelljes politike, të
karakterizuara nga konfrontimi
dhe mungesa e kompromisit,
ose fillimin e një reflektimi të
thellë mbi nevojën për
transformim të kulturës
politike. Vendosja e interesit
shtetëror mbi kalkulimet
afatshkurtra partiake, forcimi i
dialogut politik dhe respektimi i
rregullave demokratike
përbëjnë elemente thelbësore
për tejkalimin e krizave të
ngjashme në të ardhmen.
Në përfundim, frenimi i procesit
të konstituimit të institucioneve
në Kosovë gjatë vitit 2025 nuk
mund të kuptohet vetëm si

rezultat i rrethanave politike
momentale apo i aritmetikës
parlamentare. Ai është, në thelb,
pasqyrim i një kulture politike
ende të pazhvilluar, ku
mungojnë kompromisi, besimi
institucional dhe përgjegjësia
shtetërore. Sfida e vitit 2025 nuk
është e papërtejkalueshme në
kuptimin strukturor, por ajo
bëhet e tillë nëse vazhdohet me
të njëjtat modele sjelljeje
politike. E ardhmja demokratike
dhe institucionale e Kosovës
varet nga aftësia e elitave
politike për të ndërtuar një
kulturë të re politike, të bazuar
në bashkëpunim, respekt
institucional dhe vizion
afatgjatë për shtetin.

Viti 2025 përfaqëson një nga
periudhat më kritike për
funksionimin institucional dhe
stabilitetin demokratik të
Republikës së Kosovës që nga
shpallja e pavarësisë. Procesi i
konstituimit të institucioneve
pas zgjedhjeve parlamentare -
Kuvendit, Qeverisë dhe
organeve të tjera kushtetuese –
është shndërruar në një krizë të
thellë politike, duke nxjerrë në
pah jo vetëm dobësi strukturore
të sistemit politik, por edhe
probleme të rrënjosura në
kulturën politike të elitave dhe
aktorëve institucionalë. Ky
studim argumenton se kultura
politike ka luajtur një rol kyç në
frenimin dhe bllokimin e
procesit të konstituimit
institucional gjatë vitit 2025.
Në literaturën e shkencave
politike, kultura politike
kuptohet si tërësia e vlerave,
normave, qëndrimeve dhe
modeleve të sjelljes që
strukturojnë marrëdhënien e
aktorëve politikë me pushtetin
dhe institucionet. Një kulturë
politike konsensuale dhe
bashkëpunuese është parakusht
për funksionimin e
demokracive parlamentare,
veçanërisht në sisteme të
fragmentuara dhe pluraliste. Në
rastin e Kosovës, kultura politike

mbetet e brishtë dhe e
karakterizuar nga elemente
konfliktuale, çka ndikon
drejtpërdrejt në aftësinë e
sistemit për të prodhuar
stabilitet institucional.
Në përgjithësi, niveli dhe
struktura e kulturës politike të
një shoqërie lidhen ngushtë me
ekzistencën dhe jetëgjatësinë e
shtetit dhe të institucioneve të
tij. Në rastin e Kosovës,
mungesa historike e shtetësisë
dhe përvoja e gjatë e sundimit të
jashtëm kanë prodhuar një
kulturë politike fragmentare
dhe shpesh kontradiktore.
Shteti aktual i Kosovës
karakterizohet nga bashkëjetesa
e tre shtresave kryesore
kulturore: idealeve të
demokracisë liberale, traditës së
fuqishme të organizimit fisnor
dhe legacisë së sistemit socialist.
Këto elemente vazhdojnë të
ndikojnë mënyrën se si
qytetarët e perceptojnë shtetin
dhe marrëdhënien e tyre me
institucionet publike. Periudha
e pasluftës, e përkufizuar
shpesh si fazë tranzicioni, ka
ekspozuar tensionet ndërmjet
këtyre shtresave, duke i bërë ato
të dukshme në sjelljen politike
dhe sociale.
Një nga manifestimet më të
qarta të kësaj kulture politike

problematike gjatë vitit 2025
ishte pamundësia e subjekteve
politike për të ndërtuar shumicë
funksionale parlamentare.
Fragmentarizimi i skenës
politike, mungesa e
koalicioneve parazgjedhore dhe
refuzimi i kompromisit pas
zgjedhjeve dëshmojnë
dominimin e një logjike
përjashtuese, ku kundërshtari
politik shihet si pengesë dhe jo
si partner potencial në
qeverisje. Në këtë kontekst,
zgjedhjet nuk prodhuan
stabilitet demokratik, por
thelluan bllokadën
institucionale dhe pasigurinë
politike.
Një tjetër dimension i
rëndësishëm i rolit të kulturës
politike në krizën e vitit 2025
lidhet me instrumentalizimin e
institucioneve dhe
interpretimin selektiv të
normave kushtetuese. Partia
fituese e zgjedhjeve, madje me
një fitore bindëse (48 deputet),
por në ndonjë rast edhe aktorët
tjerë politikë, i trajtuan
institucionet jo si mekanizma të
interesit publik, por si mjete për
avancimin e agjendave partiake.
Kjo qasje u reflektua në
zvarritjen e procedurave,
bllokimin e seancave
konstituive dhe përdorimin e

procedurave ligjore si armë
politike, por shpesh edhe duke
shkelur kushtetutën më
pretendime se po “mbrojnë”
rregulloret dhe ligjin.. Një sjellje
e tillë jo vetëm që pengoi
konstituimin institucional, por
minoi edhe besimin e
qytetarëve në rendin kushtetues
dhe demokracinë përfaqësuese.

Pasojat institucionale dhe
ndërkombëtare

Kriza e konstituimit
institucional në vitin 2025 nuk
mbeti e kufizuar vetëm brenda
sferës politike të brendshme,
por prodhoi pasoja të thella dhe
shumëdimensionale në
funksionimin e shtetit dhe në
pozicionimin ndërkombëtar të
Republikës së Kosovës.
Mungesa e institucioneve
legjitime dhe funksionale
dobësoi ndjeshëm kapacitetin
shtetëror për të ndërmarrë
reforma ekonomike dhe sociale,
për të garantuar qeverisje
efektive dhe për të menaxhuar
çështjet e sigurisë kombëtare.
Paraliza institucionale ndikoi
drejtpërdrejt edhe në proceset
vendimmarrëse, duke krijuar
një vakum politik që u reflektua
në pasiguri të brendshme dhe

paqartësi strategjike.
Në planin ndërkombëtar,
dështimi për të konstituuar
institucionet shtetërore
kontribuoi në vazhdimin dhe
thellimin e masave ndëshkuese
të Bashkimit Evropian ndaj
Kosovës, të cilat u justifikuan
me mungesën e stabilitetit
institucional, paaftësinë për të
garantuar zbatim të
marrëveshjeve dhe deficitin e
përgjegjësisë politike. Këto
masa jo vetëm që ndikuan
negativisht në procesin e
integrimit evropian, por
prodhuan edhe pasoja të
drejtpërdrejta ekonomike dhe
zhvillimore, duke kufizuar
qasjen në fonde, projekte dhe
mekanizma mbështetës të BE-
së. Në këtë mënyrë, kriza e
brendshme institucionale u
shndërrua në pengesë
strukturore për avancimin
ndërkombëtar të Kosovës.
Një pasojë edhe më e ndjeshme
ishte krisja e marrëdhënieve me
Shtetet e Bashkuara të
Amerikës, e cila u manifestua
përmes ndërprerjes apo
pezullimit të elementeve të
partneritetit strategjik. Për herë
të parë pas pavarësisë, Kosova u
perceptua nga aleati i saj
kryesor si një shtet me deficit
serioz funksional dhe mungesë

Viti 2026 është shumë i shkurtër
për të sjellë një rend të ri botëror.
Por, në kohët që po jetojmë, edhe
një vit i vetëm është i
mjaftueshëm për të thelluar më
tej mungesën e këtij rendi. Kjo
sepse sistemi ndërkombëtar po
bëhet gjithnjë e më i
fragmentuar, më i
paqëndrueshëm dhe,
rrjedhimisht, më i
paparashikueshëm. Politika e
jashtme bashkëkohore po
tregohet se e ka të vështirë t’i
zgjidhë konfliktet përfundimisht,
duke bërë që ato të kthehen në
procese të zgjatura, me fillim dhe
fund të paqartë. Shtetet e
Bashkuara mbeten aktori
kryesor global, por veprojnë në
një botë të mbingarkuar me

kriza. Fuqia ushtarake, pesha në
sistemin ndërkombëtar dhe
diplomacia po plotësojnë njëra-
tjetrën, ndërsa kufijtë e
ndërhyrjes tradicionale në një
sistem ndërkombëtar të
fragmentuar nuk janë më
plotësisht të qartë.
Evropa, nga ana tjetër, në një
mënyrë po zgjohet nga një
iluzion i gjatë post-historik. Lufta
në Ukrainë e ka detyruar
Bashkimin Evropian të mendojë
më shumë në terma sigurie dhe
force. Investimet në mbrojtje,
pavarësia energjetike dhe
mbrojtja e infrastrukturës kritike
po shndërrohen në prioritete
strategjike afatgjata.
Lufta e shkaktuar nga invazioni
rus në Ukrainë mbetet një burim

tensioni global. Edhe nëse
intensiteti i luftimeve bie apo
arrihet një marrëveshje, për të
cilën po punohet intensivisht,
pasojat e këtij konflikti do të
vazhdojnë të ndikojnë rendin
ndërkombëtar. Rusia po sfidon
Perëndimin.
Lindja e Mesme mbetet një rajon
konfliktesh jo vetëm të ngrira,
por edhe të përsëritura, duke
prodhuar vazhdimisht kriza që
rezonojnë shumë përtej kufijve
të saj dhe ndikojnë drejtpërdrejt
stabilitetin global.
Kina, ndërkohë, po investon në
ndikim afatgjatë përmes tregtisë,
teknologjisë dhe diplomacisë,
duke shfaqur njëkohësisht
fuqinë e saj ushtarake, por pa
kërkuar përplasje të

drejtpërdrejta. Strategjia kineze,
siç duket, synon zgjerimin
gradual të ndikimit pa rrezikuar
konflikte të hapura. Ndërkohë,
pjesa tjetër e botës nuk është
krejtësisht spektatore. Rajone
dhe shtete të ndryshme në
kontinente të ndryshme po
veprojnë si aktorë aktivë dhe, në
shumë raste, po shfrytëzojnë
rivalitetin mes fuqive të mëdha
për të rritur autonominë dhe
peshën e tyre në sistemin e
marrëdhënieve ndërkombëtare.
Këtu mund të përmendim vende
si India, si dhe zhvillimet në
Amerikën Latine.
Siç duket, në vitin 2026, politika e
jashtme globale do të
formësohet nga një botë që po
mëson, ose ende nuk po mëson,

të funksionojë pa një rend
botëror të qartë. 
Në këtë kontekst, Kosova duhet
të mësojë të veprojë pa tronditje
të mëdha, siç ishte viti 2025. Kjo,
në terma më të thjeshtë,
nënkupton nevojën për
institucione qeverisëse të plota
dhe funksionale, si dhe
angazhim të qartë në forcimin e
aleancave euro-atlantike. Vetëm
përmes kësaj rruge, Kosova
mund të sigurojë fuqizimin e saj
në sistemin e marrëdhënieve
ndërkombëtare dhe të
perceptohet e të pranohet si një
aktor i përgjegjshëm dhe serioz,
gjë kjo e cila, për një shtet të ri si
Republika e Kosovës, është më
shumë se e rëndësishme. 
Gëzuar 2026!

POLITIKA E JASHTME GLOBALE
NË NJË BOTË ME SHUMË KRIZA

vullneti politik për të respektuar
standardet demokratike dhe
institucionale. Kjo situatë
sinjalizoi një moment kritik në
raportet Kosovë-ShBA, duke
dëshmuar se mbështetja
ndërkombëtare nuk është e
pakushtëzuar, por e ndërlidhur
ngushtë me funksionimin e
brendshëm demokratik dhe
institucional.
Për më tepër, paraliza
institucionale e vitit 2025 ndikoi
edhe në rreshtimet e Kosovës në
politikën e jashtme, duke e
dobësuar koherencën dhe
qartësinë strategjike të saj.
Mungesa e një qeverie
funksionale dhe e një Kuvendi
të konsoliduar e kufizoi aftësinë

e Kosovës për të vepruar si aktor
i besueshëm ndërkombëtar,
duke krijuar hapësirë për
rreshtime ad-hoc, të
paqëndrueshme dhe shpesh
kontradiktore me interesat
afatgjata shtetërore. Në këtë
kontekst, Kosova u perceptua
më shumë si objekt i politikës
ndërkombëtare sesa si subjekt
aktiv i saj.
Roli i faktorëve ndërkombëtarë,
megjithëse i rëndësishëm,
mbeti i kufizuar përballë
mungesës së vullnetit politik
vendor dhe deficitit të kulturës
politike konsensuale. Thirrjet e
vazhdueshme për përgjegjësi,
kompromis dhe respektim të
rendit kushtetues nuk

prodhuan efekt të
qëndrueshëm, duke dëshmuar
se pa transformim të thellë të
kulturës politike të brendshme,
mbështetja apo presioni
ndërkombëtar mbetet i
pamjaftueshëm për të
garantuar funksionim
institucional. Kjo situatë e bëri
të qartë se stabiliteti
ndërkombëtar i Kosovës është i
kushtëzuar drejtpërdrejt nga
kapaciteti i saj për të ndërtuar
institucione funksionale dhe
për të kultivuar përgjegjësi
politike të brendshme.
Nga perspektiva analitike, viti
2025 mund të interpretohet si
një pikë kthese për zhvillimin
institucional të Kosovës. Ai

shtron dilemë të qartë: ose
vazhdimin e modeleve
ekzistuese të sjelljes politike, të
karakterizuara nga konfrontimi
dhe mungesa e kompromisit,
ose fillimin e një reflektimi të
thellë mbi nevojën për
transformim të kulturës
politike. Vendosja e interesit
shtetëror mbi kalkulimet
afatshkurtra partiake, forcimi i
dialogut politik dhe respektimi i
rregullave demokratike
përbëjnë elemente thelbësore
për tejkalimin e krizave të
ngjashme në të ardhmen.
Në përfundim, frenimi i procesit
të konstituimit të institucioneve
në Kosovë gjatë vitit 2025 nuk
mund të kuptohet vetëm si

rezultat i rrethanave politike
momentale apo i aritmetikës
parlamentare. Ai është, në thelb,
pasqyrim i një kulture politike
ende të pazhvilluar, ku
mungojnë kompromisi, besimi
institucional dhe përgjegjësia
shtetërore. Sfida e vitit 2025 nuk
është e papërtejkalueshme në
kuptimin strukturor, por ajo
bëhet e tillë nëse vazhdohet me
të njëjtat modele sjelljeje
politike. E ardhmja demokratike
dhe institucionale e Kosovës
varet nga aftësia e elitave
politike për të ndërtuar një
kulturë të re politike, të bazuar
në bashkëpunim, respekt
institucional dhe vizion
afatgjatë për shtetin.

Shkruan: Valon MURTEZAJ, profesor universitar në Paris 

Sfidimi i së padukshmes dhe
të pamundurës: Ish të
burgosurit politikë kanë
vuajtur shumë në llogoret e
ish-Jugosllavisë. Kanë vuajtur
shumë edhe familjet, edhe
nga varfëria si dhe nga dhuna
e pushtetit. Kanë vuajtur
shumë nënat tona gjithmonë
me sy të përlotur nga malli
për djemtë dhe vajzat që
mbaheshin në burgje ku
humbej rinia . Edhe gratë e
atyre që ishin të martuar
kishin vuajtje si dhe të
fejuarat por se stoikisht
prisnin kthimin e të dashurve
të tyre, pa ditur nëse do të
ktheheshin të gjallë. Malli i të
burgosurve ishte shkollimi i
fëmijëve e që përballeshin me
shumë pengesa sepse ishin
fëmijë “të armiqve të
popullit”. Kur dolën nga burgu
e sidomos pas përfundimit të
luftës u krijuan rrethana dhe
mundësi tjera për shkollimin
e fëmijëve. Nuk kishte më
pengesa të natyrës politike.
Mësoheshin gjuhë të huaja,

teknologjia zhvillohej me
shpejtësi të dritës duke
ndihmuar në ngritjen e
cilësisë, si në mësimdhënie
ashtu edhe në mësimnxënie.
Përkundër sakrificave të
mëdha, të burgosurit politikë
mbetën një komunitet i
margjinalizuar dhe i
cenueshëm. Prandaj
investonin në shkollimin e
fëmijëve sepse një i shkolluar
dhe i ditur vlen sa njëmijë
ushtarë. Kur dielli
shpërndanë rreze, i dituri
shpërndanë dritë. Ne të
burgosurit politikë fort
gëzohemi kur fëmijët e
shokëve i kapin majat e
shkollimit, sikur për fëmijët
tanë. Edhe kur nuk i takojmë,
i njohim nga shokët përmes
interesimit të vazhdueshëm. 
Tringa Ibrahimi është njëra
prej tyre. Shpresa dhe
krenaria e prindërve është
krenari edhe për ne. Është
vajzë e zonjës Verije Ibrahimi
dhe e Basri Ibrahimit, ish i
dënuar politik nga regjimi i

Millosheviqit që vuajti
dënimin e gjatë në Burgun
famëkeq të Goli Otokut dhe
Llogorin e Stara Gradishkës,
bashkë me Bacën Adem
Demaçi abetaren dhe
kuptimin e luftës për liri,
çlirim dhe bashkim kombëtar.
Babai i Tringës, Basriu u
përndoq edhe në Kosovën e
lirë nga regjimi i Kurtit duke e
larguar nga puna për shkaqe
politike.
Tringa që nga klasa e shtatë u
përkushtua ndaj teknologjisë
informative me pasion dhe
vullnet të habitshëm për një
fëmijë të kësaj moshe. Një
kompjuter, vullnet dhe punë u
bënë udhërrëfimi drejt
majave të dijes dhe valëzimit
të kësaj dije në mesin e të
rinjve përmes ndërtimit dhe
programimit të platformave që
paraqisnin sfidë edhe për
mosha shumë më të mëdha.
Shkollimin e vazhdoi në
gjimnazin “Xhevdet Doda” në
Prishtinë tashmë si
profesioniste në fushën e

teknologjisë informative duke
organizuar kurse dhe trajnime
për vajza në mënyrë që t’i
zhvillojnë shkathtësitë e tyre
në këtë fushë. 
Në rrugën e gjatë të synimit
për arritjen e majave
profesionale pas një gare
ndërkombëtare, në Bruksel,
Tringa Ibrahimi është shpallur
si tinejxherja më motivuese në
Evropë duke u nderuar me
çmimin prestigjioz “Aspirin
Teen Award”. Rëndësia e këtij
çmimi ndërkombëtar është se
vlerëson të rinjtë për arritje të
veçanta në fushën e edukimit,
lidershipit, angazhimit
shoqëror dhe ndikimit pozitiv
në komunitet. Për një 19-
vjeçare nga një vend i vogël si
Kosova përveç vlerësimit
ndërkombëtar paraqet
shembullin dhe udhëzuesin më
të mirë për të rinjtë, jo vetëm
nga Kosova se promovimi i
vlerave të punës, guximi dhe
përkushtimi janë qenësore
drejt qëllimit të lartë shoqëror.
Tringa Ibrahimi sukseset deri

më tani ua përkushton
prindërve që e mbështetën
çdo përpjekje të saj, vendit të
saj Kosovës ku ka filluar
ëndrrën nga u shkëput,
shpresoj vetëm përkohësisht,
drejt Yllësisë së Madhe në
fushën e teknologjisë
informative duke filluar
studimet në vitin 2025 në
“GEORGIA INSTITUT OF
TECHNOLOGY” në Shtetet e
Bashkuara të Amerikës
drejtimi: Inxhinier i
Biomjekësisë. 
Urime Tringa Viti i Ri 2026
duke të dëshiruar shumë
suksese në profesionin e
përzgjedhur dhe misionin e
shenjtë të përfaqësimit
shembullor të familjes,
popullit që i takon dhe vendit
nga je nisur në këtë rrugëtim
aspak të lehtë. U bëfsh si
motra jote nga toka dhe gjaku,
Mira Murati. Rreth flamurit të
përbashkuar, me një dëshirë
me një qëllim.....drejt suksesit
që pashmangshëm do ta
arrish. Qofsh e bekuar!

TRINGA IBRAHIMI, 
RRUGËTIMI DREJT YJEVE!

Behxhet SHALA - BAJGORA

Qendresa RAMA

PRISHTINË, DHJETOR / JANAR - Viti
2025 nuk solli zhvillime të
rëndësishme në procesin e
normalizimit në mes të
Kosovës dhe Serbisë, përveç
emërimit të Peter Sorensenit si
përfaqësues i posaçëm i BE-së
për dialogun Kosovë - Serbi të
lehtësuar po nga BE-ja. Gjatë
këtij viti nuk pati asnjë takim të
nivelit të lartë, kur po bëhen dy
vjet që nga takimi i fundit në
mes të Kurtit dhe Vuçiqit.
Dialogu ka vazhduar gjatë vitit
që po lëmë pas, me disa takime
mes kryenegociatorit Besnik
Bislimi dhe Petar Petkoviq, por
asgjë konkrete në këtë proces.
Dialogu në mes të Kosovës dhe
Serbisë ka vendnumëruar për
dy arsye: e para gjendja e
jashtëzakonshme dhe
protestat në Serbi kanë
pamundësuar që të kemi
dialog dypalësh të suksesshëm,
në të njëjtën kohë mungesa e
legjitimitetit të institucioneve
të Kosovës ka pamundësuar që
përparimi të jetë dhe të
shkohet në tavolinën e
bisedimeve. Edhe mungesa e
aktorëve ndërkombëtarë,
ShBA-së dhe Unionit Evropian,
meqenëse ata kanë qenë
shumë të zënë me zgjidhjen e
luftës në Ukrainë. Natyrisht,
edhe problemet e tjera që kanë
ndodhur në Izrael dhe Gaza
kanë bërë që mos të ketë
vullnet politik të bashkësisë
ndërkombëtare në këtë
drejtim.
Procesi i normalizimit mund të
zgjasë shumë, ndërsa një
ndërhyrje diplomatike e ShBA-
së mund të ofrojë një shans për
përshpejtim të dialogut.
Takimi i fundit ndërmjet
Besnik Bislimit dhe Petar
Petkoviqit u mbajt më 11

shtator në Bruksel nën
ndërmjetësimin e emisarit të
BE-së, Peter Sorensen.
Edhe ky takim kishte
përfunduar pa ndonjë
përparim. Kosova ka insistuar
në zbatimin në tërësi të
Marrëveshjes për rrugën drejt
normalizimit të raporteve,
ndërkaq Serbia ka kërkuar që
fillimisht të zbatohet pjesa që
ka të bëjë me Asociacionin e
Komunave me Shumicë Serbe.
Kryenegociatori i Kosovës,
Besnik Bislimi, pas këtij takimi
me kryenegociatorin serb,
Petar Petkoviq, dhe emisarin
evropian, Peter Sorensen, ka
thënë se ka insistuar që të
zbatohet veçmas çështja që ka
të bëjë me komisionet për të
pagjeturit. “Ideja sot ishte të
kemi fillimisht progres në
themelimin e komisionit të
përbashkët për personat e
zhdukur me forcë dhe pastaj
në pjesën tjetër të kemi një
takim, ku palët - Kosova dhe
Serbia - japin propozime
konkrete, sipas të cilave pastaj,
versioni i dhjetë i planit të
sekuencimit do të mund të
bëhej një plan i pranueshëm
për palët”, pati deklaruar
Bislimi për gazetarët në
Bruksel.
Por, Bislimi tha se nuk u arrit
që të themelohet një komision
për të pagjeturit për shkak se
Serbia me gjasë “është
tërhequr nga marrëveshja për
termat e referencës të cilën e
kemi përfunduar në fund të
dhjetorit të vitit të kaluar, duke
thënë se ata duan që edhe një
herë të ndërhyjnë në
dokument, gjë që nuk është
pranuar nga Brukseli dhe as
nga pala jonë”.
Komisioni për të pagjeturit
është pjesë e Deklaratës së
përbashkët për personat e
zhdukur, të cilën Kosova dhe

Serbia e kanë arritur në vitin
2023 në kuadër të dialogut për
normalizimin e
marrëdhënieve. Më 17 dhjetor
2024 Kosova dhe Serbia u
pajtuan që ta zbatojnë këtë
deklaratë.
Bislimi tha se për pikën tjetër
të diskutimeve, Kosova ka
ofruar tri propozime, por
Serbia ka kërkuar që
Asociacioni të themelohet
fillimisht. “Ato kishin të bëjnë
me sigurimin që nenet 1 deri 4
të jenë të përfshira të
marrëveshjes bazike, pasi
kështu garantohet plotësimi i
një neni të aneksit që thotë
palët dakordohen apo
përkushtohen për zbatimin e
plotë të marrëveshjes bazike.
Kemi kërkuar që obligimi i
Serbisë për të mos e bllokuar
anëtarësimin e Kosovës në
organizatat ndërkombëtare të
zhvendoset nga fundi i planit
në krye të planit. Kemi kërkuar
që përmes gjuhës më precize të
eliminohet çfarëdo mundësie
për ambiguitet apo
dykuptimësi. Ndërkohë që
Serbia ka refuzuar të japë
propozime konkrete. Por,
pozicioni i Serbisë mund të
përkthehet si shumë thjeshtë,
së pari Asociacioni parakusht e
pastaj vijat e kuqe të Serbisë,

që nënkupton se në fakt Serbia
është tërhequr nga
marrëveshja bazike ose
refuzon të diskutojë
marrëveshjen bazike”, u shpreh
Bislimi.
Kosova dhe Serbia arritën
Marrëveshjen për rrugën drejt
normalizimit, e njohur si
Marrëveshja e Ohrit, në vitin
2023. Edhe pse marrëveshja
nuk është nënshkruar,
Bashkimi Evropian këmbëngul
se ajo është obliguese për të
dyja palët.
Marrëveshja prej 11 nenesh,
ndër të tjera, parasheh një
nivel të vetëmenaxhimit për
komunitetin serb në Kosovë,
njohje të ndërsjellë të
simboleve shtetërore, që Serbia
të mos bllokojë anëtarësimin e
Kosovës në organizata
ndërkombëtare, dhe kërkon
nga Prishtina dhe Beogradi t’i
zbatojnë, po ashtu, të gjitha
marrëveshjet e mëhershme të
arritura gjatë dialogut.
Raundi i ri i dialogut në nivel të
kryenegociatorëve u zhvillua
pasi ndërmjetësi evropian për
dialogun Kosovë - Serbi, Peter
Sorensen, qëndroi në Kosovë
dhe Serbi në muajin gusht të
2025-s. Në Kosovë ai bisedoi
me udhëheqësit shtetërorë për,
siç deklaroi, zbatimin e

Marrëveshjes për rrugën drejt
normalizimit të raporteve, e
njohur edhe si Marrëveshja e
Ohrit.
Ndërkaq, presidenti i Serbisë,
Aleksandar Vuçiq, deklaroi pas
takimit me Sorensenin në
Beograd, se është thelbësore që
dialogu me Kosovën të
“kthehet tek obligimi” për
formimin e Asociacionit të
Komunave me Shumicë Serbe
si dhe te mbrojtja e të drejtave
të serbëve. Për themelimin e
këtij asociacioni palët janë
pajtuar përmes dy
marrëveshjeve në kuadër të
dialogut, më 2013 dhe 2015.
Një draft-statut i hartuar për
këtë asociacion nga BE-ja nuk
është dërguar ende në Gjykatën
Kushtetuese për interpretim
nga Qeveria në detyrë e
Kosovës. Një veprim i tillë do ta
shënonte hapin e parë drejt
krijimit të Asociacionit.
Ndryshe, ndonëse takime të
nivelit të kryenegociatorëve
janë mbajtur, në Bruksel nuk
është zhvilluar asnjë takim i
nivelit të lartë që nga shtatori i
vitit 2023. Ai takim ishte
zhvilluar disa ditë para se një
grup i serbëve të armatosur ta
sulmonte Policinë e Kosovës në
Banjskë të Zveçanit, duke vrarë
një rreshter.
Më 10 qershor, pas një takimi
mes kryenegociatorëve,
Sorenseni pati paralajmëruar
se po bëheshin përgatitje për
një takim të ri të nivelit të lartë,
por që nuk ndodhi në këtë vit. 
Kosova dhe Serbia zhvillojnë
dialog nën ndërmjetësimin e
Brukselit që nga viti 2011.
Procesi fillimisht nisi në nivel
teknik dhe më pas palët u
angazhuan edhe në dialog në
nivelin politik. Gjatë procesit
palët kanë arritur një sërë
marrëveshjesh, por jo të gjitha
janë zbatuar.

NGECJE TOTALE E DIALOGUT 
KOSOVË - SERBI GJATË VITIT 2025

PRISHTINË, DHJETOR/JANAR - Viti
2024 solli liberalizimin e
shumëpritur të vizave për
kosovarët drejt vendeve të
zonës Schengen. Me numrin
më të madh të turistëve,
vendet e Bashkimit Evropian
vërejtën edhe një numër më të
madh të azilkërkuesve nga
Kosova. Megjithatë, në vitin e
dytë të udhëtimit pa viza drejt
zonës Schengen, numri i
azilkërkuesve nga Kosova ra
dukshëm.
Pa viza drejt 29 vendeve
anëtare të zonës Schengen,
kryesisht shtete anëtare të BE-
së... Ky lajm kishte ardhur me
paralajmërimin se liberalizimi
i vizave mund ta përkeqësojë
trendin e migrimit nga
Kosova.
Dhe, gjatë vitit të parë, më
2024, kishte ndodhur pikërisht

kjo, sipas të dhënave të Zyrës
së Statistikave të BE-së,
Eurostat.
Trendi, megjithatë, ndryshoi
në vitin e dytë të mundësisë së
udhëtimit pa viza.
Edhe pse janari i këtij viti
shënoi numrin më të lartë të
kërkesave për azil nga
qytetarët e Kosovës në vendet
e Bashkimit Evropian për një
fillimvit, trendi ra dukshëm në
muajt pasues.
Në disa muaj ky numër ishte
më i ulët se në vitet para
liberalizimit të vizave.
Në parim, liberalizimi i vizave
mundëson udhëtime pa viza
vetëm deri në 90 ditë - brenda
gjashtë muajsh - në cilindo
nga 29 shtetet anëtare të zonës
Schengen.
Udhëtimet pa viza duhet të
shërbejnë kryesisht për vizita

turistike, çështje familjare ose
të ngjashme, dhe assesi për
punë apo përfitime të tjera.
Në Kosovë kishte shqetësime
se shumë të rinj mund ta
shfrytëzojnë këtë mundësi për
të tentuar të gjejnë punë apo
për të kërkuar azil.
Edhe pse në të kaluarën kishte
një numër dukshëm më të
madh të burrave që kërkuan
azil në BE, ky dallim pothuajse
u zhduk në dy vjetët e fundit.
Këtë vit, përpos rënies së
përgjithshme të numrit të
azilkërkuesve, vërehet një
rënie drastike edhe e numrit të
azilkërkuesve nën 14 vjeç.
Ky është një lajm i mirë për
kosovarët, pasi që trendi i
aplikimeve më të mëdha për
azil rrezikon edhe
marrëveshjen për
liberalizimin e vizave.

Bashkimi Evropian ka në dorë
të ashtuquajturin Mekanizëm
të pezullimit të vizave.
Me këtë mekanizëm, një vendi
joanëtar të BE-së, si Kosova,
mund t’i pezullohet
përkohësisht përjashtimi nga
vizat, nëse bën keqpërdorime,
apo ka rritje të
konsiderueshme të migrimit

të parregullt.
Për më tepër, këtë muaj
Këshilli i Bashkimit Evropian e
përfshiu Kosovën në listën e
vende të sigurta të origjinës,
në përpjekje për ta
përshpejtuar kthimin e
migrantëve, duke e bërë më të
vështirë për qytetarët nga këto
vende të kërkojnë azil në BE.

Në vitin e dytë të liberalizimit të vizave, bien kërkesat për azil në BE



PRISHTINË, DHJETOR/JANAR - Një vit
i mbushur me përmbysje,
përplasje dhe zhvillime me
ndikim global pasqyrohet në
bilancin për vitin 2025. Nga
rikthimi i bujshëm i Donald
Trumpit në Shtëpinë e Bardhë
dhe ekuilibrat e brishtë në
Lindjen e Mesme dhe Ukrainë,
te kryengritjet sociale të brezit Z,
investimet kolosale në
inteligjencën artificiale dhe
fenomenet ekstreme klimatike
që kanë thyer rekorde, janë disa
nga ngjarjet që kanë përcaktuar

vitin dhe kanë formësuar
skenën ndërkombëtare, duke
nxjerrë në pah një epokë
pasigurie të thellë dhe
transformimesh të mëdha.

Donald Trumpi rikthehet
në Shtëpinë e Bardhë 

Pas rikthimit në Shtëpinë e
Bardhë në janar për një mandat
të dytë, republikani Donald
Trump ka marrë një sërë
masash në kuadër të doktrinës

së tij “Amerika e para”, duke
përdorur gjerësisht urdhra
ekzekutivë, edhe pse drejtësia
ka bllokuar  disa prej vendimeve
të tij. Sipas kundërshtarëve të tij,
duke shpërfillur të drejtat
themelore dhe ndarjen e
pushteteve, Trumpi ka
shënjestruar rivalët politikë, ka
dërguar njësi të Gardës
Kombëtare në qytete të mëdha
të drejtuara nga demokratët,
është përpjekur të frikësonte
mediet dhe ka luftuar
programet e diversitetit dhe

përfshirjes. Ai ka zhvilluar
gjithashtu një aktivitet të
dendur diplomatik, me sukses
të ndryshueshëm. Megjithatë,
sondazhet tregojnë rritje të
pakënaqësisë së amerikanëve
për çështjet ekonomike,
veçanërisht për koston e jetesës.
Humbje të ndjeshme në
zgjedhjet lokale e kanë
vendosur partinë e tij në një
pozitë të brishtë përpara
zgjedhjeve të mesit të mandatit
presidencial, në vjeshtën e vitit
2026.

Armëpushimi i brishtë 
në Gaza

Presioni amerikan ka çuar në
një armëpushim në mes të
Izraelit dhe Hamasit, dy vjet pas
fillimit të luftës shkatërruese në
Rripin e Gazës, e cila ka
shpërthyer pas sulmit të
paprecedentë të Hamasit më 7
tetor 2023 në territorin izraelit.
Armëpushimi ka lejuar një
tërheqje të pjesshme të trupave
izraelite nga Gaza, shkëmbimin

NGJARJET MË TË RËNDËSISHME 

e pengjeve të fundit të mbajtura
gjallë në Gaza me palestinezë të
burgosur në Izrael dhe rritjen e
hyrjes së ndihmës humanitare,
e cila megjithatë mbetet shumë
më e ulët se nevojat, sipas OKB-
së dhe organizatave
joqeveritare. Izraeli pret
kthimin e trupit të fundit të një
pengu përpara nisjes së
negociatave për fazën e dytë të
armëpushimit, e cila, sipas
planit amerikan të miratuar
nga OKB-ja, duhet të çojë në
çmilitarizimin e Gazës.
Kryeministri izraelit, Benjamin
Netanyahu, ka deklaruar se
shpreson që kjo fazë të nisë
“shumë shpejt”, por dhuna
vazhdon, me palët që akuzojnë
njëra-tjetrën për shkelje të
marrëveshjes. Tensionet
rajonale vijojnë me sulmet
izraelite ndaj bastioneve të
Hezbollahut në Liban. Irani u
godit gjithashtu nga sulme
izraelite dhe amerikane ndaj
objekteve të tij bërthamore

gjatë një lufte 12-ditore në
qershor. Në shtator, Izraeli
shënjestroi drejtues të Hamasit
me një sulm të paprecedentë
në Katar.

Përpjekjet e vështira për
paqe në Ukrainë

Rikthimi i Donald Trump në
pushtet ka shënuar përpjekjet e
para serioze për t’i dhënë fund
pushtimit rus të Ukrainës, që
ka nisur në shkurt të vitit 2022.
Deklaratat e presidentit
amerikan luhatën mes
lavdërimeve dhe kritikave ndaj
Vladimir Putinit dhe Volodymyr
Zelenskyt. Në shkurt, Trump e
kishte sulmuar publikisht
presidentin ukrainas në Zyrën
Ovale, duke e akuzuar për
mungesë mirënjohjeje ndaj
ShBA-së. Bisedimet e
drejtpërdrejta në mes të rusëve
dhe ukrainasve në Stamboll, si
dhe më pas një samit Trump-

Putin në Alaskë, nuk kanë sjell
përparim konkret drejt paqes.
Në tetor, Uashingtoni ka
shpallur sanksione ndaj
sektorit rus të naftës.
Megjithatë, në fund të nëntorit
janë zhvilluar negociata
ndërkombëtare mbi bazën e
një drafti amerikan, i
konsideruar fillimisht nga Kievi
dhe aleatët evropianë si tepër i
favorshëm për Moskën. Pas një
raundi të ri bisedimesh në
dhjetor, Ukraina ka deklaruar
se kishte “përparime”, ndonëse
çështja e territoreve të
pushtuara nga Rusia mbetet në
ngërç. Në terren, ushtria ruse
ka vazhduar avancimin e
ngadaltë në lindje, pasi në mars
kishte zmbrapsur plotësisht
forcat ukrainase nga rajoni
kufitar rus i Kurskut. Moska ka
intensifikuar sulmet ndaj
infrastrukturës energjetike dhe
hekurudhore të Ukrainës,
ndërsa Kievi ka shënjestruar
objekte nafte në Rusi.

Lufta tregtare globale

Duke argumentuar se
marrëdhëniet tregtare ishin të
pafavorshme për ShBA-në,
Donald Trump ka shpallur valë
pas vale tarifa shtesë për
produktet e importuara, të
ndryshme sipas vendeve ose
zonave të origjinës. Ai ka
vendosur gjithashtu tarifa
specifike për sektorë strategjikë
si çeliku, alumini dhe bakri.
Teksa vendet e prekura
shqyrtonin ose zbatonin masa
hakmarrëse, nisën negociata të
ashpra që çuan në disa
marrëveshje, përfshirë me
Bashkimin Evropian dhe, në
fund të tetorit, me Kinën, duke
shënuar fillimin e një
armëpushimi në një konflikt që
tronditi ekonominë globale.
Negociatat dypalëshe me
Kanadanë u pezulluan pas një
reklame kundër
proteksionizmit që presidenti
amerikan e konsideroi fyese. 

I detyruar të ulë koston e jetesës
për amerikanët, Trumpi ka
pranuar në mes të nëntorit të
anulonte tarifat doganore për
disa produkte ushqimore, si
kafeja dhe mishi i viçit i
importuar.

Një Papë i ri: Leoni XIV

Më 8 maj, në moshën 69-
vjeçare, Robert Francis Prevost
është bërë Papa i parë
amerikan, pas vdekjes së
paraardhësit të tij Françesku,
këshilltar i të cilit kishte qenë.
Tym i bardhë ishte ngritur mbi
Kapelën Sistine pas një
konklave të shkurtër, që kishte
zgjatur më pak se 24 orë. I
buzëqeshur dhe diskret, i lindur
në Çikago dhe i konsideruar
kardinal i moderuar, Prevost ka
marrë emrin Leoni XIV. Ish-
misionar për gati 20 vjet në
Peru, shtetësinë e të cilit e ka
marrë, ai vijon linjën e

paraardhësit të tij me theks te
mbështetja për të varfrit,
emigrantët dhe mbrojtjen e
mjedisit. Njëkohësisht, ai u dha
garanci edhe qarqeve
konservatore, duke lejuar
rikthimin e meshës tradicionale
në Vatikan pas tre vitesh
kufizimesh, ndërsa përjashtoi
në afat të shkurtër shugurimin e
grave dhe njohjen e martesave
mes personave të të njëjtit seks.

Kryengritjet e brezit Z

Në Azi, Afrikë dhe Amerikën
Latine, të rinjtë e brezit Z (nën
30 vjeç) kanë shtuar protestat
për përmirësimin e kushteve të
jetesës dhe kundër kufizimeve
në rrjetet sociale apo
korrupsionit të elitave. Ata
protestuan në Peru kundër
pasigurisë në rritje dhe klasës
politike, si dhe në Marok, ku
autoritetet nisën reforma
sociale, por edhe ndjekje penale

ndaj mbi 2 000 personave. Në
vende të tjera, protestat e
shtypura me dhunë janë
shndërruar në sfida të hapura
ndaj pushtetit: pas trazirave në
Nepal, kryeministri maoist, K. P.
Sharma Oli është detyruar të
japë dorëheqjen. Në
Madagaskar, protestat kanë
çuar në rrëzimin e presidentit
Andry Rajoelina nga ushtria. Në
Tanzani, të rinjtë kanë marrë
pjesë masivisht në protesta
paszgjedhore që janë shtypur
me gjak. Flamuri pirat i mangas
“One Piece” është shndërruar
në simbol global të luftës
kundër shtypjes.

BE-ja mes sigurisë,
ekonomisë dhe sfidave

gjeopolitike

Viti 2025 është shënuar si një
periudhë konsolidimi dhe
orientimi strategjik për
Bashkimin Evropian (BE), në një

kontekst të dominuar nga
pasiguria gjeopolitike, presionet
ekonomike dhe nevoja për
forcimin e rolit ndërkombëtar të
unionit.
Një nga zhvillimet kryesore
ishte thellimi i angazhimit të
BE-së në fushën e sigurisë dhe
mbrojtjes, veçanërisht përmes
mbështetjes së vazhdueshme
për Ukrainën dhe rritjes së
investimeve në industrinë
evropiane të mbrojtjes.
Institucionet evropiane kanë
theksuar nevojën për autonomi
strategjike dhe bashkëpunim
më të ngushtë mes shteteve
anëtare përballë kërcënimeve të
jashtme.
Në planin energjetik, viti 2025
ka shënuar hapa të rëndësishëm
drejt reduktimit të varësisë nga
gazi rus, duke përshpejtuar
tranzicionin drejt burimeve
alternative dhe politikave për
siguri afatgjatë të furnizimit. Kjo
qasje është shoqëruar me
zgjatjen e sanksioneve ndaj

Rusisë dhe mbajtjen e një linje
të ashpër politike lidhur me
luftën në Ukrainë. Nga ana
ekonomike, BE-ja është
përpjekur të ruajë stabilitetin në
një klimë rritjeje të moderuar.
Buxheti i vitit 2025 dhe politikat
e BE-së janë orientuar drejt
forcimit të konkurrueshmërisë,
inovacionit dhe mbështetjes për
arsimin, kërkimin shkencor dhe
tranzicionin digjital. Programet
si Erasmus+ dhe Horizon
Europe kanë mbetur shtylla të
rëndësishme të investimit
afatgjatë. Në plan diplomatik,
BE-ja ka intensifikuar
marrëdhëniet me partnerë
jashtë bllokut, përfshirë vendet
e Azisë Qendrore dhe shtetet
pjesëmarrëse në Komunitetin
Politik Evropian, duke synuar
zgjerimin e ndikimit politik dhe
ekonomik të unionit përtej
kufijve të tij tradicionalë.
Ndërkohë, çështjet mjedisore
dhe menaxhimi i emergjencave
mbetën në fokus, sidomos për

shkak të zjarreve dhe
fatkeqësive natyrore që kërkuan
koordinim të shtuar mes
vendeve anëtare për mbrojtjen
civile. Në tërësi, 2025-a është
karakterizuar si një vit
tranzicioni për Bashkimin
Evropian, ku përpjekjet për
stabilitet të brendshëm u
ndërthurën me ambicien për të
vepruar si një aktor më i
bashkuar dhe më i fortë në
skenën ndërkombëtare.

Diplomacia dhe samitet
globale nën tendenca të

sigurisë së rritur

Viti 2025 është karakterizuar
nga një diplomaci
ndërkombëtare e zhvilluar nën
hijen e pasigurive globale dhe
tensioneve gjeopolitike. Samitet
më të rëndësishme botërore,
përfshirë ato të NATO-s, G20-s
dhe forume të tjera
shumëpalëshe, janë dominuar

nga çështjet e sigurisë,
mbrojtjes dhe stabilitetit
ndërkombëtar, duke reflektuar
një rend global gjithnjë e më të
fragmentuar. Luftërat e
vazhdueshme, rivalitetet mes
fuqive të mëdha dhe kërcënimet
hibride, nga sulmet kibernetike
te dezinformomi, kanë shtyrë
diplomacinë ndërkombëtare
drejt një qasjeje më të
kujdesshme dhe më të
militarizuar. Vendet perëndimore
kanë theksuar nevojën për rritjen
e shpenzimeve të mbrojtjes dhe
forcimin e aleancave, ndërsa
shtetet në zhvillim kanë kërkuar
më shumë mbështetje
ekonomike dhe siguri
ushqimore.
Samitet globale janë shndërruar
gjithnjë e më shumë në
platforma për menaxhimin e
krizave, ku dialogu politik
ndërthurej me interesat
strategjike. Në këtë kuadër,
siguria energjetike, stabiliteti
rajonal dhe mbrojtja e
infrastrukturave kritike janë
renditur ndër prioritetet kryesore
të agjendave diplomatike.
Ndërkohë, përpjekjet për
bashkëpunim shumëpalësh kanë
vazhduar të përballen me sfida,
pasi dallimet mes blloqeve
politike dhe ekonomike u

thelluan. Megjithatë, samitet e
vitit 2025 kanë dëshmuar se
diplomacia mbetet një mjet kyç
për parandalimin e
përshkallëzimit të konflikteve
dhe për ruajtjen e një ekuilibri të
brishtë global në një periudhë të
pasigurt ndërkombëtare.

Investimet kolosale në
inteligjencën artificiale

Gjigantët e teknologjisë dhe
startup-et e specializuara kanë
shpenzuar shuma gjithnjë e më
marramendëse për zhvillimin e
inteligjencës artificiale (AI).
Sipas Gartner, shpenzimet
globale për IA në vitin 2025 kanë
arritur rreth 1.5 trilion dollarë,
ndërsa vitin e ardhshëm  pritet
ta kalojnë 2 trilionëshin.
Vlerësimet astronomike në
bursë, me Nvidia që në një
moment ka kaluar 5 trilionë
dollarë kapitalizim, kanë ngritur
frikën e një flluske spekulative.
Shqetësimet janë shtuar nga
raste dezinformimi, akuza për
shkelje të të drejtave të autorit
dhe shkurtime masive vendesh
pune, veçanërisht në “Amazon”.
Në Kaliforni, prindërit e një
adoleshenti që ka kryer
vetëvrasje kanë akuzuar

ChatGPT se e kishte inkurajuar
atë, çka ka çuar në forcimin e
kontrolleve prindërore dhe
miratimin e një ligji për
rregullimin e chatbot-ëve.

Grabitja spektakolare në
Luvër

Më 19 tetor, hajdutë të veshur si
punëtorë hynë në mes të ditës në
Muzeun e Luvrit duke përdorur
një ashensor për zhvendosje dhe
duke thyer një xham. Ata kanë
grabitur bizhuteri të kurorës me
vlerë rreth 88 milionë euro
brenda vetëm tetë minutash.
Gjatë arratisjes me skuter ka rënë
kurora e perandoreshës Eugjeni,
e cila është gjetur e dëmtuar.
Ngjarja ka tronditur botën dhe
ka nxjerr në pah mangësi serioze
në sigurinë e muzeut më të
famshëm në planet. Katër
persona janë akuzuar, por plaçka
ende nuk është gjetur.

Goditja amerikane në
Karaibe dhe Paqësor

Që nga gushti, Uashingtoni ka
vendosur një forcë të madhe
ushtarake pranë Venezuelës,
zyrtarisht për të luftuar trafikun

e drogës drejt ShBA-së. Sulme të
shumta në Karaibe dhe Paqësor
ndaj anijeve të dyshuara për
trafik droge kanë shkaktuar rreth
100 viktima, duke ngritur
pikëpyetje mbi ligjshmërinë e
operacioneve. Karakasi i sheh
këto veprime si pretekst për
rrëzimin e presidentit Nicolas
Maduro dhe grabitjen e
rezervave të naftës. ShBA-ja ka
shpallur “bllokadë të plotë”
ndaj cisternave të sanksionuara
dhe ofroi shpërblim 50 milionë
dollarë për arrestimin e
Madurës.

Rekordet e fenomeneve
ekstreme klimatike

Përmbytje vdekjeprurëse, stuhi
të fuqishme. Fenomenet
ekstreme u shtuan në
frekuencë dhe intensitet për
shkak të ndryshimeve
klimatike, sipas shkencëtarëve.
Cikloni Melissa shkatërroi
rajone të tëra të Xhamajkës dhe
përmbyti Haitin e Kubën.
Filipinet u goditën nga disa
tajfune radhazi, ndërsa
Vietnami, Sri Lanka dhe
Indonezia pësuan dëme të
rënda dhe humbje jetësh. Në
Evropë, zjarret pyjore arritën

nivele rekord gjatë verës. Në
ShBA, zjarre të shkaktuara nga
rrufetë çuan në mbylljen e
pjesës veriore të Kanionit të
Madh në Arizona për pjesën e
mbetur të sezonit turistik.

Tajlanda dhe
Kamboxhia nënshkrua-
jnë armëpushim për t’i

ndalur përleshjet
kufitare

Tajlanda dhe Kamboxhia kanë
arritur një marrëveshje të re
për armëpushim, duke i
dhënë fund përleshjeve të
ashpra përgjatë kufirit të
përbashkët në jug-lindje të
Azisë. Dokumenti është
nënshkruar më 27 dhjetor nga
ministrat e mbrojtjes së të dy
vendeve gjatë një takimi në
një pikë kufitare në provincën
Chanthaburi të Tajlandës dhe
ka hyrë në fuqi menjëherë.
Përleshjet e fundit filluan disa
javë më parë si pasojë e
mosmarrëveshjeve të vjetra
territoriale, duke shkaktuar
dhjetëra të vdekur dhe më
shumë se gjysmë milioni
njerëz të zhvendosur nga zonat
kufitare.



Banesat e përbashkëta të
strehimit, nga të cilat ka disa
qindra në Londër, janë
strehimore nate të autorizuara

posaçërisht nga LSKP.1 Ato janë
për njerëzit që nuk mund të
përballojnë stre him të rregullt.
Në fakt, janë hotele
jashtëzakonisht të lira. Është e
vështirë të vlerësohet popullsia e
shtëpive të strehimit, e cila
ndryshon vazhdimisht, por ajo
shkon gjithmonë në dhjetëra
mijëra, dhe në muajt e dimrit
ndoshta i afrohet shifrës pesë -
dhjetë mijë. Duke pasur
parasysh që strehojnë kaq
shumë njerëz dhe se shumica e
tyre janë në një gjendje
jashtëzakonisht të keqe, shtëpitë
e përbashkëta të stre himit nuk
marrin vëmendjen që meritojnë. 

Për ta gjykuar vlerën e
legjislacionit për këtë temë,
duhet kup tuar se si është jeta në
një banesë të përbashkët. Banesa
mesa tare e banimit (dikur quhej
“fjetore”,) përbëhet nga disa
konvikte dhe një kuzhinë,
gjithmonë e nëndheshme, e cila
shër ben edhe si dhomë
ndenjjeje. Kushtet në këto vende,
veçanë risht në lagjet jugore si
Southwark ose Bermondsey, janë
të neve ritshme. 

Konviktet janë strofuj të qelbur,
të mbushur me çdo gjë dhe me
deri në njëqind burra, me
krevate shumë më të ulëta se ato

në një burg të zakonshëm në
Londër. Normalisht, këta
shtretër nuk janë shumë të gjatë
dhe të gjerë, kanë dyshekë të
fortë dhe jastëkë cilindrikë si
bllok druri; ndonjëherë, në
banesat më të lira, nuk ka fare
jastëk. Mbulesat e krevatit
përbëhen nga dy çarçafë ngjyrë
purpur, që duhet të ndërrohen
një herë në javë por, në fakt, në
shumë raste, s’ndërrohen as një
herë në muaj, dhe një kuvertë
pambuku; në dimër mund të
ketë batanije, por asnjëherë nuk
janë të mjaftueshme. 

Shtretërit janë me parazitë, dhe
kuzhinat plot me bubu rreca ose
brumbuj të zinj. Nuk ka banja,
natyrisht, dhe nuk ka hapësirë ku
të kesh privatësi. Këto janë
kushtet normale dhe të pranuara
në të gjitha banesat e përba -
shkëta. Tarifat e paguara për këtë
lloj strehimi ndry shojnë nga
koha e qëndrimit e llogaritur me
ditë dhe net. Duhet shtuar se,
sado e ulët të duken tarifat, këto
banesa sjellin afërsisht 40 paund
fitim neto në javë për pronarin e
saj. 

Përveç banesave të pista të
strehimit, janë edhe disa si
Banesat Rowton dhe Bujtinat e
Ushtrisë, që janë të pastra dhe
rregullta. Për fat të keq, të gjitha
këto vende i kri jojnë këto
përparësi me anë të një disipline
kaq të rreptë dhe të lodhshme sa

të qëndrosh te to të duket sikur je
në burg. Në Londër (çuditërisht
është më mirë në disa qytete të
tjera) këto banesa janë vende ku
ke liri, por jo një shtrat të mirë.
Gjëja më e çuditshme e në lidhje
me mjerimin dhe parehatinë e
banesave të përbashkëta të
strehimit është se ato janë në
vende që i nënshtrohen
inspektimit të vazh dueshëm nga
organet përgjegjëse. 

Kur dikush sheh për herë të
parë shpellën e errët, të prapa -
mbetur të një kuzhine në këto
banesa, ajo duket sikur i përket
fillimit të shekullit të
nëntëmbëdhjetë që në njëfarë
mënyre nuk u ka rënë në sy
reformatorëve; është befasuese
të zbulosh se ato sundohen nga
një sërë rregullash (qëllimisht)
jashtëzakonisht tiranike. Sipas
rregullores së Aktit të Strehimit,
praktikisht çdo gjë është kundër
ligjit në një banesë të përbashkët
strehimi. Bixhozi, dehja, apo
edhe futja e pijeve, sharjet, pësh -
tymja në dysheme, mbajtja e
kafshëve të zbutura, grin djet -
me pak fjalë, e gjithë jeta
shoqërore e këtyre ven deve është
e ndaluar. Naty risht, ligji rëndom
shkelet, por disa nga rregullat
janë të zbatu eshme dhe ato ilu -
strojnë padobishmërinë e
tmerrshme të këtij lloj legji -
slacioni. 

Për të marrë një shembull: disa

kohë më parë organi mbikë qyrës
u shqetësua për afërsinë e
shtretërve dhe vendosi që duhet
të jenë të paktën një metër larg
njëri-tjetrit. Ky është lloji i ligjit
që është i zbatueshëm dhe
shtretërit janë zhvendosur siç
duhet. Tani, për një banor në një
konvikt tashmë të mbipopulluar
s’ka rëndësi sa larg njëri-tjetrit
janë shtretërit; kjo ka rëndësi për
pro narin, të ardhurat e të cilit
varen nga hapësira e dyshe mesë.
Rezultati i vetëm real i këtij ligji,
pra, ishte një rritje e përgjith -
shme e çmimit të shtretërve. Vini
re se megjithëse hapësira midis
shtretërve është e rregulluar me
ligj, asgjë nuk ka të bëjë me vetë
shtretërit - asgjë, për shembull,
me gjendjen e tyre. Kujdestarët e
shtëpisë mund të të bëjnë të
paguash për një shtrat më pak të
mirë se një grumbull kashte dhe
s’ka ligj që i ndalon. 

Një shembull tjetër i
rregulloreve të strehimit. Nga
gati të gjitha banesat e strehimit,
gratë janë rreptësishtë të
përjashtu ara; ka disa banesa
posaçërisht për gratë, një numër
shumë i vogël për të ndikuar në
gjendjen e përgjithshme – të
cilën si burrat edhe gratë e
pranojnë. Si pasojë e kësaj çdo
burrë i pastrehë që jeton
rregullisht në një banesë

strehimi është krej tësisht i
shkëputur nga shoqëria
femërore – në të vërtetë, ka raste
kur burri dhe gruaja ndahen për
shkak të pamundësisë për të
gjetur strehim në të njëjtën
banesë. Sidoqoftë, disa nga
bane sat më të lira zakonisht
bastisen nga çiftet e rrugëve të
cilët pushtojnë kuzhinën të
paftuar dhe mbajnë shërbesa të
gjata fetare. Banorët nuk i
pëlqejnë këto festa dobësu ese,
por s’kanë fuqi t’i nxjerrin jashtë.
A mund të ima gjinohet që gjëra
të tilla të tolerohen në një hotel?
E, megjithatë, një banesë të për -
bashkët strehimi është thjesht
një hotel ku paguhet më pak. Kjo
lloj tiranie e vogël, në fakt, mund
të mbrohet vetëm me teorinë se
një njeri shumë i varfër për të
jetuar në një banesë të për -
bashkët, humb disa nga të drejtat
e tij si qytetar. 

S’mund të mos kesh ndjesinë
se kjo teori qëndron pas këtyre
rregullave. Të gjitha janë në
natyrën e legjisla cionit
ndërhyrës – pra ndërhyjnë, por
jo për të mirën e banorëve.
Theksi i tyre është te higjiena dhe
morali, dhe çështja e rehatisë i
lihet pro narit të banesës, i cili,
natyrisht, ose e shmang ose e
zgjidh në frymën e bami rësisë së
organizuar. Vlen të theksohen

përmirë simet që realisht mund
të bëhen me anë të legjislacionit.
Për sa i përket pastërtisë, asnjë
ligj s’do ta vërë kurrë në zbatim,
dhe në çdo rast është një çështje
e vogël. Por kushtet e të fjeturit,
gjë që është e rëndësishme,
mund të arrihet të jenë të një
standardi të mirë. 

Banesat e përbashkëta të
strehimit janë vende ku dikush
paguan për të fjetur, dhe
shumica e tyre nuk e përmbu -
shin qëllimin e tyre thelbësor,
sepse askush s’mund të flejë mirë
në një konvikt të tejmbushur
mbi një shtrat të fortë sa tullat.
Organi mbikë qyrës do të bënte
një shër bim të jashtëzakonshëm
nëse do t’i detyronte kujdes tarët
e shtëpive të ndanin konviktet e
tyre në kabina dhe, para së
gjithash, të siguronin shtretër të
rehat shëm; për shembull,
shtretërit po aq të mirë sa ato në
godinat e bur gjeve në Londër.
Dhe s’ka kuptim ndarja e
banesave në “vetëm burra” ose
“vetëm gra”, sikur burrat dhe
gratë të ishin natrium dhe ujë
dhe duhet të mbahen të ndara
nga frika e një shpër thimi;
banesat duhet të licencohen për
të dyja gjinitë, siç janë në disa
qytete provinciale. Dhe
qiramarrësit duhet të mbrohen
me ligj kundër mashtrimeve të
ndryshme që pronarët dhe
menaxherët tani janë në gjendje
t’u bëjnë. Duke pasur parasysh
këto kushte, këto banesa do t’u
shërbe nin qëllimit të tyre, i cili
është qëllim i rëndësishëm,
shumë më i mirë sesa ajo që
ofrojnë tani. Në fund të fundit,
dhjetëra mijëra burra të papunë
dhe pjesërisht të punësuar nuk
kanë asnjë vend tjetër ku mund
të jetojnë. Është absurde që ata
të detyrohen të zgjedhin, siç
bëjnë tani, midis një stalle
derrash dhe një burgu higjienik.

New Statesman, 3 shtator 1932

SHËNIME PËR 
NACIONALIZMIN

Diku në shkrimet tij, Bajroni
përdor fjalën franceze
“longueur” dhe vëren kalimthi se
megjithëse në Angli nuk e kemi
fjalën gjegjëse, e kemi goxha
shumë të për hapur atë që ajo
përcakton. Krejt njësoj, tani
ekziston një shprehi e ngulitur të
menduari, e cila është aq e
përhapur sa ndikon në të
menduarit tonë për gati çdo
temë, por që ende s’i është
dhënë një emër. Si barasvle rësen
më të afërt kam zgjedhur fjalën
“nacionalizëm”, por do të kup -
tohet menjëherë që nuk po e
përdor në kup timin e
zakonshëm, qoftë dhe vetëm
sepse emocioni për të cilin po
flas nuk i bashkë ngjitet
gjithmonë asaj që quhet komb,
pra një racë e vetme ose një zonë
gjeogra fike. Mund t’i
bashkëngjitet një kishe ose klase
shoqë rore, ose mund të
funksionojë në kuptim thjesht
negativ, kundër një gjëje ose një
tjetre dhe pa nevojën për ndonjë
objekt të padiskutueshëm
besnikërie.

Me “nacionalizëm” nënkuptoj,
para së gjithash, supo zimin se
qeniet njerëzore mund të
klasifikohen si insek tet dhe se
miliona apo dhjetëra miliona
njerëz mund të ndahen në një
farë mënyre në “të mirë” ose “të

këqij”.2 Por, së dyti, dhe kjo është
shumë më e rëndësishme,
nënkuptoj njëjtësimin
(identifikimin) me një komb të
vetëm ose një grup tjetër
shoqëror, të cilin e vendos përtej
së mirës dhe së keqes dhe nuk i
njeh vetes asnjë detyrë tjetër
përveç mbrojtjes së interesave të
tij. 

Nacionalizmi s’duhet
ngatërruar me patriotizmin. Të
dyja fjalët përdoren rëndom në
mënyrë kaq të paqartë saqë çdo
përkufizim mund të
kundërshtohet, por duhet bërë
dallimi midis tyre, pasi kemi të
bëjmë me dy ide të ndryshme
dhe madje të kundërta. Me
“patriotizëm” nën kuptoj
përkushtimin ndaj një vendi dhe
një mënyre të veçantë jetese, për
të cilën njeriu beson se është më
i miri në botë, por s’do t’ua
imponoj të tjerëve. Patriotizmi
ka natyrë mbrojtëse si në
aspektin ushtarak ashtu edhe në
atë kulturor. Nga ana tjetër,
nacionalizmi është i pandashëm
nga dëshira për push tet. Qëllimi i
përhershëm i çdo nacio nalisti
është të sigurojë më shumë
pushtet dhe më shumë prestigj,
jo për veten, por për kom bin ose
doktrinën që ku ka zgjedhur ta
shkrijë individualitetin e vet. 

Për sa kohë që përdoret thjesht
për lëvizjet nacionaliste më
famë keqe dhe më të njohura në
Gjermani, Japoni dhe vende të
tjera, gjithçka është shumë e
qartë. Për ballë një dukurie si
nazizmi, të cilën mund ta
vëzhgojmë nga jashtë, gati të
gjithë do të thoshin gati të njëjtat
gjëra për të. Por këtu më duhet të
përsëris atë që thashë më lart, se
fjalën “nacionalizëm” e përdor
vetëm në mungesë të një fjale
më të mirë. Nacionalizmi, fjalë
që po e përdor në kuptimin e
zgjeruar, përfshin lëvizje dhe
rryma të tilla si komunizmi,
katolicizmi politik, sioni zmi,
antisemiti zmi, trockizmi dhe
pacifizmi. Nuk nën kupton
detyrimisht besnikëri ndaj një
qeverie ose një vendi, aq më pak
ndaj vendit tënd, dhe madje nuk
është patjetër e nevojshme që
doktrinat me të cilat njëjtësohet
(identifikohet) të ekzistojnë në të
vërtetë. Për të për mendur disa
shembuj të dukshëm, hebraizmi,
islami, krishterimi, proletariati
dhe raca e bardhë janë të gjitha
objekte të ndjenjave të flakta
nacionaliste: por ekzi stenca e
tyre mund të vihet seriozisht në
dyshim dhe nuk ka asnjë
përkufizim të ndonjërit prej tyre
që të jetë i pranuar botërisht. 

Vlen të theksohet edhe një herë
se ndjenja nacionaliste mund të
jetë vetëm negative. Ka, për
shembull, tro ckistë që janë bërë
armiq të BS-së pa ushqyer
besnikëri ndaj ndonjë vendi
tjetër. Pasi të rroket kuptimi i
kësaj, natyra e asaj që nënkuptoj

me nacionalizëm bëhet shumë
më e qartë. Nacionalisti është ai
që mendon vetëm, ose më së
shumti, për prestigjin
(rëndësinë, vle rën apo ndikimin)
kundrejt të tjerëve që shihen si
konkurrues. Mund të kemi
nacionalist pozitiv ose negativ,
energjitë men dore mund të
përdoren për të nxitur ose për të
denigruar, por gjithsesi
mendimet e nacionalistit kanë të
bëjnë me fitore, disfata, triumfe
dhe poshtërime.

Nacionalisti e sheh historinë,
sidomos historinë bashkë -
kohore, si ngritjen dhe rënien e
pafund të doktrinave të mëdha
të fuqisë, dhe çdo ngjarje që
ndodh i duket një provë se ana e
tij është në shkallë më të lartë
dhe rivali i urryer në shkallën më
të ulët. Por, në fund të fundit,
është e rëndësishme të mos
ngatërrohet nacionalizmi vetëm
me adhurimin e suksesit.
Nacionalisti nuk ecën në
parimin e thjesht të rreshtimit
me palën më të fortë.
Përkundrazi, pasi ka zgjedhur
anën e vet, e bind veten se është
më i forti dhe është në gjendje të
tregohet i palëkundur ndaj asaj
që beson edhe kur faktet janë
krej tësisht kundër. Naciona lizmi
është uri për pushtet e kalitur
nga vetëmashtrimi. Çdo
nacionalist është i aftë të bëjë
hapur veprimet më të
pandershme, por meqenëse
është i vetëdijshëm se i shërben
diçkaje më të madhe se vetja,
është njëqind për qind i sigurt se
është në anën e duhur. 

Tani që kam dhënë këtë
përkufizim të gjatë, mendoj se do
të pranohet se shprehia e
ngulitur e të menduarit për të
cilin po flas është e përhapur
ndër intelektualët anglezë dhe
është më e përhapur ndër ta sesa
në masën e njerëzve të thjeshtë.
Për ata që e ndiejnë fort politikën
bashkëkohore, disa tema janë
infek tuar kaq shumë nga çështja
e prestigjit saqë qasja e mirëfilltë
racionale ndaj tyre është gati e
pamundur. Nga qindra shembuj
që mund të merren, bëni këtë
pyetje: Cili nga tre aleatët e
mëdhenj, BS, Britani dhe ShBA,
ka kontribuar më shumë në
disfatën e Gjermanisë? Në teori

duhet të jetë e mundur të jepet
një përgjigje e arsyetuar dhe,
ndoshta, edhe përfundimtare
për këtë pyetje. Megjithatë, në
praktikë, s’mund të bëhen
llogaritjet e nevojshme, sepse
kushdo që ka të ngjarë të vrasë
mendjen për një pyetje të tillë, në
mënyrë të pashmangshme do ta
shihte atë në aspektin e garës për
prestigj. Prandaj nacionalisti do
të fillonte, para së gjithash, duke
vendosur në anën e Rusisë,
Britanisë ose Amerikës sipas
rastit, dhe vetëm më pas do ta
fillonte kërkimin e argumenteve
që duket se mbështesin rastin e
tij. Dhe është një varg pyetjesh të
ndërlidhura, për të cilat mund të
marrësh përgjigje të sinqertë
vetëm nga dikush që është krejt
indiferent ndaj temës për të cilën
bëhet fjalë, mendimi i të cilit për
të ka gjasa që, megjithatë, të jetë
i padobishëm. Rrjedhi misht,
deri-diku kjo është arsyeja e
dështimit të jashtë zakonshëm të
para shikimit politik dhe
ushtarak në kohën tonë. Është
me interes të reflektohet se nga
të gjithë “ekspertët” e të gjitha
shkollave, s’kishte as edhe një të
vetme që ishte në gjendje të
parashikonte një ngjarje kaq të
mundshme sa Pakti Ruso-

Gjerman i vitit 1939.3
Dhe kur u bë publik lajmi i

Paktit, u dhanë shpjegimet më të
habitshme dhe të ndryshme, u
bënë parashikime të cilat u tej -
kaluan menjëherë, pasi ishin
mbështetur gati në çdo rast jo te
një studim i gjasave, por te
dëshira për ta bërë BS-në të
duket e mirë ose e keqe, e fortë
ose e dobët. Analistët politikë ose
ushta rakë, ashtu si astro logët,
arrijnë ta kapërcejnë pasojën e
çdo lloj gabimi, sepse ndjekësit e
tyre më të devotshëm nuk
kërkojnë të gjejnë një vlerësim të
fakteve, por nxitjen e frymës

nacio naliste.4 Dhe gjykimet
estetike, veçanërisht gjykimet
letrare, shpesh janë të
lapërdhosura (korruptuara) në të
njëjtën mënyrë si ato poli tike. Do
të ishte e vështirë që një
nacionalist indian të kënaqej
duke lexuar Kiplingun ose që një
konservator të shihte merita te
Majakovski, dhe gjithmonë
ekziston ngasja për të pohuar se
çdo libër me prirjen e të cilit nuk

pajtohet duhet të jetë një libër i
keq nga pikëpamja letrare.
Njerëzit me pikë pamje të forta
nacionaliste shpesh e kryejnë
këtë mash trim të dorës së parë
pa qenë të vetëdijshëm për
munge sën e pandershmërisë që
tre gojnë. 

Në Angli, nëse merret parasysh
thjesht numri i njerëzve të
përfshirë, ka të ngjarë që forma
mbizotëruese e nacio nalizmit të
jetë shovinizmi britanik i modës
së vjetër. Është e sigurt që është
ende i përhapur, dhe shumë më
tepër sesa do të kishin besuar
vëzhguesit para dy deka dash.
Megjithatë, në këtë ese për mua
më shqetësuese janë reagimet e
intelektualëve, ndër të cilët
shovinizmi, madje edhe
patriotizmi i llojit të vjetër janë
pothuajse të vdekur, megjithëse
tani duket se po ringjallen te një
pakicë. 

Mes intelektualëve është e
kuptueshme që forma mbi zotë -
ruese e nacionalizmit është
komunizmi, në kupti min shumë
të gjerë të kësaj fjale, për të
përfshirë jo thjesht anëtarët e
Partisë Komuniste, por “shokët”
dhe rusofilët në përgjithësi. Një
komunist, në kuptimin e
përdorur këtu, është ai që e
shikon BS-në si atdheun e vet
dhe e ndien si detyrë ta përligjë
politikën ruse dhe t’i çojë
përpara interesat ruse me çdo
kusht. Është e dukshme që në
Angli ka shumë njerëz të tillë dhe
ndikimi i tyre i drejtpërdrejtë dhe
i tërthortë është shumë i madh.
Por lulëzojnë edhe shumë forma
të tjera të nacionalizmit, dhe me
anë të vënies në pah të ngjash -
mërive midis rrymave të
ndryshme të mendimit, në dukje
edhe të kundërta, çështja mund
të shihet më mirë në perspektivë. 

Dhjetë apo njëzet vjet më parë
forma e nacionalizmit që për kon
më së shumti me komunizmin
sot ishte kato licizmi politik.
Përfaqësuesi më i shquar,
megjithëse ndoshta një rast
ekstrem që nuk ishte tipik, ishte
G. K. Çestërtoni. Çestërtoni ishte
shkrim tar me talent të duk shëm,

i cili zgjodhi ta shtypte
ndjeshmërinë dhe nder -
shmërinë intelektuale në
shërbim të kauzës së propa -
gandës katolike romake. Gjatë
afro njëzet viteve të fun dit të
jetës, i gjithë produkti i tij
intelektual ishte në rea litet
përsëritje e pafund e së njëjtës
gjë, me zgjuarsinë e
panatyrshme, të thjeshtë dhe të
mërzitshme të frazave si: “E
madhe është Diana e
Efesianëve”. Çdo libër që shkroi,
çdo paragraf, çdo fjali, çdo
ndodhi në secilën histori, çdo
fragment dialogu, duhej të tre -
gonte në mënyrë absolute
epërsinë e katolikëve ndaj fesë
prote stante ose paganizmit. 

Por për Çestërtonin kjo epërsi
s’mund të ishte vetëm inte -
lektuale ose shpirtërore: ajo
duhej të përkthehej si prestigj
kombëtar dhe fuqi ushtarake, gjë
që nënkup tonte idealizimin e
padijshëm të vendeve latine, dhe
sidomos të Francës. Çestër toni
nuk kishte jetuar gjatë në Francë
dhe tabloja që përshkru hej, si
tokë fshatarësh katolikë që
këndojnë pandërprerë Mar -
sejezën me gota me verë të kuqe
përpara, kishte aq lidhje me
realitetin sa ka “Një mijë e një
net” me jetën e përditshme në
Bagdad. Dhe kësisoj gjente
jehonë mbivlerësimi i
jashtëzakon shëm i fuqisë
ushtarake franceze (si para dhe
pas 1914-1918 ai mbronte
pikëpamjen se Franca, në
vetvete, ishte më e fortë se
Gjermania), duke bërë një
glorifikim të marrë dhe të
thjeshtë zuar të procesit të luftës.
Poezitë luftarake të Çestërtonit si
“Lepanto” ose “Balada e Shën
Barbarës”, e bëjnë poezinë e
Alfred Tenisonit “Akuza e
brigadës së dritës” të ngjajë si
trakt pacifist: ato janë, ndoshta,
trajtat më të çuditshme bom -
bastike që mund të gjenden në
gjuhën tonë. 

Interesante është që nëse këto
broçkulla romantike që rëndom
shkruante për Francën dhe
ushtrinë franceze, do të ishin
shkruar nga dikush tjetër për
Britaninë dhe ushtrinë britanike,
ai do të ishte i pari që do ta tallte.
Në politikën e brendshme ishte
anglez i vogël, urrejtës i vërtetë i
shovinizmit dhe imper ializmit
dhe, sipas asaj që besonte, mik i
vërtetë i demokracisë.
Megjithatë, kur shikonte nga
jashtë në fushën ndërkombëtare,
mund t’i braktiste parimet e veta
pa e vënë re se po e bënte.
Kështu, besimi i tij pothuajse
mistik në virtytet e demokracisë
nuk e pengoi aspak ta admironte
Musolinin. 

Musolini kishte shkatërruar
qeverisjen përfaqësuese dhe
lirinë e shtypit për të cilën
Çestërtoni kishte luftuar aq
shumë në vendin e tij, por
Musolini ishte italian dhe e
kishte bërë Italinë të fortë, dhe
kjo e zgjidhte çështjen.
Çestërtoni nuk gjeti kurrë një
fjalë për të thënë kundër
imperializmit dhe pushtimit të

racave me ngjyrë kur ato
bëheshin nga italianët apo
francezët. Qasja ndaj realitetit,
shija letrare, madje deri në një
farë mase ndje nja morale,
zhvendoseshin sapo përfshihej
besnikëria nacio naliste. Është e
qartë se ka ngjashmëri të madhe
midis katoli cizmit politik, siç
ilustrohet nga Çestërtoni, dhe
komunizmit. Pra, ka ngjashmëri
midis njërës prej këtyre dhe, për
shembull, nacionalizmit skocez,
sioni zmit, antisemitizmit ose
trockizmit. Do të ishte një
thjeshtëzim i tepruar të thuash
se të gjitha format e
nacionalizmit janë të njëjta,
edhe në atmosferën e tyre men -
dore, por ka disa rregulla që
vlejnë në të gjitha ras tet.

Më poshtë janë renditur
veçoritë kryesore të mendimit
nacio nalist:

Paranoja. Sa më shumë të jetë
e mundur, një nacionalist nuk
mendon, flet ose shkruan për
asgjë tjetër përveç epërsisë së
vendit ose doktrinës së tij. Është
e vështirë, për të mos thënë e
pamundur, që një nacionalist ta
fshehë besnikërinë e tij. Shfaqja
më e vogël e përbuzjes ndaj
vendit ose doktrinës që beson,
ose çdo lavdërim i nënkuptuar i
një organizate rivale, e mbush
me shqe tësim të cilin mund ta
lehtësojë vetëm duke u kundër -
përgjigjur rreptë. Nëse objekt i
besnikërisë është një vend real si
Irlanda ose India, ai në
përgjithësi do ta mëtojë epërsinë
e tij jo vetëm në aspektin e fuqisë
ushtarake dhe virtytit politik, por
në art, letërsi, sport, strukturën e
gjuhës, bukurinë fizike të
banorëve dhe, ndoshta, edhe në
klimë, peizazh dhe gatim. Do të
tre gojë ndjeshmëri të madhe për
gjëra të tilla si saktësi në shfaqjen
e flamujve, madhësinë e
germave dhe rendi tjen sipas së
cilës përmenden vendet e

ndryshme.5
Emërtesa luan një rol shumë të

rëndësishëm në men dimin
nacionalist. Vendet që kanë
fituar pavarësinë ose kanë kaluar
nëpër një revolucion nacionalist
zakonisht i ndryshojnë emrat
dhe çdo vend ose doktrinë që
ngjall ndjenja të forta ka të ngjarë
të ketë disa emra, secili prej tyre
me nënkuptim të ndryshëm. Dy
palët në Luftën Civile të Spanjës
kishin mes tyre nëntë ose dhjetë
emra që shprehnin shkallë të
ndryshme dashurie dhe urrej -
tjeje. Disa prej këtyre emrave
(p.sh. “Patriotë” për për krahësit e
Frankos, ose “Lojalistë” për
mbështetësit e qeverisë) ishin të
paqarta, dhe asnjëri prej të dy
grupeve rivale nuk i përdorte në
të njëjtin kuptim.

Të gjithë nacionalistët e quajnë
si detyrë përhapjen e gjuhës së
tyre në dëm të gjuhëve rivale dhe
tek anglisht folësit kjo luftë
rishfaqet në një formë më të
ndjeshme si luftë midis
dialekteve. Amerikanët
anglofobë do të refuzojnë të
përdorin një shprehje të
përdorimit të për ditshëm e dinë
se është me origjinë brita nike,

dhe kon flikti midis latinizuesve
dhe gjermanizuesve shpesh fry -
mëzohet nga motive
nacionaliste. 

Nacionalistët skocezë
këmbëngulin në epërsinë e sko -
cezëve të poshtëm, dhe
socialistët, nacionalizmi i të
cilëve merr for mën e urrejtjes
klasore kundër theksit të folësve
të televizionit “B.B.C.” dhe madje
edhe ndaj a-së së zgjatur.
Shembujt mund të jenë të
pafund. Men dimi nacionalist
shpesh të krijon për shtypjen se
është ndikuar nga besimi te
magjia në largësi, një besim që
ndoshta lidhet me zakonin e
përhapur të djegies së por treteve
të armiqve politikë, ose
përdorimit të fotogra five të tyre si
objektiva në poligonët e qitjes. 

P a q ë n d r u e s h m ë r i a .
Pavarësisht se bindjet mbrohen
me besim të flaktë kjo s’do të
thotë fryma nacionaliste nuk
ndryshon për katësi. Si fillim, siç
e kam theksuar, ato mund të jenë
të lidhura dhe shpesh janë të tilla
me një vend të huaj. Është
shumë e lehtë të vihet re se
udhëhe qësit e mëdhenj
kombëtarë, ose theme luesit e
lëvizjeve nacionaliste, as që i
përkasin vendit që kanë
glorifikuar. Ndonjëherë ata janë
vetë të huaj, ose më shpesh vijnë
nga zona periferike ku kombësia
është e dyshimtë. Shembuj të
tillë janë Stalini, Hitleri,
Napoleoni, Éamon de Valera,
Benjamin Disraeli, Raymond
Poincaré, Lord Beaverbrook.
Lëvizja pan-gjermane ishte
pjesë risht krijim i një anglezi,
Hujstën Çamberlein. 

Për pesëdhjetë apo njëqind
vitet e fundit, nacionalizmi i
zhven dosur ka qenë një dukuri e
zakonshme në mesin e
intelektualëve letrarë. Me
Lafcadio Hearne zhvendosja
ndodhi në Japoni, me Tomas
Karlajl (Thomas Carlyle) dhe
shumë të tjerë të kohës së tij në
Gjermani, dhe në epokën tonë
zakonisht është në Rusi. Por
fakti, veçanë risht interesant,
është se rizhvendosja është gjith -

ashtu e mundur. Një vend ose
një doktrinë tjetër që është adhu -
ruar me vite papritur mund të
bëhet e neveritshme dhe një
objekt tjetër dashurie të zjarrtë
mund t’ia zërë vendin pothuajse
pa kaluar kohë. 

Në versionin e parë të “Skicë e
historisë” të H. G. Uellsit dhe
shkrimeve të tjera të tij për atë
kohë, Shtetet e Bashkuara vle -
rësohen gati në mënyrë po aq
ekstra vagante sa Rusia lavdë -
rohet sot nga komunistët: megji -
thatë brenda pak vitesh ky
admirim i pakusht ishte kthyer
në armiqësi. Komunisti fanatik, i
cili në një hapësirë prej javësh,
apo edhe ditësh, shndërrohet në
një trockist po aq fanatik, është
një spektakël i zakon shëm. Në
Evropën kontinentale lëvizjet
fashiste rekru tuan pjesëtarë
kryesisht ndër radhët e
komunistëve dhe procesi i
kundërt mund të ndodhë brenda
pak viteve të tjera. Ajo që mbetet
kon stante tek nacionalisti është
gjendja shpirtërore: objekti i
ndje njave të tij është i
ndryshueshëm dhe mund të jetë
imagjinar.

Por për një intelektual,
zhvendosja ka një funksion të
rën dësishëm të cilin e kam
përmendur shkurt në lidhje me
Çestër tonin. Kjo e bën të
mundur që ai të jetë shumë më
nacionalist, më vulgar, më
budalla, më keqdashës, më i
pandershëm sesa mund të kishte
qenë ndonjëherë në emër të
vendit të tij të lind jes, ose për
ndonjë dok trinë për të cilën
kishte njohuri reale. Kur lexojmë
gjepurat prej skllevërish apo
mburracake që janë shkruar për
Stalinin, Ushtrinë e Kuqe etj. nga
njerëz mjaft inte ligjentë dhe të
ndjeshëm, kupton se kjo është e
mundur vetëm sepse ka
ndodhur një lloj shkëputje. Në
shoqëri si kjo e jona, është e
pazakontë që dikush që mund të
përshkruhet si inte lektual të
ndiejë një lidhje shumë të thellë
me vendin e tij. 

Opinioni publik - pra pjesa e
opinionit publik për të cilin ai si
intelektual është i vetëdijshëm -
nuk do ta lejojë të veprojë
kështu. Shumica e njerëzve

përreth tij janë skeptikë dhe të
pakënaqur, dhe nacionalisti
mund të përvetësojë të njëjtin
qëndrim duke imituar ose,
thjesht, prej frikës: në atë rast do
ta ketë braktisur for mën e
nacionalizmit që është më e
lehtë për ta përve tësuar, pa iu
afruar më shumë një
botëkuptimi të vër tetë
internacionalist. Ai ende e ndien
nevojën për një atdhe dhe është
e natyrshme që ta kërkojë një të
tillë diku jashtë vendit. Pasi ta
ketë gjetur, mund të zhytet pa
kufizim pikërisht në ato
emocione nga të cilat beson se
është shkëputur. Zoti, mbreti,
perandoria, flamuri britanik - të
gjithë idhujt e përmbysur mund
të rishfa qen me emra të
ndryshëm dhe për shkak se nuk
njihen për atë që janë, mund të
adhurohen me ndërgjegje të
qetë. Nacionalizmi i zhvendosur,
si përdorimi i kokave të turkut,
është një mënyrë për ta shpëtuar
shpirtin pa ndryshuar sjelljen.

Indiferenca ndaj realitetit. Të
gjithë nacionalistët kanë fuqinë
të mos shohin ngjashmëri midis
një shumësie faktesh të ngja -
shme. Një konservator britanik e
mbron të drejtën e vetëven dosjes
në Evropë dhe e kundërshton në
Indi pa pasur ndjenjën e
mospërputhjes. Veprimet shihen
si të mira ose të këqija, jo sipas
natyrës së tyre, por sipas asaj se
kush i kryen dhe nuk asnjë lloj
ndjenje zemërimi për torturat,
përdorimin e pengjeve, punën e
detyruar, dëbimet masive,
burgimet pa gjyq, falsifiki met,
atentatet, bombardimin e
civilëve, i cili nuk e ndry shon
ngjyrën morale kur kryhet nga
“tanët”. “Liberal News Chronicle”
botoi, si shembull të barbarisë
tron ditëse, fotografi të rusëve të
varur nga gjermanët, dhe më pas
një ose dy vjet më vonë botoi
duke ngjallur një valë të zjarrtë
mbështetjeje pothuajse fotografi
krejt të ngjashme të gjermanëve

të varur nga rusët.6
E njëjta gjë ndodh me ngjarjet

historike. Historia men dohet
kryesisht në pikëpamje
nacionaliste, dhe gjëra të tilla si
Inkui zicioni, torturat e Dhomës

së Yjeve,7 bëmat e mashtruesve

anglezë (Sër Frensis Drejk), për
shembull, i cili ishte i dhënë pas
fundosjes së të burgo surve të
gjallë spanjollë), mbretërimi i

terrorit,8 heronjtë e kryengritjes9
që armatosën qindra indianë,
ose ushtarët e Kromuellit që
presin me brisk fytyrat e grave
irlandeze, priten me reagim
asnjanës në aspektin moral apo
edhe lavdërohen kur mendohet
se janë bërë për kauzën “e
duhur”. 

Nëse hedhim shikimin pas një
çerek shekulli, shihet se nuk ka
pasur thuajse një vit të vetëm kur
nuk janë raportuar histori të
mizorive të ndodhura në një
pjesë të botës dhe, megjithatë, në
asnjë rast të vetëm këto mizori
nuk kanë ndodhur në Spanjë,
Rusi, Kinë, Hungaria, Meksikë,

Amritsar10, Smirna,11 të cilat
janë pranuar se kanë ndodhur
ose janë hedhur poshtë nga
shtresa intelektuale angleze në
tërësi. Nëse veprime të tilla ishin
të dënueshme, apo edhe nëse
kanë ndodhur, përcaktohej gjith -
monë sipas prirjes politike të
kohës.

Nacionalisti jo vetëm që nuk
kundërshton asnjë mizori të
kryer nga ana e tij, por ka një
aftësi të jashtëzakon shme për të
mos dëgjuar për to. Për gjashtë
vjet me radhë, admiruesit
anglezë të Hitlerit nuk pranuan
të mësojnë për ekzistencën e

Dachau-t12 dhe Buchenwald-
it.13 Dhe më të zëshmit në
denoncimin e kam peve gjer -
mane të përqendrimit shpesh
nuk janë të vetëdijshëm, ose nuk
janë shumë të vetëdijshëm se ka
kampe përqen drimi edhe në
Rusi. Ngjarje të mëdha si zia e
bukës në Ukrainën e vitit 1933, e
cila shkaktoi vdekjen e miliona
njerëzve, i ka shpë tuar
vëmendjes së shumicës së ruso -
filëve anglezë. 

Shumë anglezë nuk kanë
dëgjuar thuajse asgjë për
shfarosjen e hebrenjve gjermanë
dhe polakë gjatë luftës së
tanishme. Vetë antisemitizmi i
tyre ka bërë që ky krim i madh të
brofë nga vetëdija e tyre. Në
mendimin nacionalist ka fakte
që janë të vërteta dhe të
pavërteta, të njohura dhe të
panjohura. Një fakt i njohur
mund të jetë aq i padurueshëm
sa rëndom lihet mënjanë duke
mos e lejuar të bëhet pjesë e
proceseve logjike, ose nga ana
tjetër mund të bëhet pjesë e çdo
përllogaritjeje dhe, megji thatë, të
mos pranohet kurrë si fakt, qoftë
edhe në mendjen tënde. 

Çdo nacionalist përndiqet nga
besimi se e kaluara mund të
ndryshohet. Ai e kalon një pjesë
të kohës në një botë të fan tazuar
në të cilën gjërat ndodhin ashtu
siç duhet të ndodhin, një botë
ku, për shembull, flota spanjolle
ngadhënjeu ose Revo lucioni Rus
u shtyp më 1918, dhe ai
zhvendos fragmente të kësaj
bote në librat e historisë kurdo
që është e mundur. Pjesa më e
madhe e shkrimeve
propagandistike të kohës sonë
përbën një falsifikim të hapur.

Faktet materiale shtypen, datat
ndry shohen, citatet hiqen nga
konteksti dhe rregullohen në
mënyrë që ta ndryshojnë
kuptimin e tyre. Ngjarjet që
mendohet se nuk duhej të kishin
ndodhur, nuk përmen den dhe

në fund fare mohohen.14
Në vitin 1927 Chiang Kai-

Shek15 ziente të gjallë qindra
komu nistë, e megjithatë brenda
dhjetë vjetësh u bë një nga
heronjtë e të Majtës. Rigrupimi i
politikës botërore e kishte futur
në kampin antifashist dhe
kështu u krijua përshtypja se
zierja e komunistëve “nuk kishte
rëndësi”, ose ndoshta s’kishte
ndo dhur. Qëllimi kryesor i
propa gandës pa dyshim që është
të ndikojë në opinionin bashkë -
kohor, por ata që e rishkruajnë
historinë ndoshta me një pjesë të
mendjes së tyre besojnë se në të
vërtetë po i flakin faktet në të
kaluarën. Nëse shqyrtojmë falsi -
fikimet e hollësishme të bëra për
të treguar se Trocki s’luajti
ndonjë rol të madh në Luftën
Civile Ruse, është e vështirë të
ndiesh se njerëzit përgjegjës
thjesht gënjejnë dhe kaq. Me
shumë mundësi ata mendojnë
se versioni i tyre ishte ajo që
ndodhi në sytë e Perëndisë dhe
se kjo i përligjë ata për ta bërë
përshtatjen e të dhënave në
përputhje me rrethanat. 

Indiferenca ndaj të vërtetës
objektive nxitet nga izo limi i një
pjese të botës nga një tjetër, gjë
që e bën gjithnjë e më të vështirë
zbulimin e asaj që po ndodh në
të vërtetë. Shpesh mund të lind
një dyshim i vërtetë për ngjarjet
më të mëdha. Për shembull,
është e pamundur të llogaritet
me miliona, ndoshta edhe me
dhjetëra mil iona, numri i
vdekjeve të shkaktuara nga lufta
e tani shme. Fatkeqësitë që
raportohen vazhdimisht -
betejat, masakrat, zitë e bukës,
revolucionet - priren të frymë -
zojnë te njeriu i zakonshëm
ndjenjën e jorealitetit. Nuk ka
asnjë mënyrë për t’i verifikuar
faktet, madje nuk je plotësisht i
sigurt se ato kanë ndodhur dhe
gjithmonë përballesh me
interpretime krej tësisht të
ndryshme nga burime të
ndryshme. Cilat ishin vepri met e
drejta dhe të gabuara gjatë
kryengritjes së Varshavës në
gusht 1944? A është e vërtetë
ekzistenca e furrave gjermane
me gaz në Poloni? Kush ishte
vërtet fajtor për zinë e bukës në
Bengal? Ndoshta e vërteta mund
të zbulohet, por faktet do të
përshkruhen në mënyrë kaq të
pander shme thuajse në çdo
gazetë, saqë lexuesit të
zakonshëm mund t’i falet ose
kapërdirja e gënjeshtrave ose
pamun dësia për të krijuar një
opinion. Pasi guria e përgjith -
shme për atë që po ndodh
realisht e bën më të lehtë të
besosh gjëra të çmendura. 

Meqenëse asgjë nuk është
vërtetuar apo kundërshtuar
plotë sisht, fakti më i
pagabueshëm mund të mohohet
me paturpë sinë më të madhe.
Për më tepër, edhe pse mendon

pafundësisht për pushtet, fitore,
humbje, hak marrje, nacionalisti
shpesh është në një farë mënyre
i painteresuar për atë që ndodh
në botën reale. Ajo që ai dëshiron
është të ndiejë se doktrina e tij po
del më mirë se një doktrinë
tjetër, dhe ai mund ta bëjë këtë
më lehtë duke sulmuar
kundërshtarin sesa duke
shqyrtuar faktet për të parë nëse
faktet e mbështesin atë që ai
thotë. Të gjitha mospajtimet
nacionaliste janë në nivelin e
shoqë risë debatuese. Gjithmonë
është tërësisht e pasigurt, pasi
çdo garues ka bindjen e
palëkundur se ka korrur fitoren.
Disa nacionalistë nuk janë larg
skizofrenisë, pasi jetojnë shumë
të lumtur mes ëndrrave për
pushtet dhe pushtim, të cilat
s’kanë asnjë lidhje me botën
fizike. 

Kam shqyrtuar sa më mirë që
kam mundur shprehitë e nguli -
tura të të menduarit që janë të
përbashkëta për të gjitha format
e nacionalizmit. Gjëja tjetër që
kam bërë është klasifikimi i
këtyre shprehive, por nuk disku -
tohet që kjo s’mund të bëhet në
mënyrë gjithëpër fshirëse.
Nacionalizmi është temë shumë
e gjerë. Bota është e sfilitur nga
iluzionet dhe zhgënjimet e
panu mërta që i mbivendosen
njëra-tjetrës në një mënyrë
jashtë zakonisht të ndërlikuar,
dhe disa nga më të kob shmet
prej tyre ende nuk kanë lënë
asnjë shenjë në vetëdijen
evropiane. Në këtë ese merrem
me çështjen e nacionalizmit
ashtu siç ndodh në mesin e
intelektu alëve anglezë. Tek ta,
shumë më shpesh sesa te angle -
zët e zakonshëm, nacionalizmi
nuk është i përzier me
patriotizmin dhe për këtë arsye
mund të studiohet në mënyrë të
thelluar. Më poshtë janë renditur
llojet e naciona lizmit që
lulëzojnë tani në mesin e
intelektua lëve anglezë, me
komente që më janë dukur të
nevoj shme. Është e volitshme të
përdorim tre shënjues: “pozitiv”,
“i zhvendosur” dhe “negativ”,
megjithëse disa lloje përshtaten
në më shumë se një kategori: 

NACIONALIZMI POZITIV 

1. Neo-torizmi. Shembuj të tij
janë personalitete si Lord Elton,
A. P. Herbert, G. M. Jang, profesor
Pikthorn, veprimtarë të
Komitetit të Reformës së Torëve
dhe autorë shkrimesh në revista
si “New English Review” dhe
“Nineteenth Century and After”.
Forca reale motivuese e neo-
torizmit, që i jep karakte rin
naciona list dhe e dallon nga
konservatorizmi i zakonshëm,
është dëshira për të mos pranuar
se fuqia dhe ndikimi britanik
kanë rënë. Edhe ata që janë aq
realistë sa ta kuptojnë se pozi -
cioni ushtarak i Britanisë nuk
është ai që ishte, priren të
mëtojnë se “idetë angleze”
(zako nisht të papërcaktuara)
duhet ta dominojnë botën. Të
gjithë neo-toristët janë anti-rusë,
por ndonjëherë theksi kryesor
është anti-amerikan. Më e
rëndësi shmja është se kjo
shkollë mendimi duket se po
fiton terren mes intelektualëve të
rinj, nganjëherë ish-komunistë,
të cilët kanë qenë pjesë e procesit
të zakonshëm të zhgënjimit dhe
janë zhgë njyer me këtë.
Anglofobia që befas bëhet në
mënyrë të dhun shme pro-
britanike është një dukuri më se
e zakonshme. Shkrim tarët që
ilustrojnë këtë prirje janë F. A.
Voigt, Malkolm Magërixh, Evelin
Vou, Hju Kingsmill dhe një
zhvillim i ngjashëm psiko logjik
mund të vërehet te T. S. Eliot,
Uindëm Luis dhe ndjekës të
ndryshëm të tyre. 

2. Nacionalizmi kelt.
Nacionalizmi uellsian, irlandez
dhe skocez kanë pika dallimi,
por janë të ngjashëm në
orientimin e tyre anti-anglez.
Anëtarët e të tre lëvizjeve e kanë
kundërshtuar luftën, ndërsa
vazhdojnë ta për shkruajnë veten
si pro-rus, dhe skaji më ekstrem
madje mëton në mënyrë të
pamendueshme të jetë
njëkohësisht pro-rus dhe pro-
nazist. Por nacionalizmi kelt nuk
është e njëjta gjë me
anglofobinë. Forca e tij
motivuese është besimi në
madhështinë e së kaluarës dhe të
së ardhmes së popujve keltë, dhe
ka një ngjyrim të fortë racizmi.

Kelti mendo het të jetë
shpirtërisht superior ndaj sak -
sonit, më i thjeshtë, më krijues,
më pak vulgar, më pak snob etj. -
por uria e zakonshme për
pushtet fshihet nën sipërfaqe.
Një simptomë e saj është iluzioni
se Irlanda, Skocia apo edhe
Uellsi mund ta ruanin
pavarësinë të pandihmuar dhe
nuk i detyrohen asgjë mbrojtjes
brita nike. Midis shkrimtarëve,
shembuj të mirë të kësaj shkolle
mendimi janë Hju MekDiërmid
dhe Shon O’Kejsi. Asnjë
shkrimtar modern irlandez,
qoftë edhe i shtatit të Jejtsit apo
Xhojsit, nuk është plotësisht i
çliruar nga gjurmët e naciona -
lizmit. 

3. Sionizmi. Ai ka tiparet e
zakonshme të një lëvizjeje
naciona liste, por varianti
amerikan duket të jetë më i
dhunshëm dhe i keq se
britaniku. Unë e klasifikoj si
nacionalizëm të drejt përdrejtë
dhe jo të zhvendosur, sepse
lulëzon pothuajse vetëm midis
vetë hebrenjve. Në Angli, për disa
arsye deri diku të papajtueshme
mes tyre, shtresa e intelektualëve
është më së shumti pro-hebreje
për çështjen e Palestinës, por
nuk kanë ndjenja të forta për
këtë çështje. Të gjithë anglezët e
vullnetit të mirë janë gjithashtu
pro-hebrenj në aspektin e
mosmi ratimit të persekutimit
nazist. Por çdo shfaqje e
tanishme besnikërie nacio -
naliste, apo besimi në epërsinë e
lindur të hebrenjve, vështirë të
gjendet mes jo-hebrenjve. 

NACIONALIZMI I 
ZHVENDOSUR

1. Komunizmi
2. Katolicizmi politik
3. Ndjenja e ngjyrës së lëkurës.

Qëndrimi përçmues i stilit të
vjetër ndaj “vendasve” është
dobësuar shumë në Angli dhe
teoritë e ndryshme pseudo-
shkencore që theksojnë epërsinë
e racës së bardhë janë

braktisur.16 Te shtresa e
intelektualëve, ndjenja e ngjyrës
shfaqet vetëm në for mën e

këmbyer, d.m.th. si besim në
epërsinë e lindur të racave me
ngjyrë. Kjo tani po bëhet gjithnjë
e më e zakonshme në mesin e
intelektualëve anglezë, ndoshta
më shpesh si pasojë e
mazokizmit dhe ndjenjës së
pafu qisë seksuale sesa nga
kontakti me lëvizjet nacionaliste
orientale dhe zezake. Edhe tek
ata që s’kanë ndjesi të forta për
çështjen e ngjyrës së lëkurës,
snobizmi dhe imitimi kanë
ndikim të fuqishëm. Pothuajse
çdo inte lektual anglez do të
skandali zohej nga mëtimi se
racat e bardha janë superiore
ndaj atyre me ngjyrë, ndërsa
pohimi i kundërt do t’i dukej i
papranueshëm edhe nëse nuk
ishte dakord me të. Qasja
nacionaliste ndaj racave me
ngjyrë zakonisht ngatërrohet me
besimin se jetët e tyre seksuale
janë superiore dhe ekziston një
mitologji e madhe e
nëndheshme rreth aftësive
seksuale të zeza këve.

4. Ndjenja e klasës shoqërore.
Kjo ndjenjë ushqehet midis
intele ktualëve të shtresës së lartë
dhe të mesme, por në formën e
këmbyer, pra si besim në
epërsinë e proletariatit. Edhe në
këtë rast, në shtresën e intelektu -
alëve, trysnia e opinionit publik
është e pakapërcye shme.
Besnikëria nacionaliste ndaj
proletar iatit, dhe urrejtja më e
egër teorike ndaj borgjezisë,
mundet dhe shpesh bashkëjeton
me snobizmin e zakonshëm të
jetës së përditshme. 

5. Pacifizmi. Shumica e
pacifistëve ose i përkasin sek teve
të errëta fetare ose janë thjesht
humanitarë që kundërshtojnë
marrjen e jetës dhe parapëlqejnë
të mos ndjekin mendimet e tyre
përtej asaj pike. Por ka një pakicë
pacifistësh intelektualë, motivi i
vërtetë, por i papranuar i të
cilëve duket të jetë urrejtja ndaj
demo kracisë perëndimore dhe
admirimi për totalitari zmin.
Propaganda pacifiste zakonisht
përfundon duke thënë se njëra
palë është po aq e keqe sa tjetra,
por nëse ti shikon nga afër
shkrimet e pacifistëve
intelektualë më të rinj, zbulon se
ata në asnjë mënyrë nuk
shprehin mosmiratim të
paanshëm, por janë orientuar
pothuajse tërësisht kundër
Britanisë dhe Shte teve të
Bashkuara. Për më tepër, ata si
rregull nuk e dënojnë dhunën si
të tillë, por vetëm dhunën e
përdorur në mbrojtje të ven deve
perëndimore. 

Rusët, ndryshe nga britanikët,
nuk fajësohen që mbrojnë veten
me mjete luftarake dhe, në të
vërtetë, e gjithë pro paganda
paci fiste e këtij lloji shmang
përmendjen e Rusisë apo Kinës.
Nuk mëtohet, përsëri, se
indianët duhet të heqin dorë nga
dhuna në luftën kundër brita -
nikëve. Literatura pacifiste është
e mbushur me komente të
dykuptimshme, të cilat, nëse

kanë ndonjë kup tim, duket se
nënkuptojnë se shtetarët e tipit
të Hitlerit janë të parapëlqyer
krahasuar me ata të tipit të
Çërçillit dhe se dhuna është
ndoshta e përligjur nëse është
vërtetë e tillë.

Pas rënies së Francës, pacifistët
francezë, të përballur me një
zgjedhje reale që kolegët e tyre
anglezë nuk ishin të detyruar ta
bënin, zgjodhën më së shumti
nazistët dhe në Angli duket se ka
pasur mbivendosje të vogël
anëtarësimesh midis organizatës
pacifiste të Unionit të Betimit të
Paqes dhe këmishëzinjve.
Shkrimtarët paci fistë kanë
shkruar lëvdata për Karlajlin, një
prej etërve intelektualë të
fashizmit. Në përgjithësi, është e
vësh tirë të mos ndiesh se
pacifizmi, ashtu si shfaqet te një
pjesë e intelektualëve, fshehurazi
frymëzohet nga admi rimi për
push tetin dhe mizorinë e
suksesshme. Gabimi u bë duke ia
bashkë ngjitur këtë emocion
Hitlerit, por mund të
rizhvendosej lehtë sisht. 

NACIONALIZMI NEGATIV 

1. Anglofobia. Në radhët e
intelektualëve, një qëndrim
përqe shës dhe disi armiqësor
ndaj Britanisë është pak a shumë
i dety rueshëm, por në shumë
raste nuk është aspak emocion
shtira cak. Gjatë luftës ajo u shfaq
te ndjenja disfatiste e intelektu -
alëve, të cilët vazhduan shumë
kohë pasi u bë e qartë se fuqitë e
Boshtit nuk mund të fitonin.
Shumë njerëz e shprehën hapur
këna qësinë kur ra Singapori ose
kur britanikët u dëbuan nga
Greqia, dhe nuk pati aspak
gatishmëri për të besuar lajmet e
mira, p.sh. betejat e El Alameinit
në Egjipt që shënoi fundin e
fuqive të Boshtit në Afrikën e
Veriut, ose numrin e avionëve
gjermanë të rrëzuar në Betejën e
Britanisë. Intelektualët e majtë
anglezë, natyrisht, s’donin që
gjermanët apo japonezët ta
fitonin luftën, por shumë prej
tyre nuk mund të ndienin një lloj
këna qësie kur shihnin vendin e
tyre të poshtëruar dhe donin të
mendonin se fitorja
përfundimtare do të arrihej për
shkak të Rusisë ose, ndoshta,
Amerikës, dhe jo për shkak të
Britanisë. Në politikën e jashtme
shumë intelektualë ndjekin
parimin se çdo fraksion i
mbështetur nga Bri tania duhet
të jetë në gabim. Si rezultat,
opinioni i “ilu minuar” është më
së shumti pasqyrë e politikës
konser vatore. Anglofobia është
gjithmonë e prirë të kthehet në të
kundërtën e saj, prandaj ndodh
ky spektakël më se i zakonshëm,
kthimi i pacifistit të një lufte në
luftë dashës të një tjetre.

2. Antisemitizmi. Aktualisht ka
pak prova për këtë, sepse perse -
kutimet naziste e kanë bërë të
nevojshme që çdo njeri që
mendon ta mbajë anën e

hebrenjve kundër shtypësve të
tyre. Kushdo që është aq i
arsimuar sa të ketë dëgjuar fjalën
“anti semitizëm” mëton të mos e
mbështesë, ndërsa komentet
anti-hebreje janë zhdukur me
kujdes nga të gjitha tekstet e
letërsisë. Në fakt, anti semitizmi
duket se është i përhapur edhe
në mesin e intelektualëve, dhe
përbetimi i përgjithshëm i
heshtjes ndoshta nxit
përkeqësimin e tij. Njerëzit e
mendimeve të majta nuk janë të
imunizuar dhe qëndrimi i tyre
ndo njëherë ndikohet nga fakti se
trockistët dhe anarkistët del të
jenë hebrenj. Por antisemi tizmi
ndodh më natyr shëm tek ata që
kanë prirje konservatore, dhe
dyshojnë se hebrenjtë po
dobësojnë moralin kombëtar
dhe po e zbehin kulturën
kombëtare. Neo-toristët dhe
katolikët politikë janë gjithmonë
të prirë t’i nënshtrohen anti -
semitizmit, të paktën herë pas
here. 

3. Trockizmi. Fjala përdoret me
kuptim aq të gjerë sa përfshin
anarkistët, socialistët demokratë
dhe madje edhe liberalët. Unë e
përdor këtu për të nënkuptuar
një marksist dogmatik, motivi
kryesor i të cilit është armi qësia
ndaj regjimit të Stalinit. Troc -
kizmi mund të stu diohet më
mirë në pamflete të errëta ose në
gazeta si apeli socialist sesa në
veprat e vet Trockit, i cili nuk
ishte aspak njeri i një ideje të
tillë. Edhe pse në disa vende, për
shembull në Shtetet e
Bashkuara, trockizmi është në
gjendje të tërheqë një numër
mjaft të madh ndjekësish dhe të
zhvillohet në një lëvizje të
organizuar me një Fyhrer të
vogël të vetin, frymëzimi i tij
është në thelb negativ. Trockisti
është kundër Stalinit ashtu siç
është komunisti për të dhe, si
shumica e komunistëve, ai nuk
dëshiron edhe aq shumë ta
ndryshojë botën e jashtme sesa
të ndiej se beteja për prestigj po
shkon në favor të tij. Në secilin
rast ekziston e njëjta idengulitje e
përher shme për një temë të
vetme, e njëjta paaftësi për të

formuar një opinion të vërtetë
racional të mbësh tetur në gjasat
që diçka të ndodhë. Fakti që
trockistët janë kudo një pakicë e
persekutuar dhe akuza që zako -
nisht bëhet kundër tyre për
bashkëpunim me fashistët, është
absolutisht e rreme, krijon
përshtypjen se troc kizmi është
intelektualisht dhe moralisht
superior ndaj komu nizmit, por
është e dyshimtë nëse ka shumë
ndry shim mes tyre. Trockistët më
tipikë, në çdo rast, janë ish-
komunistë, dhe askush s’arrin te
trockizmi përveçse me anë të një
prej lëvizjeve të majta. Asnjë
komunist, nëse nuk është i lidhur
me partinë e tij me vite të tëra
zakoni, nuk është i mbrojtur nga
kalimi i papritur në trockizëm.
Procesi i kundërt duket se ndodh
po aq shpesh, megjithëse s’ka
asnjë arsye të qartë pse jo. 

Në klasifikimin që kam provuar
të bëj më sipër, mund të duket se
shpesh e kam zmadhuar, ose
thjeshtëzuar tepër, kam bërë
supozime të papërligjura dhe
s’kam llogaritur ekzistencën e
motiveve të sinqerta. Kjo ishte e
pashmangshme, sepse në këtë
ese synoj të veçoj dhe njëjtësoj
prirjet që ekzistojnë në mendje të
cilat e shtrem bërojnë të
menduarit, gjë që s’do të thotë se
këto prirje janë gjithmonë të
qarta ose se veprojnë vazhdi -
misht. Në këtë pikë është e
rëndësishme të korrigjohet
tabloja e tejthjeshtëzuar që isha
detyruar të krijoj. 

Para së gjithash, ne s’kemi të
drejtë të supozojmë se të gjithë,
madje edhe çdo intelektual,
është molepsur nga
nacionalizmi. 

Së dyti, nacionalizmi mund të
jetë i kohëpaskohshëm dhe i
kufizuar. Një njeri inteligjent
mund t’i nënshtro het pjesërisht
një bindjeje që e tërheq, por që ai
e di se është absurde, dhe ai
mund ta largojë nga mendja për
periudha të gjata, duke iu
rikthyer vetëm në çaste zemë rimi
apo sentimentalizmi, ose kur
është i sigurt se nuk ka të bëjë me
asnjë çështje të rëndësishme. 

Së treti, një kredo nacionaliste
mund të përvetësohet me
mirëbesim duke u nisur nga

motive që nuk janë nacionaliste. 
Së katërti, tek i njëjti individ

mund të bashkëjetojnë disa lloje
nacionalizmi, madje edhe të
kundërt me njëri-tjetrin.

Gjatë gjithë kohës kam thënë se
“‘nacionalisti bën këtë” ose
“nacionalisti bën atë”, duke
përdorur për qëllime ilustrimi
llojin më ekstrem, nacionalistin
që nuk është normal që s’ka zona
neutrale në mendje, dhe s’i inte -
reson asgjë përveç luftës për
pushtet. Në të vërtetë njerëz të
tillë janë shumë të zakon shëm,
por me ata nuk ia vlen të
merresh. Në jetën reale, Lord
Elton, D. N. Pritt, Ledi Hjustën,
Ezra Pound, Lord Vansitart, At
Koglini dhe gjithë pjesa tjetër e
klanit të tyre ogurzi duhet të
luftohen, por mangësitë e tyre
intelektuale zor se kanë nevojë të
theksohen. 

Paranoja nuk është interesante
dhe fakti që asnjë nga nacio -
nalisët më fanatikë s’mund të
shkruajë një libër që ia vlen të
lexohet disa vjet më vonë, ka një
efekt të cak tuar pastrues. Por kur
pranohet se nacionalizmi s’ka
ngadhënjyer kudo, se ka ende
njerëz, gjykimet e të cilëve nuk
janë në mëshirë të dëshirave të
tyre, mbetet fakt që problemet e
ngutshme, - India, Polonia,
Palestina, Lufta Civile e Spanjës,
gjyqet në Moskë, zezakët
amerikanë, pakti ruso-

gjerman17 apo çfarë do gjëje
tjetër - s’mund të diskutohen, ose
të paktën s’mund të diskutohen
kurrë, në një nivel të arsyeshëm.
Eltonët, Pritsët dhe Koglinët,
secili një fjalaman që përsërit pa
pushim të njëjtën gënjeshtër,
përbëjnë pa dyshim raste
ekstreme, por mashtrojmë veten
nëse s’e kuptojmë se të gjithë
mund t’u ngjajmë në çaste kur
nuk tregohemi syçelët. Le të
theksohet kjo ide, le ta luftojmë,
ndërsa mund të jetë një pikë e
dobët ekzistenca e së cilës s’është
vënë në dyshim deri më tani -
dhe njeriu më i drejtë dhe më i
dashur mund të shndërrohet
befas në një fanatik të egër, i
shqetësuar vetëm e vetëm për ta
“denigruar” kundërshtarin pa e

vrarë aspak mendjen për
gënjeshtrat që thotë ose gabimet
logjike që po bën për shkak të
atyre gënjeshtrave. Kur Lloid
Xhorxh, kundërshtar i Luftës së

Boerëve,18 deklaroi në Dhomën
e Komuneve se komunikatat
britanike, në tërësi, mëtonin
vrasjen e më shumë boerëve sesa
përmbante i gjithë kombi boer,
është regjistruar se Arthur
Balfour u ngrit në këmbë dhe
bërtiti “Maskara!” Shumë pak
njerëz tregonin me prova gabime
të këtij lloji. Zezaku i fyer nga një
grua e bardhë, anglezi që dëgjon
Anglinë të kritikuar prej padijes
nga një amerikan, apo logjeti
katolik që kujton flotën spanjolle,
të gjithë do të reagojnë pak a
shumë në të njëjtën mënyrë. Një
ngacmim i nervave të nacio -
nalizmit, dhe ndershmëria
intelektuale mund të zhduket, e
kaluara mund të ndryshohet dhe
faktet më të qarta mund të
mohohen. 

Nëse në një skutë të mendjes
ushqehet një besnikëri ose urrej -
tje nacionaliste, disa fakte të
caktuara, edhe pse në një kuptim
të njohura si të vërteta, janë të
papra nueshme. Këtu janë vetëm
disa shembuj. Më poshtë po
rendis pesë lloje nacionalistësh
dhe për secilin shtoj një fakt të
cilin ai lloj nacionalisti e ka të
pamundur ta pranojë, qoftë edhe
në mendimet e tij të fshehta: 

Tori britanik. Britania do të dalë
nga kjo luftë me fuqi dhe prestigj
të zvogëluar.

Komunisti. Nëse s’do të ishte
ndihmuar nga Britania dhe
Amerika, Rusia do të kishte
pësuar disfatë nga Gjermania.

Nacionalisti irlandez. Irlanda
mund të mbetet e pavarur vetëm
për shkak të mbrojtjes britanike.

Trockisti. Regjimi i Stalinit
pranohet nga masat ruse.

Pacifisti. Ata që mohojnë
dhunën e bëjnë vetëm ngaqë të
tjerët po ushtrojnë dhunë në
emrin e tyre.

Të gjitha këto fakte janë
jashtëzakonisht të dukshme nëse
nuk ndërhyjnë emocionet: por
për këtë individ në secilin rast
edhe ato janë të patolerueshme,
dhe duhet të mohohen, kësisoj
krijo hen teoritë e rreme për
mohi min e tyre. 

Po i kthehem sërish dështimit
befasues të parashi kimit të
zhvillimeve ushtarake në luftën e
tanishme. Mendoj se është e
vërtetë të thuhet se intelektualët
kanë gabuar më shumë për
ecurinë e luftës sesa njerëzit e
thjeshtë dhe se ata ishin më të
prekur nga ndjenjat në përkrahje
të saj. Intelektuali mesatar i së
majtës besonte, për shembull, se
lufta ishte e humbur në vitin
1940, se gjermanët ishin të
detyruar ta pushtonin Egjiptin
në vitin 1942, se japonezët s’do të
dëboheshin kurrë nga tokat që
kishin pushtuar dhe se ofensiva
anglo-ameri kane e bombardi -
meve amerikane s’po i bënte
asnjë përshtypje Gjermanisë.

Mund t’i besonte këto gjëra
sepse urrejtja e tij ndaj klasës

sunduese britanike e pengoi të
pranonte se planet britanike
mund të kishin sukses. Nuk ka
kufi për marrëzitë që mund të
kapërdihen nëse dikush është
nën ndikimin e ndjenjave të këtij
lloji. Kam dëgjuar të thuhet me
siguri, për shembull, se trupat
amerikane nuk ishin sjellë në
Evropë për t’i luftuar gjermanët,
por për të shtypur një revolucion
anglez. Njeriu duhet t’i për kasë
shtresës së intelektualëve për të
besuar gjëra të tilla: asnjë njeri i
zakonshëm s’mund të jetë kaq
budalla.

Kur Hitleri pushtoi Rusinë,
zyrtarët e Ministrisë së Informa -
cionit përhapën “si dokument
informues” para lajmërimin se
Rusia pritet të mposhtet për
gjashtë javë. Nga ana tjetër,
komu nistët e shihnin çdo fazë të
luftës si fitore ruse, edhe kur
rusët u zmbrapsën pothuajse
deri në Detin Kaspik dhe kishin
humbur miliona të burgosur.
Nuk është e nevojshme të
shumëfishojmë shembujt.
Çështja është se sapo bëhet fjalë
për frikën, urrejtjen, xhelozinë
dhe adhurimin e pushtetit,
ndjenja e realitetit hum bet. Dhe,
siç e kam theksuar, humbet edhe
ndjenja e së drejtës dhe së
gabuarës. Nuk ka asnjë krim,
absolutisht asnjë, që nuk mund
të falet kur e kryen pala “jonë”.
Edhe nëse nuk mohohet që
krimi ka ndodhur, edhe nëse
dihet se saktësisht i njëjti krim
është dënuar në ndonjë rast
tjetër, edhe nëse pranohet në një
kuptim intelektual se është i
papërligjur - prapë seprapë nuk
ndihet se është gabim. Ndjenja e
besni kërisë asgjëson atë të
keqardhjes. 

Arsyeja për ngritjen dhe
përhapjen e nacionalizmit është
një pyetje shumë e gjerë për t’u
parashtruar këtu. Mjafton të
thuhet se, në format në të cilat
shfaqet tek intelektualët anglezë,
është pasqyrim i shtrembëruar i
betejave të frikshme që ndodhin
rea lisht në botën e jashtme dhe
se marrëzitë më të këqija kanë
ndodhur: humbja e patriotizmit
dhe besimit fetar. Nëse dikush
ndjek këtë linjë mendimi,
rrezikon të çohet drejt një lloj
konser vatorizmi, ose

kuietizmi19 politik. Mund të
argu mentohet në mënyrë të
besueshme, për shembull -
madje ndoshta dhe është e
vërtetë - se patriotizmi është një
vaksinë kundër naciona lizmit, se
monarkia është një roje kundër
diktaturës dhe se feja e
organizuar është rojë kundër
besëtytnive. Ose sërish mund të
argumen tohet se asnjë
pikëpamje e paanshme nuk
është e mun dur, se të gjitha
besimet dhe shkaqet përfshijnë
të njëjtat gënje shtra, marrëzi dhe
barbari; dhe kjo shpesh përdo ret
si një arsye për të qëndruar larg
politikës. 

Nuk e pranoj këtë argument,

qoftë edhe vetëm sepse në botën
moderne askush që përshkruhet
si intelektual nuk mund të
qëndrojë jashtë politikës në
kuptimin që s’do t’ia dijë për këto
çështje. Mendoj se njeriu duhet
të përfshihet në politikë në
kuptimin e gjerë të kësaj fjale,
dhe se duhet të ketë
parapëlqime: domethënë, të
pranojë që disa shkaqe janë
objektivisht më të mira se të
tjerat, edhe nëse ato përparojnë
me mjete po aq të këqija. Sa për
dashuritë dhe urrejtjet
nacionaliste për të cilat kam
folur, ato janë pjesë e shumicës
prej nesh, duam apo nuk duam.
S’e di nëse është e mundur të
shpëtojmë prej tyre, por besoj
fort se është e mundur t’i
luftojmë dhe se kjo përbën në
thelb një përpjekje morale. Para
së gjithash, bëhet fjalë për të
zbuluar se çfarë je ti në të vërtetë,
cilat janë ndjenjat e tua të
vërteta, dhe pastaj për të pranuar
se është e pashmangshme të
mos kesh paragjykime. Nëse e
urren dhe ke frikë Rusinë, nëse je
xheloz për pasurinë dhe fuqinë e
Amerikës, nëse i përbuz
hebrenjtë, nëse ke ndjenjë
inferioriteti ndaj klasës sunduese
britanike, s’mund t’i largosh këto
ndjenja thjesht duke menduar
për to. Por mundesh të paktën të
kuptosh se i ke ato dhe të mos
lejosh të helmojnë pro ceset e tua
mendore. Dallgët emocionale të
cilat janë të pashmangshme dhe,
ndoshta, edhe të nevojshme për
veprimin politik, duhet të jenë në
gjendje të ekzistojnë krah për
krah me pranimin e realitetit. Por
kjo, e përsë ris, kërkon një
përpjekje morale dhe letërsia
bashkë kohore angleze, për aq sa
bëhet e gjallë për çështjet
kryesore të kohës sonë, tregon se
sa pak prej nesh janë të
përgatitur për t’ia dalë mbanë. 

Shkruar në maj 1945, botuar te
Polemics, nr. 1, Londër, 

tetor 1945

Këto dy ese të Orwellit i përktheu
në shqipe nga anglishtja: 

Granit ZELA

1 Ligji për Strehimin e Klasave Shoqërore të
Punës (1851) u dha bashkive dhe famullive
të kishave fuqinë për ta mbikëqyrur
shëndetin publik në lidhje me “shtëpitë e
përbashkëta të strehimit” për njerëzit e
varfër dhe migrues.
2 Kombet, madje edhe organizma më të
paqarta si Kisha Katolike ose proletariati,
zakonisht mendohen si individë dhe
shpesh përmenden si “ajo”. Komente krejt
absurde si “Gjermania është natyrshëm
tradhtare” gjenden në çdo gazetë sot dhe
përgjithësime të pamatura për karakterin
kombëtar (“Spanjolli është një aristokrat i
lindur” ose “Çdo anglez është hipokrit”)
thuhen gati nga të gjithë. Herë pas here këto
përgjithësime shihen si të pabaza, por
zakoni për t’i bërë vazhdon, dhe njerëz që
mëtojnë të kenë botëkuptim ndërkombëtar,
p. sh. Tolstoi ose Bernard Shou, shpesh janë
fajtorë për to.
3 Disa shkrimtarë me prirje konservatore, si
Peter Drucker, parashikuan marrëveshje
midis Gjermanisë dhe Rusisë, por prisnin
një aleancë të vërtetë ose bashkim të plotë
që do të ishte e përhershme. Asnjë
shkrimtar marksist apo ndonjë shkrimtar
tjetër i majtë, i çfarëdo ngjyre politike qoftë,
nuk e çoi ndër mend Paktin. 
4 Gabime të tilla si gjykimi i vijës Maginot si
e pacenueshme, apo para shikimi i
pushtimit të Gjermanisë nga Rusia për tre
muaj, nuk ka arritur ta dëmtojë autoritetin
e tyre sepse kanë thënë gjithmonë atë që
publiku ka dashur të dëgjojë. Dy kritikët
ushtarakë më të pëlqyer nga intelektualët
janë Liddel Hart dhe gjeneralmajor Fuler. I
pari na mëson se mbrojtja është më e fortë
se sulmi, i dyti se sulmi është më i fortë se
mbrojtja. Pavarësisht nga kjo
kundërthënie, ata vazhdojnë të jenë të
pranueshëm si autoritete nga i njëjti publik.
Arsyeja e fshehtë e popullaritetit të tyre në
qarqet e majta është se të dy janë në
kundërshtim me Ministrinë e Mbrojtjes së
Anglisë. Analistët ushtarakë të shtypit
masiv mund të klasifikohen përgjithësisht
si pro-rus ose anti-rus, pro-reaksionarë ose
kundër-reaksionarë.
5 Disa amerikanë kanë shprehur
pakënaqësi sepse “anglo-amerikan” është
forma normale e kombinimit për këto dy
fjalë. Është propozuar për ta zëvendësuar
“amerikano-britanike”.
6 “News Chronicle” i këshilloi lexuesit t’i
shihnin sekuencat televizive, dëshmi e
ekzekutimit, me pamje nga afër. “The Star”
publikoi, me sa duket pasi mori leje,
fotografi të kolaboracionisteve femra
pothuajse të zhveshura duke u sulmuar nga
turma në Paris. Këto fotografi kishin
ngjashmëri të dukshme me fotografitë
naziste të hebrenjve të sulmuar nga turma
në Berlin.
7 Gjykatë angleze e juridiksionit civil dhe
penal në fund të shekullit 15, që gjykonte
veçanërisht ato çështje që preknin interesat
e kurorës mbretërore e cila u shqua për
gjykimet arbitrare dhe shtypëse dhe u
shfuqizua më 1641. (Shënim i përkthyesit).
8 Periudhë shtypjeje apo gjakderdhjeje e
pamëshirshme, veçanërisht periudha e

terrorit gjatë Revolucionit Francez.
(Shënim i përkthyesit).
9 Rebelimi indian i viteve 1857-1858 ishte
një kryengritje e madhe kundër sundimit të
kompanisë britanike të Indisë lindore, e cila
funksiononte si fuqi sovrane në emër të
Kurorës Britanike. (Shënim i përkthyesit).
10 Qytet në shtetin Punjab në Indinë
veriperëndimore, skena e një trazire në
vitin 1919, në të cilën 400 vetë u vranë nga
trupat britanike. (Shënim i përkthyesit).
11 Qytet antik në bregun perëndimor të
Azisë së Vogël, ku sot është Izmiri në Turqi.
(Shënim i përkthyesit).
12 Kamp përqendrimi nazist në Bavarinë
jugore, nga 1933 deri më 1945. (Shënim i
përkthyesit).
13 Kamp përqendrimi nazist në Luftën e
Dytë Botërore, pranë Vajmarit në Gjer -
maninë lindore. (Shënim i përkthyesit).
14 Një shembull është Pakti Ruso-Gjerman,
i cili po fshihet sa më shpejt që të jetë e
mundur nga kujtesa publike. Një
korrespondent rus më informon se
përmendja e Paktit është lënë jashtë nga
përmbledhjet e botimeve të përvitshme
në Rusi, të cilat pasqyrojnë ngjarjet e
fundit politike. 
15 Chiang Kai-shek (1887-1975), politikan
nacionalist kinez, revolu cionar dhe
udhëheqës ushtarak që shërbeu si
udhëheqës i Republikës së Kinës nga viti
1928 deri në 1949 në Kinën kontinentale
dhe më pas në Tajvan deri në vdekjen e tij
në 1975. (Shënim i përkthyesit).
16 Një shembull i mirë është besëtytnia
nga goditja e diellit. Deri kohët e fundit
besohej se racat e bardha ishin shumë më
të prira ndaj goditjes së diellit sesa ato me
ngjyrë, dhe se një burrë i bardhë s’mund
të ecte i sigurt në rrezet e diellit tropikal
pa një helmetë të rrumbullakët. S’kishte
asnjë provë për këtë teori, por ajo i
shërbeu qëllimit për ta theksuar dallimin
midis “vendasve” dhe evropianëve. Gjatë
luftës së tanishme, teoria u hodh poshtë
në heshtje dhe ushtri të tëra manovrojnë
në tropikë pa helmeta. Për sa kohë që
besëtytnia e goditjes së diellit mbijetoi,
mjekët anglezë në Indi duket se kanë
besuar në të po aq fort sa laikët. 
17 Disa shkrimtarë me prirje konservatore
si Piter Draker parashikuan një marrë -
veshje mes Gjermanisë dhe Rusisë, por
kishin pritshmëri për një aleancë të
vërtetë dhe një bashkim që të do të ishte i
përhershëm. Asnjë marksist ose
shkrimtar i krahut të majtë apo i një
ngjyrimi tjetër politik nuk e parashikoi
paktin. 
18 Lufta në vitet 1899-1902 midis një
aleance të qeverive Boer të Transvalit dhe
Shtetit të Lirë të Oranzhit (zonë në Afrikën
e Jugut qendrore, e vendosur në veri të
lumit Oranzh) nga njëra anë dhe Britanisë
së Madhe nga ana tjetër, mbi sovranitetin
dhe të drejtat tregtare në këto toka.
(Shënim i përkthyesit).
19 Kuiteizmi në besimin e krishterë është
meditim i devotshëm dhe braktisje e
vullnetit si një formë e misticizmit fetar.
(Shënim i përkthyesit).

Romani “ë” i Jehona Kicajt
është një rrëfim i fuqishëm i një
vajze të re shqiptare, familja e së
cilës është detyruar të largohet
nga Kosova dhe të vendoset në
Gjermani para shpërthimit të
luftës. Rrëfimi fillon në një
mënyrë fare të zakonshme, me
një vizitë tek dentisti, ku
protagonistja diagnostikohet
me Bruxismus, që
karakterizohet nga ngërçi dhe
tensioni i nofullave që e
shoqërojnë vazhdimisht. Ky
detaj duket të jetë i vogël, por në
fakt ai i shërben autores si
metaforë krejt e veçantë dhe
origjinale për të ndërtuar tërë
rrëfimin. Kërkimi i përgjigjes
për stresin, tensionin dhe
dhimbjen fizike ndërthuret me
kërkimin e përgjigjeve për
traumën, identitetin kulturor e
etnik si dhe kujtesën.
I shkruar në vetën e parë, libri
trajton jetën në mërgim,
përballjen me paragjykimet e
shumta në një hapësirë dhe
botë të huaj, të cilat e
shoqërojnë procesin e
integrimit, si dhe përjetimet e
protagonistes gjatë vizitave në
Kosovë para dhe pas luftës.
Titulli “ë”, një shkronjë
karakteristike kjo e shqipes,
shndërrohet në simbol të
gjuhës, të përkatësisë dhe të

zërit të ndruajtur apo dhe të
ndrydhur, që rrezikojnë të
humben, prandaj protagonistja
lufton për t’i mbrojtur e ruajtur
ato përmes kujtesës dhe
rrëfimit. Në këtë mënyrë,
dhimbja e trupit (ngërçi i
nofullave) dhe dhimbja e
kujtesës ndërthuren në mënyrë
poetike dhe të ndjeshme.
Një nga shtyllat më të
rëndësishme të romanit është
mënyra se si lufta e Kosovës
rikthehet, jo si kujtim i
drejtpërdrejtë i përjetimit të
tregimtares, por si një traumë e
trashëguar familjare dhe e
përgjithshme. Jashtëzakonisht i
fuqishëm, njëkohësisht dhe
përplotësues i mozaikut të
pasur artistik të romanit, është
rrëfimi i forenzistës që ka marrë
pjesë në identifikimin e
viktimave shqiptare të krimeve
gjenocidare serbe. Duke qenë
pjesëmarrëse në identifikimin e
viktimave edhe në Ruandë, ajo
vëren se, për dallim prej andej,
autorët e krimeve në Kosovë e
dinin se eshtrat mund të flasin.
Prandaj u përpoqën t’i
zhduknin me çdo kusht.
Sa shumë art, të mbështjellë me
dhimbje, ka në skenën kur ajo
kujton intervistën me një
gazetare shqiptare që, para
kamerës, mbante një bluzë të

kuqe fëmije dhe rrëfente për një
djalë të zhdukur në luftë, trupin
e të cilit e gjetën vite më vonë në
një varr masiv në Serbi. Nën
logon e Nike-s, bluza mbante
mbishkrimin tronditës: Run for
your life.
Përmes këtij rrëfimi, romani
ngrihet në nivelin e një lapidari
letrar për shqiptarët që u
helmuan, u përzunë nga Serbia
prej vendeve të punës, që u
zhdukën, mes të cilëve edhe
gjyshi i autores, u dhunuan, u
vranë e u masakruan nga forcat
serbe. Ai bëhet një lapidar
lëvizës që përfaqëson zërin e
këtyre viktimave, të cilat ende

kërkojnë drejtësi, kërkojnë të
mos harrohen dhe kërkojnë
njëkohësisht dhe pandërprerë
një gjykim të qartë të gjenocidit
serb të kryer nga Serbia ndaj
shqiptarëve gjatë luftës në
Kosovë. Ky dimension i jep
romanit një peshë të fuqishme
etike përtej vlerave të tij
artistike.
Pikërisht për këtë arsye, “ë”
është një libër i rëndësishëm
për t’u lexuar, si nga shqiptarët,
ashtu edhe nga të huajt. Për
shqiptarët, ai ofron një pasqyrë
intime të traumave individuale
dhe kolektive të luftës dhe të
përpjekjes për të ruajtur
identitetin dhe rindërtuar
vendin e tyre, Kosovën, pas
çlirimit. Për të huajt, ai është një
dritare e qartë dhe artistikisht e
rafinuar drejt një realiteti të
panjohur ose shpesh të
keqkuptuar apo të anashkaluar
në diskursin ndërkombëtar,
qoftë ai medial, politik,
diplomatik apo dhe kulturor.
Romani arrin të pasqyroj
përvojat e dhimbshme të një
populli përmes një gjuhe
universale emocionale, të
kuptueshme për këdo.
Një vizitë e papritur e
protagonistes në Kosovë, aq e
papritur sa as Shpresa nuk e di,
fillon me një çast të heshtur,

ndërsa e vështron atë nga
dritarja e kafenesë, që drejtohet
nga një çift bashkëshortor
amerikan, ku ajo punon dhe
vërehet se në ndërkohë përgatit
kafetë pas banakut dhe bën
shaka me kolegët. Pastaj,
përgjatë autostradës, shfaqet
një poster gjigant në një kodër,
poshtë të cilit shkruan: Liria ka
emër: UÇK. Prishtina, e
çuditshme në zbrazëtinë e saj, e
shpie drejt skulpturës Newborn,
ndërsa flamuri i Kosovës dhe i
BE-së tundën së bashku në erë
para ndërtesës qeveritare. Një
mbyllje e lehtë, plot art dhe
tinguj të brendshëm, që autorja
i dhuron romanit.
Përkthimi dhe botimi i tij në
shqip është shumë i
rëndësishëm. Ai jo vetëm që
sjell te lexuesit shqiptarë një
vepër që flet për të kaluarën e
tyre jo të largët, por gjithashtu e
vendos romanin në qarkullim
kulturor në mënyrën siç e
meriton. Përmes shqipes, libri
lidhet më fort me rrënjët e tij
tematike: gjuha, identiteti,
mërgimi, mungesa, lufta,
vuajtja, sakrifica dhe kujtesa.
Botimi në shqip shërben, po
ashtu, si një akt i rëndësishëm
rikthimi-një kthim simbolik i
zërit në vendin nga ku ai u
detyrua të ikte.

Lulëzim ETEMAJ

“ë”, romani që ngre një lapidar letrar

Mbrëmja e kësaj dite, në
Hartfield, ishte shumë e gjatë
dhe melankolike. Moti shtoi
çfarë mundi nga ngrysja. Filloi
një shi i ftohtë e i stuhishëm dhe
asgjë s’ngjante me korrikun
përveç pemëve dhe shkurreve
që po i përlante era dhe gjatësisë
së ditëve që pamjet mizore i
bënin më të dukshme.

JANE AUSTEN, Emma (1816)

Londër. Semestri vjeshtor
mbaroi dhe Lordi Kancelar
rrinte ulur në Sallën e Lincoln
Innit. Mot i paqëndrue shëm
nëntori. Ka aq shumë baltë në
rrugë, sikur ujërat sapo janë
tërhequr nga faqja e dheut dhe
nuk do të ishte e
jashtëzakonshme nëse takojmë
një Megalosaurus, dyzet këmbë
të gjatë, që ecën si hardhucë 
elefantike në Kodrën e
Holbornit. Tymi që del nga
kapakët e oxha kut krijon një shi
të zi të imtë me fjolla bloze aq të
mëdha sa një fjollë bore e rritur -
dikush mund të ima gjinojë se
mbante zi për vdekjen e diellit.
Qentë nuk dallohen nga lluca.
Kuajt, pak më mirë; spërkatën
deri te maskat e syve.
Këmbësorët përplasin çadrat e
njëri-tjetrit në ndotjen e
përgjith shme të disponimit të
keq dhe humbin
pikëmbështetjen në cepat e
rrugëve, ku dhjetëra mijëra
këmbësorë të tjerë kanë
rrëshqitur dhe shkarë që nga

agimi (nëse ka gdhirë
ndonjëherë), shtojnë depozita të
reja koreje mbi koren e baltës,
qepen ngul shëm atyre skajeve
në trotuar dhe grum bullohen në
interes të përbërë. 

CHARLES DICKENS, Shtëpia e
zymtë (1853) 

PËRVEÇ STUHIVE të
çuditshme në det, motit iu
kushtua pak vëmendje në prozë
deri në fund të shekullit të
tetëmbë dhjetë. Ndërsa në
shekullin nëntëmbëdhjetë,
romancierët thuajse shkruajnë
gjithmonë për të. Kjo pjesërisht
si pasojë e rritjes së vlerësimit të
Natyrës të sjellë nga poezia dhe
piktura romantike, e pjesërisht
për shkak të rritjes së interesit
letrar për individualen, shprehet
për gjendjen e ndjenjave që
ndikojnë dhe ndikohen nga
perceptimet tona të botës së
jashtme. Siç e vuri Coleridgei në
odën e tij mbi “Dëshpërimin”:

Oj Zonjë! Ne marrim vetëm atë
që japimDhe vetëm në jetën
tonë Natyra jeton.

Të gjithë e dimë se moti
ndikon në disponimin tonë.
Roman cieri është në pozitë të
volitshme të shpikë çfarë dolloj
moti që i duhet për gjendjen
shpirtërore që ai ose ajo
dëshiron ta evokojë.

Prandaj, moti shpesh është

shkas i efektit që John Ruskin e
quajti mashtrim patetik,
projektim i emocio neve
njerëzore mbi fenomenet në
botën natyrore. “Të gjitha
ndjenjat e dhun shme...
përshtypjet tona për gjërat e
jashtme prodhojnë falsitet, që
në përgjithësi do t’i karakterizoja
si mashtrim patetik”, shkroi ai.
Siç nënkupton edhe emërtimi,
Ruskini mendoi se kjo ishte
diçka e keqe, simptomë e
dekadencës së artit dhe letër sisë
moderne (në krahasim me
klasiken) dhe vërtet shpesh
është arsye e të shkruarit të fryrë,
vetëkënaqës. Por, nëse përdoret
me inteligjencë dhe maturi,
është mjet retorik i
përshtatshëm për efekte prekëse
dhe të fuqishme, pa të cilat
fiksioni do të qe shumë më i
varfër.

Jane Austen mbante dyshim

Augustinian1 lidhur me imagji -
natën romantike dhe e satirizoi
në karakteri zimin e Mariannesë
te Ndjenjë dhe ndjeshmëri. “Jo të
gjithë si ti pasionohen në gjethet
e fishkura”, vëren ftohtë motra e
saj Elinor pas rapsodisë së
vjeshtës së Mariannesë, “Sa më
ka ënda, ndërsa ec, t’i shoh kur
më bien rrebesh nga fryma.
Çfarë ndiejnë, stina, ajri të
frymë zuara bashkërisht!” Moti
në romanet e Jane Austen është

zakonisht diçka që ka ndikim të
rëndë sishëm praktik në jetën
shoqërore të personazheve të saj
e nuk është tregues metaforik i
jetës së tyre të brend shme. Bora
në kapitujt 15 dhe 16 të Emës
është shem bull tipik në këtë
kuptim. Herën e parë
përmendet në mes të darkës të
zotit Weston para Krishtlindjeve,
ku zoti John Knightley, i cili, në
radhë të parë, s’kishte dashur të
vinte, hyn në dhomë dhe njofton

me Schadenfreude2 të fshehur se
“po binte shumë borë me një erë
të fortë përmbytëse”, duke
shkak tuar terror në zemrën e
babait hipokondriak të Emës,
zotit Wood house. Pason një
diskutim ku të gjithë kanë diçka
për të thënë, më shumë diskutim
vetëzbulues sesa për çështjen në
fjalë, derisa z. George Knightley
kthehet nga ekzaminimi i motit
dhe jep një përshkrim më të
arsyeshëm dhe ngushëllues. Ai
dhe Ema vijnë në për fundim se
meqë zoti Woodhouse, sido që të
bëhej, do të shqetësohej gjithë
mbrëmjen, vendosin t’i thërra sin
karrocat. Z. Elton përfiton nga ky
largim i papritur për t’u futur i
pashoqëruar në karrocën e Emës
ku edhe i shpall dashuri. Kjo po
që ishte edhe e papritur edhe
thellësisht e turpshme për Emën,

pasi ajo mendon se ai i vardisej
ndihmëses së saj, Harrietës. Për
fat të mirë, moti i ditëve të
ardhshme është alibi e
mirëseardhur për shmangien e
takimit me të dyja palët:

Moti qe më se i favorshëm për
të... Toka ishte mbu luar me borë
dhe atmosfera ishte në atë
gjendje të luhatshme mes
ngricës dhe shkrirjes, që nga të
gjitha, është më e pafa vorshmja
për lëvizje. Me mëngjeset që
fillo nin me shi ose borë dhe
mbrëmjet e ngrira, ajo për ditë të
tëra mbeti e burgosura më e
nderuar.

Moti përshkruhet sepse është i
rëndësishëm për storjen, por
përshkrimi është mjaft i
drejtpërdrejtë.

Megjithatë, me raste, edhe Jane
Austen e përdor me maturi
mashtrimin patetik. Kur
lumturia e Emës është në rënie e
sipër, kur ajo zbulon të vërtetën,
me të gjitha implikimet e
turpshme të sjelljes lidhur me
Jane Fair faxin, kur vonë e kupton
se e dashuron zotin Knigh tley,
por ka arsye të besojë se ai do të
martohet me Harrietën, në ditën
më të keqe të jetës së saj, “moti
shtoi çfarë mundi nga ngrysja”.
Ruskin do të thoshte se moti
është i paaftë për qëllime të tilla.
Por, stuhia e verës është analogji
e saktë për ndjenjat e heroinës
lidhur me të ardhmen, sepse
pozita e saj e caktuar dhe e

DAVID LODGE

MOTI

rëndësi shme në shoqërinë e
vogël dhe të mbyllur të
Highburyt vetëm do ta bënte
“pamjen mizore” të martesës së
Harrietës me Knightleyn “më të
duk shme”. Mirëpo, stina e
papërshtatshme është shenjë jo
e besue shme: të nesërmen dielli
lind përsëri dhe George
Knightley shfaqet për t’i
propozuar Emës.

Aty ku Jane Austenit i rrëshqet
mashtrimi patetik aq vjedhu razi
saqë mezi e vëmë re, Dickensi na
godet me të në paragrafin e
famshëm hyrës të Bleak House
(Shtëpia e zymtë). “Mot i paqën -
drueshëm nëntori”. Personi -
fikimi i motit si “i
paqëndrueshëm” është frazë e
zakon shme, por këtu bart shenja
të pakënaqësisë hyjnore, që
lidhet ngushtë me aludimet në
Dhiatën e Vjetër. “Sikur ujërat
posa të jenë tërhequr nga faqja e
dheut”, i bën jehonë përshkrimit
të Krijimit në Zanafillë dhe
storjes së Për mbytjes. Këto
aludime biblike përzihen me
mënyrën viktoriane në një
kozmologji më moderne
postdarvin iane, me referencat
mbi Megalosaurusin dhe rënien
e sistemit diellor nga entropia.
Gjithë efekti është mjesh tëri
befasuese e defamiljarizimit.

Në një kuptim, kjo është pamja
reale e rrugëve të Londrës të
shekullit të nëntëmbëdhjetë në
mot të keq, një montazh i
detajeve tipike të përshkruara
thjesht dhe fjalëpërfjalshëm:
tymi që dilte nga kapakët e
oxhakut... qentë nuk dallohen
nga lluca... kuajt spërkatën deri
te maskat e syve... çadrat
përplasen. Por, imagjinata
metaforike e Dikensit e
transformon këtë skenë të
zakonshme në një vizion
apokaliptik të kryeqytetit krenar
të Perandorisë Britanike që
rikthehet në moçal primitiv ose
anticipon zhdukjen përfun -
dimtare të jetës në tokë.
Veçanërisht mahnitëse është
saltoja e dyfishtë metaforike nga
fjolla e blozës, te fjolla e borës në
zi, te vdekja e diellit.

Është një lloj skenari që më
vonë e hasim në fanta shkencë
(vizioni i Megalosaurusit që lëviz
në Holborn Hill anticipon King
Kongun që ngjitet në Empire
State Building, “vdekja e diellit”
finalen rrëqethëse te Makina e
kohës të H. G. Wellsit) dhe te
profetët postmodernë, si Martin
Amis, që shkruajnë për fundin e
botës. Ai denoncon idenë e një
shoqërie të denatyruar për shkak
të lakmisë dhe korrupsionit, që
Dickensi e provon në intrigë
shumështresore të përqendruar
mbi pasurinë kontes tuese. Me
mendje mprehtësi thotë se balta,
në qytetin e Lond rës, grum -
bullohet në interes të përbërë,
duke na kujtuar ndë shkimin
biblik për paranë si fitim i pistë.
Zoti Kancelar në fillim të
fragmentit përshkruhet (në një
seri dekla ratash të shkurtra si
tituj të “Lajmeve të orës dhjetë”)
si kryesues i gjykatës, e duket
sikur kryeson motin dhe asocimi
bëhet disa paragrafë më poshtë:
“Kurrë nuk mund të ketë mjegull

aq të dendur, asnjë herë nuk
mund të ketë aq baltë dhe llucë
të thellë, që të përpu thet me
gjendjen përhumbëse dhe
ngecjet e Gjykatës së Lartë të
Kancelarit, që në sytë e qiellit
dhe tokës është më fatalja e
mëkatarëve të lashtë”.

PËRSËRITJA

Në vjeshtë ende luftohej, por
ne më nuk shkuam. Në Milano
vjeshta ishte e ftohtë dhe errej
shumë herët. Pastaj ndizeshin
dritat elektrike dhe ishte e
këndshme të ecje përgjatë
rrugëve që shihnin dritaret.
Jashtë dyqa neve varej gjahu ku
bora pudroste gëzofin e
dhelprave dhe era ua frynte
bishtin. Dreri i shtangur varej
rëndshëm dhe bosh, zogjtë e
vegjël fluturonin nga era dhe era
ua rrotullonte pendët. Ishte
vjeshtë e ftohtë dhe era zbriste
nga malet.

Çdo pasdite të gjithë shkonim
në spital dhe ekzistonin disa
mënyra të ecjes nëpër qytet
përmes muzgut për në spital.
Dy nga rrugët shtriheshin buzë
kanaleve, por ishin më të gjata.
Megjithatë, gjithmonë kalonit
urën nëpër kanal për të hyrë në
spital. Ishin tri ura. Në njërën
prej tyre një grua shiste
gështenja të pjekura. Ngro heshe
nëse qëndroje përballë zjarrit
me qymyr dhe pastaj gështenjat
t’i ngrohnin xhepat. Spitali qe
shumë i vjetër, por shumë i
bukur dhe ju hynit nga porta
dhe ecnit nëpër oborr dhe dilnit
përmes portës në anën tjetër.
Zakonisht fune ralet fillonin në
oborr. Përtej spi talit të vjetër
shiheshin pavi jonet e reja me
tulla dhe aty takoheshim çdo
pasdite, të gjithë ishim shumë
njerë zorë dhe të interesuar për
çështjen që disku tohej dhe
uleshim në makinat që do të
bënin kaq shumë ndry shime.

ERNEST HEMINGWAY, Në një
vend tjetër (1927)

NËSE KENI kohë dhe durim,
merrni ca lapsa me ngjyra dhe
rrethoni fjalët që shfaqen më
shumë se një herë në paragrafin
e parë të storjes së Hemingwayit,
një ngjyrë për secilën fjalë dhe
pastaj bashkojini. Do të zbuloni
një model kompleks zinxhi rësh
verbalë që lidhin dy lloje të
fjalëve: ato me kuptim refe -
rencial, vjeshtë, ftohtë, errët, era,
fryn, që mund t’i quajmë fjalë
leksikore, ndërsa nyjat, parafjalë
dhe lidhëza si, të, i/e, në, dhe,
mund t’i quajmë fjalë
gramatikore.

Është thuajse e pamundur që
gjuhën angleze ta shkru ajmë pa
përsëritjen e fjalëve gramatikore,
ndaj norma lisht nuk e vëmë re,
por nuk mund të mos e vërejmë
numrin e jashtëzakonshëm të
“dhe”-ve në këtë paragraf të
shkurtër. Kjo është simptomë e
sintaksës përsëritëse, që lidh
fjalitë dëftore pa nënrenditje.
Përsëritja e fjalëve leksikore
shpërndahet në mënyrë të
paba rabartë, duke i grumbulluar
fjalët në fillim dhe në fund të

paragrafit.
Përsëritja leksikore dhe

gramatikore në këtë shkallë
mbase, me të drejtë, do të
notohej dobët në një “har tim”
shkollor. Modeli tradicional i
prozës së mirë let rare kërkon
“variacion elegant”: nëse diçkaje
i refero hemi më shumë se një
herë, duhet të përpiqemi të
gjejmë mënyra alternative ta
përshkruajmë atë; edhe sintaksa
duhet të jetë e shumëllojshme.
(Fragmenti i Henry Jamesi i
shqyrtuar në Kapitullin 6 është
mjaft i pasur me shembuj të
këtyre dy llojeve të
variacioneve.)

Megjithatë, Hemingwayi
refuzoi retorikën tradicio nale
për arsye pjesërisht letrare dhe
pjesërisht filozo fike. Ai
mendonte se “shkrimi fin”
falsifikon për vojën dhe u përpoq
të “shkruajë çfarë vërtet ndodh
në veprim dhe çfarë ishin gjërat
reale që pro dhonin emocionin e
përjetuar” duke përdorur një
gjuhë të thjeshtë, dëno tative, të
zhveshur nga dekorimi stilistik.

Kjo duket e lehtë, por sigurisht
nuk është. Fjalët janë të thjeshta,
por renditja e tyre nuk është.
Ekzistojnë mënyra të ndryshme,
të mundshme, të renditen fjalët
e fjalisë së parë, por fjalia e
zgjedhur nga Hemingwayi e
ndan frazën “shkoj në luftë” në
dysh, që nënkupton një tension
ende të pashpjeguar në perso -
nalitetin e narra torit, një
përzierje lehtësimi dhe ironie.
Siç mësojmë shpejt, ai dhe
shokët e tij janë ushtarë të
plagosur gjatë luftës në anën e
italianëve, në Luftën e Parë
Botërore, dhe tani duke u
rikuperuar ata janë të
vetëdijshëm se lufta, që për pak
nuk i mbyti, ua ka bërë jetën të
pajetu eshme. Kjo është storje
mbi traumën dhe se si burrat e
përballojnë ose nuk arrijnë ta
përballojnë atë. Fjala e
pashprehur që është çelës për të
gjitha fjalët e përsë ritura në tekst
është “vdekja”.

Fjala amerikane për vjeshtën,
fall (përkthim i fjalë përfjalshëm
- rënie), mbart në vetvete
kuptimin e vdek jes së bimësisë
dhe i bën jehonë frazës
konvencionale për ata që vdesin
në betejë, “të rënët”. Pranëvënia
e saj me fjalën ftohtë dhe errësirë
në fjalinë e dytë veçse i forcon
këto asocime. Dyqanet e
ndritshme ofrojnë një lloj
shpërqendrimi (efekti shtohet
nga fakti se nuk ka për sëritje
leksikore në këtë fjali), por
vëmendja e narra torit shpejt
përqendrohet te gjahu i varur
jashtë dyqa neve, emblema të
mëtejshme të vdekjes. Për -
shkrimi i borës që pudros
gëzofin e tyre dhe i erës që
shpupurit pendët e zogjve, është
literal dhe i saktë, por forcon
asocimin e rënies (vjeshtës), të
ftohtit, errësirës, erës, frymës, me
vdekjen. Tri fjalët e përsëritura
bashkohen për të parën herë në
fjalinë e fundit që bartin një
efekt poetik për mbyllës: “Ishte
vjeshtë (rënie) e ftohtë dhe era
zbri ste nga malet”. Malet janë

atje ku po zhvillohej lufta. Era,
që zakonisht simbolizon jetën
dhe shpirtin në shkrimet fetare
dhe romantike, këtu asocon
pajetësinë. Në këto tregimet e
hershme të Hemin gwayit Zoti
është i vdekur. Nga trauma e
luftës, heroi ka mësuar të mos i
zë besë metafizikës as retorikës.
Ai u beson vetëm ndjesive dhe
përvojën e kupton në terma
polarizues: ftohtë/ngrohtë,
dritë/errësirë, jetë/vdekje.

Ritmet inkantative dhe
përsëritjet vazhdojnë edhe në
para grafin e dytë. Do të qe e
lehtë të gjendej një alter nativë
elegante për fjalën “spital” ose
thjesht të përdorej përemri “ai”
herë pas here, por spitali është
qendra e jetës së ushtarëve,
vendi i tyre i përditshëm i
pelegri nazhit, magazina e
shpresave dhe e frikës së tyre,
prandaj përsëritja e fjalës është
ekspresive. Ekziston mundësia
të ndryshohet rruga për në
spital, por fundi është gjithmonë
i njëjtë. Edhe zgjedhja për
kalimin e urave është e mundur,
por gjithmonë duhet të kalohet
kanali (mbase, një sugjestion i
largët i lumit Styx të botës
nëntokësore). Narratori e
preferon urën ku mund të blejë
gështenja të pjekura që ngrohin
xhepin si shpresë për jetë, veçse
Hemingwayi nuk e përdor këtë
kraha sim, ai thjesht e lë të
nënkuptohet, ashtu si në
paragrafin e parë, ai arrin ta
përshkruajë stinën po aq
fuqishëm emocio nalisht sa çdo
shembull i mashtrimit patetik
(shih kapitullin e mëhershëm)
pa përdorur metafora. Linja
midis thjeshtësisë së ngarkuar
dhe monotonisë së shti rur është
e imtë dhe Hemingwayi jo
gjithmonë qëndron në anën e
duhur, por në veprat e tij të
hershme ai krijoi një stil
krejtësisht origjinal për kohën.

Është e panevojshme të thuhet
se përsëritja nuk lidhet domos -
doshmërisht me paraqitjet e
mjera pozitiviste, antimetafizike
të jetës, siç i gjejmë te
Hemingwayi. Ajo gjithashtu
është tipar karakteristik i
shkrimit fetar e mistik dhe
përdoret nga roman cierët, vepra
e të cilëve i takon atij drejtimi -
për shembull vepra e D. H.
Lawrenceit. Gjuha e kapitullit
hyrës në veprën Ylberi që
evokon mënyrën e humbur të
jetës agrare, i bën jehonë për -
sëritjes verbale dhe paralelizmit
sintaksor të Dhiatës së Vjetër:

Misri i ri, i butë, tundej dhe
shkëlqimi i tij rrëshqiste në
gjymtyrët e burrave që e shih nin.
Ata kapën sisët e lopëve, lopët
jepnin qumësht dhe pulsonin në
duart e burrave, pulsi i gjakut të
gjinjve të lopëve rrihte në pulsin
e duarve të burrave.

Përsëritja është, gjithashtu,
mjet i pëlqyer i oratorëve dhe
pre dikuesve, role që Charles
Dickensi shpesh i përfshinte në
per sonazhet autoriale. Për
shembull, ky është fundi i
kapitullit që përshkruan
vdekjen e Josë, pastruesit të
varfër të rrugëve te Shtëpia e

zymtë:

Të vdekur, Madhëria juaj. Të
vdekur, zotë rinj dhe
xhentëlmenë. Të vdekur, klerikë
të drejtë dhe klerikë të padrejtë
të çdo urdhri. Të vdekur, burra
dhe gra, të lindur me
dhembshuri hyjnore në zemrat
tuaja. Dhe duke vdekur kështu
rreth nesh për çdo ditë.

Dhe sigurisht përsëritja mund
të jetë edhe qesharake, si në
këtë fragment nga Paratë e
Martin Amisit:

Është mjaft intriguese, mënyra
e vetme që faktikisht e bën
Selinën të dëshirojë të shkojë në
shtrat me mua duke mos
dashur që unë të shkoj në shtrat
me të. Kjo kurrë nuk dështon.
Në të vërtetë kjo e disponon.
Prob lemi është se kur unë nuk
dëshiroj të shkoj në shtrat me të
(dhe kjo ndodh), unë thjesht
nuk dëshiroj të shkoj në shtrat
me të. E kur ndodh kjo? Kur nuk
dëshiroj të shkoj në shtrat me
të? Kur ajo dëshiron të shkojë
në shtrat me mua. Më pëlqen të
shkoj në shtrat me të kur
shkuarja në shtrat me mua
është gjëja e fundit që ajo
dëshiron. Ajo pothuajse
gjithmonë shkon në shtrat me
mua nëse unë i bërtas ose e
kërcënoj ose i jap para mjaftue -
shëm.

Nuk ka nevojë të theksohet se
frustrimet dhe kon tradiktat e
marrëdhënies seksuale të
narratorit me Selinën bëhen
edhe më komike dhe ironike
me për sëritjen e frazës “shkoj
në shtrat” për të cilën ka një
mori alternativash. (Nëse
dyshoni, provoni ta rishkru ani
këtë fragment duke përdorur
variacione më ele gante.) Fjalia
e fundit ilustron gjithashtu një
lloj tjetër të rëndë sishëm të
përsëritjes: përsëritjen e fjalës
kyçe tematike të të gjithë
romanit - në këtë rast fjala,
“paratë”. “Paratë” dhe jo të
“shkuarit në shtrat” zë
hapësirën thelbësore të fjalës së
fundit në para grafin që e citova.
Kështu, një lloj i përsëritjes që i
përket nivelit makro të tekstit,
funksionon si variacion në
nivelin mikro.

Përktheu nga anglishtja:
Meliza Krasniqi

1 Letërsia augustiniane është
një stil i letërsisë britanike i
krijuar gjatë mbretërimit të
Mbretëreshës Anne, Mbretit
George I dhe George II në
gjysmën e parë të shekullit
XVIII, duke përfunduar në vitet
1740, me vdekjen e Alexander
Pope dhe Jonathan Swift, në
vitin 1744 përkatësisht në vitin
1745. Ishte një epokë letrare që
shfaqi zhvillimin e shpejtë të
romanit, një shpërthim në
satirë, ndryshimin e dramës
nga satira politike në
melodramë dhe një evolucion
drejt poezisë së eksplorimit
personal.
2 Kënaqësi e përftuar nga
fatkeqësia e tjetrit.

Tobi Coventry është i
padukshëm, por ai është këtu.
Një romancier debutues që
shkruan për seksualitetin,
dëshirën dhe, pa dashje, për
maskulinitetin: lloji i burrit për
të cilin prej pesë vjetësh na
është thënë se nuk ekziston më.
Ose të paktën nuk mund të
fitojë Çmimin “Booker” pa
shkaktuar një dridhje të
habitshme kulturore. Ditët i
kalon duke lexuar, për të jetuar
- duke gjurmuar libra para se të
dalin në pah, duke gërmuar në
titujt e vjetër për të gjetur
histori që mund të përshtaten
për ekranizim. Kështu që, kur
ky kërkues librash i kthyer në
autor lexoi qëndrimin e

[ditores] The Guardian për
Çmimin “Booker” - letërsia “e
mbyllur për burrat”, librat për
meshkuj të rinj “vështirë për t’u
gjetur,” fitorja [Çmimi “Booker”
më 2025] e David Szalayit që
solli “maskulinitetin sërish në
qendër të letërsisë artistike” - ai
thjesht e pyeti veten: çfarë?

“Disa prej librave më të
mirë të rinj vijnë prej burrave e
disa prej grave, dhe nuk më ka
ndodhur ndonjëherë të
mendoj: ‘O, Zot, mezi pres një
libër që vjen nga një burrë’,”
thotë Coventry nga zyra e tij në
shtëpi, në Raj. Prapa tij, raftet
janë të mbu shura me libra nga
autorë të të gjitha gjinive.

Pastaj ai fillon të rendisë

këta burra që supozohet se nuk
ekzistojnë: Ben Myersi i
frytshëm me përmbledhjen e tij
të tregimeve, Male Tears [Lotët e
burrave]; Douglas Stuart;
Michael McGee; Paul Mendez;
Tony Tulathimutte; Djamel
White. Ai vëren se edhe gratë
shkruajnë për djem të rinj dhe
për maskuli nitetin - dhe unë do
të shtoja shkrimtaret si Sally
Rooney dhe Ottessa Moshfegh,
të cilat The Guardian i ka
përmendur - edhe pse
pretendon se një lloj i tillë
shkrimi mungon, duke ia
atribu uar këtë mungesë
dominimit të supozuar të
“interioritetit femëror.”

Romani debutues i

Coventryt, He’s the Devil [Ai
është djalli], një komedi e errët
me ndikime nga Stephen
Kingu, Moshfeghu dhe Eliza
Clarku, pritet të dalë vitin e
ardhshëm. Protagonisti i tij
është një burrë i vetmuar rreth
të njëzetave të vona, që joshet
nga prania e frikshme e një
cimeri të ri. Coventry flet
lirshëm për letërsinë e zhanrit,
se si ajo fut brenda saj analiza
të mas kulinitetit përmes
stereotipave dhe gjurmëve
[tropes and shadows], dhe se si
çdo “krizë” e supozuar në
letërsinë mash kullore injoron
burrat që po lulëzojnë - madje
ndonjëherë dominojnë - në
këto hapësira të zhanrit. Librat

po ndryshojnë, thotë ai, madje
edhe ata letrarë. “Çështja këtu
ka të bëjë pjesërisht me të
folurit për një lloj specifik libri
që mund të fitojë çmime të
caktuara. Dhe, unë mendoj se
kjo është disi e rrezik shme,
sepse pastaj njerëzit kërkojnë
një krahasim të drejtpër drejtë,”
thotë ai për këtë burrë arketip
që mungon.

Shkrimtarja Eliza Clark
është dakord. “Në thelb, të
gjithë romancierët tanë të rinj
meshkuj, më të kthjellët dhe
më të suksesshëm - dhe ka një
ndarje të fortë midis tyre dhe
‘gardës së vjetër’ të
romancierëve meshkuj - janë
ose të komunitetit LGBTQ+

HANNAH EWENS

BURRAT NUK PO ZHDUKEN NGA LETËRSIA, 
E VËRTETA ËSHTË MË E NDËRLIKUAR

Marrë nga The Independent



Rrënjët e familjes dhe 
heshtja e shkrimtarit

Skënder (Riza) Drini
(Voskopojë, 09.08.1935 - Shkodër,
16.12.2014), siç tregon edhe
mbiemri i tij, ishte me origjinë
nga Struga. Voskopoja është
rastësisht vendlindja e tij, sepse
babai i tij, Riza Drini, kishte
shërbyer aty në kohën kur lindi i
biri (1935), mirëpo rrënjët e tij në
të vërtetë ishin nga Struga. Aty, në
qytezën buzë Drinit të Zi, kishte
lindur dhe ishte rritur babai i
Skënderit, Rizai dhe kishte jetuar
e kishte vdekur (i vrarë nga
komitët bullgarë) gjyshi i tij,
Dehari, Dehar Drini (Struga).
Nëna e Skënderit ishte nga Dibra
e Madhe, nga një familje e njohur
dibrane. Rizai dhe Naxhija, si
quhej bashkëshortja e tij, lindën
tre fëmijë, që të tre djem:
Skënderin, Gencin dhe
Bardhylin. Dy të parët, Skënderi
dhe Genci, erdhën në jetë në
Voskopojë, në kohën kur babai i
tyre ishte kryetar komune, në
vitet 1932-1938, kurse i treti,
Bardhyli, në Shkodër, ku kaloi me
shërbim më vonë Rizai dhe ku
familja Drini u vendos
përgjithmonë.

Emrin e babait të Skënderit,
Riza Drinit, e kam dëgjuar që në
fëmijëri (përmendej si patriot
dhe nacionalist shqiptar), por
Skënderi s’para fliste për të atin, e
as për familjarët e tjerë. Madje

edhe kur unë e hapja këtë temë,
ai i shmangej. Persekutimi i
babait të tij, Rizait, nga regjimi
komunist (dënimi me burg pas
luftës), nuk ishte temë e pëlqyer e
Skënderit, madje as pas vitit 1990
kur kjo temë u bë refren në
Shqipëri. As vendlindja e të
parëve nuk ishte pjesë e
interesimit të tij. Skënderi e
ndiente veten shkodran dhe
shqiptar në përgjithësi. 

Dhe, mbi të gjitha, shkrimtar. 
E kam njohur Skënder Drinin

dhe kam pasur miqësi me të.
Gjatë vizitave të mia në Shqipëri
në vitet shtatëdhjetë e kam
takuar vetëm një herë, rastësisht,
në Bibliotekën Kombëtare në
Tiranë (nëntor 1979), por më
patën folur për të disa miq të tij
dhe të mitë. Nuk mbaj mend kur
dhe ku ka ndodhur takimi ynë i
radhës, por kontaktet tona pak
më të rregullta janë relativisht të
vona: nga koha kur Skënderi e
kreu misionin diplomatik në

Turqi dhe u kthye në Shqipëri.1
Kemi pasur një lloj korrespon -
dence, tek-tuk ndonjë bisedë
telefonike, por edhe takime të
drejt përdrejta në Prishtinë dhe
në Shkodër. Kemi shkëmbyer
libra dhe kemi bërë edhe ndonjë
shkrim për njëri-tjetrin, natyrisht
unë më shumë se ai, jo vetëm pse
isha më i ri, por edhe pse më
takonte si studiues i letërsisë. Në
një rast, në verë të vitit 2007, e
kam vizituar në shtëpinë e tij në
Shkodër, ku ai jetonte vetëm me
bashkëshorten, në një

apartament pranë sheshit Isa
Boletini. (Nga banesa e Skënderit
shihej shtatorja e Heroit në mes
të sheshit). Po kthehesha nga
Ulqini, ku kisha marrë pjesë në
Panairin e Librit dhe nuk mund
të kaloja nëpër Shkodër pa e
vizituar mikun tim, me të cilin na
lidhte, pos të tjerash, edhe ori -
gjina e përbashkët. 

Skënderi ishte njeri i
çuditshëm. As në takimin në
shtëpinë e tij, ku ishim vetëm unë
e ai dhe gratë tona, nuk foli për
fami ljen, për prindërit, e as për
vendin nga vinte babai i tij, që
kishte mbajtur si peng gjatë gjithë
jetës emrin e lumit të
vendlindjes, Drini, të cilin do ta
trashëgonte edhe i biri i tij
shkrimtar. Ndryshe nga
ç’ndodhte, fjala vjen, me Remzi
Përnaskën, me të cilin në çdo
takim e bisedë Struga, vendlindja
e nënës së tij (bijë e fami ljes Sojli),
ishte e pashmangshme, me
Skënderin nuk di të kemi folur
ndonjëherë në këtë temë, me
gjithë dëshirën dhe insisti min
tim. 

Në këtë plan, në raport me
vendlindjen e të parëve, gjuhëtari
tregohej shumë më emocional se
shkrimtari. 

Kur flitet për Skënder Drinin
si njeri dhe shkrimtar nuk mund
të mos përmendet edhe një fakt.
Bashkëshortja e tij, Karolina
(shkodrane, katolike), ishte
invalide, e paralizuar pas një
sëmund jeje që në vitin e parë të
martesës dhe e ngujuar në

shtëpi. Skën deri kujdesej për të
dhe për veten. “Çuditem -
thoshte - se si njerëzit thonë:
‘Nuk kam kohë!’ Unë i bëj punët e
shtëpisë, laj, pastroj, gatuaj dhe
gjej kohë edhe për të shkruar.
Ulem dhe shkruaj!”.

Mos vallë edhe kjo rrethanë
kishte ndikuar që Skënderi të
tregohej shpërfillës ndaj “mitit” të
familjes dhe origjinës? Nuk
përjashtohet kjo mundësi,
ndonëse ai nuk ishte aspak
indiferent ndaj problemeve të
shoqërisë shqiptare dhe fatit të
kombit shqiptar në përgjithësi.
Përkundrazi. 

Kosova ishte në fokus të
interesimit të Skënder Drinit,
madje rrallë kam parë te kolegët e
tij shkrimtarë dhe intelektualë në
Shqipërinë shtetërore një
interesim aq të gjallë, por Struga
dhe shqiptarët në Maqedoni
shumë më pak. Vetëm në një rast,
në një letër që kishte si shkas një
shkrim timin për Arbën Xhaferin
me rastin e vdekjes së tij, më
shkruante: “… nuk di pse nuk ta
kam thënë që duhet të
spostohesh paksa më shumë nga
Maqedonia. Mirë apo keq, në
Kosovë ka ca njerëz që mund të
bëjnë njëfarë pune, kurse në
Maqedoni mungojnë shqiptarët
e ditur dhe patriotë”. (Letër e vitit
2012, 13 shtator).

Një miku im i vjetër nga
Tirana, shkrimtar dhe ai, nuk qe
pajtuar me qëndrimin që kisha
mbajtur unë ndaj Arbën Xhaferit
si politikan (i qe dukur sikur e

kisha “denigruar” pak) dhe ma
shfaqi mendimin e tij me shkrim
si një qortim miqësor, kurse
Skënderi bëri të kundërtën, më
përgëzoi pikërisht për këtë
qëndrim. 

I tillë ishte Skënderi, i cili,
edhe pse një kohë punoi
diplomat (atashe kulturor në
Stamboll), ishte jokonformist. 

As për karrierën e vet
diplomatike nuk fliste. Madje
sikur qe penduar që kishte
pranuar t’i shërbente një
nomenklature poli tike që e kishte
sjellë Shqipërinë në prag të
greminës në vitin 1997. Nëse për
këtë heshtte, vendimin për të
hequr dorë për kohësisht nga
letërsia dhe për t’u marrë me
publicistikë, e thek sonte fort.
“Kur filloi lufta në Kosovë, në vitet
1998-’99, unë i thashë vetes:
‘Skënder, tani boll më me letërsi!
Koha kërkon të kontribuosh në
tjetër mënyrë: me analiza politike
për situatën në Kosovë e në
Shqipëri, por edhe në Ballkan
dhe në botë!”.

Kështu fliste Skënder Drini,
njeriu që luftoi në mënyrën e vet
për lirinë e Kosovës, duke
vazhduar t’i shfaqte pikëpamjet
edhe për punët që duheshin bërë
pas çlirimit të saj deri në krijimin
e Kosovës shtet. Të vihet re
mënyra se si e evokonte atë çast
të jetës, duke iu drejtuar vetes me
emër: “Skënder!”, çka tregon se ai
qe dhe mbeti në thelb shkrimtar. 

Kritik ndaj vetes, Skënder
Drini nuk mund të mos ishte kri -

tik edhe ndaj të tjerëve, si njeri, si
shkrimtar dhe si intelektual.

Mos vallë i tillë, kritik, ishte
edhe ndaj babait të vet, Riza
Drinit, i cili, megjithëse atdhetar
e nacionalist, kishte shërbyer
nëpunës e funksionar në kohën e
sundimit të Shqipërisë nga
pushtuesit nazifashistë? 

Nuk di të jetë prononcuar
ndonjëherë për këtë, as me gojë,
as me shkrim, por fakti që nuk
fliste pothuajse fare për babanë,
madje as pas rënies së sistemit
komunist, është sinjifikativ. Me sa
di, Skënderi nuk e vizitoi
ndonjëherë “qytezën e bukur
buzë Drinit të Zi”, si e quante
babai i tij Strugën, edhe kur u
krijuan mundësitë për këtë. As
gjatë vizitave në Prishtinë nuk
shfaqte interesim për gjurmët që
kishte lënë i ati gjatë shërbimit
prefekt në këtë qytet në
periudhën shkurt-shtator 1942.

Treva e Strugës, nga e cila
kanë dalë jo pak shkrimtarë, do ta
kishte për nder ta kishte në
radhët e veta autorin e Shembjes
së idhujve dhe të sa e sa veprave
të tjera kapitale, Skënder Drinin,
por Skënderi ishte indiferent ndaj
përkatësive të tilla. Ai ishte njeri
dhe shkrimtar jashtë kornizave.

Nga brigjet e liqenit të Ohrit
te liqeni i Shkodrës

Familja e shkrimtarit Skënder
Drini ishte nga Struga. Thuhet se
ishte familje e kamur dhe e
respektuar, por që do ta ndjeknin,
si shumë familje të tjera
shqiptare, mynxyra të shumta.
Në vitin 1907, gjyshin e Skënderit,
Dehar Drinin, e vrasin bullgaro-
maqedonasit. Bashkëshortja e tij,
Shadije hanëmi, mbetet e vejë
me dy fëmijë të vegjël, Rizain dhe
Raifin. Në moshën 14 vjeç, vëllai i
vogël i Rizait, Raifi, shti në njërin
nga vrasësit e babait dhe
detyrohet të arratiset në Shqipëri,
kurse nga Shqipëria në Amerikë,
nga ku nuk kthehet më. 

Mbetet Rizai për ta vazhduar
jetën e familjes që, me gjithë
telashet që i ranë mbi krye, arriti
të mbijetonte, por jo në vend -
lindje. Rrethanat historike bënë
që familja strugane Drini të
zhvendosej nga vendlindja e të
parëve buzë liqenit të Ohrit dhe
të zinte vend në qytetin e lashtë
buzë liqenit të Shkodrës. 

Pas Strugës e Ohrit,
Voskopojës e Korçës dhe
qëndrimeve të përkohshme (me
detyrë) në disa qytete të tjera të
Shqipërisë e të Kosovës, familja e
Riza Drinit do të vendosej
përfundimisht në qytetin e

Shkodrës.2
Po kush është Riza Drini dhe

ç’përfaqëson ai? 
Sipas autorëve të librit

kushtuar Riza Drinit, Një jetë për
shqiptarinë, të botuar në vitin
2022, Riza Drini ishte njeri që ia
kushtoi tërë jetën kombit dhe
atdheut. Edhe pse është shkruar
kryesisht mbi bazën e kujtimeve
familjare dhe nga pozitat e asaj
pjese të historiografisë shqiptare
të kohës sonë, që merr për sipër,
herë-herë, të rehabilitojë edhe
figura të komprometuara si
bashkëpunëtorë të fashizmit, ky

libër ofron të dhëna që dësh -
mojnë se Riza Drini ishte njeri që
e donte vendin e vet, por që në
një periudhë të caktuar të jetës
kishte zgjedhur rrugën jo të
duhur, për të mos thënë të
gabuar, për t’i shërbyer atij.

Ndonëse nuk kishte poste të
larta gjatë kohës së okupimit
(1939-1944), ai ishte, megjithatë,
pjesë e aparatit administrativ të
pushtuesve të vendit. 

Por, para se të vijmë te kjo
kohë, të themi disa fjalë për jetë -
shkrimin e tij, duke u bazuar
kryesisht te libri i autorëve Genc
Drini (i biri i Rizait) dhe Ardian
Muhaj, historian. 

Riza (Dehar) Drini (1895-
1966) lindi në Strugë. Aty kreu
shkollimin fillor në gjuhën turke,
pastaj vazhdoi shkollimin në
Manastir e Elbasan, kurse
studimet në shkollën e oficerëve i
ndoqi në Stamboll, por e braktisi

profesionin e oficerit.3
Pas Luftërave Ballkanike,

vendlindja e tij, Struga, sikurse
edhe një pjesë e madhe e trojeve
shqiptare, mbeti nën Serbi, gjë që
Rizai i ri do ta përjetonte rëndë.
Në një vjershë kushtuar Drinit të
Zi, do të shkruante: “I dhe ujë
Serbisë barbare,/ më vjen të pi ujët

e të thaj fare”.4 Gjatë kohës së
studimeve në Stamboll dhe më
pas, për disa vjet me radhë,
zhvilloi aktivitet të gjerë në
shoqatën atdhetare Djelmënia.
Në vitin 1921 u kthye në Shqi përi.
Mori pjesë në Revolucionin e
Qershorit dhe, për pasojë, u
detyrua të largohej nga atdheu.
Duke përfituar nga amnistia që
shpalli Zogu më 1931, rikthehet
në Shqipëri dhe ushtron detyra
me rëndësi në administratën
shtetërore.

Një vit pas kthimit në
Shqipëri emërohet kryetar
komune në Voskopojë, detyrë në
të cilën do të qëndrojë një kohë të
gjatë (1932-1938). Siç dëshmojnë
bashkëkohësit, aty Rizai, me
gjithë vështirësitë e shumta, falë
punës këmbëngulëse, arriti të
bënte ndryshime të mëdha jo
vetëm në infrastrukturë, në
Voskopojë e rrethinë, por edhe në
mentalitetin e njerëzve. Njeri i
drejtë e parimor, Rizai, me
sjelljen dhe qëndrimin e tij, do t’i
zbuste mospajtimet (ideologjike,
politike, fetare etj.), që zotëro nin
mes banorëve të qytezës që dikur
(në shek. XVII-XVIII) kishte qenë
qendër e madhe kulturore, por,
me kalimin e kohës, ishte
katandisur në një katund të
thjeshtë. Si përfundim,
Voskopoja është faqe e ndritur e
jetëshkrimit të Riza Drinit, por
edhe një ogur i mbarë për
familjen e tij. Aty erdhën në jetë
dy djemtë e tij të mëdhenj,
Skënderi dhe Genci, kurse i treti,
Bardhyli, do të lindë në Shkodër.
(Edhe emrat e fëmijëve: Skënder,
Genc dhe Bardhyl, flasin për
formimin kombëtar të babait të
tyre). 

Puna që bëri në Voskopojë do
të ndikojë që Rizait t’i besohen
edhe detyra të tjera të ngjashme:
nënprefekt në Ersekë, në kohën e
Monarkisë (1938), por edhe gjatë
pushtimit fashist: prefekt në
Tiranë, Prishtinë, Gjilan dhe
Shkodër, ku e zuri edhe mbarimi

i luftës dhe revanshi i pushtetit të
ri ndaj kundërshtarëve të tij
politikë. 

(Më parë, në vitin 1924, në
kohën e Nolit, Rizai e kishte
ushtruar detyrën e nënprefektit
në Krumë, ku edhe u martua, “në
kohë lufte”, me insistimin e të
ëmës, Shadijes dhe me bekimin e
çiftit Bajram Curri e Dervishe

Hanëmi).5
Në vitet 1941-1944 ishte

shumë i pranishëm në Strugë e
rrethinë, ku bënte përpjekje të
pareshtura që Struga dhe fshatrat
e saj të mbeteshin në zonën
okupuese italiane (e jo bullgare),
por edhe ta pengonte depërtimin
e ideve komuniste te banorët e
kësaj zone. Si përfaqësues i Ballit
Kombëtar kërkonte nga banorët
e Strugës dhe të katundeve
përreth, që të mos afrohe shin me
brigadat partizane, duke
apostrofuar me emër e mbi emër
komandantin jo pa ndikim në
këtë zonë dhe më gjerë, Haxhi

Lleshin.6
Duhet thënë edhe diçka.

Pushtimi italian në viset e
mbetura jashtë kufijve të
Shqipërisë së cunguar të vitit
1913 u përjetua si një lloj çlirimi
në krahasim me periudhën e
robërisë serbe. Prandaj
bashkëpunimi me autoritetet
italiane (më vonë edhe ato
gjermane) dhe me qeveritë e
instaluara në Tiranë në vitet
1941-1944, duhen parë në
mënyrë më fleksibile. Në viset
këndej kufirit të ’13-s, përfshirë
edhe Strugën, për herë të parë u
hapën shkollat shqipe, u lejua
përdorimi i flamurit kombëtar, u
vunë bazat e administratës në
gjuhën shqipe, u bë e mundur
shprehja e ndjenjave kombëtare
dhe e krenarisë së të qenit
shqiptar etj. Populli shqiptar i
kësaj ane këtë e quan “koha e
Shqipnisë” dhe e kujton me
nostalgji. 

Shikuar në planin global,
bashkëpunimi me “boshtin”
(Romë-Berlin-Tokio), në kohën
kur në botë po krijohej koalicioni
anti fashist, pavarësisht nga
qëllimet e mira që mund të
kishin, ishte gabim strategjik i
“kombëtaristëve shqiptarë”. 

Në dhjetor 1940, Riza Drini,
atëbotë prefekt i Shkodrës,
mbajti “fjalimin kryesor” në
varrimin e At’ Gjergj Fishtës. Ky
është, me sa dimë, i vetmi veprim
për të cilin ka lënë diçka të
shkruar (është shprehur me
shkrim) i biri i tij shkrimtar,

Skënder Drini.7
Për shkak të qëndrimit ndaj

Luftës Nacionalçlirimtare, në
nëntor të vitit 1944 Riza Drini
arrestohet dhe dënohet me 15
vjet burg, por i zbritet dënimi
(nga Këshilli i Ministrave) në 5
vjet. “Isha i bindur se i shërbeja
popullit”, do të deklaronte në gjyq
në mars të vitit 1945. Lirohet nga
burgu në 49-n, por nuk i jepet
punë e përshtatshme për
moshën dhe shëndetin tij, kurse
në vitin 1956, pas ngjarjeve në
Hungari, internohet në Lushnjë
dhe Kurvelesh gati dy vjet (f. 375).

Kur u dënua i ati (1945)
Skënderi ishte fëmijë, 9 vjeç,
ndërsa kur vdiq (1966) sapo
kishte filluar karrierën e

shkrimtarit. E përjetoi botimin e
librit të parë të të birit, vëllimit
me tregime për fëmijë, Tregimet e
së shtunës (1965). “Rizai kthehet
në shtëpi me libër në dorë. S’e

mbante vendi nga gëzimi”,8
dëshmon e shoqja.  (Nga
fotografitë e vëna në fund të librit
shihet se Riza Drini ishte burrë i
pashëm e elegant).

Një vit më vonë, më 25 maj
1966, vdes si pasojë e sëmund jes,
por edhe e kujdesit të

pamjaftueshëm mjekësor.9 E
ngjizur 71 vjet më parë në Strugë,
jeta e Riza Drinit shuhet në
Shkodër, në qytetin në të cilin do
të jetojë e krijojë një nga
shkrimtarët e shquar të letërsisë
shqipe, i biri i tij, Skënder Drini. 

Lista e veprave dhe simbo-
lika e titujve

Skënder Drini hyn në radhën
e shkrimtarëve të frytshëm.
Opusi i tij krijues përbëhet nga
dhjetëra vepra në prozë: tregime,
novela e romane, kryesisht për të
rritur, por edhe për fëmijë, si dhe
nga dy vepra publicistike dhe një
libër me aforizma. Se sa ishte i
frytshëm ky shkrimtar mund të
shihet nga lista e veprave të tij, që
po e japim më poshtë:
Tregimet e së shtunës, 1965
Tregime për botën tonë: për fëmijë
të moshës së re shkollore, 1967
Do të luajmë pas luftës, 1967
Shqipja e kreshtave tona I
dhe II, roman, 1967, 1971
Kënga e dritës, 1970
Kumbimet e reja të pyjeve, 1972
Njeriu Gjigant, 1973
Kompania e katërt, roman për
fëmijë, 1973
Shembja e idhujve, roman, 1975
Tregime të zgjedhura për
fëmijë, 1976
Tregimet e Veriut, tregime, 1977
Midis dy kohëve, roman, 1978
Vraje tradhtinë, roman, 1980
Kirurgët, roman, 1984
Bajram Curri, biografi e
letrarizuar, 1984
Njerëzit dhe deti, 1987
Rruga e njeriut, novelë e tregime,
1990
Tanush Martini, roman, 1990
Ishulli i qetë, 1996
Eklipsi i hënës, roman, 1998
Koha në absurd (analiza, ese),
1999 (?)
Kthim në vetvete (Shekulli i
Kosovës), refleksione, 2000
Përballje: aforizma dhe
sentenca, 2002
Nata është grua, roman, 2004
Mjeshtri dhe dishepulli, 2005
Korbi, roman, 2007
Somnambul, 2008
Parajsa e gjenive, 2008
Klas, tregime, 2008
Planeti i lodhur, 2011
Testament, tregime, 2014.

Në qoftë se titulli është
monogram i përmbajtjes së
veprës, atëherë titujt e veprave të
Skënder Drinit mund të ndahen
në tri kategori. 1. Tituj
metaforikë: Ishulli i qetë, Eklipsi i
hënës, Nata është grua, Planeti i
lodhur; 2. Vepra që kanë si titull
emrin e krye personazhit, traditë
e lashtë në letërsi: Bajram Curri,
Tanush Martini. (Te Shqipja e
kreshtave tona autori është

përcaktuar për titull metaforik e
jo për emrin e heroit,
Skënderbeut). 3. Tituj t’i quajmë
transparentë: Shembja e idhujve
dhe Vraje tradhtinë. Te këto dy
romane, ndër më të njohurit e
autorit, shprehet që në titull ideja
e veprës: përmbysja e idhujve të
rremë të klerit dhe borgjezisë
shqiptare (te Shembja e idhujve)
dhe goditja për vdekje e tradhtisë
kombëtare (te Vraje tradhtinë). 

Korbi është një kategori e
veçantë: alegori e fatit të njeriut
në sistemet totalitare, por edhe
në shoqëritë e dehumanizuara.
Rrëfimi i kësaj vepre, që ka si
kryepersonazhe një njeri dhe një
korb, është alegorik, por jo
tërësisht koherent. Si shkrimtar
me formim realist, Drinit i
shpëton ndonjë “detaj”, që ka të
bëjë me elementin fantastik si
tipar i letërsisë moderne. Kështu,
në vend se: “Mes tyre mund të
zhvillohej ky dialog” (f. 32),
dialogu mes korbit dhe njeriut
thjesht duhet të zhvillohet, sepse
korbi në roman është personazh!

Libri i fundit i Skënder Drinit,
vëllimi me tregime Testament, i
botuar në vitin 2014, ka titull një
fjalë të vetme: fjalën biblike
“testament”. Aty autori, i
zhgënjyer nga rrethi dhe
shoqëria, madje më shumë pas
sesa para “përmbysjes”, flet edhe
për funeralin e vet: “Nuk dua
funeral publik” dhe “nuk dua të
më përcjellin klerikë”, kurse si
moto vë vargjet: “Qielli mbi tokë,
toka nën qiell/ Nuk shoh as re, nuk
shoh as diell…”, që shprehin
revoltë e pesimizëm dhe që do të
mund të shërbenin edhe si epitaf
mbi varr.

Si u trajtua shkrimtari dhe
vepra e tij në kohën e dik-

taturës

Pjesa më e madhe e veprës së
Skënder Drinit është krijuar dhe
botuar gjatë sistemit komunist,
pra në kohën e diktaturës.

Edhe pse i biri i një babai të
dënuar nga regjimi, Skënder
Drini nuk e pati të ndaluar
botimin. Nga lista e veprave
mund të shihet se ritmi i
botimeve të tij ishte bukur i
shpeshtë, gati për çdo vit nga një
libër, ndonjëherë, madje, edhe dy
brenda të njëjtit vit. Pas botimit të
romanit Shembja e idhujve
(1975), vepër e vlerësuar nga
kritika e kohës, Skënder Drini do
ta fitojë statusin e “shkrimtarit të
lirë në profesion”, që ishte një lloj
mecenati në Shqipërinë
socialiste. Për kontributin e tij në
letërsi iu dha Çmimi i Republikës
i shkallës së parë, çmimi më i
lartë letrar në Shqipëri. 

Pas vitit 1990, si shumica e
intelektualëve shqiptarë, ai do të
afrohej me forcat e reja politike
që dolën në skenë dhe, madje,
edhe do të joshej për një çast me
ndonjë post (shërbimi diplo -
matik në Turqi), por pa kaluar
shumë kohë do të zhgënjehej nga
klasa politike e vendit për shkak
të shpërdorimit të pushtetit dhe
degradimit të shtetit. Do të
tërhiqej në vetmi, gjendje në të
cilën kishte qenë pothuajse
gjithmonë, duke komunikuar me

një rreth të ngushtë miqsh dhe
duke i kanalizuar energjitë e tij në
drejtim të Kosovës. 

Do ta vazhdonte krijimtarinë
letrare, tani pa kufizimet e
mëparshme, por pa hequr dorë
nga modeli i konsoliduar i
shkrimit, veçanërisht në planin
gjuhësor dhe stilistik. 

Edhe pse nuk hynte në
radhën e shkrimtarëve të
privilegjuar, megjithatë do të ketë
një trajtim që mund të quhej
normal, në mos edhe dinjitoz në
sistemim e kaluar, ndryshe nga
ç’do të ndodhte, herë-herë, më
vonë, në periudhën e
demokracisë.

Mjafton të shihet se si
trajtohet ky shkrimtar në botën e
digjita lizuar, ku paraqitet si
“Skënder Drini shkrimtar, diplo -
mat dhe shahist shqiptar”. Kjo
është fjalia e parë që shfaqet në
ekran kur kërkon në “google” të
dhëna për të! Shkrimtari, dip -
lomati dhe shahisti vihen në të
njëjtin rrafsh! Tingëllon si tallje
me njeriun i cili të shkruarit e
veprave letrare e kishte jo vetëm
voka cion, por edhe profesion
jetësor! Pa mohuar lojën e
shahut, letërsia për të ishte fjala e
parë dhe e fundit, me një fjalë
gjithçka. Formula “shkrimtar,
diplomat, shahist”, prandaj, është
një non sens dhe paradoks. Është
pak a shumë si të thuash se ishte
edhe duhanpirës, sepse
pothuajse në secilën fotografi

shihet me cigare në gojë!10
Skënder Drini i takon

kategorisë së shkrimtarëve për të
cilët letërsia ishte barazi me
jetën. Puna krijuese për të ishte
kom pensim shpirtëror, kurse
botimi i veprave satisfaksion
moral.  

Para vitit 1990 veprat e
Skënder Drinit, sikurse edhe ato
të shkrimtarëve të tjerë, janë
botuar te shtëpia botuese
shtetërore “Naim Frashëri” në
Tiranë; disa syresh janë ribotuar
ose lëshuar në shitje edhe në
Prishtinë, kurse duke filluar nga
vitet nëntëdhjetë do të botohen
kryesisht në Shkodër, te shtëpia
botuese “Camaj-Pipa”, të cilën e
drejtonte miku dhe kolegu i tij
Hasan Lekaj, por edhe te ndonjë
botues tjetër, më pak i njohur.

Disa thekse kritike

Në Historinë e letërsisë
shqiptare të realizmit socialist
(1978) romani Shembja e idhujve
cilësohet si “një nga veprat më të
mira të kësaj periudhe” (fjala
është për periudhën pas
Plenumit IV të KQ të PPSh-së, që
u mbajt në qershor të vitit 1973).
“Autori me një stil konciz ka
skalitur karaktere tipike
malësorësh, të dhënë në mjedise
tipike me ngjyra lokale dhe në
marrëdhënie shoqërore të
vizatuara me vërtetësi. Konflikti i
mprehtë dhe i besueshëm që
qëndron në bazë të subjektit, zë
fill në luftën midis fshatarëve të
ndershëm, që nisin dalngadalë të
fitojnë ndërgjegjen e tyre klasore,
dhe mësuesit përparimtar, bartës
mendi mesh të reja, nga njëra
anë, dhe figurës komplekse e
tinëzare të priftit e të kapedanit,

nga ana tjetër. Kjo vepër jep një
copë jetë të gjallë nga ajo kohë
(..). Romani flet se autori e

zotëron mjesh trinë letrare”.11
Interpretimi është, siç mund

të shihet, kryesisht ideologjik
(fshatarë të ndershëm,
ndërgjegje klasore, mendime
përparim tare, mjedise tipike),
por ka edhe disa grimca letrare
estetike (stil konciz, figurë
komplekse, subjekt dhe
mjeshtëri letrare).

Për Skënder Drinin si
shkrimtar flet edhe Robert Elsi te
Historia e tij e letërsisë shqipe (një
gjysmë faqe tekst me fotografi).
Përmend titujt e disa veprave,
kurse për romanet Shembja e
idhujve dhe Midis dy kohëve flet
në mënyrë të përgjithësuar. Për të
parin thotë se “jep një tablo të
gjallë të zakoneve vendore të
Shqipërisë së Veriut” dhe “krijon
një kuadër ideologjik në
udhëkryqin midis traditës dhe
progresit”; kjo “dikotomi e jetës
fshatare - thekson më tutje -
personifikohet nga një prift
fshati, dom Engjëll Shtjefni, i cili
mishëron planet djallëzore të
kishës katolike dhe nga një
mësues i ri (komunist), që
përpiqet t’i sjellë arsim dhe
përparim social një shoqërie

patriarkale tradicio nale”.12
Ndërsa për romanin Midis dy
kohëve thotë se është në njëfarë
dore (subjekti dhe personazhet
kryesore) vazhdim i të parit, por
“stilistikisht më i përpunuar”.
Tekstin e tij për Drinin, Elsi e
mbyll me fjalinë: “Në vitet
tetëdhjetë Ismail Kadare e ngriti
mjaft lart figurën e Skënder Drinit
si shkrimtar”, pa cituar ndonjë
burim, duke shtuar se “Në stilin e
prozës së Drinit ndjehet shumë

ndikimi i Kadaresë”.13
Te Fjalori enciklopedik

shqiptar, botimi i vitit 2008, teksti
për Skënder Drinin është shkruar
nga Floresha Dado. (Formati “zë i
vogël”; tek ai i ’85-s nuk ka zë
fare). “Subjektet e romaneve të S.
D. - thotë ndër të tjera studiuesja
- përqendrohen në ngjarje e
situata të periudhave të
ndryshme historike; ato i
karakteri zon psikologjizmi,
gjetjet e reja kompozicionale dhe
stili i rrëfimit dialogjik”. Nuk dimë
ç’kupton autorja me togfjalëshin
“rrëfim dialogjik” (besojmë ta
ketë përdorur në kuptimin që
këtij termi i jep studiuesi rus
Bahtin si shumësi zërash dhe
perspek tivash), por në një trajtesë
të saj për dialogun në romanin
shqip tar (Dialogu në poetikën e
ligjërimit) nuk përmendet fare
Skënder Drini si shkrimtar. Duke
parafrazuar titullin e njërës nga
veprat teoriko-kritike të
profesoreshës Dado, do të mund
të thoshim se vepra letrare e
Skënder Drinit është “letërsi e

painterpretuar”.14 (Dialogu në
poetikën e ligjërimit haset te libri
Intuitë dhe vetëdije kritike,
Tiranë, 2006, f. 107-121). 

Përtej heshtjes - një
hagjiografi letrare

Studimin më të plotë për
jetën dhe veprën e Skënder Drinit
e ka bërë Sadedin Limani, i cili

botoi, në vitin 2014 (viti i vdekjes
së shkrimtarit), librin Përtej
heshtjes. Jeta dhe vepra e Skënder
Drinit. Që nga faqet e para të këtij
libri shihet se autori i tij ka marrë
përsipër ta ngjallë “së vdekuri”
Skënder Drinin dhe t’i bëjë atij
një vend nderi në panteonin e
letërsisë kombëtare. 

Libri është shkruar me
frymëzim dhe më shumë se
analizë e veprës letrare është
elozh për jetën dhe veprën e
shkrimtarit. Skënderi ishte
skeptik nga natyra dhe nuk i
pëlqente ekzagje rimet për
askënd, andaj as për veten, por
libri është botuar pas ikjes së
shkrimtarit nga kjo botë, kur ai
s’mund ta lexonte dot. 

Limani flet gjerësisht për
lidhjet e Skënder Drinit si njeri
dhe shkrimtar me qytetin e
Shkodrës, nga vjen edhe vetë.
Shkodra është për shkrimtarin
urbs aeterna, kurse njerëzit e saj
pjesë e historisë. Romani Vraje
tradhtinë fillon me skenën e
kthimit të njërit nga
kryepersonazhet e veprës në
Shkodër, pas pesë vjet qëndrimi
larg saj (në burg): “Kalorësi
psherëtiu. Asgjë nuk kishte
ndryshuar. Shkodra rrinte mbi
njëzet shekuj dhe nuk donte të
dinte për ata pesë vjetët e tij. As për

pesë e as për pesëdhjetë”.15
Pas një hyrjeje të gjatë për

raportet e shkrimtarit Skënder
Drini me qytetin e Shkodrës; pas
kronologjisë së jetës dhe të
veprim tarisë së shkrimtarit si
krijues letrar, si njeri dhe si
intelektual, por edhe pas shumë
ecejakesh në fushën e letërsisë
dhe të filo zofisë, si dhe
përqasjeve të shumta të Skënder
Drinit me shkrim tarë e filozofë të
shquar botërorë të rrymave dhe
shkollave të ndryshme letrare,
estetike e filozofike e, madje,
edhe me perso nalitete të tjera të
artit dhe të shkencës, ky autor
ndalet te katër romane të
Skënder Drinit: Shembja e
idhujve, Midis dy kohëve, Vraje
tradhtinë dhe Tanush Martini.
Këto katër romane i vështron nga
tre aspekte: 1. Vështrim i
përgjithshëm, 2. Analizë e
subjek teve dhe 3. Sfondi historik i
katër romaneve.

Për hir të së vërtetës, do thënë
se Limani i analizon katër veprat
e përzgjedhura prej tij, ku nuk
bën pjesë asnjëri nga romanet e
periudhës “post”, edhe në raport
me ekzistenciali zmin si rrymë
letrare dhe si filozofi, përfshirë
edhe “ateizmin”, pa lënë mënjanë
edhe periudhën historike kur u
shkruan ato.  

Libri i Limanit është përplot
mbresa, përshtypje e përshkrime
njerëzish e mjedisesh, aq sa herë-
herë duket sikur autori i tij
shkruan kujtime, tregim a roman
e jo studim shkencor.

Në librin Përtej heshtjes ka
shumë mendime entuziaste,
madje edhe spektakolare, por
kryet e vendit e zë pa dyshim
pohimi që po citojmë më poshtë.
“Nuk mund të ketë në Shqipëri,
mbase edhe në Botë, një
shkrimtar heretik, blasfemues e
prishanik më të madh se sa

Skënder Drini”.16
Kështu shkruan Sadedini, e

zezë mbi të bardhë. Po ta për -
dorja një shprehje të një
oponentit tim nga një polemikë e
hershme për Kadarenë, nga koha
kur ishim studentë, do të thosha:
“konstatim fort larg mendsh!”.

Bota është e madhe dhe në
botë ka qindra shkrimtarë (në
mos më shumë) më heretikë dhe
më blasfemues se Skënder Drini,
në të gjitha epokat e zhvillimit të
saj dhe veçanërisht në shek. XX!
(Fjala e fundit “prishanik” është e
pakuptimtë! Në Fjalor
shpjegohet si “njeri që prish
shumë para”, “dorëlëshuar”).

Edhe në letërsinë shqipe ka
shkrimtarë që mund të quhen
blasfemues par excellence. A ka
shkrimtar më blasfemues dhe
më heretik se Migjeni? Zor të
gjendet jo vetëm ndër shqiptarë,
por edhe në Ballkan një heretik si
autori i Vargjeve të lira dhe i
Novelave të qytetit të Veriut, që
rrënoi “idhujt pa krena” dhe e
zhveshi deri në palcë moralin e
rremë të shoqërisë së kohës! 

Arshi Pipa e quante Kadarenë
e Kronikës… “shkrimtar heretik”
që, sipas tij, ishte shkalla më e
lartë e disidencës. Madje bënte
edhe një krahasim ndërmjet
Kadaresë dhe Jevtushenkos, duke
thënë se shkrimtari ynë ishte
heretik, kurse poeti rus, shumë i
popullarizuar pas rënies së “kultit
të Stalinit”, në kohën e
Hrushçovit, vetëm “rebel”. 

Nuk më duket punë me
mend ta quash Skënder Drinin
“disi dent” (as në letërsi, as në
jetë). Skënder Drini është
shkrimtar, por jo “disident”. Fjala
disident vjen nga latinishtja,
dissideo, që do të thotë: nuk
pajtohem. Të tillë në periudhën
pas Luftës së Dytë Botërore u
quajtën shkrimtarët që nuk u
pajtuan me dikta turën
komuniste dhe u detyruan të
largohen nga Bashkimi Sovjetik e
të gjejnë strehim në Perëndim
(Solzhenjicini, Zinovjevi,
Kuznjecovi, Sinjavski, Brodski
etj.). Nga vendet e tjera të Lindjes
janë shumë të njohur si krijues
disidentë polaku Çesllav Millosh,
çeku Millan Kundera e të tjerë që,
po ashtu, kërkuan azil në
Perëndim. (Disidenti tjetër çek,
Vaclav Havel, nuk u largua nga
vendi). 

Në Shqipëri Kasëm
Trebeshina, sado kontrovers, iu
kundërvu doktrinës së realizmit
socialist, kritikoi “absolutizmin e
Luigjit XIV” dhe shndërrimin e
Lidhjes së Shkrimtarëve në
“urdhër murgjish mesjetarë”,
andaj, me gjithë pro et contra-t e
shumta, mund të quhet
shkrimtar disident.

Skënderi nuk ishte i tillë.
Madje as që mund të pritej prej
tij, duke qenë i biri i një babai të
dënuar me burg si nacionalist!
Nuk ishte konformist, por as
subversiv jo. Bilal Xhaferi e pësoi
për këtë shkak (shkaku i
biografisë së të atit) dhe të një
disku timi në Lidhjen e
Shkrimtarëve, pas të cilit iu
ngushtua hapë sira ekzistenciale
dhe u detyrua të arratisej nga
Shqipëria. Skënderi ishte i
tërhequr: shkru ante, botonte dhe
nuk fliste. Duke qenë në Shkodër
e jo në Tiranë, do të qëndrojë larg

intrigave të përditshme që
gëlojnë në mesin e shkrimtarëve,
por edhe larg “qendrës” që
promovon vlerat. (Do të flasë në
vitet ’90, në shkrimet publicistike,
e edhe në ndonjë tregim a
roman, por edhe atëherë jo për
historinë familjare, por për
dramën e Kosovës dhe
degradimin e demokracisë në
Shqipëri).

Duke u ngritur me të drejtë
kundër heshtjes që e rrethon
veprën e Skënder Drinit dhe
lënien në harresë të një
shkrimtari si ai, autori i Përtej
heshtjes rrëmbehet, bie në trans
dhe bën dig resione të
njëpasnjëshme, që s’janë në
funksion të temës.

Kur lexojmë libra si ky, na
kujtohet mendimi i Lukianit, i
cili, në ligjërimet e tij për
historinë, duke qenë edhe vetë
histo rian, thoshte: “duhet t’i
nënshtrohemi frerit dhe të
tregohemi të përmbajtur”, sepse
“të fluturuarit lart: përbën rrezik

të madh edhe në letërsi”.17
Duke mos iu përmbajtur

këshillës së urtë të Lukianit,
Limani nuk është treguar aspak i
përmbajtur në analizën e veprës
së Skënder Drinit, e aq më pak në
vlerësimin e saj. Duke analizuar
katër romanet e përzgjedhura
prej tij (Shembja e idhujve, Midis
dy kohëve, Vraje tradhtinë dhe
Tanush Martini), kuartet që ai e
quan “katërlogji”, flet gjerë e gjatë
për historinë e feve dhe veça -
nërisht të kishës katolike, për
Luftën e Dytë Botërore dhe vikti -
mat e saj, për komunizmin edhe
bilancin e tij “të zi”; hap
paranteza e nëntema të
panumërta, që e largojnë
vëmendjen e lexuesit nga tema
kryesore: jeta dhe vepra e
Skënder Drinit. 

Në rrugë e sipër bën edhe
ndonjë elozh të panevojshëm për
ndonjë letrar shkodran, kurse për
shkrimtarin e tij të pëlqyer
rezervon epitete të shkallës më të
lartë: “shkrimtar i mrekullu -
eshëm”, “fantazi brilante”, “kulm i
paparë”, “blasfemues i pashoq”, “i
denjë edhe për historinë e
letërsisë botërore”  e të tjera të
ngjashme.

Profesor Rexhep Qosja, në
esetë e tij kulturologjike e pati
quajtur këtë tip ligjërimi “gjuhë
superlative”, duke shtuar se gjuha
e tillë lulëzon në sistemet
totalitare, ku kritika vihet në
shërbim të ideologjisë partiake
ose në mjediset folklorike, ku
kritika bëhet altoparlant i klaneve
letrare. 

Limani e krahason Skënderin
me shumë shkrimtarë botë rorë:
rusë, francezë, italianë etj. 

Ndër të tjera ai gjen pika
afrimi të shkrimtarit tonë me
Dikensin, Dostojevskin, Tolstoin
Turgenjevin, Balzakun,
Mopasanin, Dodenë, Hygoin,
Pirandellon, Shollohovin e,
madje, edhe me poetin simbolist
gjerman Rilken. Përafrimi
Skënderit me auto rin e Elegjive
duinase dhe të Soneteve të Orfeut
nuk ka bazë reale. Rilke ishte poet
estetizant, “dekadent” dhe
mistik, kurse Skën deri është
shkrimtar i angazhuar, që beson
në misionin e fjalës së shkruar. 

Edhe përqasja me
shkrimtarët e filozofët botërorë
ekzisten cialistë si Sartri, Kamyja,
Hajdegeri, Jaspersi (e jo
Xhaspers), Raselli etj. është e
sforcuar. Me këtë të fundit,
Skënder Drinin e lidh qëndrimi
ndaj fesë. Filozofi i famshëm
anglez, në esenë e tij Pse nuk jam
i krishterë (e jo Përse jam ateist i
kulluar), shkru ante: “Feja është e
bazuar fillimisht dhe kryesisht
mbi frikën - frikën nga e
panjohura, frikën nga dështimi
dhe frikën nga vdekja… Fitoje
botën me inteligjencë dhe jo
duke iu nënshtruar skllavërisht
terrorit që e përcjell të jetuarit në

të”,18 ndërsa Skënderi e vë
theksin te hipokrizia fetare dhe
gatishmëria e krerëve të fesë, si të
katolicizmit, ashtu edhe të
islamizmit, për të bashkë punuar
me pushtuesit e vendit. 

Profili i shkrimtarit dhe
struktura e veprës 

Studiuesi i romanit historik
shqiptar, dr. Bajram Krasniqi, në
studimin e tij Poetika e romanit
historik shqiptar (1985), flet për
“strukturën e hapur“ të prozës së
Skënder Drinit, për “origjina -
litetin e stilit” dhe “poetikën
homogjene” të këtij krijuesi. Këtë
mendim dr. Krasniqi e shqipton
kur analizon romanin Vraje
tradhtinë, por ky vlerësim vlen
edhe për veprat e tjera të këtij
autori dhe veçanërisht për
romanet Shembja e idhujve dhe
Midis dy kohëve. Këto vepra
shënojnë pjekurinë krijuese të
Skënder Drinit si shkrimtar dhe
shpalosin strategjinë e tij në
ndërtimin e rrëfimit. 

Skënder Drini është
shkrimtar që arrin të japë “copa
të gjalla jete në vepër”, siç është
thënë për romanin Shembja e
idhujve. Përshkrimet e mjediseve
tek ai janë të reduktuara; më
shumë fokusohet te reagimi i
personazheve dhe gjendja
emocionale e tyre (fjala vjen,
drama e Dasho Shkrelit kur
kthehet nga syr gjyni dhe kupton
se e motra është martuar me një
“turk”). Këtë ka parasysh besojmë
studiuesja Floresha Dado kur flet
për “psikologjizmin e subjekteve”
në romanet e Skënder Drinit,
ndërsa Robert Elsi për afërsinë e
stilit të tij me Kadarenë. 

Skënder Drini është
shkrimtar realist, por jo në
kuptimin klasik, balzakian të
fjalës. Shkolla e madhe realiste e
shek. XIX derivoi rrymime të reja
letrare në shekullin vijues, të
njëzetin. Letërsia e Drinit
qëndron mes realizmit kritik dhe
realizmit socialist (me kusht që
ky i fundit të mos kuptohet si
pllakat, por si “formacion

stilistik”),19 me prirje kah një
“realizëm i hapur”, që del nga
korniza e realizmit klasik.
(Konceptin e studiuesit francez
Rozhe Garodi, “realizëm pa

brigje”,20 Krasniqi e për kthen
“realizëm i hapur”, por mëtimi
për një simbiozë të reali zmit dhe
modernizmit në veprën e Drinit
më duket pretencioz). Realistëve
të mëdhenj të shek. XIX u ngjan
me krijimin e tablove të gjera të

jetës dhe të personazheve
karaktere, kurse atij të
mbiquajtur “socialist” me
sistemin e motivacionit të vep-
rimit, që bazohet mbi
përkatësinë ideore të njerëzve më
shumë sesa në kompleksitetin e
qenies. Ndikimi i realizmit kritik
vërehet në formësimin e
personazheve negative (sipas
teorisë tradicionale), që
karakterizohen shpeshherë edhe
me emrat që mbajnë (Hasan
Gazepi, Asllan Kijameti, Murr
Përkeqi etj.), kurse i realizmit
socialist te heronjtë që janë
bartës të ideve të reja, të cilat jo
rrallë nuk përkojnë plotësisht me
kohën dhe realitetin. 

Herë-herë vetëm me një
togfjalësh jepet thelbi i karakterit
të personazhit. Kështu, kapadaiu
Asllan Kijameti karakterizohet
me togfjalëshin “enciklopedi
huqesh” (Midis..., f. 272); Kolë
Idromenoja, duke qenë artist,
është “mbreti i rrëmujës” (Vraje...,
f. 268), ndërsa malësori kërrusur,
Plaku i Ucve,  “i ngjet një
pikëpyetjeje” (Shembja..., f. 358).

Skënder Drini është
shkrimtar humanist, heronjtë e
të cilit besojnë në një utopi: në
utopinë sociale. Te Midis dy
kohëve, nëpër mjet dialogut mes
dy personazheve, artikulohet
ideja se huma nizmi nuk i përket
vetëm shoqërisë socialiste dhe
artit të krijuar në këtë epokë, por
është universal: 

- A nuk ka humanizëm te
Tolstoi? Te Hygoi dhe Balzaku? A
nuk ka humanizëm te Shekspiri
dhe Pirandeloja? - pyeti me një
frymë profesori. - Asnjëri prej tyre

nuk ishte komunist...”.21
Këtë mendim të profesorit

iluminist, e plotëson dhe kundër -
shton mësuesi revolucionar: 

“Atyre u printe shpirti i artistit!
Artisti i vërtetë ngrihet mbi të
gjitha, edhe mbi gjirinë dhe
gjakun e tij! Artisti i madh është
gjithnjë humanist, po
komunizmi shkon më larg se

humanizmi i tyre...”.22
Fjalia e fundit i jep ngjyrim

ideologjik gjykimit të personazhit
dhe kjo është rrjedhojë e
teleologjisë së shkrimtarit që
synon “shembjen e idhujve”.

Skënder Drini është, para së
gjithash, shkrimtar i lidhur
ngushtë me historinë kombëtare.
Romani Shqipja e kreshtave tona
flet për luftën e popullit shqiptar
kundër pushtuesve osmanë nën
udhë heqjen e Skënderbeut. Vraje
tradhtinë trajton temën e rrethi-
mit të Shkodrës nga trupat serbo-
malazeze, mbrojtjen e saj nga
njerëzit e thjeshtë të qytetit dhe
tradhtinë e Esad pashë Toptanit, i
cili ua dorëzoi qytetin malazezve.
(Motivi i tradhtisë te kjo vepër del
qysh në titull, madje në mënyrën
urdhërore). Romanet Shembja e
idhujve edhe Midis dy kohëve
janë, po ashtu, romane me sfond
historik: në to paraqiten ngjarjet
që përfshinë Shqipërinë në prag
të Luftës së Dytë Botërore dhe
gjatë saj. 

Nga pikëpamja tipologjike,
romanet e Skënder Drinit janë
kombinim i romanit të veprimit, i
romanit të personazhit dhe i
romanit të hapësirës (sipas
tipologjisë së Kajzerit), ku “një

hapë sirë reale ose imagjinare
krijon lidhje mes gjithë atyre që

për shkruan romani”.23 Syzheu,
personazhi dhe hapësira janë
shtresa substanciale të çdo
krijimi epik. Hapësira ku
zhvillohen ngjarjet e romaneve të
Drinit është qyteti i Shkodrës, por
edhe Malësia e Madhe, me tërë
bagazhin e saj social, kulturor
dhe shpirtëror. 

Skënderi e njeh mirë
historinë e Shkodrës dhe
mendësinë e shkodranëve, por
edhe jetën dhe zakonet e
malësorëve, të cilat te ky
shkrimtar janë shprehje
autentike e jetës së malësorëve e
jo ekzotikë. Jeta e banorëve të
fshatit Kalcë, ku zhvillohen
ngjarjet e Shembjes së idhujve,
pjesërisht edhe të Midis dy
kohëve, rrjedh në trekëndëshin
mes Kanunit, Kishës dhe Shtetit.
Me gjithë metodat e rafinuara të
klerit katolik, kalcianët u mbeten
besnikë dokeve të tyre pagane.
Kalosh Cami është një nga figurat
më markante të prozës shqipe.
Atë e stolis nderi, besa, burrëria,
trimëria dhe krenaria. Është aq
krenar, sa me krena rinë e tij, sipas
dom Engjëllit, “e fyen Zotin”. Të
gjitha këto virtyte i trashëgon
edhe i biri, Martini. Si te poema
Përse mendohen këto male
pushka është vazhdim i shtyllës
së tyre vertebrale, kurse besa e
burrëria perëndia që i falen ata.

Një tipar tjetër i prozës së
Skënder Drinit janë konfliktet e
forta e dramatike. Epizmi, skenat
dramatike dhe përplasjet e
fuqishme janë konstantë
tematike e semantike e kësaj
proze. Te Shembja e idhujve këto
përplasje ndodhin mes
shqiptarëve të shtresave të
ndryshme sociale dhe me bindje
të kundërta politike, kurse te
Midis dy kohëve dhe Vraje
tradhtinë edhe me të huajt që
rrezikojnë lirinë e kombit dhe
integritetin e shtetit edhe ashtu të
cunguar shqiptar: pushtuesit
osmanë, agresorët malazezë dhe
fashistët italianë.

Është vjeshtë e vitit 1912. Në
Shkodër ia beh një kalorës i
panjohur, të cilin e pandehin për
“cërnagor”. (“Shumë prej tyre
vinin në Shkodër vetëm për të
treguar një trimëri në Cetinë...
Shumë prej tyre vinin dhe nuk

ktheheshin më”).24 Ç’befasi i
sajon shkrim tari lexuesit me
daljen në skenë të njërit nga
aktorët kryesorë të romanit,
Dasho Shkrelit! (Fjala është për
romanin Vraje tradhtinë).

Nuk dimë çfarë ka qenë
raporti i shkrimtarit me artet e
tjera (teatrin, muzikën, filmin),
por mund të flitet për ndikimin e
teknikës filmike në prozën e
Skënder Drinit, aq sa mund të
thuhet se fillimi i romanit Vraje
tradhtinë t’i kujton uesternët
amerikanë.

Zor të gjendet në romanin
shqiptar një skenë kaq filmike.
Hotel Europa, një mjedis
anadollako-evropian. Konsujtë
që pinë verë, tregtarët që luajnë
tavllë. Kamerierja Dushankë që u
shërben klientëve. Heroi “i
panjohur” që vjen nga larg, hipur
mbi kalë, që zbret nga kali e ulet
mbi shalë dhe që rrëmben butin

me verë. Të pranishmit që e
pandehin për “cërnagor”; Qorri i
Madh që qëllon me dhjetëshen e
tij; takimi i Brahos me shokun e
tij të ngushtë, Bixhin (Bixh
Mazrekun), që çmallen e pinë
verë bashkë, edhe pse njëri është
katolik e tjetri mysliman. Dhe
pinë nga buti i shpuar nga
plumbat e Qorrit të Madh. Ja, kjo
është skena, që shërben si
pikënisje për subjektin e romanit,
ngjarjet e të cilit zhvillohen në
Shkodër në vjeshtë të vitit 1912,
kur në Vlorë ngrihet flamuri
shqiptar dhe në muajt e parë të
vitit vijues (1913), sa zgjat lufta
për mbrojtjen e Shkodrës nga
trupat e Kral Nikollës. Skenar i
gatshëm për film. (Është filmuar,
me sa dimë, Shembja e idhujve,
por më i përshtatshëm për film
do të ishte romani Vraje
tradhtinë).

Ja edhe një fjali, që e plotëson
kuadrin. Benjamini i carit rus
është betuar në Cetinjë si të ishte
kanibal: “Këtë dimër do të hamë

turq dhe shqiptarë”.25
Rrëfimi në romanet e Skënder

Drinit zhvillohet nga pozita e
narratorit të gjithëdijshëm, i cili i
mban në dorë penjtë e rrëfimit
dhe fatin e personazheve. Autori i
ngjan Zotit që rikrijon botën
sipas shijes së vet. Si në prozën
tradicionale rrëfimi zhvi llohet në
vetën e tretë. Përjashtim bëjnë
Eklipsi i hënës dhe Korbi, ku
rrëfimi kalon në vetën e parë, nga
autori-narrator te njëri nga
personazhet. Edhe pse në shikim
të parë mund të duket linear,
rrëfimi në veprat e Drinit ka
strukturë komplekse: është një
rrjet i tërë, ku ndërthuren ngjarje,
subjekte, ide dhe perso nazhe të
shumta. 

Proza shqipe e viteve ’70
ngrihet kryesisht mbi strukturën
tradicionale, ku rrëfimi zhvillohet
në faza të qarta kompozi cionale.
Te Shembja e idhujve aplikohet
teknika e retrospektivës. Dom
Shtjefni bëhet gati të lërë Kalcën,
ku ka shërbyer tridhjetë vjet, për
ta marrë detyrën e arqipeshkvit
në Shkodër. Kështu fillon romani:
fundi “vendoset” në fillim, pastaj
pasojnë ngjar jet që përbëjnë
subjektin e veprës. 

Fillimi i romanit është i qetë,
fundi dramatik. Nis me zgjimin e
dom Engjëllit ditën kur po
largohej Kalca dhe përfundon në
mënyrë dramatike: Martin Cami
vret kapterin, të birin e kapedanit
dhe kryeplakun për t’u hakmarrë
për vrasjen e të atit, Kaloshit. 

Romani Vraje tradhtinë fillon
në mënyrë dramatike me kthi -
min e beftë të Brahos në Shkodër,
ndërsa Midis dy kohëve, nga ky
aspekt qëndron midis dy të
tjerëve: fillon me një mbledhje të
“Qarkorit”, pason monologu i
dom Engjëllit, që përsiat për
kohën, kishën, komunizmin dhe
vijon me rezistencën kundër
fashizmit, që e shtyn përpara
rrëfimin.    

Në romanet e Skënder Drinit
gjejmë edhe përsiatje për pozitën
e njeriut si individ. I tillë është
predikimi i priftit Engjëll Shtjefni
në takimin me mësuesin e ri të
fshatit, Naimin, por, ndryshe nga
Sartri, që njeriun e bën përgjegjës
për fatin e tij, dom Engjëlli

shpëtimin e sheh te Zoti. 
“A nuk ju zë trishtimi ndonjë

natë nën kupën e pafund të qiellit
ku vezullojnë me miliarda botë
mbi kokën tuaj? A nuk ju duket
vetja një hiç... Megjithatë jetoni,
megjithatë nuk përpiqeni ta
vritni veten. Ju mban diçka, ju jep

dorën. Ky është hiri hyjnor”.26
Pasazhe të tilla hasen rrallë te

shkrimtarët e realizmit soc ialist,
ku njeriu shihet kryesisht në
prizmin ideologjik. Mirëpo, ky
pozicion mund të shpjegohet më
shumë nëpërmjet marksi zmit
sesa ekzistencializmit. Proza e
Skënder Drinit ka pikë pjekje me
ekzistencializmin në qëndrimin
ndaj fesë (vdekja e Zotit dhe
ateizmi), por jo edhe të pozitës së
njeriut në natyrë; vetmia dhe
ankthi janë koncepte kyçe të
filozofisë ekzisten cialiste,
veçanërisht të Sartrit dhe
Kamysë, kurse personazhet e
Skënderit luftojnë për ekzistencë
e mbijetesë. (“Në Shqipëri
filozofia ka katër germa: bukë!”). 

Te Midis dy kohëve shkrimtari
ka prekur një temë të ndjeshme,
pak të trajtuar në letërsinë
shqipe: temën e fanatizmit fetar
dhe rrezikut që paraqet ai në
marrëdhëniet mes pjesëtarëve të
feve të ndryshme. Ndryshe nga
mentaliteti populist që
ekzistimin e tri feve te shqiptarët
e sheh si vlerë (e tillë është në të
vërtetë harmonia fetare),
Skënder Drini ka kurajë të flasë
edhe për rrezikun potencial të
përplasjeve me karakter fetar. Ka
një episod dramatik në këtë
roman, në të cilin shkodranë
fanatikë, myslimanë e katolikë,
gati sa nuk vriten mes vete për
shkak të një vajze. (Marija, e bija e
Rrok Zadrimës, ikën nga shtëpia
ngaqë nuk pajtohet me vendimin
e babait për fatin e saj dhe gjen
strehë te një familje myslimane).
Ndërhyn personazhi pozitiv,
mësuesi dhe e shpëton situatën,
duke iu drejtuar ngatërresta rëve
me fjalët: “Ruajeni plumbin për

të huajin”.27
Skënder Drini e njeh mirë

historinë shqiptare në të gjitha
aspektet e saj: social, politik,
diplomatik etj. Luftërat me të
huajt (turq, serbë, malazezë,
italianë etj.), heroizmi dhe sakri -
ficat, zënë vend të dukshëm në
rrëfim, por Skënder Drini, krahas
heroizmit, që frymëzohet nga
ndjenja e atdhedashurisë, merret
edhe me fenomenin e tradhtisë
dhe të lojërave që janë luajtur në
kurriz të Shqipërisë dhe
shqiptarëve. 

“… Në Stamboll më
urdhëruan të të them ta bësh
rrafsh me tokën këtë qytet, kur ta
shohësh që nuk e mbron dot më.
Më thanë mos kursesh as
xhamitë, as varret! Tani unë e di
që ti do ta mbrosh Shkodrën nga
Mali i Zi, por nuk do ta mbrosh

nga arnautët!”.28
Ky pasus, që e shqipton i

dërguari i Sulltanit gjatë kohës së
rrethi mit të Shkodrës nga trupat
malazeze, Qazim Pasha, flet për
rritjen e ndërgjegjes kombëtare të
shqiptarëve, që kërkojnë
mbrojtjen nga fqinjët, por edhe
shkëputjen nga perandoria që po
jepte shpirt, pava rësinë. Brahoja
dhe Bixhi te Vraje tradhtinë janë

shprehje e vetëdijes së lartë
kombëtare të asaj pjese të
popullit shqiptar, që lufton
njëkohë sisht në dy, madje edhe
në tre fronte.

“Vatanin e ruaj prej turkut,
prej Malit të Zi dhe prej shqiptarit

të keq apo të gënjyer!”.29
Romanet e Skënder Drinit

nuk janë romane të mirëfillta his -
torike, por vepra me sfond
historik, ku kemi një gërshetim
fun ksional të fiksionit me
historinë. Ato janë vepra që
synojnë të afirmojnë një
botëkuptim, por si shkrimtar me
talent Drini e sendërton synimin
e tij nëpërmjet një shtjellimi
inventiv, pra duke e përligjur
artistikisht. 

Vepra e Skënder Drinit krijon
raporte me vepra të tjera, letrare e
joletrare, por kjo është shprehje e
kulturës së tij dhe jo vardisje
modës postmoderne. Në veprën
e tij përmenden, në kontekste të
ndryshme, emra shkrimtarësh e
filozofësh si Sokrati, Kanti,
Spinoza, Shatobriani, Shekspiri,
Balzaku, Hygoi, Raselli, Tirteu,
Arkiloku, d’Anuncio, Petëfi, Rilke,
Dostojevski, Xhek Londoni,
Hemingueji, Ficxheraldi, Fokneri
etj., kurse nga shqiptarët
Skënderbeu, Moisi Golemi,
Hamza Kastrioti, Ismail Qemali,
Luigj Gurakuqi, Bajram Curri,
Ahmet Zogu, Esad pashë Toptani,
Noli, Mjeda, Migjeni, Koliqi e të
tjerë. 

Fishta, për çudi, nuk
përmendet, sado që në varrimin
e tij në dhjetor të vitit 1940, një
ndër fjalët e kryesore e ka
mbajtur prefekti i atëhershëm i
Shkodrës, babai i shkrimtarit,
Riza Drini (ndoshta pikërisht për
këtë). Autorët e librit kushtuar
Riza Drinit, të cilit i jemi referuar
më lart, sjellin një kujtim të
Skënderit fëmijë (5 vjeç) për
varrimin madhështor të poetit,
për të cilin ai thotë se “ishte
funerali i parë i madh tronditës

në jetën time”,30 por në romanin
që flet për këtë kohë, Midis dy
kohëve, e as në veprat e tjera në
prozë, emri Fishtë nuk haset
askund. (Mos vallë te figura e
dom Shtjefnit, poet, erudit dhe
klerik, duhet parë një alter ego të
At’ Gjergj Fishtës, prandaj është
shman gur qëllimisht emri i tij,
mundësi që nuk duhet
përjashtuar, edhe pse mund të

tingëllojë si herezi).31
Personazhe të Drinit janë

edhe të huajt që lidhen me histo -
rinë e shqiptarëve: sundimtarët
turq, nga ata të kohës së Sull tanit
e deri te xhonturqit (më i
realizuari ndër ta si personazh
është ai i komandantit të
garnizonit turk, Hasan Riza
pashës, një ushtarak i aftë, por
me fund tragjik, në vdekjen e të
cilit ka dorë pashai turko-
shqiptar Esad Toptani); konsujtë
e Fuqive të Mëdha me seli në
Shkodër, në mesin e të cilëve si
personazhe shquajnë Xanbauri
austriak dhe Milleri rus; Kral
Nikolla i Malit të Zi, që ëndërron
ta pushtojë Shkodrën, një
personazh grotesk; diplomatë
dhe ushtarakë të kohës së
pushtimit fashist të Shqipërisë,
përfshirë edhe “mëkëmbësin e
mbretit”, Jakomonin, që vizitoi

Shkodrën në dhjetor të vitit 1940,
vizitë për të cilën flitet në dy
kapituj të romanit Midis dy
kohëve, e të tjerë. 

(Edhe një tregues i emrave të
personaliteteve historike,
shqiptare dhe botërore, krahas
fjalorit të personazheve, nuk do
të ishte keq të hartohej në ndonjë
monografi për këtë shkrimtar,
sado që fjala është për vepër
letrare e jo shkencore).

Thuhet se që një roman të
mos jetë i mërzitshëm shkrimtari
duhet t’i kushtojë rëndësi secilit
element të veprës, përfshirë edhe
dialogun si përbërës i
rëndësishëm i poetikës së prozës.

Skënder Drini e respekton
këtë ligj. Dialogët e tij janë dina-
mikë dhe si të tillë e rrisin
ekspresivitetin e rrëfimit dhe e
mbajnë të gjallë interesimin e
lexuesit.
- “Me ç’mendje je kthyer, Braho
efendi?
- Secili e ruan mendjen nën kapak
të kokës!
- E di që nuk e gjete shtëpinë
gjylistan...
- As nuk e gjeta, as nuk e lashë!
- Ama, as mort nuk gjete, - u
tregua i duruar Hasan Rizai.
- Mortja është kapak floriri, para
asaj që më ndodhi! Atë deshe edhe
ti, Hasan Riza!
- Desha një grua të mirë e fisnike
për mikun tim, Sadedinin...
- Të kërkoje tjetër krushk!
- Nuk do ta gjeja as më të mirë, as

më trim...”.3
Ky dialog zhvillohet mes

gjeneralit turk Hasan Riza pasha
dhe luftëtarit shqiptar Braho
Shkreli ditën që ky i fundit
kthehet nga syrgjini dhe në
shtëpi gjen të motrën që po
shkon nuse te një “turk” (me
nënë shqiptare), sepse fati ka
dashtë që të bie në dashuri me të,
çka tregon se motivimi i
personazheve te ky shkrimtar
bëhet edhe mbi bazë
psikologjike.

Shkrimtar që nuk i reduk-
ton ngjyrat e jetës 

Skënder Drini është
shkrimtar i skenave epike dhe i
konflik teve të fuqishme, por në
romanet e tij ka edhe momente
lirike, që flasin për një vepër e cila
nuk i redukton ngjyrat e jetës.
Veprimtarët ilegalë të lëvizjes,
mësuesi dhe Nadiri, bëjnë plane
për aksionet e tyre gjatë natës,
kur befas dëgjohet melodia e një
kënge.

“Diku zuri të binte një kitarë.
Një zë i bukur i këndonte hënës
dhe dashurisë. Hëna ishte e
përgjakur dhe dashuria e

pashpresë. Serenatë”.33
Ky imazh t’i kujton vargjet e

Lorkës, por edhe krijimtarinë e
Petro Markos, pjesëmarrës i
luftës së Spanjës dhe përkthyes i
poetit spanjoll në shqip. Por,
“Hëna e përgjakur” ka edhe një
kuptim tjetër: sugjeron luftën,
plojën e përgjakshme që zhvillo -
hej në Shqipëri dhe në botë në
kohën për të cilën flet vepra
(romani Midis dy kohëve).

Nga shkrimtarët e huaj, më
shumë se me Balzakun, Dodenë
dhe Mopasanin, Skënderi afrohet

me Stendalin, në planin e
filozofisë krijuese dhe të
interesimit për historinë.
(Stendali çmonte mbi këdo tjetër
Napoleonin si personazh historik
dhe Shekspirin si shkrimtar). Nuk
mungon në veprën e Skënderit,
ashtu siç nuk mungonte as në
jetën e tij private, pak a shumë,
edhe një dozë egotizmi (jo
egoizmi) stendalian, nocion me
të cilin shkrimtari francez
shënjonte “kultin e vetvetes” dhe

sfidonte meskinitetin.34
Sikurse mësuesit e tij

shpirtërorë, shkrimtarët e
mëdhenj realistë, Drini është
mjeshtër në krijimin e
karaktereve, si atyre të dorës së
parë, ashtu edhe të atyre
dytësorë. Ai i kushton rëndësi  të
veçantë individualizimit (e jo
tipizimit) të persona zheve.
Themi kështu, sepse kategoria e
“tipikes”, si remini shencë e
dogmës, i solli shumë dëm
letërsisë shqipe. Skënder Drini e
theu klishenë “karaktere tipike,
në rrethana tipike” dhe krijoi jo
pak personazhe atipike, sjellja
dhe veprimet e të cilave diktohen
nga zakonet e mjedisit ose edhe
nga fataliteti i jetës. 

Shkrimtar me një opus të
gjerë krijues, Skënder Drini ka
krijuar një galeri të tërë
personazhesh: burra e gra, pleq e
të rinj, malësorë e intelektualë,
klerikë e fshatarë, tregtarë e
zejtarë, patriotë dhe tradhtarë,
luftëtarë dhe pushtetarë, idealistë
dhe karrie ristë, piktorë e
shkrimtarë, personazhe që i njeh
e nuk i njeh historia, por që në
vepër frymojnë si njerëz të gjallë
e jo si figura skematike, duke i
kushtuar rëndësi të dorës së parë
individu alizimit të tyre. 

Mjafton të kujtojmë Kalosh
Camin me të birin, Martinin dhe
dom Engjëllin te Shembja e
idhujve; Engjëll Shtjefnin, për -
sëri, por edhe mësues Naimin te
Midis dy kohëve; Braho Shkrelin
dhe Bixh (Luigj) Mazrekun te
Vraje tradhtinë, e shumë të tjerë. 

Fiksohen në kujtesën e
lexuesit personazhe si Dash
Cungeli me urtësinë e malësorit
dhe të folurit alegorik; Murr
Përkeqi me karakterin e tij
problematik dhe zanatin e
mercenarit (fenomen ende i
gjallë ndër shqiptarë);
“burrnesha” e quajtur Suta-
Sokol, që merr pjesë në kuvendin
e burrave dhe lufton bashkë me
ta (te Shembja e idhujve);
qëndistari Man Terziu te Midis dy
kohëve, që më parë pranon ta
djegë xhamadanin sesa t’ia
dhurojë Jakomonit; nëna e Bixhit,
Katrina, te Vraje tradhtinë, gruaja
e fortë shkodrane, që s’i duron të
dobëtit dhe frikacakët; gruaja e
Tanush Martinit nga tregimi
Obelisk për Gruan e Maleve
(sinopsis i romanit Tanush
Martini), që vendos ta martojë të
shoqin para se të vdesë; furrtari
Xhafë, që s’pranon ta dorëzojë
vajzën që i ka rënë në “ndore”;
seminaristi i frustruar Rikard,
viktimë e disiplinës së rreptë
kishtare, që trajtohet më keq se
maçoku i Seminarit; prifti gjysmë
i çmendur jezuit, Patër Furtuna, i
cili kur qesh, “ka diçka nga
Mefistofeli”, ndërsa kur qan “i

afrohet Arlekinit”,35 një sintezë e
fuqishme figurative, po te Midis
dy kohëve, e të tjerë.

Figura e Engjëll Shtjefnit
është ajo e një personazhi
kompleks. Që në faqet e para të
romanit ai portretizohet si:
“Historian i shquar, gjuhëtar, poet,
arkeolog, mbledhës i folklorit…
Një ballë i gjerë mendimtari, dy sy
poeti ëndërrues, një profil prej

njeriu të përvuajtur të kishës…”36
(Te Midis dy kohëve shfaqet edhe
si dramaturg dhe kritik letrar).
Por kjo është ana e tij e jashtme,
maska; brendia fsheh tipare të
tjera, ato të njeriut perfid e
hipokrit. Emri i tij, “Engjëll”, është
në kundërshtim me karakterin e
tij djallëzor. Engjëlli është djall.
Fshatarëve gati u vdesin fëmijët
për bukë, kurse në qelën e tij
myket drithi nëpër thasë.
Humanizmi i tij është fals. 

Romanet e Skënder Drinit
kanë, pak a shumë, karakter
ciklik. Kështu Midis dy kohëve
duket si vazhdim i Shembjes së
idhujve, vepra që i lidh para së
gjithash kronologjia e ngjarjeve
(fundi i viteve ’30 - fillimi i viteve
’40), hapësira ku zhvillohen
ngjarjet (Kalcë-Shkodër) dhe
sidomos personazhet, një pjesë e
të cilave janë të njëjtë në të dy
romanet. (Hartimi i një fjalori të
personazheve do të ishte një
kontribut për njohjen më të mirë
të veprës së këtij shkrimtari).

Krahas problemeve
shoqërore, morale, politike etj.,
Skënder Drini ngre në romanet e
tij, herë-herë, edhe probleme me
kara kter letrar, estetik. Në veprat
e tij hasen mendime interesante
për letërsinë dhe natyrën e saj.
Kështu, për shembull, te Midis dy
kohëve, për personazhin Filip
Koleci thuhet: 

“Hartimet e tij ishin modele
stilistike. Logjikë, mprehtësi,
elegancë… Po ishin krijime të
ftohta dhe ata që merrnin vesh
sadopak nga letrat, e shihnin që
Filip Koleci nuk ishte shkrimtari,
po hartuesi mendjeqartë, në
veprën e të cilit sundon
përpikmëria, po mungon shpirti

dhe imagjinata”.37
A mund të merret personazhi

i Filip Kolecit si prototip i
shkrimtarit Ernest Koliqi, aq më
shumë që disa rreshta më lart
përmendet ky shkrimtar dhe
vepra e tij, Djepi arit, që cilësohet
si “një gënjeshtër që merret me
një gënjeshtër tjetër”? 

Emri i Koliqit përfton edhe në
dialogun mes profesor Halimit
dhe nxënësit të tij, Nadirit.
Mësuesi e quan “stilist”, nxënësi
“fashist”, “eksponent i fashizmit”.
Në kohën kur u shkrua romani në
fjalë ky ishte qëndrimi zyrtar ndaj
Koliqit si shkrimtar, qëndrim që
do të ndryshojë rrënjësisht pas
rënies së komunizmit. 

Skënder Drini është
shkrimtar që nuk dëshiron të
shkruajë vepra “ku sundon
përpikmëria, po mungon shpirti
dhe ima gjinata”, prandaj
paradigmë e tij është Migjeni e jo
Koliqi, sado që poeti i Vargjeve të
lira, për shkak të jetës së tij të
shkurtër, nuk u realizua
plotësisht si shkrimtar,
veçanërisht jo si prozator. Vepra e
Drinit ka lidhje konceptuale me

veprën e Migjenit, por për shkak
të rrethanave në të cilat u krijua
nuk arrin të jetë gjithmonë e
pakompromis në raport me të
vërtetën: malësorët e Migjenit
bëhen servilë, kurse malësorët e
Drinit e ruajnë krenarinë!

Te Shembja e idhujve, sikurse
te Legjenda e misrit, malësorët e
uritur shohin kudo misër, vetëm
misër. “Gërxhet ishin misër,
shkurret ishin misër, misër ishin
ferrat dhe dëllinjat nëpër rrëpira.

Vetëm misër…”,38 por nuk
ligështohen, nuk thyhen.
Malësorët e Migjenit bëjnë gjeste
majmuni para “engjëjve që
ndajnë misër”, kurse malësorët e
Drinit nuk u nënshtrohen atyre
që bëjnë ligjin, Kapterit, Priftit
dhe Kapidanit, por solidarizohen
me bashkëfshatarin e tyre trim,
Kalosh Camin, gjë që s’mund të
shpjegohet ndryshe pos si pasojë
e doktrinës, e cila, para -
doksalisht, e ndalonte paraqitjen
e realitetit në emër të reali zmit.

Migjeni shkruante ashtu siç
ndiente, duke e parë botën pa
perde, kurse Drini dhe kolegët e
tij detyrohen të bëjnë lëshime për
hir të “kauzës”. 

Ndërkaq, qëndrimi kritik ndaj
fesë dhe klerit nuk është refleks i
ateizmit të Migjenit, madje as
mbështetje e fushatës së regjimit
kundër fesë, por më shumë
jehonë e filozofisë së rilin dësve:
Naimit, Samiut, Pashko Vasës etj.,
pa harruar faktin se ateizmi ka
një traditë të gjatë në kulturën
evropiane dhe nuk është shpikje
e komunizmit, e as e brezit të
letrarëve dhe publi cistëve shqip-
tarë të viteve ‘30. (Shembujt janë
të shumtë, që nga poeti romantik
anglez Persi Bish Shelli dhe
filozofi “heretik” holandez
Spinoza, që qenë anatemuar për
shkak të qëndrimit ndaj fesë, e
deri te Niçe, Volteri, Sartri, Raselli
dhe Umberto Eko në kohën
tonë).

Veprat e fazës së parë të
Skënder Drinit mund të quhen,
ashtu siç janë quajtur romanet e
Stendalit, “kronika politike të

historisë”,39 të historisë së
popullit shqiptar, ndërsa ato të
fazës së dytë rrëfime për
shoqërinë shqiptare të kohës së
tranzicionit. Edhe gjuha dhe stili
te të parat e ruajnë ngjyrën dhe
intona cionin epik, kurse te të
dytat anojnë më shumë nga
diskursi grotesk dhe ironik.

Edhe pas rënies së sistemit të
vjetër ai i mbeti besnik modelit të
letërsisë “me probleme”, por tani
rrëfimet e mëdha për fatin
kolektiv (të një qyteti, të një
shoqërie apo edhe të mbarë
kombit) zëvendësohen nga
“rrëfimet e vogla” për fatin e
njeriut si individ, pa e shkoqur
atë nga fati i shoqërisë. 

Përfundim: Drini në dy
kohë

Skënder Drini është
shkrimtar serioz, me talent dhe
kulturë. Vepra e tij është pjesë e
trashëgimisë sonë letrare dhe, si e
tillë, duhet të studiohet dhe të
vlerësohet pa paragjykime. 

I lindur në Voskopojë, në një
familje me origjinë nga viset e

mbetura jashtë kufijve të shtetit
shqiptar, Skënderi do ta kalojë
jetën në “kryeqytetin verior të
Shqipërisë”, në Shkodër. Aty do ta
krijojë edhe veprën. Dhe jo dy-tre
libra modestë si sasi dhe si vlerë,
por mijëra faqe proze, kryesisht
romane. (Teoricieni rus Mihail
Bahtin, i njohur si studiues i
romaneve të Dosto jevskit, e quan
romanin “zhanër prijës”, që
“shtyp disa zhanre, ndërsa të
tjerat i fut në konstruksionin e

vet”).40
Edhe pse bir i një babai të

dënuar me burg, Skënderi nuk u
përjashtua nga jeta publike. Atij
iu bë e mundur të shkollohej, ta
kryente shkollimin fillor dhe të
mesëm (në Shkodër), të stu-
dionte në Tiranë (gjuhë dhe
letërsi shqipe), të punonte
mësues dhe të merrej me letërsi,
duke e botuar librin e parë (një
përmbledhje tregimesh për
fëmijë) në vitin 1965, për të gjallë
të babait të tij, Rizait. Pas
afirmimit shkrimtar dhe sidomos
pas suksesit që arriti me romanin
Shembja e idhujve (1975), do t’i
jepej statusi i “shkrimtarit të lirë
në profesion”, që ishte një
privilegj jo i vogël në Shqipërinë
socialiste. 

Ishte njohës i mirë i letërsisë
klasike (i veprës së Balzakut,
Hygoit, Dikensit, Tolstoit,
Turgenievit, Dostojevskit etj.),
por jo edhe i letërsisë moderne
(Prustit, Xhojsit, Kafkës, Kamysë
etj.). “Modernizmat shkojnë e
vijnë - më pati thënë në një rast. -
Arti i madh mbetet. Arti realist.

Me probleme...”.41 Një art të tillë,
“të madh” e “me probleme”,
provoi të krijonte Skënder Drini.
Tregimet, novelat dhe romanet e
tij trajtojnë probleme të rëndë-
sishme të jetës së shqiptarëve si
komb, të historisë së popullit
shqiptar, veçanërisht në dy
shekujt e fundit: XIX dhe XX.
(Përjashtim bën Shqipja e
kreshtave tona, që flet për
epopenë e shekullit XV). 

Nuk dimë ç’ndodhte në
laboratorin krijues të Skënder
Drinit. Si punonte ai, si i
shkruante veprat: me dorë, me
makinë shkrimi, me kompjuter;
ditën, natën, në orët e hershme të
mëngjesit, në çdo kohë, pasi i
kryente punët e shtëpisë, siç
thoshte vetë, duke qenë edhe
burrë edhe grua? A i ripunonte
dorëshkrimet apo i linte ashtu siç
kishin dalë në dorën e parë? A
hulumtonte në arkiva për
romanet historike apo bisedonte
me njerëz që kishin qenë
dëshmitarë të ngjarjeve (për
ngjarjet më të vona) apo që
kishin shfletuar libra e
dokumente për ato më të
hershmet? “Biografët” nuk thonë
asnjë fjalë lidhur me këtë çështje.

Nuk di të jetë shprehur as vetë
autori ndonjëherë në mënyrë
eksplicite, në ndonjë ligjëratë a
intervistë, as para e pas vitit 1990.
Ka refuzuar të japë intervista apo
gazetarët dhe njerëzit e medias
nuk kanë shfaqur interesim për
të? Mbetet enigmë, aq më shumë
që ai vetë ka qenë një kohë në
krye të një institucioni
informativ: drejtor i televizionit
“Shkodra TV1” (1997-1999).

As për vështirësitë e botimit të

veprave nuk di të ketë folur.
Ndryshe nga shumë të tjerë, që
pas rënies së regjimit filluan të
vajtonin me të madhe për
“persekutimin” që u ishte bërë,
edhe pse kishin qenë në pozitë
shumë më të volitshme se ai,
Skënderi zgjodhi heshtjen. 

Në sistemet totalitare, çfarë
ishte ai shqiptar, shkrimtari
kishte dy rrugë: të përshtatej ose
të shkonte në burg. Skënder Drini
zgjodhi një rrugë të mesme: as
militant e as kundërshtar i
regjimit. Ndërkaq, si formë
shkrimi zgjodhi prozën, jo vetëm
për shkak të mundësive më të
mëdha të observimit të jetës, por
edhe për shkak se proza ishte më
pak e survejuar në krahasim me
poezinë, dramën dhe kritikën. 

Në jetë dhe në krijimtari,
Skënder Drini do të ndiqte, pak a
shumë, rrugën e Kadaresë, me të
cilin kishte, ndryshe nga shumë
të tjerë, raporte miqësore, sado
në distancë: të shkruante e
botonte një vepër me vlerë, qoftë
edhe duke bërë, herë-herë, kur
më shumë e kur më pak,
kompromise me të vërtetën. Që
të dy i tërhiqte tema historike, të
cilën e trajtonin secili në
mënyrën e vet: i pari (Kadareja)
kryesisht si kornizë alegorike për
të sotmen, kurse i dyti (Drini) si
arenë përplasjesh drama tike të
forcave shoqërore.

Edhe me pozicionin
“asnjanës”, e edhe me formën e
shkrimit, Skënderi u tregua i
zgjuar: zgjodhi të shkruante e
botonte, edhe në kushtet e
diktaturës, për t’u ofruar lexuesve
“ushqim shpirtë ror”, qoftë edhe
duke paguar haraçin që i takonte
si njeri dhe si shkrimtar.

Kishte, sigurisht, edhe
shembuj të tjerë. Trebeshina do
të zgjidhte burgun dhe të
shkruarit pa ndërprerë me
kryeneçësi; Bilal Xhaferi
arratisjen nga atdheu i rrethuar
“me tela me gjemba”; Mihal
Hanxhari nuk do të botonte asgjë
për të gjallë të tij, kurse Zef Zorba,
pikërisht në Shkodër, do të
krijonte një libër poezish krejt të
ndryshme nga sistemi letrar i
kohës, që do të botohej pas
vdekjes së tij. 

Profili i Skënder Drinit si
shkrimtar është ai i prozatorit që
shkruan tregime, novela e
romane, kryesisht për të rritur,
por edhe për fëmijë. (Njeriu që
s’u bë kurrë baba do të shkruante
edhe për të vegjlit, ndoshta si
kompensim psikik, por edhe për
ta zbutur përshtypjen që mund të
linin romanet e tij “me prob leme”
te censura e kohës, të cilën e
ushtronin kryesisht redak torët).  

Romani është forma ku
talenti i tij gjeti shprehjen e vet të
plotë por, si shkrimtar me prirje
sinkretike, Drini plazmon herë-
herë në indin e rrëfimit edhe
dialogë dramatikë apo edhe
vargje poetike në frymën e ciklit
të kreshnikëve, siç ndodh te
Shembja e idhujve (shih vargjet
në f. 68) apo tek Eklipsi i hënës, ku
ka edhe një poezi lirike moderne
(f. 62). Duke mos qenë indiferent
ndaj problemeve të kohës,
veçanërisht ndaj dramës së
Kosovës, Skënderi u mor edhe

me shkrime publicistike.42 Botoi
edhe një libër me sentenca dhe
aforizma, por mendime
aforistike ka shumë në veprat e
tij, sidomos te romanet.

Ç’mund të thuhet për
receptimin e veprës së tij?
Tirazhet e librave tregojnë se asaj
nuk i kanë munguar lexuesit
(Shembja e idhujve është botuar

në 14 000 kopje,43 ndërsa Midis
dy kohëve dhe Vraje tradhtinë
secila nga 20 000), por kritika
letrare nuk është treguar
mjaftueshëm e vëmendshme
ndaj veprës së këtij shkrimtari
dhe aq më pak dashamirëse ndaj
saj.

Për të kanë shkruar kryesisht
autorë shkodranë, si të ishte
ndonjë shkrimtar lokal e jo
shkrimtar kombëtar,
mbarëkombëtar! 

Është quajtur “një nga zërat
më origjinalë të letërsisë sonë”,
kurse  Shembja e idhujve “një nga
katër-pesë romanet më të mira të
letërsisë shqiptare”, por edhe
“vepra që i solli mallkimin”, duke
e bërë autorin objekt sulmesh e
anatemash ekstraletrare (Zija
Vuka). Ishin po ata që e sulmonin
Migjenin, duke e quajtur
“përkrahës të një bote pa Zot dhe
të një shoqërie pa religjion”.

Flitet shumë për raportin e
këtij shkrimtari me qytetin ku
jetoi e punoi, Shkodrën, madje
edhe për një marrëdhënie të
ndërsjellë qytet-njeri, si shprehet
shkrimtari Xhahid Bushati. “Në
këtë marrëdhënie për më shumë
se një gjysmë shekulli me këtë
qytet Verior, vallë ky qytet e
‘shkodranizoi’ Skënderin, apo
Skënderi e ‘shkodranizoi’ këtë
qytet?... Apo ende janë në kërkim

të njëri-tjetrit…”.44
Shkrimtari tjetër shkodran,

prozatori Ridvan Dibra, krijues i
një profili tjetër, shkruan: “Ky
autor me një fat të hidhur per-
sonal, ka vazhduar të shkruajë
me sukses edhe pas viteve ’90.
Skënder Drini mbetet një prej
rasteve tipike të shkrimtarit të
pavlerësuar... Kjo siç duket edhe

pse jeton në Shkodër”.45
Lënia në harresë e Skënder

Drinit si shkrimtar është
padrejtësi dhe, madje, edhe
mëkat, por as glorifikimi
entuziast i veprës së tij nuk i bën
shërbim të mirë asaj. Në jetë dhe
në shkrime Skënder Drini ishte
kundër emfazës dhe patetikës.
Tek ai flet fjala burrërore dhe jo
emocioni i flashkët. Gjuha e tij
është e ashpër, por e bukur në
ashpërsinë e saj. Midis romancës
dhe dramës, ai zgjodhi të dytën.

Skënder Drini e krijoi veprën
e vet “midis dy kohëve”: midis
trysnisë ideologjike në fazën e
parë (deri në vitin 1990) dhe
shpërfilljes së fjalës artistike në të
dytën (nga fillimi i viteve
nëntëdhjetë e deri në fund të
jetës). I jetoi dhe mbijetoi të dy
“kohët” si shkrimtar: atë të
sistemit monist, që kufizonte
lirinë krijuese dhe impononte
doktrinën e realizmit socialist
dhe periudhën e pluralizmit
politik, kur shkrimtarët shqiptarë
ishin të lirë të shkruanin çfarë të
donin e si të donin, pa kufizime
stili e metode, por kur interesimi
për letërsinë ra dukshëm dhe

krijuesit e vërtetë, çfarë ishte
Skënder Drini, mbetën shumë
herë nën hijen e mediokriteteve
që impononte tregu, mediet,
kritika e klaneve dhe politika e
partive.

Vepra letrare e Skënder Drinit
është vepër me vlerë (jo vetëm në
kuptimin letrar, estetik, por edhe
në atë gjuhësor, moral, kulturor
dhe historik), kurse autori i saj një
krijues me fizio nomi të veçantë,
që dallon në masë të
konsiderueshme nga ajo e
krijuesve të tjerë të brezit të tij.
Tematika, idetë, struktura,
personazhet, konfliktet dhe
zgjidhjet artistike, mesazhet që
përçon dhe mënyra si i
transponon ato, na japin të drejtë
të themi kështu. 

Si e tillë kjo vepër duhet të
zërë vendin që i takon në
historinë e letërsisë shqipe të
gjysmës së dytë të shekullit XX
dhe të fillimit të shekullit XXI,
kurse autori i saj meriton të
nderohet e kujtohet me respekt
për kontributin e dhënë.

1 Në vitet 1992-1997 Skënder
Drini ishte atashe kulturor i
Shqipërisë në Stamboll.
2 Babai i Skënderit, Riza Drini, ka
qenë dy herë prefekt i Shkodrës:
mars 1940-shtator 1941 dhe prill-
maj 1943. Po aty, f. 176.
3 Të dhënat për familjen Drini janë
marrë nga libri Një jetë për
shqiptarinë. Riza Drini, intelektual,
atdhetar, nacionalist, botuar në
Tiranë në vitin 2022, me autorë
Genc Drinin (të birin e Riza
Drinit) dhe Ardian Muhajn
(historian). 
4 Po aty, f. 56.
5 Po aty, f. 92.
6 Qysh si fëmijë kam dëgjuar të
flitet për një takim të Riza Drinit
me bashkëfshatarët e mi gjatë
luftës dhe për fjalimin e mbajtur

1. Pse teatër i ideve?

Në këtë pjesë studimi do të
merremi me dy tekstet drama -
tike të Koliqit, të titulluara
Rrâjët lëvizin dhe Takimi i orës
9 të mbramjes të cilat i shkroi
në fund të jetës. Meqë në titull
i kemi shpallur si vepra të një
teatri modern, duhet të thek -
sojmë se fjalën e kemi në radhë
të parë për tekste të shkruara
për inskenim, ndërsa
moderniteti i tyre ka të bëjë me
koncep timin strukturor të
teksteve dhe me idetë kryesore.

Ernest Koliqi është ndër
autorët më të njohur të
letërsisë moderne shqipe dhe
një nga themeluesit e kësaj
letërsie. Drama e tij trashëgon
idetë e hershme dhe të ruajtura
gjatë gjithë jetës së tij krijuese,
të cilat struktura dramatike i

bënë shumë më të veçuara. Si
një numër veprash moderne,
këto drama i determinon
vetëdija politike e autorit, por
moderniteti i tyre nuk lejon që
pozicionimet politike të bëhen
haptazi.

Dramat e Ernest Koliqit janë
vepra të ideve, në të cilat, si në
teatrin modern në përgjithësi,
idetë nuk thuhen haptazi, as
nuk jepen si qëndrime politike,
por vetëm sugjerohen. Teatri i
tillë ka pak didaskali, ka pak
veprim dhe gjithë ajo që ngjan
jepet përmes gjuhës, ndërsa
gjuha e ka trajtën e dia logut apo
të monologut skenik. Skena, po
ashtu, është shumë e shkurtuar
dhe është lidhur me pamje
statike, kurse personazhet
bëhen zëdhënës të autorit.

Struktura dramatike e
veprave të Koliqit, ashtu si në
modernitet në përgjithësi, është
mjaft e reduktuar, pa veprim të

fortë, me më shumë shqiptim të
ideve sesa me veprim të
personazheve. Dialogu
mbizotëron në gjithë
strukturën e dramës dhe duket
se një autori si Koliqit i mjafton
loja e fjalëve dhe kjo lojë
nënkupton edhe veprimin.

Loja me fjalën, struktura
dramaturgjike gjuhësore
dialog-monolog, situatat e
reduktuara kërkojnë që
lexuesit, po ashtu, edhe
audienca në teatër të bëhen
bashkautorë të teksteve dhe t’i
nderojnë ato përmes
interpretimit personal. Këtë e
konsiderojmë si veçori kryesore
të teatrit të Koliqit, i cilësuar
teatër modern.

2. Dramat e Koliqit

Ernest Koliqi, autor i njohur
i veprimtarisë letrare moderne

dhe i artikulimit të ideve
autoriale si koncepcion
kryesor, dramat i shkroi
atëherë kur ideja për shkrimin
e tyre ishte pjekur estetikisht.
Idetë dhe temat e tij të krijuara
si varia cione në forma të
ndryshme letrare, duke filluar
nga poezia, tregimet dhe
romani, vijnë dhe
konkretizohen në dramë si
gjini e zgjedhur për të
shprehur dramacitetin,
pasionin poetik dhe lidhje më
të drejtpërdrejtë me jetën
reale. Shenjat shqip tare dhe
shqiptarizmi në përgjithësi,
kërkimi i identitetit, ruajtja e
“palcit etnik”, përvojat reale
dhe shenjat autobiogra fike
janë temat e përhershme të
Ernest Koliqit të cilat në
drama shpalosen si prodhim
kulturor i ideve dhe jetësohen
artistikisht në “veprimin
dramatik”. 

Dramat Rrâjët lëvizin dhe
Takimi i orës 9 të mbramjes
përmes një vije narrative dhe
një idiomatike të veçantë
arrijnë të konkretizojnë
objektin letrar: atdheu e
ruajtja e identitetit nacional,
me perso nazhe ide, situata
autentike dhe dialogë
shënjues që shtrihen në një
rrafsh të gjerë kuptimor.
Kështu theksohen idetë poli -
tike dhe nacionale, duke u
dramtaizuar edhe si veprim,
edhe si gjendje shpirtërore. 

Dramat e Koliqit kanë
pothuajse mënyrë të
ngjashme të strukturimit të
tekstit, duke i ikur formës
tradicionale dhe ndërtimit në
pamje të gjera, për t’u
fokusuar tek artikulimi i ideve.
Këtij mendimi i kontribuon
shumë forma e shkurtër e
shkrimit dhe gjuha e autorit, si
dhe didaskalitë, duke e bërë

tekstin edhe më të
përshtatshëm për inskenim. 

Pika e kulminacionit
dramatik të teksteve të Koliqit
lexohet si sugjerim i idesë
autoriale që të depërtohet në
çdo fjalë të folur, në çdo akt
apo dialog, deri në atë pikë sa
të kuptohet si esencë. Dialogët
e personazheve, edhe kur nuk
përbëhen nga veprime të
theksuara dramatike, s’e
humbin interesimin, por
krijojnë një tip të teatrit
modern të ideve, duke
nënvizuar dramatiken e
brendshme të individit. 

Në të dyja dramat Koliqi
krijon dy botë fiksionale për të
objektivuar ambientin real në
të cilin ngjarja thuret este -
tikisht për t’u luajtur në skenë
dhe për t’u lexuar si tekst dra -
matik. Funksioni që
pretendohet te të dyja është
pothuajse i njëjtë: që të
krijohen efekte dhe të
përcillen emocione arti stike,
por njëra duke qenë më afër
shikuesit dhe më e prek shme
për nga personazhet, skena
dhe elementet e tjera teatrore,
ndërsa tjetra duke iu lënë në
dijeni lexuesit si tekst
dramatik simbolik për të
imagjinuar e për të percep tuar
me shijen e vet. Nëse e
shikojmë më thellë gjininë e
dramës si shënjuese të një
veprimi të caktuar, ajo merr
formë duke u luajtur në skenë,
përpara një audience, nga
personazhet që me dialogë
krijojnë kodin e tyre të sjelljes
dhe të veprimeve dhe kështu
artikulojnë qartë idetë e
autorit. Ndërsa kur kihet
parasysh vepra letrare e
Koliqit, në mënyrë sistema -
tike, nga fillimi, teksti
dramatik jep një ndjesi tjetër
dhe një rrugë përplotësuese të
domethënieve letrare dhe
ideologjike moderne të tij.

Fuqia e Koliqit si autor këtu
qëndron në mënyrën e struk -
turimit të tekstit, që të
shprehë më hapur idetë, duke
për shkruar thellësisht
gjendjen e personazhit dhe
situatat për mes mjetit kryesor
dramatik - dialogut. Koliqi
arrin përmes dialogëve të
krijojë efektin ideor dhe të
kornizojë gjendjet, por edhe
krijon mundësinë që të
kuptohet konteksti kohor. Kjo
pikë ka shumë rëndësi në
tekstet e Koliqit në përgjithësi,
për të krijuar vetëdijesimin
për trashëgiminë dhe idenë
kombë tare rreth së cilës thuret
teksti dhe theksohet konflikti
dra matik.

Në këtë mënyrë, dramat
Rrâjët lëvizin dhe Takimi i orës
9 të mbramjes shpalosin idetë
e Koliqit në mënyrë direkte, në
situatë dhe tension dramatik
të reduktuar, që reduktojnë
edhe premisat kategoriale të
veprave. 

3. Rrâjët lëvizin

Rrâjët lëvizin zhvillohet si
një dramë me shenja autobio -
grafike, duke pasur si kod
tematik mallin e Shqipërisë e
duke u shkruar nga pozicioni i
mërgimtarit të përjetshëm.
Këtu Koliqi bën dramatizimin e
idesë së madhe të identitetit
kombëtar dhe atij shpirtëror
dhe kulturor. Mirëpo, konflikti i
dramës nuk zhvillohet në
kuptimin klasik të strukturimit
të tekstit, por përmes
paraqitjes së një ambienti dhe
të një gjendjeje tipike
shqiptare, duke u sforcuar nga
shoqërimi që i bëhet tekstit me
evidentimin e datës dhe
vendit, Shkodër 197… 

Ky tekst nis si një veprim
dramatik në një hov, duke
sugje ruar kështu një tekst
dramaturgjik modern. Kategori
theme lore e dramës është
dialogu, me anë të të cilit
ndërtohet edhe intriga dhe
shprehet tërthorazi ideja
autoriale. Vërehet nga
shënimet paratekstuale që
pretendohet të bëhet një afrim
sa më i madh me realitetin dhe
të ngjallet interesimi, duke
qenë sa më afër të ndodhurave.
Drama Rrâjët lëvizin objekti -
von çështjen e pasrënies së
komunizmit në Shqipëri, edhe
pse askund në damë nuk
dialogohet në mënyrë të hapur
për komunizmin dhe nuk
hetohet ndonjë kundërshtim i
sforcuar. Teksti thuret si
shënjues dhe simbolizues i
gjendjes së Shqi përisë në një
kohë të projektuar, duke u
trajtuar përmes personazhit që
kërkon një rrugë të re dhe një
ide të re. Me këtë autori jep një
pamje të Shqipërisë komuniste
dhe iro nizon fuqishëm
kërkesën e një rruge të re, pa
pasur bazë të fortë rrënjët e
trashëgimisë. Komunizmi në
këtë vështrim shfaqet si një
frymë dhe si një ideologji
shkatërruese, prandaj teksti i
dramës artikulohet si ide e
trashëgimisë nga perso nazhi i
Izës, e cila bart në vete idenë e
gjithë tekstit dhe shfaq
alternativën e shpëtimit nga
ideologjia komuniste. Në këtë
mënyrë ndodhia e veprës
ndërtohet duke krijuar vizi tën
e Izës, trashëgimtares së
autorit të njohur, Pjerin
Sindanit, në Shqipëri, pas
rënies së diktaturës
komuniste. Që vepra
artikulohet si ide autoriale na
del edhe në titullin Rrâjët
lëvizin, si figurë e idesë
nacionale që konoton
vazhdimësinë e rrënjëve,
lëvizjen, prandaj titulli krijohet
si përcaktues i problemit
themelor rreth të cilit
ndërtohet i gjithë teksti. 

Drama nis me shënimin
didaskalik: “një shtëpi e vjetër
zotnish” me të gjitha

elementet e zakonshme
shtëpiake, por si të lëna
pasdore, prandaj që në fillim
paralajmërohet një e shkuar që
ka pasur traditë e kulturë të
lartë, por ka pësuar dhe tani
është në gjendje të rëndë e të
mjerë. Pra, ngjarja projektohet
në shtëpinë e poetit, që
figurativisht konoton jetën,
kujtimet dhe hapësirën më të
dashur, duke prodhuar
kuptime të shumta. Shtëpia
s’është objekti, por figura e jetës
dhe e identifikimeve më të forta
të njeriut; s’është vetëm pronë,
por shenjë identiteti, s’është
vetëm hapësirë e jetueshme dhe
e banueshme, por një vend i

frymës që s’e tret kalesa.1
Pjerin Sinadini, nëpërmjet

Izës, të bijës, shfaqet si figurë e
imagjinuar për të dhënë
shenjat autobiografike e
biografike të poetit që vdes
jashtë atdheut. Në dramë, siç e
kishte krijuar njëherë në poezi
Bijës s’ime, Koliqi e krijon
mundësinë të vijë në
vendlindje, në Shkodër dhe në
shtëpi, me anë të syve të së
bijës, Izës. Në këtë pikë
shpërthen dramaciteti i
fuqishëm i veprës, kur Iza njeh
çdo cep të shtëpisë dhe
gjithçka jashtë saj, duke
njohur edhe banorët, falë
rrëfimeve dhe poezisë së babit
që i kishte thurur shtëpisë. 

Iza realizohet si simbol i
idesë së trashëgimisë, kulturës
dhe rrënjëve shqiptare, ndërsa
kështu theksohet ideja e
Koliqit: rrënjët e vjetra të
Shkodrës lëvizin në themele të
shtëpisë dhe në trojet e mbarë
qytetit, prandaj duke
ëndërruar të mbijetojë
trashëgimia, e vjetra mbi të
renë, Koliqi idenë e realizon
përmes personazhit të quajtur
Shuki, një mësim dhënës
shkodran i cili do dijen dhe
kombin, por që e ka hutuar
ideologjia e re dhe nuk di të
orientohet. Kështu, Iza shfaqet
në momentin vendimtar, për
të mësuar Shukin dhe për t’i
zbuluar rrugën e drejtë, se
rrënjët lëvizin dhe se njeriu
duhet të ketë një bindje dhe
një ide fillimisht, pastaj të
shpërndajë mesazhin kulturor
dhe kombëtar për të tjerët.

Ernest Koliqi, duke e parë
problematikën në rrafsh
historik, të brezit të ri dhe të
kohës së re, do ta ndërtojë atë
përmes trashëgimisë të
rrënjëve të vjetra. Kështu
mendon se ndërto het e
ardhmja dhe fryma e re
kombëtare shqiptare, prandaj
ringjall kohën e vjetër,
dashurinë dhe mallin për
shtëpinë e vjetër, përmes
udhëzimeve letrare, në disa
plane: “kthehet” në shtëpi
përmes së bijës, thur mësime
për trashëgiminë e rrënjët e
Shqipërisë, gjen
trashëgimtarin e duhur të

idesë, mësuesin, si dhe lë
testamentin e përjetshëm të
dashurisë për vendin përmes
poezisë.

4. Takimi i orës 9 të
mbramjes

Takimi i orës 9 të mbramjes
është dramë e ideve politike
me të cilën Koliqi trajton
njërën ndër temat më të
njohura shqip tare, atë të
vrasjes së drejtuesve dhe
veprimtarëve politikë. Siç
theksuam më lart, për nga
struktura dhe për nga tema,
kjo dramë nuk i ikën shumë së
parës, pasi që kompozohet
duke ndjekur rendin e ideve të
koncentruara në gjuhë të
esencializuar dramatike.

Takimi i orës 9 të mbramjes
ka si shënjues formal
paratekstin që informon për
ngjarjen si veprim dramatik në
një hov dhe si kategori
esenciale dramatike ka
dialogun që zhvillohet
ndërmjet personazheve Luigj
Gurakuqi, Kostantin Stresio,
Zoja Rina dhe Serfina. I gjithë
teksti zhvillohet si dialog i
katër persona zheve dhe është
fokusuar në hapësirën e
shtëpisë së Kostantinit, përpos
në fund, kur heroi vdes jashtë
skenës.

Takimi i orës 9 të mbramjes
ngjarjen e jep në Bari të Italisë,
më 2 mars 1925, duke pasur
objekt kryesor vrasjen e Luigj
Gurakuqit. Që në fillim vërehet
referenca me ngjarje konkrete
historike, që krijon efekt më të
madh të reales, si dhe ilustron
apo simbolizon tragjedinë e
një klase të veprimtarëve
shqip tarë. Ky përafrim nuk
është bërë në mënyrë të
rastësishme, por të
motivueshme, duke realizuar
dramën si dëshmi e ideve të
brezit të Gurakuqit, sidomos
kur dihet që vetë Koliqi ka
qenë sekretar i Gurakuqit kur
ai ishte drejtues politik. Në
këtë funksion dramaturgjik,
Luigj Gurakuqi vdes, vdes në
fund të dramës, kur vendos të
jetojë jetën personale dhe t’i
kush tohet dashurisë së jetës.
Ky përfundim tragjik përbën
përfundimisht dramën, por
lexim dhe trajtim të veçantë
kërkon rrafshi estetik i tekstit
që mundëson zbërthimin e
dialogëve të personazheve.

Autori e krijoi dramën si një
takim dhe bisedë miqsh, në
një ambient të qetë dhe të
heshtur, që vetëm në fund
merr kah krejtësisht të
kundërt, të tmerrshëm. Drama
ngrehet mbi ideologjinë
politike të Koliqit dhe
ndërtohet me veprimet
politike të Gurakuqit. Idetë
personale shpërfaqen në çdo
pikë të dramës, sidomos në
dialogun që ai bën me

Serafinën. Ky dialog shtrihet
përpara syve të lexuesit si një
shpalim palë-palë i ideve për
atdhedashurinë dhe veprimet
kombëtare duke i lidhur ato që
nga fillimi, që nga tradita
romantike. Që në fillim, me
shënjuesin didaskalik, kur jep
pamjen e skenës, Koliqi
shenjëzon një vajzë me
kostum arbëresh dhe portretin
e Skënderbeut, figura këto që
përmen den pak, por që duan
një interpretim të veçantë për
të kuptuar idenë koliqiane. Kjo
shënjohet edhe më shumë kah
fundi i tekstit, kur Gurakuqi
Serafinës i jep “besën
shqiptare” dhe “arbëreshe” që
do të kthehet përsëri tek ajo.

Dialogu i Gurakuqit me
Serafinën zbulon përpara
nesh, përpos një histori të
atdhedashurisë dhe sakrificës
së pashoqe, edhe një histori të
dashurisë që kishte mbetur e
parealizuar për shkak të ideve
kombëtare dhe që nuk do të
realizohet as krejt në fund,
edhe kur vendoset nga të dyja
palët. Koliqi këtu do ta
përmbushë skemën e dramës
me tragjicitet, duke dashur që
heroi të vdesë në shërbim të
kombit dhe asnjëherë të mos
mposhtet nga ndjenja
personale.

Takimi i orës 9 të mbramjes
është një tragjedi moderne,
titulli i së cilës shënjon pikën e
veprimit dramatik sepse, siç
nuk do të realizohet dashuria,
nuk do të realizohet as ky
takim që bëhet një intrigë që
thuret dhe ia merr jetën
Gurakuqit. Ai lë Serafinën,
shkon në takimin e orës nëntë
të mbrëmjes në hotel Cavour,
por vritet në pabesi. 

Drama Takimi i orës 9 të
mbramjes zhvillohet si tragjedi
e dyfishtë, si tragjedi e
individit dhe e kombit, e
komb dashësve të tjerë të
kohës së Koliqit. Ky drejtim e
fokusim autorial do të
artikulojë në tekst dramën e
rënies së heroit dhe për rënien
e ideologjisë së tij që
nënkupton një ideologji
kombëtare, prandaj teksti
thuret më shumë si nderim i
gjithë atij brezi atdhetarësh
shqiptarë. 

Sikurse Gurakuqi i historisë,
edhe Gurakuqi dramaturgjik i
Koliqit vritet, por në të dyja
këto fusha të mëdha arrin të
krijojë shembullin e njeriut
model për veprime politike
dhe kombëtare dhe të thurë
mësimin e sjelljes atdhetare
shqiptare. Koliqi kujton
Gurakuqin për të ndërtuar
veprën dramatike, duke lënë të
kuptohet që vetë vdekja e tij
përkufizon vepri min dramatik
dhe mesazhin letrar të veprës.

1 Kujtim M. Shala, Ernest Koliqi
: authentica et urbana, Buzuku,
Prishtinë, 2015, f. 153

Ai dhe Ajo janë bashkëshortë. Pothuaj përditë zihen
për të njëjtat gjëra. 
Kështu ndodhi edhe kësaj pasditeje të vonë. 
- Pse s’e thirre mjeshtrin e televizorëve? pyeti Ajo.
- Pse? - me pyetje iu përgjigj Ai.
- Si: pse, mirëfilli e di se televizori nuk po punon.
- Po, njëmend nuk punon.
- Ani?
- Çfarë: ani?
- Ja çfarë: duhet rregulluar.
- Nuk njoh asnjë mjeshtër të mirë në këtë qytet.
-  Pyet, dhe dalëngadalë do t’i njohësh. 
- Duhet.
- Atëherë pse s’i bie pas kësaj pune?
- Ngadalë de, edhe ai ka shpirt.
- Ka, ndaj edhe duhet t’ia përtërijmë.
- Jo. Mendova - edhe ai duhet të pushojë ndonjëherë.
- Të pushojë? Mbase nisesh nga vetvetja!
- Mbase!
- Po, po, madje pa asnjë fije “mbase”.
- Si duket, ti mendon se nuk punoj sa duhet? - pyeti Ai.
- Si ta marrësh - tha Ajo.
- Kë, çfarë?
Paj, punën, për të më duket se ishte fjala. 

- Po.
- Atëherë?
- Kujtoj se punoj shumë: paradite, pasdite, natën.
- Mrekulli, e ku gjen kohë për pushim atëherë?
- Fare pak, por unë mendoj se pushoj. 
- Mos është e kundërta?
- Thjesht: vetëm mendon të pushosh.
- Statistika do të fliste më së miri. Mëkat që s’merrem
me të. 
- Mëkat. Se do të shihej kush do të kishte të drejtë më
shumë. 
- Padyshim.
(Pauzë e gjatë.)
- Edhe shporetin s’e kemi në rregull.
- Njëmend!
- Më se seriozisht. Ka ditë që e pret mjeshtrin e vet.
- Piiih, djalli e martë!
- Edhe unë them ashtu: sot e kam përgatitur drekën te
fqinja përballë banesës sonë. Edhe dje, edhe pardje... 
- Kemi fqinjë të mirë duket!
- Po, por duhet t’i ruajmë. E jo t’i mërzisim çdo ditë.
- Pajtohem.
- Edhe unë pajtohem, a mjafton vetëm kjo se?
- E si u prish shporeti?

- U prish, vetvetiu. Do t’i jetë djegur diçka. 
- A-ha, do të jetë djegur diçka, thua?
- E çfarë mund të ndodhë tjetër?
- Është vështirë të dimë.
- E di mjeshtri, servisi.
- Po unë s’e di se ku gjendet. 
- Do ta mësosh.
- Mund të ndodh edhe mos ta di.
- Unë them: s’mundet.
- Unë them: mundet!
- S’mundet! 
- Mundet!
- S’mundet!
- Mundet!
- Shih, shih. Tekembramja, ndodh gjithçka, por...
- Si mendon - gjithçka?
- Ashtu de: ndodh, fjala vjen, edhe njeriu të vdesë...
dhe?!?
- Ndodh, edhe shpesh madje.
- Ç’nuk ndodh në jetë se?
- Dhe a ka mjeshtër për vdekje?
- S’ka, s’ka.
- S’ka! Edhe më mirë.
- Pse?

NJË TREGIM MBI NEVOJËN 
E NEVOJAT TJERA

MUSA RAMADANI

- Pse, do t’i pengonte jetëve të tjera, kujtoj.
- Padyshim, padyshim.
- Nejse, të mos filozofojmë, se s’do t’i shkonim në
fund.
- Me siguri. E çfarë të bëjmë?
- Ka mjaft ç’të bëhet.
(Pauzë e shkurtër).
- Çfarë?
- Paj, ja, fjala vjen, edhe makina e larjes nuk është në
rregull - tha Ajo.
- Kush? - pyeti Ai.
- Makina e larjes.
- Ani çka: s’është e domosdoshme!
- Paske harruar disa gjëra.
-  Cilat?
- Shikoji fëmijët dhe - numëroji.
- S’kam ç’t’i numëroj: i kemi tre, ndoshta s’janë
shtuar?
- Jo, vetëm se edhe këta janë shumë.
- Ç’nënkupton ti me - shumë? 
- Thjeshtë: çdo ditë makina s’pushon. 
- Është e mundur?!
- Plotësisht: lahen një palë ndërresa, hyjnë të tjerat.
- Dhe: vetëm konstatova.
- Për më tepër: më i vogli orë e çast i mbush pelenat.
- I mbush-a?
- Plot e përplot. Vetëm makina i vjen hakut.
- Besoj. Po a s’i duhet edhe makinës pushim?
- Jo, vetëm kur s’ka punë.
- Vetëm kur s’ka punë? 
- Po pra.
- E mirë, si kana jetuar nënat tona pa makinë larjeje?
- Atëherë s’kanë ditur ç’është kjo.
- Mendova: ndërresat s’kanë mbetur pa u larë
ndoshta?
- Jo, sepse i kanë larë me dorë në govatë. 
- Edhe ti: ke duar apo jo? 
- Po, pse t’i fus duart në ujë kur është makina!
- Po ja se ndodh që makina të prishet.
- Ajo edhe mund të rregullohet.
- E derisa të rregullohet?!
- Ndërresat mblidhen, mblidhen, grumbullohen.
- Çudi!
- Përse çudi?! Tani është kohë tjetër.
- Kohë për t’i ruajtur duart prej punës!
- Vetëm për të lehtësuar e thjeshtuar punën. 
(Pauzë e gjatë).
- Mire, mirë, a mos edhe ndonjë send tjetër s’është në
rregull? - tha ai.
- Po - tha Ajo.
- E çfarë?
- Bojleri i kuzhinës.
- Bojleri i vogël?

- Po de, po, ai me ujë të ftohtë e të ngrohtë.
- Ç’të mirën ka ai se?
- S’i kallet syri.
- Punë e madhe, ku e ka tjetrin?

- Ç’flet, bojleri vetëm një sy ka. 
- Mirë de: punë e madhe!
-  Punë e madhe, pra: s’e ngroh ujin.
- E kemi bojlerin e madh.
- Të banjës mendon? 
- Natyrisht. 
- Dhe?
- Pse s’shfrytëzohet uji prej tij?
-  Shfrytëzohet, vetëm se kryesisht për t’u larë.
-  Sepse atje është banja, e këtu kuzhina. 
- Ç’pengon kjo?
- S’pengon, po enët zakonisht lahen në kuzhinë.
- Prej kur?
- Sot e gjithmonë.
- E deri kur?
- Paj... derisa të blejmë makinën për larjen e enëve!
- Prapë makinë!?
- Sigurisht!
- Për të gjitha punët shtëpiake - makinë? 
- Pothuaj për të gjitha.
- Pih, ç’është puna e makinave! tha Ai. 
- Shpikje e njerëzve të mençur, të dijshëm tha Ajo.
- Teknika!
- Teknika, teknika, shekulli njëzet.
- Edhe teknika çalon.
- Çalon se prore vjen duke u përsosur.
- Kam menduar se automatizimi lehtëson çdo gjë.
- Dhe dyshon?
- Nganjëherë të munduaka më tepër sesa mendohet.

- Sidomos njerëzit përtacë.
- Përtacë?
- Dhe ata që përtojnë për çdo gjë.
- Që përtojnë?
- Dhe ata që prore presin nga të tjerët.
- Presin nga të tjerët.
- Dhe ata që nuk janë pavarësuar.
- Nuk janë pavarësuar.
- Dhe ata që mendojnë se gjërat rregullohen vetvetiu.
- Mendojnë se gjërat rregullohen vetvetiu.
- Dhe ata që janë mësuar t’ua mbajnë brengën. 
- T’ua mbajnë brengën. 
- Dhe ata që janë inertë. 
- Janë inertë.
- Dhe ata që s’lëkunden as nga tërmeti. 
- S’lëkunden as nga tërmeti? 
- Dhe, më në fund, të gjithë ata...
- Cilët, cilët?
- ...  Si ti, si ti, që ngjajnë ty. 
- Që më ngjajnë mua, që më ngjajnë mua, që më
ngjajnë mua.
(Pauzë e shkurtër).
- Hë, hë... u ndal edhe drita! tha Ajo.
- Qe besa u ndal - tha Ai. 

- Terr si burg 
- Ferr, ferr i vërtetë.
- Thuajse u fik bota.
- Thuajse erdhi kiameti.
- Ndoshta vetëm lagjja jonë s’ka dritë?
- S’e besoj, shiko për dritare.
- Nuk shihet dritë gjëkundi.
- Po këto që presin kryq e tërthor herë pas here?
- Janë faret e veturave.
- Nuk besoj të zgjasë shumë, kemi mjaft energji
elek¬trike.
- Për të tjerët, e për vete jo.
- S’merr vesh ti nga këto gjëra, ndaj ta ndërrojmë
bisedën.
- E për çfarë të flasim në këtë errësirë?
- Për çfarë të duash. Errësira të bën të mendosh më
shumë.
- Ashtu kam lexuar diku... Ja,- për shembull, a të të
pyes diçka? - tha Ajo.
- Pyet ç’të duash.
- A e di tregimin mbi nevojën??
-  Fillove me përralla. Duket se ende i ke në qejf. 
- Të duket përrallë, në të vërtetë i vjen era jetë.
- Si, si?
- Përrallë jete. 

- Ma rrëfe, pra, se nuk e di. 
- Gjyshi ma rrëfente shpesh dhe të vetmen s’e kam
harruar kurrë. 
- Fillo, pra, i tëri jam bërë vesh.
- Kishin qenë njëherë në një fshat babë e bir, nisi Ajo. 
- Po. 
- Babai e kishte porositur të të birin që të shkonte në
mal për dru.
- Po.

- Biri kishte pritur shumë duke thënë: s’di të ngarkoj. 
- Po, po.
- Babai i kishte thënë: të mëson nevoja, bir.
- Po.
- Biri s’e kundërshton dhe shkon në mal.
- Po.
- Kur kthehet, babai kishte pyetur: si kalove?
- Po.
- Biri i kishte thënë: mirë, por krejt punën e bëra vetë. 
- Po.
- Babai i kishte thënë: tregoma fill e për pe.
- Po.
- Biri i tregon: shkova në mal, preva dru, i tubova në
një vend, dhe u ula pranë qeve pushoj. Prita mos po
kalon kush atypari - par s’luajti askush...
- Po.
- Babai i kishte thënë: e si ia bëre?
- Po.
- Biri i kishte thënë: thirra disa herë: oj nevojë, oj
nevojë! - mali ushtoi, por akush s’u përgjigj.
- Po.
- Babai i kishte thënë: dhe ç’bëre?
- Po.
- Biri i kishte thënë: pas një copë here pritjeje, thashë:
po çohem e po ngarkoj vetë qerren me dru, se s’e
paska mendjen të vijë nevoja, dhe u nisa me qerre plot
për në shtëpi.
- Po... e pastaj ç’ndodh? - pyeti Ai.

- Pastaj babai i kishte thënë: paj, të kam thënë, more
bir, se të mëson nevoja... Dhe ky është mbarimi.
- Ha, ha, ha, na qenka përrallë se jo mahi! tha Ai.
- Kurrë s’e harroj këtë përrallë të gjyshit tim - tha Ajo.
- Interesant, ende s’erdhi drita!
- Qe besa, te fqinjët paska ardhur.
- Ma jep baterinë ta heq siguresën në orën e rrymës.
- Ja, do të përpiqemi së bashku. 
- Nuk jetohet në terr.
- Terri sjell gjithçka.
- Kërkojmë dritë! - tha Ai.
- Dhe gjithmonë e kemi kërkuar! tha Ajo.

LARTËSITË E ULTËSITË

Dimër.
Acar. Acar.
Ngrica. Ngrica. Ngrica.
Treni i shpejtë çan hapësirën dhe natën.
Në kupeun numër 3 të vagonit 7 dy pasagjerë.
Pranë dritares, ose më drejt: pranë radiatorit. Të
kthyer me fytyrë nga njëri-tjetri.
Rrallë vështrojnë peizazhet që tretin si dele të bardha.
Më shpesh fërkojnë duart. 
I hukasin.
Mërdhijnë.
- Për ku? - pyeti njeriu i moshuar me kapelë.
- Larg, larg - u përgjigj njeriu mesatar në çdo
pikëpamje.
- Sigurisht për në kryeqendër?
-  Po, nëpër kryeqendër. Dhe pakëz më larg.
- Sigurisht me ndonjë punë?
- Sigurisht.
- Urgjente?
- Urdhëroni?
- A është urgjente?
- Më falni s’po kuptoj.
- Mendoja: a është e ngutshme? A, e mora vesh: jo hiç.
-?
- !
- Domethënë do të qëndrosh ndonjë ditë?
- Më duket se po.
- Ke ndonjë pushim mjekësor apo jo?
- Jo.
- Por... 
- ... Pushim vjetor.
Njeriu i moshuar me kapelë ia plasi gazit.
Kur e veneroi se bashkudhëtari mbeti i pandryshuar,
foli:
- Më falni: vetvetiu më doli gazi. Më bëre të qesh, mik
i panjohur në këtë të ftohtë.
- Vështirë ndikoj tek të tjerët... ndoshta.
- Ja, radiatori zë të lëshojë nxehtësinë. 
- Mendoj se është koha më. 
- Si e di ti këtë?
- S’e di, vetëm se ka gjysmë ore që kur është nisur
treni.
- Ani?
- Ani asgjë - është koha të na ngrohin pakëz. 
- Ashtu është. Dhe ta dish: radiatori premton se do të
ngrohemi.
- Duhet besuar.
(Kryhen disa veprime të vogla, të domosdoshme, të
parëndësishme, më në fund).
Duke mos ia vënë veshin njëri-tjetrit).
- Të ndezim nga një cigare duhan? propozoi njeriu i
moshuar me kapelë.
- Mundemi, pse jo - pranoi njeriu mesatar në çdo
pikëpamje.
- Tani që po ngrohemi, edhe duhani shkon më mirë.
- Me siguri. Më parë as më kishte rënë ndër mend për
të. 
- Ashtu është.
- Ashtu, ashtu.
(Fjollat e tymit përhapen nëpër kupe. Mësyjnë
kën¬deve, në trajta tërheqëse. Pastaj zhdavariten dhe
hum¬bin çdo trajtë.)
- Mjegull e madhe, - tha njeriu li moshuar me kapelë. 
- Shumë e madhe, pohoi njeriu mesatar në çdo
pikë¬pamje.
- Kah qielli, po mendoj.
- Mbi tokë, mendova unë.
- E dendur si qilimi.
- E rrastë si cerga.
- Tym.

- Tym.
- Thuajse e tërë toka është kallur dhe tymon si oxhak i
madh.
- Thuajse krejt nën tokë është kallur e tani mbi tokë i
del tymi.
- A sheh: nuk duket fare qielli.
- Qe besa, vende-vende s’duket as toka.
- Hëm, interesant është qielli...
- Interesant?... 
- ... vetëm për ta shikuar. 
- Ashtu.... 
- ... E jo më për të gjurmuar më shumë. 
- Mundet, mundet.
(Bashkëbiseduesit shtypën duqat e cigareve. Shikuan
orën pothuaj përnjëherësh sikurse të bënin ushtrime.
Papritmas secili për vete ndezën edhe nga një cigare
duhan. Ja, lëshuan edhe tymin e parë, të trashë e të
bërë lëmsh.)
- Ç’di ti për qiellin...?
- Pak...
... Dhe ç’t’intereson.
... Nga pak.
-  A di, fjala vjen, për fshehtësirat e kësaj bote?
- Di dhe mësoj çdo ditë.
- Më shkurt: a di për fshehtësirat e qiellit e të trupave
të tjerë qiellorë? 
- Më falni, ju jeni...?
- Unë, jam, unë. Më falni... unë jam njëfarë
shken¬cëtari.
- E përse s’jeni shkencëtar?
- Sepse s’kam kushte e mjete për të bërë hulumtime.
- Pa vegla nuk punohet gjëkundi.
- Nejse a e di që një qiell do të duhej të ketë gjallesa?
- Kam dëgjuar.
- A ke dëgjuar që nëse kjo vërtetohet qind për qind,
një ditë, njeriu mund të shkojë në Hënë, Mars e në
planetë të tjerë?
- Kam lexuar diçka në shtypin e përditshëm. 
- Dhe merre me mend: do të vinim lidhje me një botë
tjetër, të panjohur deri tani, të imagjinuar?
- Po, dhe çfarë?
- Do të shkonim në vizitë, sikurse vizitojmë qytetet e
shtetet e tjera në tokë.
- Me çfarë se?
- Paj, me, fluturake, me anije, me aeroplanë.
- Ti shpreson shumë në këtë gjë?
- Fort e fort madje. Pse a thoshin pleqtë përpara se
s’është e mundur të fluturojë aeroplani. - Dhe - ja se
ajo ëndërr u bë zhgjëndërr.
- U bë, por kjo... 
- Më fal, a ke udhëtuar ndonjëherë me aeroplan?
- Jo.
- Asnjëherë?
- Fare. As këmbën s’e kam vënë në të.
- Pseee?
- Thonë se është shumë shtrenjtë dhe...

- Është, po jo edhe aq.
- .... t’ju them (të drejtën: më të sigurt e ndiej veten kur
ec përtokë, ndaj edhe në tren dhe në autobus.
- Varet prej vetë njeriut. Ndonjëherë edhe kur pushon
në kokërr të shpinës mund të mos e ndiej veten të
sigurt.
- Çka s’ka në këtë botë!
- Nejse... ku e pata fjalën më parë... Hë, m’u kujtua. Me
fluturake do të mundeshim të kalojmë edhe pushimin
e vjetër në ndonjë trup qiellor.
- Pushimin vjetor, thoni!
- Pse jo. Si në det, në liqe a gjetkë. Njësoj do të ishte.
- Njësoj?!
- Po, vetëm varet prej kushteve të atjeshme klimatike.
- Ndoshta, ndoshta.
- A s’do ishte kjo një gjë e mrekullueshme? 
- Ndoshta.
- Teknika ka përparuar shumë. 

- Ka përparuar.
- Edhe shkencat përgjithësisht. 
- Ashtu po thonë.
- Ashtu është. Kush ka ëndërruar më parë radion,
telefonin apo televizorin.
- Pothuaj askush.
- Ashtu, pra.
- Ashtu qoftë!
- Jo ashtu qoftë, po duhet besuar.
- Po, një plak më ka pasë thënë një fjalë: në kohën e
sotshme çdo gjë që të ndodhë, mos u çudit, vetëm se
përgëzoje! S’i harroj këto fjalë, ai ka qenë plak shumë

i urtë.
- Ndoshta ai e ka pasur me tallje po, sidoqoftë, mirë e
paska pasur dhe mirë e paska thënë.
(Treni zuri të shkërryhet nëpër binarë. Përmes qelqit
dallohej mbishkrimi i ri i një stacioni të madh. Ata u
ngrehën në këmbë. Dolën në korridor t’i shpinin
gjymtyrët. Mjegulla tregonte sendet si në ëndërr.).
- Përnjëmend qielli është një fshehtësi e madhe.
- Është, është, ju e dini më mirë.
- Duket se jeni i dhënë pas hulumtimeve?
- Kjo më preokupon natë e ditë.
- Shumë kohë harxhoni duke menduar?
- Shumë. I tëri jam kthyer me fytyrë kah qielli.
- Çudi.
- Si çuditeni, a s’ju thashë se qielli është fshehtësi e
madhe.
- Dhe toka.
- Toka, thoni?
- Toka, madje ndoshta edhe shumë më e madhe.
- Po në qiell vlen të gjurmohet. Rezultatet e tanishme
jo vetëm se inkurajojnë, po edhe obligojnë njeriun.
- Njësoj mund të thuhet edhe për tokën.
- Më falni, ju jeni...?
- Unë jam, unë. Më falni... unë jam xehetar.
- Xehetar thoni?
- Xehetar.
- Xehetar i vërtetë. 
- Më duket se po. 
- Sigurisht s’keni shumë përvojë?
- Nja njëzet vjet, jo më shumë.
- O, ju po ia njohkeni shpirtin tokës.
-  Mundohemi, ditë për ditë më tepër.
- Më vjen mirë, besomë, kam pasur qejf të takohem
më një xehetar. 
- Ja, keni rastin, pra.
- Si është jeta atje poshtë, pashë nderin?
- Në galeri, mendon?
- Ashtu de, poshtë, nën tokë?
- Jetë, çdo tjetër, ku punohet e derdhet djersa.
- Ju futeni shumë thellë?
- Deri në paralelen e pesëmbëdhjetë. 
- Ashtu a-po? Dhe - gërmoni tokën.
- Gërmojmë, gërmojmë.
- Në zemër të tokës?
- Ndoshta edhe në zemër.
- Prekni nëpër damarët e saj.
- Prekim dhe i presim.
- S’keni dhembshuri par të?
- S’kemi, e as mendojmë për dhembshuri.
- S’ndieni gjë të keqe që e lëndoni?
- Si, pse, ç’mendoni me këtë? 
- Paj, ashtu, pyes.
-  Ke dhembshuri për tokën?
- Paj... si t’ju them.
- Dhembshuri?
- Dhembshuri de!
- Për tokën?
- Për tokën, për çfarë - vallë!
- Ndoshta në një mënyrë e ndiejmë.
- Ja, re në fjalën time. 
- Por, kur është në të mirë të njeriut?
- Për njeriun?
- Për njeriun, pra!
(Në çast dera e kupeut u hap. Një udhëtar pyeti nëse
kishte vend të lirë. Dhe ende pa marrë përgjigjen e
saktë, u zmbraps papritmas. Dera kërciti më fort sesa
pak më parë kur u mbyll.)
- Është interesante - foli njeriu mesatar në çdo
pikë¬pamje.
- Çfarë, çfarë? - thuajse mezi priti njeriu i moshuar me
kapelë.
- Fakti, mendova. 
- Fakti, e cili fakt?
- Ai i qëndrimit të vetë njeriut. 
- Ndaj?
- Ndaj punës që kryen e bën.
- Me siguri se nuk duhet të jetë edhe jointeresante.
- Më ka lënë dikush një fjalë... 
-... Ashtu...? 
-... e cila më kujtohet gjithmonë.
- Kush është ai? 
- Nuk di: plak apo i ri, i pashkollë apo i shkolluar.
- Nejse, me rëndësi është se çfarë ka thënë. 
- Më pat thënë kështu: i lumtur është ai njeri që gjen
kënaqësi në punën e vet! 
Dhe? 

- Dhe asgjë më tepër.

- Jo, mendova: i beson ti kësaj fjale? 

- E përse të dyshoj në të! 

- ?

- Eh, si është puna e xehetarit.

- !

- Futesh çdo mëngjes herët nën tokë dhe del mbas

mesdite. 

- Po.

- Çdo ditë thuajse kërkon diçka të re. 

- Po.

- Dhe çdo ditë ke nga një fitore të re. 

- Fitore? 

- Po, xehetarët prore duhet të fitojnë.

- Është kjo luftë? 

- Mund të merret edhe luftë. Lufta juaj, pra është

interesante. 

- Shumë. Gërmojmë e gërmojmë.

- Dhe e dimë se fund s’ka.

- Sepse toka ka qindra, mijëra, miliona shtresa.

- Sa më thellë futesh, fitorja është më e ëmbël.

- A do ta kishte ndërruar këtë punë me ndonjë tjetër? 

- Jo kurrë.

- Ashtu?

- Tamam ashtu. Jam mësuar të gërmoj. Edhe në

gjumë, në ëndërr, gërmoj e gërmoj.

- Si e ndieni veten atje në thellësi? 

-Si në fund të botës. 

- Frikoheni?

- Në fillim po, po tani as mendoj në të.

- Asnjëherë?

- Asnjëherë! Fundi i fundit, s’mund bëhet secili

xehetar!

- Xehetari duhet të jetë trim!

- Çfarë trimi?

- Trim i nëntokës, që e do po s’i frikohet.

- A mendon se aty do ta presësh pensionin?

- Po, dhe jam krenar! 

- Krenar!

- Krenar, se jam mësuar me tokën!

- E di se si merr frymë, ia njoh erën, ngjyrat,

fsheh¬tësitë dhe çdo gjë më duket.

- Edhe toka ka fshehtësitë e veta.

- Të shumta, të panumërta, të pashpaluara. 

- Cilat çaste janë më interesante?

- Refrenet e përditshme: me fat!

- Me siguri edhe ato e kanë bukurinë e vet.

- Paj, a ka gjë më të bukur se kur xehetari lëshohet në

galeri dhe kur del prej saj pas punës. 

- Njëmend flitni?

- Më se përnjëmend. Po këto gjëra s’mund

përshkru¬hen.

- Vetëm mund të ndihen e të përjetohen. 

- Ju qenkeni njeri tokës.

- Kam qenë dhe do të jem. 

- Ia njihni edhe palcën.

- Përditë e më shumë.

- Qenkeni lidhur ngushtë me të. 

- Që nga fëmijëria.

- Do t’i qëndroni besnik deri...

- Deri në vdekje.

(Fishkëllimat paralajmëruan se treni po hynte në

kryeqendër. Bashkudhëtarët shikuan përmes dritares

së djersitur. Në tren u ndie një lëvizje njerëzish. U

ngrehën në këmbë, u shtrënguan dhe morën sendet

në dorë.) 

Dimër.

Acar. Acar.

Ngrica.

Jeta është e gjatë, po pas përshëndetjes reciproke

ndoshta kurrë s’do të takohen më në jetë!



Pas luftërave të pareshtura e
të përvitshme, Dukata e Gjinit,
një mëngjes u ndeh e qetë. Dhe
kjo ndodhi pikërisht në vitin një
mijë e katërqind e... Fili pas
kësaj qetësie të shkurtër filloi
mëkëmbja. Burrat i varën
shpatat që ende s’u ishte tharë
gjaku i luftës dhe iu kthyen
grave të tyre dhe tokës. Ishte një
dhëndri e paparë ndonjëherë.
Shi binte tëre natën, dielli
rrezonte gjithë ditën varur si një
medaljon i artë në pezulin e
kaltër të qiellit. Livadhi i
legjendës u shtrua e shpërtheu
gjelbërimi i njohjes, i rinjohjes:

Ti je biri im! - shfrynte
mallin e moshës plaka e verbër.

Të kam nënë, - i thoshte i
biri.

Pikërisht këta sy të zezë janë
dritat e zemrës sime! - fliste
Vasha.

Pikërisht kjo kaltërsi e syve
të tu është qielli im i kërthë-
ndezur! - përgjigjej Trimi.

O, ky qenka krahu im i
djathtë! - kujtohej Vëllai i vogël.

O, ti krahu im i majtë! -
përmallej Vëllai i madh dhe, aty
ku hidhej përqafimi i rinjohjes,
vihej guri i muranës e mbillej
plepi. Djersa pikonte, s’pikonte

çatia.
Dukata e Gjinit ngadalë po

hynte në parajsën e legjendës.
Themelet e saj tashmë qenë
hedhur. Koha llogaritej sipas
kalendarit të nëntëvjetshave
deri te të nëntëdhjetenëntët,
hapësira kufizohej me nëntë
kodra, ngaqë banorët e Dukatës
nuk i pranonin shtresat e
nëntokës e të mbiqiellit. Në
rrafsh ende ishin të freskëta
gjurmët e të ikurve herë me
gishtërinj nga lindja, herë me
thembra nga jugu. Kujtimi për
bajlozët e gjergjelezët thurej si
rrëfim dhe lëshonte shtat tok
me muret e legjendës. Një
gjysmëhënë buzë kodrave
projektonte vegullinë e
verdhemë të kuromave netëve
të errëta, ndërsa Syri i Keq dukej
kthesave e leqeve. Banorët e
Dukatës u denën nën
prajshmërinë e harmonisë,
sepse shpërthimi i bëfshëm i
lëngut të jetës ua kishte shëruar
dhembjet e plagëve. Vjeshta ua
mbushi hambarët grurë e
misër. Lirin e konopin s’e
arrinte dora e njeriut. Lehonia u
shtri anekënd bashkë me
vjeshtën. Ishte një shtim i
paparë ndonjëherë në Dukatën

e Gjinit. S’mbeti grua pa lindur,
me përjashtim të vejushës Sebë,
që ishte një beronjë e vjetër dhe
mitra e saj ishte vyshkur si një
bimë gjembaçe në shkretëtirë.

Foshnjat e lindura qenë të
gjitha të shëndetshme.
Megjithëse dy herë më shumë u
lindën çuna sesa çupa, kësaj
askush nuk i jepte rëndësi në
Dukatë dhe nuk brengoseshin
për martesat e ardhshme. Le të
na rrojnë djemtë - thoshin, - pa
kemi princeshat e Parisit.

Me llafe për princeshat e
buta me lëkurë të hollë i zuri
thëllimi i vjeshtës së tretë që
erdhi e u shtri për t’i bërë
vendin dimrit. Njerëzit nga
.parajsa e legjendës po
rrëshqitnin në mbretërinë e
përrallës. Për plot tre muaj
parakaluan të gjithë heronjtë e
mundshëm e të pamundshëm
të fantastikës njerëzore.
Mjegulla e dendur e fantazisë së
gjysheve i endte shpirtrat e
nipërve njomakë nëpër
konstelacione të papara e të
padëgjuara “larg qoftë prej
këtej”.

Me rrezet e para të diellit
pranveror ra edhe një tis
ëndërrimi mbi kokat e njerëzve,

ra edhe një fjollë kotjeje si në
orët paramëngjesore. Çdo gjë
do të kalonte pa u vënë re, po të
mos binte ky ëndërrim
pikërisht në sezonin e zgjimit,
të ripërtërjtjes.

Plaku Mjekërbardhë, që
ishte më i moshuari në Dukatë,
e zuri të nipin për dore dhe i tha
që t’i printe drejt Kodrës së
Kumtit. Nipi u habit me
vendimin e gjyshit, po nuk ia
bëri fjalën. Diku nga mesi i
rrugës u kujtua se ende nuk
ishin dukur kojrillat dhe as
lulepjeshkat. Mos u nxitua këtë
herë gjyshi? - dyshoi për një
çast.

Përvoja me tri këmbë ngjitej
monopatlit me mundim të
madh. Djersej e ofshante. Dikur
nga mesdita ia dhanë mu në
majën e kodrës. Rrafshi i
përgjumur shtrihej rreth e qark
në një pritje të ngeshme.

- Jepe, nipçe, Kumtin e
Zgjimit, jepe mos prit! E sheh se
jemi vonuar për njëqind vjet?
foli Plaku Mjekërbardhë, - Jepe,
nipçe, kumtin se po pikojnë
çatitë, po shtinë berret, po
rrënohen muret, nuk po
tymojnë oxhaqet. Jepi, nipçe,
zërit se ka rënë shurdhimi, po

heshtin këngët, po shuhen
vallet. Shpirtin e ka zënë
lëngata e vonesës. Çdo gjë
duhet filluar nga e para, jepi
nipçe! Plaku Mjekërbardhë e
nguli kërrylen në majën e
kodrës, u shtri në kurriz dhe e
drejtoi fytyrën nga dielli. Më
vonë një re e bardhë u shtri
gjerë e gjatë mbi trupin e tij.

Nipi kishte vënë njërën dorë
pas veshit, tjetrën në mjekër
dhe për të tretën herë po e
mbushte hapësirën me O-të
dhe E-të e zgjimit. Kur e mbaroi
kumtin, pa një re të bardhë që
po largohej drejt perëndimit.
Deshi ta pyeste gjyshin, po në
vend të tij pa vetëm kërrylen. U
afrua ngadalë dhe e kapi me
dorën e djathtë. Vetëm atëherë
hetoi se mjekra i ishte rritur gjer
te këmbët. U përpoq ta kujtojë
nisjen, rrugën drejt Kodrës së
Kumtit, po ajo ishte tashmë një
pikë e ngatërruar qëkur në
lëmshin e madh të harresës.
Jemi vonuar për një shekull - e
përsëriti mendimin e gjyshit, që
tashti iu duk si i veti, - na duhet
bërë shumë rrugë për ta gjetur
vetveten, për të hyrë në zemër,
për ta zgjuar shpirtin. Jemi
vonuar e na janë shpifur

mëkatet!
Ai zuri të zbriste kodrës. Një

re e zezë endte rrebeshin rreth e
qark rrafshit të Dukatës dhe nuk
dallohej dot ç’stinë ishte, ç’ditë
ishte. Dikur i hetoi njerëzit tek
lëviznin para e prapa,
hepoheshin djathtas e majtas,
kalamendeshin, binin e
ngriheshin. Më në fund ata
ishin përmendur dhe po i linin
lamtumirën ëndërrimit
nanuritës, e po viheshin në
rrjetin e dendur të Rrugëve:

Kjo është Rruga që çon e
nuk kthen!

Kjo Rrugë shpie tek e Bukura
e Dheut!

Kjo është Rruga që shpie te
Burimi!

Njerëzit e kishin harruar
vetëm rrugën që shpinte në
vetvete.

Kur ra mesdita e vonesës
shekullore, ata e panë çunin
mjekërbardhë në mesin e
varrezave, po askush nuk qe aq i
kthjellët nga mendja sa t’ia
qëllonte se ai po i vizitonte
moshatarët e vet, pjesën e vet të
vdekshme që t’i rrëfente për
mëkatet e shpifura. Nuk vonoi
shumë dhe burrat e Dukatës së
Gjinit u rreshtuan pas tij duke
formuar kortezhin e gjatë të
fajit. Secili syresh mbante para
duarsh nga një kufomë foshnje.
Kur mbaroi varrimi, ata panë
lotët në fytyrat e shoqi-shoit. Të
gjitha foshnjat kishin vdekur pa
mbushur motmotin.

- Hëna po na e zë Diellin, -
foli çuni mjekërbardhë, - po na
e sjell natën më të gjatë se
shekulli. Ajo do të na ngujojë në
terrin e harresës.

- Ç’na u desh pra Kumti i
Zgjimit? - pyeti dikush nga
turma.

- Pikërisht tashti ishte i
domosdoshëm zgjimi. Gjumi në
natën e harresës do të ishte mort,
verbëri, shurdhëri e përjetshme.
Tashti do të na mbyllen edhe
rrugët e sheshet. Fjalët dhe
lëkurat do të na tkurren. Mbi
gjithë Dukatën do të kalërojnë
Zotat fjalamanë. Ata do ta
shkelin grurin e misrin tonë.
Kush ka sy duhet të shikojë
edhe në errësirë, edhe përtej
saj. Kush ka veshë duhet të
dëgjojë Kumtin e Zgjimit edhe
midis bubullimave të tyre. Le ta
shënojmë kohën dhe hapësirën
me lindjet dhe vdekjet! Djepi i
Dukatës prapë do të përkundet
e do të rrisë fëmijë. Dheu do t’i
përjetësojë të rënët. Edhe po të
mos mbetet askush nga ne
gjallë, Kodra e Kumtit do ta
lëshojë zërin, thirrjen krye çdo
motmoti. Atëherë do ta dëgjojnë
eshtrat tanë e do të ngrihen, e do
të dalin nga kështjella e
legjendave. Kumtin nuk do të
mund ta fashitin as vetëtimat,
as bubullimat e zotave të tyre të
hershëm. Derisa fliste çuni
mjekërbardhë, Reja e Zezë i

mbështolli me rrebesh bimët e
kafshët, të gjallët e të vdekurit.
Pastaj ra nata më e gjatë se
shekulli dhe shpaloi pushtetin e
Hënës që ia kishte kthyer
shpinën Diellit. Jeta në forma të
tjera nisi ta përsërisë vetveten.
Njerëzit takoheshin në legjenda
e në ëndrra, si në shtëpitë e tyre,
njiheshin e rinjiheshin,
zhvishnin shpatat e hapnin
varret.

Beronja Sebë ishte
mbështjellë me gunën e dhirtë
të përrallës dhe sa herë dilte që
andej, foshnjat motake vdisnin.
Luga e saj zgjatej e thëthinte
lëngun jetësor të foshnjave
ferishte. Po t’i vërente ndokush
gjurmët e saj, ajo sërish kthehej
në shpellën e përrallës si një
ujkonjë e zdërhalur, derisa e
merrte uria e nefcit. Njerëzit,
pas kumtit të përmotshëm,
ngjishnin shpatat dhe dilnin ta
kërkonin çunin mjekërbardhë.
E kërkonin maleve, lumenjve,
grykave, po kudo ndeshnin
vetëm vdekjen dhe bubullimat
e një Zoti të tmerrshëm, që
Mëshirën ia kishte lënë Norah-
ut të hebrenjve të moçëm.
Njerëzit skuqnin malet,
lumenjtë e grykat me gjakun e
tyre, pastaj i lidhnin plagët e
kokës me fashat e reve të
bardha dhe ktheheshin ndër
vatra ku gratë përherë e ruanin
unën e ndezur dhe fjalët e
rralla: Nënë, Bukë, Ujë, Diell.

Një ditë Zotin e tmerrit e
zuri sëmundja e tokës. Iu
vjetruan rrufetë dhe retë e
rrebeshit. Më s’kishte sesi të
kalëronte nëpër rrafshin e
Dukatës së Gjinit, ndaj lëshoi
hordhinë e minjve e të micave,
lëshoi helmin e nëntokës të
vërshonte sipërfaqet e
shkretuara. Nëntoka u sheshua
në sipërfaqe për nëntë vjet, për
nëntëdhjetë e nëntë vjet. Kur
s’mbeti asgjë prej gjëje pa u
lëvizur nga vendi, ngordhësirat
mësynë varrezat, po eshtrat u
mbetën në fyt.

Njerëzit më në fund u
kujtuan që djepet dhe varret t’i
fusin në zemra. Aty nuk do t’i
gjente as Zoti i sëmurë i tmerrit,
as beronja Sebë. Po atë ditë nga
Kodra e Kumtit u dëgjua një zë
dhe njerëzit e Dukatës e njohën
zërin e çunit. Gratë shpupuritën
zjarrin në vatër, ndërsa burrat i
ngjeshën shpatat e morën
Rrugën e Madhe. Monopati që
shpinte në majë të kodrës u hap
para tyre dhe u sheshua në çast.

Po më kujtohet kjo ditë, - tha
dikush në mesin e turmës, -
është kjo Dita e Rinjohjes.

Po kur ka qenë kjo? - pyeti
tjetri përbri, - para nëntëdhjetë
e nëntë apo para një mijë
vjetësh?

S’është me rëndësi koha, - u
përgjigj i pari. - Ju kujtohet kur
ngritëm çatitë e reja e i varëm
shpatat? Ju kujtohet bereqeti?

Pastaj?
Pastaj u dehëm, vëlla. U

dehëm e harruam gjithçka.
U dehëm, u dehëm! - u

ngritën shumë zëra. Na u
shpifën mëkatet! - u dëgjuan të
tjerët.

Ata kishin arritur në majën e
Kodrës së Kumtit dhe pranë një
zjarri të madh panë Djaloshin
duke shpupuritur shkëndijat.

Po e njoh, po e njoh! - foli
njëri. - Është çuni i Plakut
Mjekërbardhë.

Po e njohim, po e njohim! -
thanë të tjerët.

Ata ngjitën shikimin lart tek
përpiheshin flakët e zjarrit dhe
në kupë të qiellit panë Diellin e
Kuq.

Le t’i ndezim pishtarët e t’i
shpiem në vatra sa nuk na është
shuar zjarri! - foli Djaloshi. Ata u
qasën të gjithë e i ndezën
pishtarët. Kur u tatëpjetë, një re
e bardhë e mbështolli zjarrin e
madh. Në vend të tij mbeti
kërrylja. Dukata e Gjinit po
nderej në zjarrin e mesditës. Në
fushëtirën boshe njerëzit panë
gjurmët e gishtërinjve në
drejtim të lindjes dhe aty-këtu
ca faltore majëmprehta me nga
një gjysmëhënë të ngërdheshur
përsipër. Kur u dhanë para
varrezave, dikush e lëshoi një O
të zgjatur dhe gjithë të tjerët
kthyen kokën kah ai:

O, po këtu na pati
mbështjellë Reja e Zezë! 

Këtu, - u përgjigj Djaloshi, -
tek këto varre pata ardhur t’i
vizitoja moshatarët e mi, që i
kishte mbytur Luga e Shtrigës,
dhe unë ua kisha borxh vizitën,
sepse isha i vetmi që kisha
mbetur gjallë. Më pati mbrojtur
mjekra e bardhë e gjyshit.

Pastaj... Ju e dini ç’ndodhi
pastaj. Rrafshi u shndërrua në
një shesh beteje midis jetës e
vdekjes. Jep e merr, merr e jep.
Sa hollohej njëra, ntrashej
tjetra. Sa i ripërtërinte radhët
njëra, tjetra i pakësonte... 

Derisa fliste Djaloshi,
njerëzit po e shikonin njëri-
tjetrin dhe në vend të lotëve
shikonin buzëqeshje.

Pastaj... Ju e shihni vetë
ç’paska ndodhur, - vazhdoi
Djaloshi - tashti duhet t’i
harrojmë mëkatet e shpifura,
duhet të ikim nga bota e trilluar,
që t’u kthehemi me plug
djerrinave... Në qoftë se rrugët
na shpijnë ndonjëherë në
zemër, kujtesa dhe malli le t’i
nxjerrin që andej këngët,
dëshmitë e plagëve dhe të
dashurisë.

Këto gjurmë nuk ngjajnë me
fërkemet e grave tona, - e
ndërpreu dikush Djaloshin.

E di, - foli ai, - janë fërkemet
e shtrigës. Ajo është fshehur në
shpellën e përrallës dhe pret
mugëtirën që ta zgjasë lugën e
saj drejt mushtit të foshnjave
tona. Ajo gjithmonë do të
shfaqet kur s’e presim, kur na
dehin trillimet tona. Kthehuni
ju tashti ndër vatra! Unë do t’i
ndjek gjurmët e saj.

Në çast Djaloshi iu humbi
nga sytë dhe njerëzit i mbuloi
hutimi.

Kthehuni, burra! u dëgjua
një zë nga turma. - Djaloshi
është nisur në Rrugën që çon e
nuk kthen. Asaj rruge shkojnë të
gjithë ata që i kanë rënë në fund
vetes. Ne kemi përpara Rrugën e
kthimit.

Kthehemi! - murmuriti
turma, - kështu na porositi

Djaloshi.
Pas luftërave të pareshtura e

të përvitshme, Dukata e Gjinit,
një mëngjes u ndeh e qetë. Dhe
kjo ndodhi pikërisht në vitin
njëmijë e nëntëqind e... Fill pas
kësaj qetësie filloi mëkëmbja e
befshme. Burrat i varën shpatat,
të cilave akoma s’u ishte tharë
gjaku i luftës dhe iu kthyen
grave të tyre dhe tokës. Ishte një
dhëndëri e paparë, e
përgjithshme. Shi binte gjithë
natën, dielli rrezonte gjithë
ditën, varur në pezulin e qiellit
të kaltër, si një medaljon i artë.
E vërshoi gjelbërimi i rinjohjes:

Ti je biri im, - shfrynte
mallin e moshës plaka e verbër.

Të kam Nënë i thoshte i biri.
Pikërisht këta sy të zezë janë

dritat e zemrës sime - i thoshte
Vasha Trimit.

Pikërisht kjo kaltri e syve të
tu është qielli i kërthëndezur - i
përgjigjej Trimi.

O, ti qenke krahu im i
djathtë! - kujtohej Vëllai i vogël.

O, ti krahu im i majtë! -
përmallej Vëllai i madh dhe aty
ku hidhej përqafimi
shpërthente lulja, shpërthente
jeta me tërë mushtin e saj 

Foshnjat që u lindën e i
mbushën djepet kishin një
përngjasim të paskajshëm me
Djaloshin.

Princeshat lëkurëbuta ishin
harruar.

Dikush u kujtua për
beronjën Sebë që s’po dukej
gjëkundi. Ajo ishte mbyllur në
shterpësinë e vet dhe ndrydhte
nefcin e zdërhalur, meqë luga i
ishte thyer.

Dukata e Gjinit po hynte
natyrshëm në ritmin e kohës
pas natës së gjatë pesë shekuj.

Prajshëm rridhte uji i lumit. 
Lumi ishte ai që ishte, as i
madh e as i vogël. Gjarpëronte
mes për mes fshatit L. Shtëpia
e plakut A. ishte fare pranë
lumit dhe kishte fatin ta
përshëndeste e para rrjedhën
e tij. 
Brenda shtëpisë njëkatëshe,
njeriu mund të shihte orendi
të vjetra e të thjeshta, me të
cilat nuk ke si të mos
habitesh. Një sofa më se e
zakonshme, një tryezë e çarë
në mes. Pranë saj një karrige
gati e thyer. Përpos e thyer,
ulësja e saj qe edhe e shqyer.
Një kuzhinë e vjetër dhe një
pjatë e stërvjetër në të. Një
mur i pluhurosur, ku rrinin të
varura tri fotografi. 
Plaku jetonte i vetëm. Plaka i
kishte ikur te të shumtët. Ai
nuk pastronte gjë tjetër në
shtëpi, pos tri fotografive të
vëna në kornizë që binin në sy
me të hyrë brenda. I pastronte
çdo mëngjes. Nuk i lyente

asnjëherë këpucët e tij, por
kujdesej gjithnjë për tri palë
këpucë të tjera që rrinin
gjithnjë pranë derës. I lyente
çdo mëngjes. E përshëndeste
lumin me rrjedhën e tij të
ngadalshme dhe e kryente
ritualin e tij të
përçdoditshëm.
Tre djemtë flokëverdhë
brenda kornizave e shikonin
plakun që rrudhej e kërrusej
çdo ditë e më shumë. Ia
ndjenin vetminë. Ia shihnin
rrobat e palara në trup.
Këmishën e bardhë që dita-
ditës po merrte tjetër ngjyrë.
Mjekrën e bardhë që nuk e
kishte pasur. Pantallonat e
grisura që nuk kishte kush t’ia
qepte. Flokët e zbardhura që i
iknin nga koka e tij imcake.
Sytë që i lotonin herë pas
here. Sytë ia shihnin më së
shpeshti. Po, po, sytë ia
shihnin më së shpeshti. Ata sy
që ktheheshin orë e çast kah
fotografitë e që gjallonin

vetëm falë tyre.
Plaku e vriste kohën duke e
pastruar buzëlumin. Nuk
kishte ç’të bënte tjetër. I
mblidhte guralecët që lumi i
degdiste jashtë tij dhe ia
kthente sërish atij. Ia kthente
edhe qeset e gjërat e tjera që
lumi i hidhte matanë. Asgjë të
lumit nuk e donte afër
shtëpisë së tij. Tmerrshëm
frikësohej kur ai rrëmbehej. I
mbyllte dyer e dritare dhe nuk
dilte jashtë derisa ai të
qetësohej sërish. 
I gëzohej ditëve me diell, i
gëzohej motit pa borë e pa shi.
Ishin të vetmet që nuk e
ngacmonin lumin. Nuk e
shfrynte mllefin ditëve të tilla.
Qetësisht e shëtiste fshatin, pa
zhurmë, pa bujë. Edhe atij i
pëlqenin ditët e qeta, sikurse
plakut tonë. Të rralla e të pakta
ishin ditët kur lumi e shfaqte
mllefin, por ato, natyrshëm, i
kujtonte më shumë e më
shpesh se të zakonshmet. 

Lumi kishte parë gjëra që nuk
donte t’i shihte. E kishte parë
vuajtjen, pikëllimin, djersën
dhe gjakun e fshatarëve që
ishte derdhur mbi trupin e tij.
Lumi nuk kishte ç’të bënte, pos
ta lëshonte vajin e tij të
pazakonshëm. 
Sa herë që vinte dita e fundit e
marsit, plaku dilte në qytet. Të
vetmen herë brenda vitit. I
blinte tri korniza të reja dhe i
vendoste fotografitë e djemve
në to. Të vjetrat i hidhte në
lumë. Gjatë rrugës së kthimit
nga fshati në qyteti, për çdo
vjet frikësohej llahtarshëm se
mos lumi e tregonte
ashpërsinë e vet dhe ia
rrëmbente kornizat e reja. Por,
lumi ecte qetësisht në rrugën e
tij. Ashpërsinë e tij e kishte
treguar vetëm njëherë dhe
kishte qenë e mjaftueshme.
Plaku, megjithatë, sërish
frikësohej e frikësohej. Sikur
donte t’i thoshte lumit “duro
edhe pak dhe do të t’i sjell

kornizat e vjetshme”. 
Plaku sërish i ndërronte
kornizat. Rrudhat e ballit i
thekso¬heshin gjithnjë e më
shumë. Shtëpia sa vinte e
vjetrohej dhe humbte
shkëlqimin e dikurshëm.
Këmisha e plakut ngadal-
shëm, por sigurt, po e
humbiste ngjyrën e
mëparshme. Tryeza e çarë në
mes nuk rregullohej se nuk
rregullohej dot. Sytë e plakut
kishin filluar të mos shihnin
më qartë. Mjekra vetëm rritej e
rritej. Flokë më nuk kishte. Të
vetmet pamje që nuk
ndryshonin dot në shtëpinë e
vogël të plakut ishin pamjet e
tre flokëverdhëve në fotografi.
Nuk luanin qerpikë. Nuk
bëzanin. Nuk hidhëroheshin e
as nuk gëzoheshin më! Plaku
dhe lumi lundronin
ngadalshëm nga dita në ditë.
Ndryshonin pamje nga stina
në stinë. Ata jo! 
Prajshëm rridhte uji i lumit.

PLAKU DHE TRI FOTOGRAFITË
ADIL OLLURI

vendor dhe ai ndërkombëtar
kanë qenë të stërmbushur me
aktivitete, suksese dhe sfida të
shumta. Kombëtarja e Kosovës
në futboll ka arritur sukses
historik, duke siguruar për herë
të parë “play-off-in” e Kupës së
Botës. Ndërsa në arenën
ndërkombëtare, PSG-ja dhe
Chelsea kanë qenë skuadrat më
të trofeshme, duke fituar Ligën e
Kampionëve dhe Kupën e Botës
për klube. Krahas sukseseve,
bota e futbollit është tronditur
nga vdekja tragjike e futbollistit
të Portugalisë dhe Liverpoolit,
Tiago Jota.

2025-a, vit historik për
futbollin e Kosovës

Viti 2025 ishte pa dyshim më i
suksesshmi për futbollin e
Kosovës që nga anëtarësimi në
UEFA dhe FIFA. Vetëm nëntë
vjet pas bashkimit në familjen
evropiane dhe botërore të
futbollit, vendi ynë jo vetëm që

po mban hapin, por është duke
korrur rezultate që shpesh i
lakmojnë edhe federata me
dekada të tëra traditë
ndërkombëtare. Ky vit ka
dëshmuar fuqinë e futbollit të
Kosovës si përmes suksesit të
Kombëtares së Kosovës, po
ashtu edhe përmes arritjeve
historike të FC Drita në Ligën e
Konferencës dhe FC Prishtina
01 në Ligën e Kampionëve të
Futsallit. Puna e palodhshme e
kreut të Federatës, Agim Ademi,
dhe vizioni i përzgjedhësit
Franco Foda në afrimin e
lojtarëve cilësorë e të rinj, sollën
rezultate të prekshme. Në mars,
dardanët shkruan faqen e parë
të këtij viti të artë: Kosova u ngjit
në Ligën B të Ligës së Kombeve,
pas dy fitoreve të merituara ndaj
Islandës, 2:1 në “Fadil Vokrri”
dhe 3:1 në Murcia të Spanjës.
Një kapitull i ri u hap për
futbollin tonë, por rrugëtimi
nuk u ndal këtu. Në kualifikimet
për Botërorin 2026, Kosova arriti
një tjetër moment historik:

përfundoi e dyta në Grupin B
me 11 pikë, duke siguruar për
herë të parë “play-off-in” e
Kupës së Botës. Humbja ndaj
Zvicrës në Bazel vetëm sa e
forcoi kampin e dardanëve. Dy
fitore të mëdha ndaj Suedisë,
një fitore dhe një barazim ndaj
Sllovenisë dhe një barazim ndaj
Zvicrës mbyllën një cikël
madhështor.
Tani para nesh qëndrojnë dy
sfida vendimtare: në mars
gjysmëfinalja me Sllovakinë në
Bratisllavë dhe, në rast fitoreje,
finalja e madhe në “Fadil Vokrri”
ndaj Turqisë ose Rumanisë.
Realizimi i këtij objektivi do ta
dërgonte Kosovën në Grupin D
të Botërorit 2026, së bashku me
ShBA-në, Paraguain dhe
Australinë - një ëndërr e shumë
gjeneratave.
Seria brilante prej 8 fitoreve, 2
barazimeve dhe vetëm 1
humbjeje gjatë vitit 2025 e ngriti
dukshëm Kosovën edhe në
renditjen botërore. Dardanët po
e mbyllin vitin në vendin e 80 të
FIFA-s. Viti ishte i suksesshëm

edhe për Kombëtaren U21, e
cila nisi rrugëtimin drejt Euro
2027 me bilanc pozitiv -2 fitore,
2 barazime dhe vetëm një
humbje. Ndërkaq, Kombëtarja
U17 e vajzave siguroi kalimin e
merituar në Ligën A për
kualifikimet e Euro 2026. Në
arenën e klubeve, suksesi ishte
po aq mbresëlënës: FC Drita u
bë klubi i parë kosovar që arriti
ta kalojë fazën e ligës së
Conference League, duke
siguruar “play-off”-in për 1/8 e
finales dhe duke na bërë
krenarë me paraqitjet e saj.
Ndërsa FC Prishtina 01 shkroi
histori në futsall, duke arritur
deri në 1/16 e finales së
Championsit. Të gjitha këto
suksese nuk janë rastësi. Ato
janë fryt i punës, angazhimit
dhe vizionit të qartë me të cilin
po ecën futbolli kosovar. Vitin
2025 po e mbyllim me krenari.
Dardanët kanë dëshmuar se
mund të shkojnë edhe përtej
pritshmërive. Kosova po jep
shembull dhe faqet e reja në
histori po shkruhen. Tani të

gjithë sytë i kemi nga muaji
mars, aty ku ëndrra e madhe
mund të bëhet realitet.

Shqipëria siguron 
“play-off”-in për Botërorin

2026

Shqipëria ka shkruar një faqe të
re në historinë e futbollit
shqiptar, duke siguruar
kualifikimin në “play-off” të
Botërorit 2026 pas fitores 0-1 në
transfertë ndaj Andorrës. Një
ndeshje që duhej fituar me çdo
kusht dhe ku kuqezinjtë e bënë
detyrën me personalitet, qetësi
dhe vendosmëri.
Heroi i sfidës ishte bërë Kristjan
Asllani, i cili në minutën e 67
kishte zhbllokuar takimin me
një goditje të saktë brenda
zonës, pas një asistimi perfekt
nga Myrto Uzuni. Një aksion i
ndërtuar me qetësi, presion dhe
inteligjencë, që shpërtheu në
festë të madhe për skuadrën
dhe tifozët shqiptarë.
Kuqezinjtë dominuan në

TOP NGJARJET VENDORE 

ndeshje, kontrolluan ritmin dhe
nuk lejuan asnjë surprizë nga
vendasit. Sylvinho ka kërkuar
maksimumin deri në minutën e
fundit dhe ekipi iu përgjigj me
disiplinë të hekurt dhe grintë në
çdo duel. Me këtë rezultat,
Shqipëria ka siguruar
matematikisht vendin që e çon
në “play-off”, duke hyrë mes
skuadrave që do të luftojnë deri
në fund për një biletë historike
drejt Kampionatit Botëror 2026.
Një arritje e madhe, e merituar
dhe e fituar me shumë mund,
që ndez krenarinë e çdo
shqiptari. Shqipëria në “play-
off” do të ndeshet me Poloninë.

Distria Krasniqi mbyll
vitin në krye të botës

Unioni Evropian i Xhudos
(EJU) i ka kushtuar një shkrim
të veçantë Distria Krasniqit, e

cila ka përfunduar vitin e para
në ranglistën botërore në
kategorinë deri në 52 kilogramë
dhe e dyta në ranglistën e
përgjithshme botërore.
Krasniqi e ka vlerësuar vitin
2025 shumë të suksesshëm,
duke theksuar se ka fituar
medalje në çdo garë. Ajo veçoi
titullin e tretë kampione e
Evropës dhe finalen e parë në
Kampionatin Botëror për të
rritur. Edhe pse pranon se jo
gjithmonë ishte në formën më
të mirë, Distria thekson se në
garat kryesore ishte në nivel
maksimal, gjë që e ka
karakterizuar gjatë gjithë
karrierës. Ajo njihet për
vazhdimësinë e sukseseve dhe
përkushtimin në punë. Garat
Grand Prix dhe Grand Slam i
sheh si teste, ndërsa prioritet
mbeten Lojërat Olimpike dhe
kampionatet botërore dhe
evropiane. Së bashku me
trajnerin Driton Kuka, ajo
analizon vazhdimisht
paraqitjet për përmirësime të
mëtejshme. Distria ka kaluar
me sukses ndërmjet kategorive
të peshës dhe thotë se nuk
ndikohet nga presioni,
përkundrazi, e shijon garën.
Meritat e mëdha për suksese ia
atribuon trajnerit Kuka. Ajo
thekson se Kosova është
shndërruar në superfuqi të
xhudos falë punës dhe
përkushtimit, ndërsa
gjeneratës së re i këshillon
punë dhe qëndrueshmëri.

Edhe pse nuk mendon për
përfundimin e karrierës, Distria
shprehet se do të mbetet pjesë
e xhudos.

Drita shpallet kampione e
Kosovës

Skuadra e Dritës është shpallur
kampione në sezonin 2024/25
në Superligën e Kosovës në
futboll. Ekipi i Zekrija
Ramadanit ka grumbulluar 69
pikë pas 32 xhirove, duke
siguruar titullin kampion. Titulli
i kampionit është kthyer në
Gjilan pas 5 vitesh mungesë dhe
për këtë merita të mëdha ka
pasur trajneri Zekrija
Ramadani. Drita gjatë vitit që
lamë pas ka treguar rezultate
pozitive edhe në arenën
ndërkombëtare duke siguruar
“play-off”-in në Ligën e
Konferencës.

Prishtina fiton Kupën e
Kosovës dhe siguron dal-

jen në Evropë

Prishtina është fituese e
edicionit 2024/25 të Kupës së
Kosovës në futboll. Në finalen e
zhvilluar në stadiumin “Fadil
Vokrri” në kryeqytet, në prani të
rreth 10 mijë tifozëve, skuadra e
kryeqytetit e kishte mposhtur
Llapin me rezultat minimal 1:0,
duke e siguruar kështu trofeun
për herë të nëntë në histori dhe
për herë të dytë në tri edicionet
e fundit.

Drenica privatizohet,
bëhet me pronar të ri

KF Drenica ka nisur një etapë të
re, pasi klubi është privatizuar
dhe tani do të ketë një pronar të

ri. Nga tani e tutje pronarë të
Drenicës do të jenë Thomas
Wustenfeld dhe Faton Seferi.
Aktualisht, Drenica është pjesë e
Superligës së Kosovës në futboll. 

Arb Manaj “Futbollist i
vitit 2025”, Amir

Rrahmani fitues i çmimit
“Fadil Vokrri”

Federata e Futbollit e Kosovës ka
organizuar ngjarjen tradicionale
“Laureatët 2025”, ku janë
nderuar dhe vlerësuar individët,

klubet dhe institucionet që kanë
kontribuuar në zhvillimin dhe
avancimin e futbollit të Kosovës
gjatë vitit 2025. Çmimi më i
rëndësishëm, ai i “Futbollisti të
Vitit 2025”, i ka takuar sulmuesit
të FC Drita, Arb Manaj, të cilit
trofeun ia kanë dorëzuar
presidenti i FFK-së, Agim
Ademi, presidenti i FShF-së,
Armand Duka dhe ministri
Hajrulla Çeku. Ndërsa çmimi
“Fadil Vokrri”, që nderon
trashëgiminë e një prej figurave
më të mëdha të futbollit të
Kosovës, i është dhënë Amir
Rrahmanit, kapitenit të
Kombëtares së Kosovës dhe
lojtarit të Napolit në Serinë A. 

Trepça shpallet kampione
e Kosovës në basketboll

Trepça është shpallur kampione
e Kosovës në basketboll.
“Xehetarët” kanë mposhtur
Bashkimin në ndeshjen e
gjashtë finale, me rezultat 82:67.
Seria e finales ka përfunduar 4:2
në të mirë të skuadrës nga
Mitrovica. Ky është titulli i dytë
radhazi për Trepçën dhe i gjashti
në historinë e këtij klubi.

Kosova pranohet në
Federatën

Ndërkombëtare të Golfit

Kosova është pranuar zyrtarisht
si anëtarja e 154-t e Federatës
Ndërkombëtare të Golfit (IGF).
Ky vendim është bërë me dije
nga Federata e Golfit e Kosovës
(FGK), e cila ka theksuar se ai
shënon një prej momenteve më
të rëndësishme në historinë e
sportit të golfit në vendin tonë.
“Anëtarësimi në IGF nuk është
vetëm një status formal është
një dëshmi e rrugëtimit tonë të
gjatë. Është rezultat i më shumë
se një dekade pune të
palodhshme, qindra takimeve
ndërkombëtare, mijëra orëve në
terren, ndërtimit nga themelet të
një strukture kombëtare të golfit
dhe përkushtimit të çdo individi
që besoi se Kosova mund të jetë
pjesë e familjes globale të këtij
sporti fisnik”, ka njoftuar FGK-ja.

PSG-ja për herë të parë
në histori fiton Ligën e

Kampionëve

Paris Saint-Germain (PSG) për
herë të parë ka fituar finalen e

Ligës së Kampionëve. Klubi nga
Franca ka mposhtur Interin me
rezultat 5:0. Kjo është hera e parë
që nga viti 1993 që një ekip
francez fiton Ligën e
Kampionëve. Po ashtu, PSG-ja
ka fituar Kupën
Ndërkontinentale, duke
mposhtur Flamengon.

Liverpooli shpallet 
kampion i Premierë Ligës 

Liverpooli është kurorëzuar
kampion i Premierë Ligës, duke
barazuar rekordin e Manchester
Unitedit me 20 tituj të fituar. “Të
kuqtë” e kanë fituar titullin me
stil në stadiumin “Enfild”, duke
mposhtur me goleadë
Totenhemin me rezultatin 5-1.
Ekipi i drejtuar nga Arne Slot ka
humbur vetëm dy takime në 34
ndeshje dhe i ka dhënë fund
dominimit katërvjeçar të
Manchester Cityt.

Napoli i Amir Rrahmanit
fiton Scudetton në Itali

Napoli ka fituar Scudetton
(Serinë A) në Itali, duke e marrë
titullin e katërt në histori gjatë
sezonit 2024-2025, pasi e kishte
fituar edhe më parë më 1987,

1990 dhe 2023. Fitorja e fundit
ka ardhur nën drejtimin e
Antonio Contes, pas një dueli të
fortë me Interin, duke e çuar
Napolin në Champions League
si kampion i Italisë. Po ashtu,
Napoli ka fituar edhe
Superkupën e Italisë, duke e
mposhtur Bolonjën në finale.

Bayern Munichu, 
kampion i Bundesligës

për herë të 34-t në histori

Bayern Munichu ka fituar
Bundesligën në sezonin 2024-
2025. Klubi gjerman e ka
siguruar titullin e 34-t kombëtar
(rekord) më 4 maj 2025, dy
ndeshje para fundit të sezonit,
pasi ndjekësi i tyre më i afërt,
Bayer Leverkusen, kishte
barazuar kundër Freiburgut. Ky
titull ishte i pari trofe i madh në
karrierën e Harry Kane si lojtar
dhe i pari si menaxher për
Vincent Kompany. 

Barcelona fiton La Ligan 

Barcelona është shpallur
kampione e La Ligas për

sezonin 2024-25, duke siguruar
titullin e 28 në histori. Fitorja
është konfirmuar zyrtarisht më
15 maj 2025, pas një fitoreje 2-0
kundër rivalit të qytetit,
Espanyolit. Trajneri Hansi Flick
ka udhëhequr ekipin drejt këtij
suksesi, duke u shpallur edhe
trajneri më i mirë i sezonit.

Portugalia shpallet 
kampione e Ligës së

Kombeve

Portugalia është shpallur fituese
e Ligës së Kombeve për këtë
sezon, pasi ka mundur Spanjën
në fund përmes “ruletës ruse”,
ku luzitanët janë treguar më të
saktë. Koha e rregullt ka
përfunduar baras (2-2), ku
Cristano Ronaldo kishte qenë
vendimtar me një gol gjatë kohës
së rregullt, ndërsa në penalti
Alvaro Morata i Spanjës kishte
dështuar duke ua mundësuar
portugezëve ta ngrehin kupën.

Tottenhami fiton Ligën e
Evropës

Tottenham Hotspur ka fituar
finalen e Ligës së Evropës me

Chelsea ka fituar Kupën e Botës për Klube,
teksa ka triumfuar 3-0 ndaj PSG, në finalen e
luajtur në MetLife Stadium. Në një finale ku
taktika dhe efikasiteti bënë diferencën,

Chelsea kishte kontrolluar zhvillimin e lojës që
nga minuta e parë. Cole Palmer ishte ylli i
takimit, duke shënuar dy herë në minutat e 22’
dhe 30’, duke çuar ekipin në avantazh, më pas

kishte asistuar për golin e tretë. Joao Pedro e
pati vulosur fitoren para pushimit me një
finish artistik ndaj portierit Gianluigi
Donnarumma.

Chelsea fiton Kupën e Botës për klube 

rezultat minimal 1-0 ndaj
Manchester Unitedit. Finalja
është luajtur në stadiumin “San
Mamés” në Bilbao, Spanjë. Golin
e vetëm dhe të fitores e ka
shënuar Brennan Johnson në
minutën e 42-të. Kjo fitore ka
shënuar një sukses historik për
klubin londinez, duke qenë
trofeu i tyre i parë i madh
evropian pas 41 vjetësh. Për më
tepër, ky sukses ua ka siguruar
atyre një vend në fazën e
grupeve të UEFA Champions
League për sezonin pasardhës.

Interi Miami shpallet
kampion, Messi lë gjurmë

Inter Miami u shpall kampion i
Major League Soccer (MLS) Cup
2025 pas fitores 3-1 kundër
Vancouver Whitecaps FC më 6
dhjetor 2025. Kjo ishte fitorja e
parë e klubit në kampionatin e
ligës, duke shënuar një moment
historik për skuadrën dhe yllin e
saj kryesor, Lionel Messi. Ylli
argjentinas është shpallur edhe
lojtari i vitit në ShBA.

Alonso bëhet trajner i
Real Madridit 

Xabi Alonso është emëruar
trajner i ri i Real Madridit.
Njoftimi është bërë zyrtar në
maj 2025, duke marrë detyrën
nga Carlo Ancelotti për një
kontratë trevjeçare, duke
shënuar një rikthim të madh si
legjendë e klubit. Ai është
paraqitur në fund të majit 2025
dhe ka filluar epokën e tij si
trajner i parë i Real Madridit.

Ancelotti emërohet 
trajner i Brazilit 

Carlo Ancelotti është emëruar
trajner i përfaqësueses së
Brazilit, duke hapur një kapitull
të ri në karrierën e tij të pasur,
këtë herë në stolin e një
kombëtareje. Për herë të parë
tekniku italian ka pranuar
sfidën për të drejtuar një ekip
përfaqësues dhe jo çfarëdo, por

pikërisht Brazilin, pesë herë
kampion bote. Ancelotti ka
firmosur kontratë deri në vitin
2026, që përfshin Kupën e Botës
FIFA 2026, me opsion rinovimi
deri më 2030. 

Dominim total i PSG-së

në çmimet individuale të
vitit 2025

Sezoni futbollistik është mbyllur
me një ceremoni prestigjioze
çmimesh, ku protagonistët
kryesorë të vitit janë shpërblyer
për paraqitjet e tyre të
jashtëzakonshme në skenën
botërore. Ylli i PSG-së, Ousmane
Dembele, është shpallur lojtari
më i mirë në botë pas një sezoni
brilant. Francezi ishte figura
kyçe e skuadrës së tij, duke bërë
diferencën si në kompeticionet
vendase, po ashtu edhe në
arenën ndërkombëtare.
Në repartin defensiv vlerësimi
më i lartë shkoi për Gianluigi
Donnarumma, i cili është
kurorëzuar portieri i vitit. Me
pritje vendimtare dhe qetësi në
momentet kyçe, italiani
konfirmoi statusin e tij si një nga
portierët më të mirë të brezit
aktual. Ndërkohë, çmimi për
trajnerin e vitit i është dhënë
Luis Enrique, arkitektit të një
sezoni të suksesshëm dhe
futbollit modern. Nën drejtimin
e tij, skuadra tregoi disiplinë
taktike, intensitet dhe identitet të
qartë loje, duke arritur rezultate
madhore.

Mouriono merr drejtimin e
Benficas 

Një kapitull i ri është hapur në
futbollin portugez, pasi Jose
Mourinho është emëruar trajner
i ri i Benficës, duke marrë
zyrtarisht drejtimin e klubit nga
kryeqyteti i Portugalisë.
Mourinho, një nga trajnerët më
të suksesshëm dhe më
karizmatikë të futbollit modern,
rikthehet në Portugali me
ambicien për ta rikthyer
Benficën në majat e futbollit
evropian. I njohur për disiplinën
taktike dhe mentalitetin fitues,
“Special One” pritet ta sjellë
përvojën e tij të pasur nga
kampionatet më të forta të
Evropës.

Jannik Sinner, fitues i
Wimbledonit

Jannik Sinner është fituesi i
Wimbledonit për vitin 2025.

Numri një i botës kishte fituar
me përmbysje 3-1 (4-6, 6-4, 6-4,
6-4) me sete kundër Carlos
Alcaraz, duke ulur nga froni
spanjollin i cili ka fituar dy herë
këtë trofe dhe mban vendin 2 në
botë.

Oklahoma City Thunder,
kampione e NBA-së për

vitin 2025

Oklahoma City Thunder ka
shkruar historinë duke fituar
për herë të parë titullin e
kampionit të NBA-së si qytet
pritës, pas një fitore të madhe
ndaj Indiana Pacersit në
ndeshjen e 7-të të finales me
rezultat 103–91.
Ylli i skuadrës, Shai Gilgeous-
Alexander, ishte lojtari më i mirë
i takimit dhe ishte shpallur MVP
i finales, duke shënuar 29 pikë
dhe shpërndarë 12 asistime. Ai
ishte gjithashtu MVP i sezonit të
rregullt, duke u bërë lojtari i
parë që e arrin këtë dyshe
prestigjioze që nga LeBron
James në vitin 2013.

Lando Norris, fitues i
Formulës 1 për vitin

2025

Fitues i Formulës 1 për vitin
2025 (kampioni i botës në
sezonin 2025) është Lando
Norris nga McLaren. Ai fitoi
Titullin e Botës në Pilotët më 7
dhjetor 2025 duke siguruar mjaft
pikë në Abu Dhabi Grand Prix
dhe u kurorëzua kampion bote
për herë të parë në karrierë, me
vetëm 2 pikë më shumë se Max
Verstappeni në renditjen
përfundimtare të pilotëve.

Anglia, fituese e UEFA
Women’s Euro 2025

Kombëtarja e Anglisë ka fituar
titullin e Kampionatit Evropian
për femra duke mposhtur
Spanjën në finalen e luajtur në
Bazel. Rezultati në kohën shtesë
ka përfunduar 1-1. Finalistja
është vendosur pas penaltive ku
Chloe Kelly ka shënuar
penalltinë vendimtare.

9.76 miliardë u 
shpenzuan nga klubet për

verën e vitit 2025

Merkatoja e verës 2025 hyri në
histori. Klubet e futbollit në
mbarë botën shpenzuan plot
9.76 miliardë dollarë për
transferime ndërkombëtare,
duke thyer çdo rekord të
mëparshëm. Kjo shifër
përfaqëson një rritje mbi 50 për
qind krahasuar me verën e vitit
2024 dhe lë pas edhe rekordin e
vitit 2023. Raporti zyrtar i FIFA-s
tregon se Premierë Liga angleze

mbetet liderja absolute, me
klube që kanë investuar gjithsej
2.73 miliardë euro. Pas Anglisë
vjen Gjermania (980 milionë
euro), Italia (813 milionë) dhe
Franca (625 milionë). Ndërkohë,
Arabia Saudite ka rënë në vendin
e gjashtë, pas shpërthimit të vitit
2023 kur ishte në vendin e dytë.
Sipas FIFA-s, janë regjistruar
mbi 12 mijë transferime
ndërkombëtare vetëm gjatë dy
muajve të fundit, një tjetër
tregues i aktivitetit të
jashtëzakonshëm në tregun e
lojtarëve. 

Futbollisti i Liverpoolit dhe i
përfaqësueses së Portugalisë,
Diogo Jota, ka vdekur si pasojë
e një aksidenti të rëndë trafiku
në Spanjë, ka konfirmuar
policia spanjolle. Ngjarja
tragjike ka ndodhur në
autostradën në zonën e
Zamorës, afër qytetit Palacios
de Sanabria, sipas së
përditshmes spanjolle “Marca”.
Jota ndodhej në automjet së
bashku me vëllanë 26-vjeçar,
Andre, i cili gjithashtu ka
humbur jetën. I lindur në Porto,
Jota e kishte nisur karrierën

futbollistike në akademinë e të
rinjve, përpara se të
transferohej te Atletico Madridi
në vitin 2016. Ai më pas ishte
bashkuar me Wolverhampton
Wanderers para se të bëhej
pjesë e Liverpoolit, ku spikati si
një nga sulmuesit më të
rrezikshëm të Premierë Ligës.
Në nivel ndërkombëtar, 28-
vjeçari ishte pjesë e skuadrës
kombëtare të Portugalisë dhe
ka kontribuar në suksesin e saj
në Ligën e Kombeve, duke
fituar trofeun në vitet 2019 dhe
2025.

Humbet jetën Tiago Jota 

Cristiano Ronaldo ka vazhduar të
thyejë rekorde, duke u bërë lojtari
i parë miliarder në futboll, sipas
kompanisë së informacionit
financiar dhe medias,
Bloomberg. Indeksi i
Miliarderëve në Bloomberg, që
rendit njerëzit më të pasur në
botë bazuar në pasurinë neto, ka
matur pasurinë e sulmuesit 40-
vjeçar të Portugalisë dhe Al-
Nassrit për herë të parë.
Vlerësimi merr parasysh të
ardhurat e karrierës, investimet
dhe kontratat e sponsorizimit
dhe thotë se pasuria neto e
Ronaldos është 1.4 miliard
dollarë. Sipas Bloomberg,

Ronaldo fitoi më shumë se 550
milionë dollarë nga pagat midis
viteve 2002 dhe 2023. Kur
Ronaldo u bashkua me Al-
Nassrin në Arabinë Saudite në
vitin 2022, ai thuhet se u bë lojtari
më i paguar në historinë e
futbollit me një pagë vjetore 200
milionë euro. Kontrata e tij duhej
të përfundonte në qershor të vitit
2025, por së fundmi nënshkroi
marrëveshje të re dyvjeçare - që
thuhet se vlen më shumë se 400
milionë euro - e cila do ta mbajë
atë në klub përtej ditëlindjes së tij
të 42-të. Më herët këtë status
Ronaldo e kishte marrë në
renditjen e “Forbes”-it.

Ronaldo bëhet futbollisti
i parë miliarder



Miti i Babagyshit të
Krishtlindjeve vjen nga legjenda e
Shën Nikollës, që jetoi në
shekullin IV, dhe që tradicionalisht
festohet më 6 dhjetor. Sipas
traditës, Shën Nikolla i dha nga një
pajë me rroba 3 vajzave të varfra,
në mënyrë që ato të mund të
martoheshin në vend se të
prostituonin, dhe në një rast tjetër
shpëtoi 3 fëmijë.

Në Mesjetë, zakoni i përkujtimit
të këtij episodi me shkëmbimin e
dhuratave në Ditën e Shenjtorit (6
dhjetor) u përhap në gjithë
Evropën. Ky zakon është ende në
modë në Holandë, Gjermani,
Austri dhe Itali. Natën e 5 dhjetorit
me slitën e tërhequr nga kali i tij, ai
garon me Santa Klausin. Fëmijët e
këqij, duhet të përballen me
shërbëtorin e tij demoniak me
shumë qime, ndërsa vendos
dhurata, ëmbëlsira dhe fruta në
këpucët e fëmijëve më të
sjellshëm.

Tradita e Krishtlindjes

Në vendet protestante, Shën
Nikolla e humbi aspektin e
peshkopit katolik, por ruajti rolin e
mirëbërësit me emrin e
Samiklaus, Sinterklaus ose Santa
Klaus.Festimet u zhvendosën në
festën më të rëndësishme më të
afërt, Krishtlindjen.

Por miti i njeriut zemërmirë me
mjekër të bardhë dhe me thesin
plot me dhurata, lindi në Amerikë
nga pena e Klement Mur qënë
vitin 1822 shkroi një poezi, në të

cilën foli për atë që tashmë e
njohim që të gjithë. Ky Santa Klaus
i ri ishte i suksesshëm, dhe që nga
vitet 1950 fama e tij pushtoi edhe
Evropën.

Po kush ishte Shën
Nikolla?

Megjithatë ndryshe nga Santa
Klausi, Shën Nikolla kishte qenë
një person real. Ai lindi në Patara
në vitin 270 dhe ishte peshkop i
Miras në Lisia (Turqia e sotme).Ai
mbetet një figurë e mbështjellë me
mister, por të dhëna arkeologjike
thonë se ka ekzistuar vërtet.

Emri i tij shfaqet në disa nga
listat e lashta të pjesëmarrësve në
Këshillin e parë të Nikesë (viti 325),
në një takim të gjithë ipeshkvijve të
Kishës së Krishterë, që u përpoqën
të sqarojnë ndryshimet teologjike
mbi natyrën e Jezu Krishtit.

Në mungesë të informacioneve
historike të sigurta, biografët e
rindërtuan jetën e Nikollës, duke e
stisur atë me detaje të kopjuara,që
shpesh janë kopjuar nga jetët e
shenjtorëve të tjerë. Fëmija i vetëm
i dy prindërve të pasur, shfaqi që
në moshë të hershme shfaqi
shenjat e shenjtërisë së tij.

Në fakt të mërkurën dhe të
premten, hante vetëm një herë në
ditë, për të respektuar abstenimin
e përcaktuar nga Kisha e Krishterë.
Ai nuk përjetoi një vdekje
spektakolare si dëshmor:vdiq pasi
lëngoi për disa ditë në moshë të
thyer midis viteve 345-352.

Dhe ashtu siç kishte bërë gjatë

jetës, edhe kur vdiq e mbrojti
komunitetin e tij, duke u dhënë
besimtarëve një vaj me erë të mirë
që kishte fuqi të mrekullueshme,
që rridhte nga reliket e tij në
katedralen e Miras deri në
shekullin XI-të (që u morën prej
andej nga banorët e qytetit italian
të Barit në vitin 1087).

Por deri në atë moment, fama e
tij mbeti e lidhur vetëm me Lisian.
Gjërat nisën të ndryshonin midis
shekujve VII-VIII, kur përpara
brigjeve ku ndodhej tempulli,
bizantinët dhe arabët luftuan për
epërsinë mbi detin. Kështu Nikolla
u bë pika referuese e marinarëve
bizantinë dhe mbrojtësi i tyre,
duke e shndërruar veten nga një
shenjt lokal, në një shenjt
ndërkombëtar.

Kulti i tij u zgjerua përgjatë
rrugëve detare të Mesdheut, duke
arritur në Romë dhe Jeruzalem,
pastaj në Konstandinopojë, Rusi
dhe pjesën tjetër të Perëndimit. Në
shekullin IX, ai u përhap edhe në
Gjermani.

Shpëtimtari i vajzave

Paralelisht, u krijua një biografi e
tij përfundimtare e tij, e “pasuruar
me episode të reja”. Një nga më të
famshmet është historia e tre
vajzave, e përhapur në shekullin
XI-XII.  I prekur nga fati i 3 vajzave
të varfra, të cilat babai i tyre po
mendonte t’i bënte prostituta, për
3 net  Nikolla u hodhi nëpër
dritaren e hapur shumë qese ari
(që më vonë simbolizohet në

ikonografi me topa të artë) si
njëlloj prike për t’i martuar. Kjo
histori i dha Nikollës reputacionin
e një bartësi bujar të dhuratave, një
mbrojtësi të virgjëreshave dhe
garanti të pjellorisë.

Dhe i fëmijëve?

Marrëdhënia e tij e veçantë me
ta buron nga një histori e zymtë
mesjetare, e denjë për përrallat e
Vëllezërve Grim. Një natë tre djem
të vegjël kërkojnë strehim në një
han. Hanxhiu dhe gruaja e tij i
mirëpresin me kënaqësi, pasi u
kishe mbaruar mishi në qilar.

Ato i vranë me sëpatë dhe trupat
i vendosën në shëllirë. Pas
masakrës, Shën Nikolla troket në
derë dhe porosit një pjatë me
mish. Kur hanxhiu refuzon, ai
shkon vetënë qilar, ku nxjerr nga
shëllira tre të rinjtë, të gjallë.

Historia qarkulloi kryesisht në
shkollat   kishtare, ku më 28 dhjetor
kremtohej Festa e të Pafajshmëve.
Me rastin e këtij versioni të
kristianizuar të Saturnalia-s,
festivalit pagan të Romës antike,
studentët zgjodhën “peshkopin”,
një lloj Saturni romak që paraqitej
në festë dhe bënte dhurata.

Nga fundi i shekullit XIII, 6
dhjetori u bë dita kur “peshkopët
Nikolla”u ngjitën në slitat e tyre.
Kjo traditë arriti kulmin e saj në
shekullin e XVI. Por në disa vende
ajo vazhdoi deri në shekullin XIX.
Edhe kur Kisha e skandalizuar,
nisi t’i ndalonte këto karnavale
pagane, figura e Nikollës mbijetoi

nëpër shkolla dhe shtëpi falë
fëmijëve, të cilët vazhduan ta
festonin dhe të merrnin dhuratat
e tij.

Përkushtimi italian

Historia dhe përkushtimi ndaj
Shën Nikollës, është shumë i
përhapur në dy qytete italiane:
Bari dhe Venecia. Pas rënies së
Miras në duart e myslimanëve në
vitin 1087, qytetarët e Barit kryen
një ekspeditë në atë qytet. Reliket,
pra kockat e shenjtorit, ishin pjesë
e plaçkës.

Rreth 10 vjet më vonë,
venecianët shkuan gjithashtu në
Mira dhe gjetën kocka të tjera, të
harruara nga barezët në nxitim e
sipër. Venecianët i çuan ato në
Abacinë e Shën Nikollës së Lidos,
duke pretenduar gjithashtu
pronësinë e eshtrave të shenjtorit.
Ata e shpallën atë mbrojtës të
flotës së Serenissima (Siç quhej
dikur Republika e Venedikut).

Dhe ata i kushtuan shumë vepra
arkitektonike, si katedralja në
“Giardino della Serenissima”
(qyteti Sacile në Friuli).Por a është
San Nikola i Barit i njëjtë me
Nikolën e Venecias? Në vitin 1992,
përmes analizës së ADN-së, u
vërtetua se eshtrat i përkasin të
njëjtit person. Disa vjet më parë,
në Turqi, disa arkeologë zbuluan
një varr që studiuesit besojnë se
është ai i Shën Nikollës. Dhe
misteri, në vend se të zgjidhet,
duket se po shtohet akoma më
shumë. / Focus – Bota.al

Si lindi legjenda e Babagjyshit

Rituali i vendosjes së
rezolutave për Vitin e Ri ka
fituar një reputacion të përzier,
pasi shumë herë premtimet e
mëdha zhduken që në muajin
shkurt. Anëtarësimet në
palestër mbeten të
papërdorura, planet buxhetore
shpesh harrohen, dhe synimet
për vetë-përmirësim shuhen
shpejt. Por problemi nuk është
mungesa e ambicies, por
mënyra se si janë ndërtuar këto
rezoluta.

Studimet e fundit tregojnë se
gjithnjë e më shumë njerëz po
vendosin rezoluta, por po
largohen nga qëllimet e
paqarta dhe të përgjithshme,
duke u fokusuar në prioritete

më konkrete dhe më të
arritshme. Stabiliteti financiar,
shëndeti dhe mirëqenia
emocionale mbeten ende
prioritetet kryesore, por mënyra
se si formulohen ato ka
ndryshuar. Njerëzit nuk
kërkojnë më përsosmëri, por
duan progres të vazhdueshëm
dhe sisteme që mund të
funksionojnë edhe pas një
periudhe të vështirë. Ata duan
qëllime që pranojnë pasigurinë
e jetës, në vend që ta injorojnë
atë.

Ekspertët theksojnë se
rezolutat që funksionojnë kanë
disa elementë të përbashkët: ato
fokusohen tek sjelljet dhe
veprimet e përditshme, jo vetëm

tek rezultatet e menjëhershme;
ofrojnë mundësi për rregullime
pa shkaktuar ndjenja faji; dhe
lidhin qëllimet afatgjata me
hapat konkretë që mund të
ndiqen çdo ditë. Ky qasje është
thelbësore, sepse shumica e
rezolutave dështojnë për shkak
të një strukture që nuk është e
qëndrueshme, jo për mungesë
motivimi.

Rezolutat më të mira për Vitin
e Ri janë ato që janë modeste
por të rëndësishme. Ato njohin
kufijtë personalë dhe janë të
dizajnuara për t’u përshtatur
me jetën reale, duke i lejuar
njerëzit të vazhdojnë të ecin
përpara, pavarësisht sfidave që
mund të dalin gjatë vitit.

JA GJASHTË QASJE NDAJ
REZOLUTAVE QË KANË MË
SHUMË GJASA TË ZGJASIN

GJATË GJITHË VITIT:

1. Ndërtoni zakone të vogla
financiare, jo objektiva
dramatike

Sondazhet financiare
tregojnë se gjithnjë e më
shumë njerëz po i japin
përparësi qëndrueshmërisë,
në vend të synimeve të
mëdha për kursime.
Planifikimi dhe buxhetimi
renditen ndër rezolutat më të
zakonshme. Një zakon i
përsëritshëm krijon
momentum pa kërkuar
motivim të vazhdueshëm.

2. Trajtoni shëndetin si
mirëmbajtje, jo transformim
ekstrem

Rezolutat për shëndetin
mbeten popullore, por po
rritet skepticizmi ndaj
ndryshimeve drastike.
Aktiviteti fizik i rregullt dhe
ushqyerja e shëndetshme
vazhdojnë të jenë prioritete.
Kur shëndeti shihet si kujdes i
vazhdueshëm, jo si projekt
radikal, angazhimi bëhet më
realist.

3. Kufizoni numrin e
rezolutave dhe shkruajini ato
qartë

Studimet tregojnë se
rezolutat më efektive janë të
pakta dhe të artikuluara mirë.
Shkrimi i tyre ndihmon në
qartësimin e qëllimit dhe rrit
ndjenjën e përgjegjësisë. Më

pak rezoluta do të thotë më
pak lodhje mendore dhe më
shumë gjasa për t’i ndjekur.

4. Vendosni objektiva të
përditshme për mirëqenien
emocionale

Mirëqenia emocionale
tashmë renditet përkrah
shëndetit fizik dhe stabilitetit
financiar. Praktika të
përditshme si gjumi i rregullt
apo vendosja e kufijve
personalë janë më të
arritshme sesa synime
abstrakte për “lumturi”.
Qëndrueshmëria është më e
rëndësishme se intensiteti.

5. Fokusohuni tek procesi,
jo tek perfeksioni

Rezolutat që lejojnë gabime
dhe rregullime janë më të
qëndrueshme. Një ditë e
humbur nuk e prish gjithë
planin. Ideja është të
rikthehesh, jo të dorëzohesh.

6. Rishikojini rezolutat
rregullisht

Studimet financiare dhe të
sjelljes theksojnë rëndësinë e
kontrolleve periodike. Një
rishikim mujor ndihmon për
të korrigjuar kursin pa barrë
faji. Rezoluta bëhet një plan i
gjallë, jo një deklaratë e një
dite të vetme.

Në fund, rezolutat që
funksionojnë nuk janë ato më
ambiciozet, por ato më të
menduarat. Ato nuk kërkojnë
perfeksion – kërkojnë
vazhdimësi.

Si ta nisim mbarë? 6 këshilla për t’i bërë planet 
e Vitit të Ri të funksionojnë realisht

2026-a është porta që pret
hapur eventet më elitare nga
sporti, arti dhe moda. Me
kombinimet e shpeshta të
fluturimeve që do të
lehtësojnë lidhjen mes
destinacioneve, ju mund të
jeni pjesë e publikut të gjerë
që do të ndjekë këto ngjarje. 

Një nga aktivitetet më
ekskluzive sportive dimërore
“Snow Polo World Cup, St.
Moritz” pritet të zhvillohet
mbi liqenin e ngrirë të St.
Moritz, duke kombinuar
sportin e polo-s me elitën
ndërkombëtare që viziton
këtë destinacion alpin.

“London Fashion Week”
pika e takimit për modën,
median dhe industrinë
kreative, ku prezantohen
koleksionet më të fundit të
stilistëve të afirmuar dhe

talenteve të reja, si edhe
“Festival de Cannes”, festivali
më i njohur ndërkombëtar i
filmit, vendosin artin dhe
modën në 2026-ën në një fron
të artë.

“Cheltenham Festival” dhe
“Dubai World Cup” janë dy
nga garat më prestigjoze të
kuajve në botë, njëri që
zhvillohet në Mbretërinë e
Bashkuar, e tjetri në Dubai, të
cilat ndërthurin elementin e
konkurimit me atë të
atmosferës elektrizuese dhe
traditave përkatëse.

“Rolex Monte-Carlo
Masters” ndërkohë është
turneu prestigjoz i tenisit, i cili
kombinon sfondin luksoz të
Rivierës Franceze me sportin
elitar të tenisit. Viti që kënaq
preferencat e të gjithëve,
duket se do të jetë 2026-a. 

Ngjarjet e 2026-ës që nuk duhet t’i humbisni

P R I S H T I N Ë

- Blerina Haxhidauti shpall të pavlef-
shme dëftesën e klasës

- Leonor Osmanaj shpall të pavlef-
shme diplomën e gjimnazit “Hajdar
Dushi” Gjakovë.

- Gentian Muhadri nga Damjani KK
Gjakovë shpall të pavlefshme
dëftesën e plotë sh.f.m.u. “Pjeter
Bogdani” Damjan Gjakovë nga kl. I-V
dhe VI-IX.

- Krenar Abrashi shpall të pavlefshme
certifikatën e biznesit “Krenar
Abrashi” B.I. me nr. Unik:
811133719.

- Fitore Rexhepi shpall të pavlefshme
dëftesën e shkollës fillore “Fazli
Greiçevci”.

- Maurita Koca nga Bishtazhini KK
Gjakovë shpall të pavlefshme
dëftesën e kl.10 të Gjimnazit “Hajdar
Duishi” Gjakovë.

- Bedri Zeneli nga Gjakova shpall të
pavlefshme dëftesat e kl. 10.11.12
dhe diplomën dhe certifikatën e
notave të Gjimnazit “Hajdar Dushi”
Gjakovë.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe emobiluar komplet, për info
lajmërohuni në tel: 044/262-940 dhe
049/ 737-867.

- Lëshoj banesën me qira, e cila
gjendet prapa AAK-së, me kushte të
volitshme dhe po ashtu me çmim të
volitshëm.

- Për informatamë të hollësishme na
kontaktoni në numrin e telefonit:
044-162-783.

- Lëshohet banesa me qira ne qendër të
Prishtinës afër Sheshit Zahir Pajaziti, bane-
saështëdydhomsheemobiluar, lëshohet
meqiraprej1qershoriderime1gusht(dy
muaj), çmimi sipasmarrëveshjes. Për infor-
matanëtel.044/171-328.

- Lëshoj banesëne remeqeranëqendër
prapateatritKombëtar,mesipërfaqeprej:
60m2. Banesa ka një dhomë gjumi, sal-
lon dhe kuzhinë. Ka të gjitha pajisjet.
Çmimi: 300 €uro. Banesa lëshohet për
afate të gjata dhe të shkurtra.
Informata në tel: 049\44-888-801
(viber)

- Lëshoj banesëme qira, penthouse.
Banesa gjendet te Rrethi i
Veternikut në Prishtinë. Banesa ka
150 m2, dhe ka 3 dhoma, dy banjo,
2 garazha si dhe shpajz. Për info
mund të na kontaktoni në këtë
nume të tel: 049-440-466.

- Lëshoj banesën një dhomshe me
qira , ne lagjen Dardania afër
Postës Kryesore (posta e Madhe)
Kroi i Bardhe, banesa është e
mobiluar tërësisht. Për informa-
ta lajmërohuni në tel: 044/558-
894 Prishtinë.

>> SHPALLJE TË VOGLA <<

